
 དཀར་ཆག  

༼ཀ༽ གླེང་བརྗོད། i 
༼ཁ༽ མཛད་པ་པོ་ངོས་འཛིན། vii 
༼༡༽ ￼པཎ་ཆེན་བློ་བཟང་ཆོས་ཀྱི་རྒྱལ་མཚན་གྱི་རྣམ་ཐར། vii 

༼༢༽ བཀྲས་ལྷུན་དཀྱིལ་ཟུར་བློ་བཟང་སྦྱིན་པའི་རྣམ་ཐར། xi 

༼ག༽ བདག་འཛིན་གཤགས་འདེབས་རྩ་བ། ￼པཎ་ཆེན་བློ་བཟང་ཆོས་ཀྱི་རྒྱལ་མཚན། ༡ 
༼ང༽ བདག་འཛིན་གཤགས་འདེབས་རྣམ་བཤད། བཀྲས་ལྷུན་དཀྱིལ་ཟུར་བློ་བཟང་སྦྱིན་པ། ༧༣ 
༼༡༽ བཤད་པ་ལ་འཇུག་པའི་བྱ་བ། ༧༤ 
ཀ༽ མཆོད་པར་བརྗོད་པ། ༧༤ 
ཁ༽ བཤད་པར་དམ་བཅའ་བ། ༧༤ 

༼༢༽ བཤད་པ་ཉིད་ཉེ་བར་དགོད་པ། ༧༥ 
ཀ༽ གཞི་ལམ་འབྲས་གསུམ་གྱི་ཕྱག་ཆེན་བཤད་པ། ༧༥ 
༡༽ གཞིའི་ཕྱག་ཆེན་བཤད་པ། ༧༥ 
༢༽ ལམ་གྱི་ཕྱག་ཆེན་བཤད་པ། ༧༦ 
༣༽ འབྲས་བུའི་ཕྱག་ཆེན་བཤད་པ། ༧༨ 

ཁ༽ བདག་འཛིན་དང་ཤེས་རབ་གཉིས་རྩོད་པའི་ཚུལ། ༧༩ 



 

 

༡༽ མཚམས་སྦྱར་བ། ༧༩ 
༢༽ རྩོད་ལན་དངོས་བཤད་པ། ༨༠ 
A མདོར་བསྟན་པ།  ༨༠ 
1 བདག་འཛིན་གྱིས་རང་རྒྱུད་ལྡན་གྱི་སྐྱེས་བུ་གཅེས་པར་བསྐྱངས་ཚུལ།  ༨༠ 
2 ཤེས་རབ་ཀྱིས་དེ་ལ་གནོད་བྱེད་བརྗོད་པ། ༨༡ 

B རྒྱས་པར་བཤད་པ། ༨༢ 
1 བདག་འཛིན་གྱི་འཛིན་སྟངས་ཀྱི་ཡུལ་ཐ་སྙད་དང་དོན་དམ་དུ་ཡོད་མེད་ལ་རྩོད་པ། ༨༢ 
a བདག་འཛིན་གྱིས་ཁོ་རང་གི་འཛིན་སྟངས་ཀྱི་ཡུལ་ཐ་སྙད་དུ་ཡོད་ཚུལ་བརྗོད་པ། ༨༢
b ཤེས་རབ་ཀྱིས་དེ་ཐ་སྙད་དང་དོན་དམ་གང་དུ་ཡང་མེད་ཚུལ་བརྗོད་པ། ༨༣ 

2 སེམས་དང་འགྲོགས་ཡུན་རིང་ཐུང་ལ་རྩོད་པ། ༨༦ 
a བདག་འཛིན་གྱི་འདོད་པ་བརྗོད་པ། ༨༦ 

! བདག་འཛིན་གྱིས་ཁོ་རང་དང་སེམས་རྒྱུན་དུ་འགྲོགས་ཚུལ།  ༨༦ 
@ ཤེས་རབ་དང་སེམས་འགྲོགས་པ་ཡུད་ཙམ་ཡིན་པར་བརྗོད་པ། ༨༦ 

b ཤེས་རབ་ཀྱིས་དེ་དགག་པ། ༨༧ 
! དེ་ཁོ་ན་ཉིད་ལ་དཔྱོད་པའི་རིགས་པས་བཙལ་བ་ན་བདེན་འཛིན་སྡོད་པའི་ཡུལ་མེད་ཚུལ།  ༨༨
@ མ་བརྟགས་མ་དཔྱད་པའི་ཚ་ན་ཐ་སྙད་ཀུན་རྫོབ་ཙམ་དུ་ཡོད་ཚུལ། ༨༨

3 ནུས་མཐུ་ཆེ་ཆུང་ལ་རྩོད་པ། ༩༤ 
a བདག་འཛིན་གྱིས་རང་གི་འདོད་པ་རྒྱས་པར་བརྗོད་པ། ༩༤ 



 

 

! སྒོམ་ཆེན་རྣམས་ཀྱིས་བདག་མེད་སྒོམ་ལུགས་མ་ཤེས་པས་ཁོ་རང་ལ་མི་གནོད་ཚུལ། ༩༥ 
@ ཕུང་པོའ་ིསྟེང་དུ་ང་རང་བཞིན་གྱིས་ཡོད་པ་ཁེག་ན་ཁོ་རང་ལ་གནོད་ཀྱང་དེ་འདྲ་ཉིན་མོའ་ིསྐར་མ་ལྟ་བུ་ཡིན་ཚུལ། ༩༥ 
# རང་རྒྱུད་པའི་གྲུབ་མཐའ་མན་ཆད་ནས་བཤད་པའི་ལྟ་བ་ཅི་འདྲ་སྒོམ་ཀྱང་ཁོ་རང་ལ་མི་གནོད་ཅིང་དེ་མ་གནོད་ན་ཐར་པ་ཙམ་ཡང་མི་ཐོབ་པའི་རྒྱུ་མཚན་བརྗོད་པ།  ༩༥ 

b ཤེས་རབ་ཀྱིས་དེའི་ལན་དོན་རྡོར་བསྒྲིལ་ནས་བརྗོད་པ།  ༩༦ 
4 མངའ་འབངས་དང་འཕྲིན་ལས་རྒྱ་ཆེ་ཆུང་ལ་རྩོད་པ། ༡༠༩ 
a བདག་འཛིན་གྱི་འདོད་པ་བརྗོད་པ། ༡༠༩ 
! བདག་འཛིན་གྱིས་སེམས་ཅན་ཐམས་ཅད་ཁོ་རང་གི་དབང་དུ་འདུས་ཚུལ། ༡༠༩ 
@ ཉོན་མོངས་པ་བརྒྱད་ཁྲི་བཞི་སྟོང་ཁོ་རང་གི་གྲོགས་ཡིན་ཚུལ་བརྗོད་པ།  ༡༠༩ 

b ཤེས་རབ་ཀྱིས་དེ་དགག་པ། ༡༡༠ 
! རང་བཞིན་གྱིས་གྲུབ་པའི་ཆོས་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་མི་འཐད་ཚུལ།  ༡༡༠ 
@ ཆོས་ཀུན་རང་བཞིན་གྱིས་སྟོང་པར་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་ཐམས་ཅད་འཐད་ཚུལ། ༡༡༠ 

5 ཟླ་གྲོགས་མང་ཉུང་ལ་རྩོད་པ།  ༡༡༩ 
a བདེན་འཛིན་གྱི་འདོད་པ་བརྗོད་པ།  ༡༡༩ 
b ཤེས་རབ་ཀྱིས་དེ་ལ་ལན་འདེབས་ཚུལ། ༡༢༠ 
! རྒྱུ་རྐྱེན་ཚགས་པ་ལས་བྱུང་བའི་རྟེན་འབྲེལ་གྱི་ཆོས་ཐམས་ཅད་ངའི་གྲོགས་བྱེད་ཚུལ། ༡༢༠ 
@ སྣང་སྟོང་ཕན་ཚུན་གཅིག་གྲོགས་གཅིག་གིས་བྱེད་ཚུལ། ༡༢༠ 



 

 

6 རིགས་དྲུག་གི་རྒྱུད་ལ་གཉིས་ཀར་ཡོད་མེད་ལ་རྩོད་པ། ༡༢༥ 
a བདེན་འཛིན་གྱི་འདོད་པ་བརྗོད་པ། ༡༢༦ 
! བདེན་འཛིན་གྱིས་འགྲོ་བ་རིགས་དྲུག་གི་རྒྱུད་ལ་ཁོ་རང་ཡོད་ཅིང་ཤེས་རབ་མེད་ཚུལ་བརྗོད་པ། ༡༢༦ 
@ མདོ་སྔགས་གཉིས་ཀའི་ལྟ་བ་སྐྱོང་ལུགས་ལ་རྩོད་པ།  ༡༢༦ 

b ཤེས་རབ་ཀྱིས་དེ་ལ་ལན་འདེབས་ཚུལ།  ༡༢༦ 
C དོན་བསྡུ་བ། ༡༥༤ 
1 བདག་འཛིན་གྱི་འདོད་པ་བརྗོད་པ། ༡༥༤ 
a མཉམ་གཞག་གི་ངོར་ང་ཡོད་ན་རྟག་མཐར་ལྷུང་ཚུལ། ༡༥༤ 
b མཉམ་གཞག་གི་ངོར་ང་མེད་ན་ཆད་མཐར་ལྷུང་ཚུལ། ༡༥༧ 
c ཐོས་པ་མེད་པའི་སྒོམ་ཆེན་གྱིས་ལྟ་བ་སྒོམ་ལུགས་ཀྱི་དཔེ་བརྗོད་པ།  ༡༥༩ 

2 ཤེས་རབ་ཀྱིས་དེ་ལ་ལན་འདེབས་ཚུལ། ༡༦༠ 
a མཉམ་གཞག་གི་ངོ་ན་ང་མེད་ཀྱང་ཆད་མཐར་མི་ལྷུང་བ་དཔེ་དང་བཅས་ཏེ་བཤད་པ། ༡༦༠ 
b མཉམ་གཞག་གི་དུས་སུ་ང་ཡོད་པ་ལ་བརྟེན་ནས་བདེན་འཛིན་འཇོམས་ཚུལ། ༡༦༣ 
c དེ་གཉིས་ཀྱི་སྐབས་ང་ཡོད་མེད་ཀྱི་ཁྱད་པར་གྱིས་མེད་མཐའ་དང་ཡོད་མཐའ་སེལ་ཚུལ། ༡༦༥ 
d བདེན་འཛིན་ལ་མ་རིག་པའི་སྒྲ་བཤད་ཚང་ཚུལ། ༡༦༦ 
e རྫུན་གྱིས་རང་གཞན་བསླུ་བས་རྟག་ཏུ་བདེན་ཚིག་སྨྲོས་དགོས་པའི་རྒྱུ་མཚན་བཤད་པ། ༡༦༨ 



 

 

༼༣༽ བཤད་པ་མཐར་ཕྱིན་པའི་ཚུལ། ༡༦༩ 
ཀ༽ ཁེངས་སྐྱུང་ཞིང་སྤྲོ་བ་བསྐྱེད་ཕྱིར་གཞུང་བརྩམས་པ་ལ་ནོངས་པ་བཟོད་གསོལ།  ༡༦༩ 
ཁ༽ བརྩམས་པ་མཐར་ཕྱིན་པའི་ཚུལ་དངོས། ༡༧༠ 

༼ཅ༽ དཔར་བྱང་སྨོན་ཚིག ༡༧༥ 
༼ཆ༽ ཞུ་སྒྲིག་པའི་མཆན། ༡༧༧ 
༼ཇ༽ ཞུ་སྒྲིག་པའི་གསལ་བཤད། ༡༨༥ 
༼ཉ༽ ཐུགས་རྗེ་ཆེ་ཞུ་རྒྱུ། ༡༩༡ 

    



 

 

 



 

 

 གླེང་བརྗོད། 
༄༅།  །པཎ་ཆེན་ཕྱོགས་ཐམས་ཅད་ལས་རྣམ་པར་རྒྱལ་བ་རྗེ་བཙུན་བློ་བཟང་ཆོས་ཀྱི་རྒྱལ་མཚན་དཔལ་བཟང་པོའ་ིདྲི་མ་མེད་པའི་ཞབས་ལ་ཕྱག་འཚལ་ལོ། །ཇི་སྐད་དུ་ཁམས་གསུམ་ཆོས་ཀྱི་རྒྱལ་པོ་རྗེ་རྒྱལ་བ་གཉིས་པ་ཙང་ཁ་པ་ཆེན་པོས། 

འཇིག་རྟེན་རྒུད་པ་ཇི་སྙེད་པ།། དེ་ཡི་རྩ་བ་མ་རིག་སྟེ།། 
ཞེས་གསུངས་པ་ལྟར། གཅིག་ཏུ་བརྩེ་བའི་མཆེད་གྲོགས་གཉིས་རྣམ་རྟོག་གིས་ཡིད་འཁྲུགས་སྟེ་འཐབ་པ་ནས་བཟུང་། གྲངས་ལས་འདས་པའི་སྐྱེ་བོ་འཆི་བའི་ལམ་དུ་འདྲེན་པའི་རྐྱེན་བྱེད་པའི་དམག་ཆེན་སོགས་ཀྱི་བར་འཇིག་རྟེན་འདིའི་སྟེང་རྒུད་པ་ཇི་སྙེད་པ་དེ་རྣམས་ཀྱི་རྩ་བ་ནི། ཐོག་མེད་ནས་སེམས་ཅན་རྣམས་ཀྱི་རྒྱུད་ཉོན་མོངས་པར་བྱེད་པའི་འཁོར་བའི་རྩ་བ་བདག་འཛིན་མ་རིག་པ་འདི་ཉིད་ཡིན་ཞིང་། བདག་འཛིན་གྱི་འགོང་པོ་འདིས་སྐྱེད་པའི་སྡུག་བསྔལ་གསུམ་ལ་སོགས་པས་མནར་བ་ལས་ཐར་བར་བྱེད་པ་ལ་རྩ་བ་བདག་འཛིན་གྱི་ངོ་བོ་དང་འཛིན་སྟངས་ལེགས་པར་ངོས་ཟིན་པ་ལ་རག་ལས་ཏེ། སྤྱོད་འཇུག་ལས། 
བརྟགས་པའི་དངོས་ལ་མ་རེག་པར།། དེ་ཡི་དངོས་མེད་འཛིན་མ་ཡིན།། 



ii    ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ། 

 

ཞེས་བདག་འཛིན་གྱིས་སྒྲོ་བརྟགས་པའི་དགག་བྱའི་དངོས་པོའ་ིངོ་བོ་ཁོང་དུ་མི་ཆུད་པར། སྤྲོས་བྲལ་བདག་མེད་ཀྱི་རྣམ་པ་མི་འཆར་བར་གསུངས་པ་ལྟར། ཐར་འདོད་སྐྱེ་བོ་རྣམས་ཀྱིས་ཀྱང་ཐོག་མར་སྡུག་ཀུན་གྱི་རྒྱུ་འབྲས་རྣམས་ངོས་ཟིན་ཞིང་། དེ་ལས་ལམ་གྱི་གནད་ལ་རིམ་པར་འབད་ནས་སྲིད་པའི་རྩ་བ་དང་དེའི་ཉེ་ཉོན་རྣམས་ཞི་བར་བྱེད་དགོས། དེ་ཡང་དགག་བྱའི་སྤྲོས་པ་འགོག་པ་ན་ཀུན་རྫོབ་ཀྱི་བྱ་བྱེད་མི་དོར་བའི་རྟག་ཆད་ཀྱི་མཐའ་དང་བྲལ་བའི་རྟེན་འབྱུང་གི་ཟབ་ཁྱད་ཀླུ་སྒྲུབ་ཡབ་སྲས་ཀྱི་བཞེད་པ་རྣམས་ལ་བརྟེན་ནས་དེ་ཁོ་ན་ཉིད་ཀྱི་དོན་ཁོང་དུ་ཆུད་དགོས། དེ་སྐད་འོང་བ་ལའང་ཐོག་མར་གསུང་རབ་ཀྱི་དོན་ལ་ཐོས་བསམ་བྱེད་པའི་སྐབས་ནས་ཀྱང་ཇི་ལྟར་རྗེ་བདག་ཉིད་ཆེན་པོ་ཉིད་ཀྱིས་ཡོད་མིན་མེད་མིན་གྱི་ལྟ་བ་སོགས་རིང་དུ་དོར་ནས་ཡུམ་གྱི་མདོ་དང་ཀླུ་སྒྲུབ་ཡབ་སྲས་ཀྱི་ལྟ་བའི་གཞུང་གི་གོ་བ་འཐིལ་ཕྱིན་པ་རྣམས་སྐྱོན་མེད་རིགས་པས་གཏན་ལ་ཕབ་ཚུལ་རང་གི་ཤེས་རབ་ཀྱི་བློས་དཔོག་དགོས།  
ཁྱད་པར་དུའང་མདོ་དང་སྔགས་གཉིས་ཚ་གྲང་ལྟར་འགལ་བར་མི་འཛིན་པར་དགོས་པ་ཁྱད་པར་ཅན་ལ་ལྟོས་ཏེ་གཞི་ལམ་འབྲས་གསུམ་གྱི་ཕྱག་ཆེན་དང་། ལྷའི་ང་རྒྱལ་གསལ་སྣང་དང་འཆི་དུས་ཀྱི་འོད་གསལ་སྒོམ་ལུགས་སོགས་གང་ཟག་གཅིག་འཚང་རྒྱ་བའི་ཐབས་སུ་འགྲོ་ཐུབ་པ་བྱེད་པ་ནི་ཤིན་ཏུ་གལ་ཆེ་བར་གསུངས་སོ། །དེ་ལྟར་འོང་བ་ལའང་པཎ་ཆེན་ཐམས་ཅད་མཁྱེན་པས་མཛད་པའི་བདག་འཛིན་གཤགས་འདེབས་ཞེས་བྱ་བ་འདི་ཉིད་བདག་འཛིན་གྱི་ཉེས་དམིགས་དང་དེའི་གཉེན་པོའ ་ིཕན་ཡོན་



གླེང་བརྗོད།                                      iii 

 

སོགས་ཤིན་ཏུ་གསལ་ཞིང་གོ་བདེ་བར་སྟོན་པས་ན། བོད་ཁ་བ་གངས་ཅན་གྱི་ལྗོངས་སུ་ཆེས་གྲགས་ཆེ་བའི་བསྟན་བཅོས་འདི་ལྟ་བུར་བསྟེན་པ་གལ་ཆེ་སྟེ། སྤྱི་ནོར་༸གོང་ས་༸སྐྱབས་མགོན་ཆེན་པོ་མཆོག་གིས་སྤྱི་ལོ་༢༠༡༣ ཟླ་བ་༧ ཚས་༡༤ ཉིན་དཔལ་ལྡན་སྨད་རྒྱུད་གྲྭ་ཚང་དུ་བདག་འཛིན་གཤགས་འདེབས་ཀྱི་ལྗགས་ལུང་བསྩལ་སྐབས་སུ། 
བདག་འཛིན་གཤགས་འདེབས་འདི་གནད་འགག་ཆེན་པོ ་འདུག སྔོན་མ་ངོས་རང་ལ་ཞེ་དྲག་ཕན་སོང། ཕྱག་དེབ་འདི་མ་མཇལ་གོང་དུ་ངོས་ཀྱི་ལྟ་བ་འདི་ཕལ་ཆེར་རང་རྒྱུད་པའི་ལྟ་བུར་ཆགས་འདུག ཕྱག་དཔེ་འདི་བཀླགས་པའི་རྗེས་སུ་མིང་རྐྱང་བཏགས་ཡོད་ཙམ་ཟེར་བའི་གོ་བ་ཞིག་གཞི་ནས་བྱུང་། 

ཞེས་གསུངས་པའི་བཀའ་སློབ་རྣམས་ཡིད་ལ་བཞག་སྟེ་༸པཎ་ཆེན་ཐམས་ཅད་མཁྱེན་པ་བློ་བཟང་ཆོས་ཀྱི་རྒྱལ་མཚན་དཔལ་བཟང་པོས་(སྤྱི་ལོ་
༡༥༧༠-༡༦༦༢)་མཛད་པའི་གཞི་ལམ་འབྲས་གསུམ་ཕྱག་རྒྱ་ཆེན་པོའ་ིངོ་བོ་ངོས་འཛིན་ལས་བརྩམས་པའི་ཤེས་རབ་དང་བདག་འཛིན་གཉིས་ཀྱི་གཤགས་འདེབས་ཞེས་བྱ་བ་ཚིག་སྦྱོར་ཕུན་སུམ་ཚགས་ཤིང་གོ་བདེ་ལ་ཉམས་སུ་བླངས་བདེ་བའི་གཞུང་འདི་ཉིད། ཕྱི་རབས་པའི་གདུལ་བྱ་རྣམས་ལ་ལེགས་བཤད་རྨད་དུ་བྱུང་བར་མཐོང་ནས། ས་དགེ་བཀའ་རྙིང་བཞི་ཀའི་དགོན་པ་ཁག་གི་སློབ་གཉེར་བ་དང་གཞན་ཡང་དོན་གཉེར་བ་ཡོངས་ལ་ཕན་པར་དམིགས་ཏེ། ད་ལམ་བཤད་སྒྲུབ་ཟུང་འབྲེལ་དཔར་སྐྲུན་ལྷན་ཚགས་ཀྱིས་ཆེས་དཀོན་པའི་གཞུང་འདི་ཉིད་དཔར་སྐྲུན་ཞུས་པའི་ལས་



iv    ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ། 

 

འགོ་བརྩམས་པ་ཡིན།    
གཞུང་འདིར་འགྲེལ་པ་ཡང་ཆེས་དཀོན་པར་འདུག་མོད། འོན་ཀྱང་གཞུང་འདི་ལ་༸པཎ་ཆེན་ཐམས་ཅད་མཁྱེན་པ་བསྟན་པའི་ཉི་མ་མཆོག་གི་ཞལ་སློབ་ཐུ་བོ་མཁས་གྲུབ་གཉིས་ལྡན་གྱི་སྐྱེས་བུར་གྲགས་པའི་བཀྲ་ཤིས་ལྷུན་པོ་དཀྱིལ་ཁང་མཁན་ཟུར་བློ་བཟང་སྦྱིན་པ་དཔལ་བཟང་པོས་(སྤྱི་ལོ་

༡༨༢༡-༡༨༩༢)་གཞི་ལམ་འབྲས་བུའི་ཕྱག་ཆེན་གྱི་དོན་རྣམ་པར་བཤད་པ་བདག་འཛིན་མཐར་སྐྲོད་ཅེས་བྱ་བའི་འགྲེལ་པ་མཛད་ཅིང་། ལོ་རྒྱུས་དང་བླ་མ་དགེ་བཤེས་གཉེན་རྣམས་ལ་བཀའ་བསྡུར་སོགས་ཀྱིས་ཞིབ་འཇུག་གང་གཟབ་བྱས་པས་འགྲེལ་པ་འདི་ཉིད་ཚད་ལྡན་ཞིག་ཏུ་བཟུང་རིགས་པར་མངོན༑  
ཞུ་སྒྲིག་བྱེད་ཚུལ་ནི་འགྲེལ་པ་འདིའི་དཔར་མ་ཞིག་དང་རྩ་བའི་དཔར་མ་མི་འདྲ་བ་བཞི་དང་བསྡུར་ཏེ་ཞུ་དག་བྱས། འགྲེལ་པའི་ས་བཅད་རྣམས་རྩ་བའི་དོན་བློར་བདེ་བླག་ཏུ་འཆར་བར་ཕན་པར་འདུག་པས། ས་བཅད་དེ་རྣམས་རྩ་གཞུང་གི་མཚམས་གང་དུ་བཀོད་པ་དེ་བཞིན་རྩ་བ་རང་ལའང་ཡིག་ཆུང་གི་ཚུལ་དུ་བཀོད་ནས་བཅུག འགྲེལ་པའི་སྐབས་སུ་རྩ་ཚིག་ཆ་ཚང་མ་སྨོས་པར། འདི་ཞེས་པ་ནས་འདིའི་བར་གྱིས་བཤད། ཅེས་བར་གྱི་རྩ་ཚིག་རྣམས་སྡུད་ཚུལ་ ཤེས་པའི་ཆེད་རྩ་བར་ཤོ་ལོ་ཀའི་ཨང་གྲངས་ཀྱང་བཅུག 
དཔར་སྐྲུན་གྱི་ཆེད་བསྟན་པའི་སྦྱིན་བདག་རྣམས་ཀྱི་མཐུན་འགྱུར་



གླེང་བརྗོད།                                      v 

 

རོགས་རམ་མཛད་པའི་དྲིན་ལས་དེབ་གྲངས་༨༠༠༠་ཐམ་པ་དཔར་དུ་བསྐྲུན་པའི་དགེ་བའི་རྩ་བ་སྟོན་ཟླའི་དཔལ་ལ་འཁུ་བ་གང་ཞིག་བསགས་པ་རྣམས་ཕྱོགས་གཅིག་ཏུ་བསྡོམས་པའི་མཐུ་ལ་བརྟེན་ནས། བསྟན་འཛིན་ཀུན་གྱི་གཙུག་ནོར་￼རྒྱལ་དབང་ཐམས་ཅད་མཁྱེན་པ་མཆོག་དང་། སྐྱབས་རྗེ་ཆོས་ལྡན་རིན་པོ་ཆེ་མཆོག་དང་། སྐྱབས་རྗེ་བཟོད་པ་རིན་པོ་ཆེ་མཆོག་ལ་སོགས་པ་བླང་དོར་གྱི་གནས་སྟོན་པའི་རིས་མེད་བསྟན་འཛིན་གྱི་སྐྱེས་ཆེན་རྣམས་སྐུ་ཚ ་བསྐལ་བརྒྱར་བརྟན་ཅིང་མཛད་འཕྲིན་ཕྱོགས་ཀུན་ཏུ་རྒྱས་པ་དང་། ཡུལ་ལུང་འདྲ་མིན་ནས་ཕེབས་པའི་གཞུང་ཆེན་སློབ་གཉེར་བ་རྣམས་གཞི་ཚུལ་ཁྲིམས་ལ་རབ་ཏུ་གནས་ཏེ་གཞུང་ཆེན་ལ་ཐོས་བསམ་སྒོམ་གསུམ་གྱི་བྱ་བ་མཐར་ཕྱིན་པ་དང་། ལྷག་པར་དུ་དེབ་འདིའི་དཔར་སྐྲུན་འགྲོ་གྲོན་ཆེད་ཞལ་འདེབས་གནང་བའི་སྦྱིན་བདག་དང་འབྲེལ་ཐོབ་ཉེ་འབྲེལ་ལྟོས་བཅས་རྣམས་ཀྱི་ཆོས་མཐུན་གྱི་བྱ་བ་མཐའ་དག་ཡིད་རེ་ལྟར་འགྲུབ་པ་དང་། ས་ལམ་གྱི་བགྲོད་པ་མཐར་ཕྱིན་ནས་རྣམ་མཁྱེན་རྒྱལ་བའི་གོ་འཕང་ལ་མྱུར་དུ་རེག་པའི་རྒྱུ་ཁོ་ནར་གྱུར་ཅིག །   །། 
   



 

 

 



 

 

￼པཎ་ཆེན་བློ་བཟང་ཆོས་ཀྱི་རྒྱལ་མཚན་གྱི་རྣམ་ཐར།  
༄༅།  །ཀུན་གཟིགས་￼པཎ་ཆེན་རིན་པོ་ཆེ་སྐུ་ཕྲེང་བཞི་པ་འདི་ཉིད་གཙང་སྟོད་ལྷན་དྲུག་བརྒྱ་བའི་སྤེའུ་ཞེས་པའི་ཡུལ་དུ་ཡབ་ཚ་རིང་དཔལ་འབྱོར་དང་ཡུམ་མཚ་རྒྱལ་གཉིས་ཀྱི་སྲས་སུ་རབ་བྱུང་བཅུ་པའི་ལྕགས་རྟ་
(སྤྱི་ལོ་༡༥༧༠)་ལོའ་ིབོད་ཟླ་བཞི་པའི་ཚས་བཅོ་ལྔ་ཉིན་སྐུ་བལྟམས། མཚན་ཆོས་རྒྱལ་དཔལ་ལྡན་བཟང་པོ་ཞེས་གསོལ། སྐུ་ཆུང་དུས་མཁས་གྲུབ་སངས་རྒྱས་ཡེ་ཤེས་ཀྱིས་དབེན་ས་བློ་བཟང་དོན་གྲུབ་ཀྱི་སྤྲུལ་སྐུར་ངོས་འཛིན་གནང་། དགུང་ལོ་བཅུ་གསུམ་པ་ཆུ་རྟ་(སྤྱི་ལོ་༡༥༨༢)་ལོར་དབེན་དགོན་དུ་མཁས་གྲུབ་སངས་རྒྱས་ཡེ་ཤེས་དང་ཁྲི་པ་དམ་ཆོས་ཡར་འཕེལ་གྱི་དྲུང་དུ་རབ་ཏུ་བྱུང་ནས་མཚན་བློ་བཟང་ཆོས་ཀྱི་རྒྱལ་མཚན་དུ་གསོལ༑ མཁས་གྲུབ་སངས་རྒྱས་ཡེ་ཤེས་ཀྱི་དྲུང་ནས་དགེ་ཚུལ་གྱི་སྡོམ་པ་བཞེས། དགུང་ལོ་བཅུ་བདུན་ལ་ཕེབས་པ་མེ་ཁྱེ་(སྤྱི་ལོ་༡༥༨༦)་ལོར་བཀྲ་ཤིས་ལྷུན་པོར་ཕེབས་ཏེ་གཞུང་ཆེན་བཀའ་པོད་ལྔའི་མཚན་ཉིད་ཀྱི་སློབ་གཉེར་དབུ་ཚུགས། དགུང་ལོ་ཉེར་གཉིས་པ་ལྕགས་ཡོས་(སྤྱི་ལོ་༡༥༩༡)་ལོར་བཀྲས་དགོན་ཁྲི་ཐོག་བཅུ་བཞི་པ་དམ་ཆོས་ཡར་འཕེལ་ལས་བསྙེན་པར་རྫོགས༑ དེ་ཁའི་སྟོན་མཇུག་ཏུ་དབུས་སུ་བྱོན་ནས་ཇོ་ཞལ་རྣམ་གཉིས་མཇལ་ཞིང་མཆོད་སྤྲིན་རྒྱ་ཆེར་ཕུལ། དགུང་ལོ་ཉེར་དགུ་པ་ས་ཁྱི་(སྤྱི་ལོ་
༡༥༩༨)་ལོར་གངས་ཅན་ཆོས་འཕེལ་གྱི་ཁྲིར་ཕེབས། སོ་གཉིས་པ་ལྕགས་



viii    ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ། 

 

གླང་(སྤྱི་ལོ་༡༦༠༡)་ལོར་བཀྲས་ལྷུན་དགོན་པའི་ཁྲི་ཐོག་བཅུ་དྲུག་གི་ཐུགས་འགན་བཞེས་ནས་དགོན་སྡེར་ལོ་ལྟར་ཆོ་འཕྲུལ་སྨོན་ལམ་ཆེན་མོ་ཚུགས་སྲོལ་བཏོད། ས་བྱ་(སྤྱི་ལ ོ ་༡༦༠༩)་ལ ོར་བཀྲས་ལྷུན་རྒྱུད་པ་གྲྭ་ཚང་བཙུགས༑ ཆུ་གླང་(སྤྱི་ལོ་༡༦༡༣)་ལོ་ནས་བཟུང་ལྷ་ས་སྨོན་ལམ་ཆེན་མོའ ་ིཚགས་དབུ་ལོ་དྲུག་མཛད། ཤིང་སྟག་(སྤྱི་ལོ་༡༦༡༤)་ལོར་འབྲས་སྤུངས་སུ་ཕེབས་ནས་￼རྒྱལ་དབང་ཡོན་ཏན་རྒྱ་མཚར་བསྙེན་རྫོགས་ཀྱི་སྡོམ་པ་ཕུལ༑ དགུང་ལོ་ཞེ་དྲུག་པ་ཤིང་ཡོས་(སྤྱི་ལོ་༡༦༡༥)་ལོར་ཟབ་ལམ་རིམ་གཉིས་ཀྱི་འཆད་ཉན་དར་འཕེལ་ཆེད་སྔགས་པ་གྲྭ་ཚང་གསར་འཛུགས་དང་། ལི་མ་ལྷ་ཁང་སོགས་ལྷ་ཁང་ཁག་བཅོ་ལྔའི་ནང་བཞུགས་རྟེན་དང་བརྟེན་པར་བཅས་པ་གསར་དུ་བཞེངས། མེ་སྦྲུལ་(སྤྱི་ལོ་༡༦༡༧)་ལོར་སེ་འབྲས་གཉིས་ཀྱི་ཁྲིར་ཕེབས་ནས་མཁན་པོ་ལོ་བཅོ་ལྔ་རེ་མཛད། ལྕགས་སྤྲེལ་(སྤྱི་ལོ་༡༦༢༠)་ལོར་ལྷ་ལྡན་ལྕགས་པོ་རིའི་མཚམས་སུ་བོད་སོག་དམག་འཁྲུག་གི་སྐབས་ལ་ཆིངས་ཞུ་ནན་ཆེན་མཛད་པས་དམག་འཕྲོ་བཅད་དེ་སྐྱེ་བོ་འབུམ་ཕྲག་གི་སྲོག་སྐྱོབ་མཛད། ཆུ་ཁྱི་(སྤྱི་ལོ་༡༦༢༢)་ལོར་འཕྱོངས་རྒྱས་འཕྱིང་བ་སྟག་རྩེར་འཁྲུངས་པའི་ཆུང་སྲིད་དེ་བཞིན་རྒྱལ་མཆོག་བཞི་པའི་སྤྲུལ་སྐུར་ངོས་འཛིན་མཛད་དེ་འབྲས་སྤུངས་དགའ་ལྡན་ཕོ་བྲང་དུ་གདན་དྲངས༑ རབ་བྱུང་དགེ་ཚུལ་སློང་གི་བསླབ་སྡོམ་སོགས་སྔ་རྗེས་འབུལ་བཞེས་དང་འབྲེལ་མདོ་སྔགས་ཀྱི་ཟབ་ཆོས་དུ་མ་འབུལ་གནང་མཛད། རབ་བྱུང་བཅུ་གཅིག་པའི་ས་སྦྲུལ་(སྤྱི་ལོ་༡༦༢༩)་ལོར་དགའ་ལྡན་གསེར་ཐོག་བཞེངས༑ ཤིང་ཁྱི་(སྤྱི་ལོ་༡༦༣༤)་ལོར་￼རྒྱལ་དབང་སྐུ་ཕྲེང་ལྔ་པ་ཆེན་པོ་



￼པཎ་ཆེན་བློ་བཟང་ཆོས་ཀྱི་རྒྱལ་མཚན་གྱི་རྣམ་ཐར།                 ix 

 

དང་ལྷན་དུ་ཕོ་ཉ་མངགས་ཏེ་གུ་ཤྲཱི་བསྟན་འཛིན་ཆོས་རྒྱལ་དང་འབྲེལ་བ་ཚུགས༑ ཤིང་ཕག་(སྤྱི་ལོ་༡༦༣༥)་ལོར་གསེར་སྦྱངས་འབའ་ཞིག་ལས་གྲུབ་པའི་རྒྱལ་བའི་བཀའ་འགྱུར་རིན་པོ་ཆེ་བཞེངས་འགོ་བརྩམས་ཏེ་ལེགས་པར་གྲུབ། ས་སྟག་(སྤྱི་ལོ་༡༦༣༨)་ལོར་￼རྒྱལ་མཆོག་ལྔ་པ་ཆེན་པོར་བསྙེན་རྫོགས་ཀྱི་སྡོམ་པ་འབོགས་པར་མཛད། ཆུ་རྟ་(སྤྱི་ལོ་༡༦༤༢)་ལོ་ནས་བཟུང་ཞ་ལུ་དགོན་གྱི་མཁན་པོ་ལོ་ཉི་ཤུ་མཛད། རབ་བྱུང་བཅུ་གཅིག་པའི་ཤིང་བྱ་
(སྤྱི་ལོ་༡༦༤༥)་ལོར་གུ་ཤྲཱི་བསྟན་འཛིན་ཆོས་རྒྱལ་གྱིས་པཎྜི་ཏ་ཆེན་པོ་དང་འབོ་ག་ཏོ་སྟེ་བློ་གྲོས་སྟོབས་ལྡན་ཞེས་པའི་མཚན་གསོལ། ས་ཁྱི་(སྤྱི་ལོ་
༡༦༥༨)་ལོར་སོག་པོའ་ིདཔོན་པོ་ཁོན་དུ་ལི་དང་རྒྱ་ནག་གི་མི་སྣ་ཤེས་རབ་བླ་མ་དཔོན་སློབ་རྣམས་ལས་སོག་པོའ ་ིརྒྱལ་པོ་སོགས་འགའ་ཞིག་ལ་ཚ་དབང་དང་རྒྱ་ནག་གི་རྒྱལ་པོའ་ིའཚམས་འདྲི་སྐྱེས་བཟང་པོ་དང་བཅས་བྱུང་བའི་ལན་འདེབས་དང་གསེར་ཡིག་པ་རྣམས་ལའང་ཟང་ཟིང་གི་དངོས་པོས་ཚིམ་པར་བྱས་ཏེ་བཏང་། དགུང་ལོ་དོན་ལྔ་ལོར་དབེན་གནས་གཙུག་ལག་ཁང་ཀ་ཆེན་ཉི་ཤུ་རྩ་ལྔའི་རྒྱ་ཁྱོན་གསར་དུ་བཞེངས། བཀྲས་ལྷུན་དགེ་འདུན་རེར་ལོ་རེ་ནས་འབྲུ་ཁལ་བརྒྱད་རེའི་ཕོགས་ཐོབ་བསྩལ། དགུང་ལོ་སོ་གཅིག་པ་ནས་གོ་གསུམ་བར་བཀྲས་ལྷུན་གདན་ས་བསྐྱངས།   རྗེ་འདིས་ལོ་ངོ་དྲུག་ཅུ་ལྷག་ཙམ་གྱི་རིང་དབུས་གཙང་། མངའ་རིས༑ མདོ་སྟོད་སྨད། ལྷོ་མོན། ཁལ་ཁ། ཨོ་རོད་ཀྱི་བླ་དཔོན་ཆེ་དགུ་མཐའ་དག་ལ་ཆོས་ཀྱི་འཁོར་ལོ་རྒྱ་ཆེར་བསྐོར། འཁོར་གསུམ་གྱི་མཛད་བཟང་མཐའ་ཡས། འཆད་རྩོད་རྩོམ་གསུམ་གྱིས་རྒྱལ་བསྟན་ཉི་མོ་ལྟར་དར་རྒྱས་



x    ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ། 

 

མཛད་ཅ ིང ་ །  ཆོས་ལུགས་གྲུབ་མཐའ་ར ིས་མ ེད ་ཀྱ ིས་གཙུག་ཏུ་བཀུར༑ གསུང་རྩོམ་གསང་འདུས་རིམ་ལྔའི་ཊཱིཀྐ་དང་། བླ་མཆོད་ཕྱག་ལེན་རྩ་འགྲེལ། བྱང་ཆུབ་ལམ་གྱི་རིམ་པའི་དམར་ཁྲིད་ཐམས་ཅད་མཁྱེན་པར་བགྲོད་པའི་བདེ་ལམ། གཞི་ལམ་འབྲས་གསུམ་གྱི་ཕྱག་རྒྱ་ཆེན་པོའ་ིངོ་བོ་ངོས་འཛིན་ལས་བརྩམས་པའི་ཤེས་རབ་བདག་འཛིན་གཉིས་ཀྱི་གཤགས་འདེབས་སོགས་པོད་ལྔ་བཞུགས། དུས་གསུམ་སངས་རྒྱས་ཀྱི་གོས་སྐུ་སྲིད་ན་འགྲན་མེད་ཅིག་བཞེངས། དགུང་ལོ་གོ་གསུམ་ལ་ཕེབས་པ་རབ་བྱུང་བཅུ་གཅིག་པའི་ཆུ་སྟག་(སྤྱི་ལོ་༡༦༦༢)་ལོར་གཟིམས་ཆུང་བཀའ་གདམས་ཕོ་བྲང་དུ་བདེ་བར་གཤེགས། སྐུ་གདུང་ཧྲིལ་པོ་བཞུགས་པའི་དངུལ་སྡོང་ཆེན་མོ་བཀྲས་ལྷུན་དགོན་པར་བཞུགས། །ཞེས་￼པཎ་ཆེན་བློ་བཟང་
ཆོས་ཀྱི་རྒྱལ་མཚན་དཔལ་བཟང་པོའ་ིརྣམ་ཐར་མདོར་བསྡུས་པ་འདི་ནི་བོད་ལྗོངས་མི་དམངས་དཔེ་སྐྲུན་ཁང་གིས་དེབ་གཟུགས་སུ་བསྐྲུན་པའི་གངས་ལྗོངས་ལོ་རྒྱུས་ཐོག་གི་གྲངས་ཅན་མི་སྣ་ཞེས་བྱ་བའི་ལོ་རྒྱུས་ཕྱོགས་བསྒྲིགས་ལ་ཡོད་པ་ལྟར་བཀོད།  



 

 

བཀྲས་ལྷུན་དཀྱིལ་ཟུར་བློ་བཟང་སྦྱིན་པའི་རྣམ་ཐར།  
༄༅།  །འཁྲུངས་ཡུལ་གཙང་སྟོད་ཐང་སྦེ་ཞེས་པའི་ཡུལ་དུ། ཡབ་ཚང་དཔོན་པ་སངས་དང་ཡུམ་ཆུང་སྐྱིད་གཉིས་ཀྱི་སྲས་སུ་རབ་བྱུང་བཅུ་བཞི་པའི་ལྕགས་སྦྲུལ་(སྤྱི་ལོ་༡༨༢༡)་ལོར་སྐུ་བལྟམས། དགུང་ལོ་བརྒྱད་ལ་བཀྲ་ཤིས་ལྷུན་པོར་ཕེབས་ཏེ་གྲྭ་བཙུན་མཛད་ནས་པཎ་ཆེན་བསྟན་པའི་ཉི་མའི་དྲུང་དུ་རབ་ཏུ་བྱུང་ཞིང་དགེ་ཚུལ་གྱི་སྡོམ་པ་མནོས། ཡི་གེ་འབྲི་ཀློག་ལེགས་པར་སྦྱངས། དེ་ནས་གཞུང་བཀའ་པོད་ལྔ་ལ་འབད་པས་སྦྱངས་ཏེ་བཀའ་བཅུའི་མིང་བཏགས་ཐོབ། དགུང་ལོ་ཉེར་བདུན་པར་པཎ་ཆེན་བསྟན་པའི་ཉི་མའི་དྲུང་དུ་བསྙེན་རྫོགས་ཀྱི་སྡོམ་པ་མནོས། དགུང་ལོ་ཉེར་དགུ་པར་རབ་འབྱམས་སྨྲ་བའི་སེང་གེའི་མཚན་བཏགས་བཞེས་ཏེ་རྒྱུད་པ་གྲྭ་ཚང་དུ་ལོ ་བཅུ་གཉིས་རིང་གསང་སྔགས་སྐོར་ཀུན་ཐུགས་གཉེར་མཛད༑ སྐབས་དེར་རྗེ་འདི་ཡོངས་འཛིན་བློ་བཟང་བསྟན་འཛིན་གྱི་སྤྲུལ་སྐུ་ཡིན་ཞེས་དབུས་གཙང་ཡོངས་སུ་གྲགས་ཤིང་། བཀའ་ཟུར་མཁྱེན་རབ་བསམ་གཏན་གྱིས་ཡོངས་འཛིན་བློ་བཟང་བསྟན་འཛིན་གྱི་བཞུགས་གནས་དཔལ་འབྱོར་ལྷུན་པོའ་ིརི་ཁྲོད་དུ་གདན་ཞུ་བྱས། དགུང་ལོ་ཞེ་གཅིག་པར་པཎ་ཆེན་རིན་པོ་ཆེ་ནས་བཀྲ་ཤིས་ལྷུན་པོའ་ིདཀྱིལ་ཁང་གྲྭ་ཚང་གི་བདག་པོར་བསྐོས། དགུང་ལོ་ང་བདུན་པ་རབ་བྱུང་བཅོ་ལྔ་པའི་མེ་གླང་(སྤྱི་ལོ་
༡༨༧༧)་ལོར་པཎ་ཆེན་རིན་པོ་ཆེའི་ཕྱག་ཕྱི་མཛད་ནས་ལྷ་ལྡན་དུ་བྱོན། 



xii    ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ། 

 

འབྲས་སྤུངས་དང་སེ་ར་དགོན་སོགས་སུ་མང་འགྱེད་དང་བླ་མཆོད་ཁྲིད་ཆོས་སོགས་ཕུལ། མཁས་པ་རྣམས་དང་འགྲོ་གླེང་མང་པོ་མཛད་དེ་མཁས་པའི་གྲགས་པ་ཐོབ། དགུང་ལོ་རེ་དྲུག་པ་ཆུ་ལུག་ལོར་པཎ་ཆེན་བསྟན་པའི་ཉི་མའི་རྣམ་ཐར་བརྩམས། དགུང་ལོ་དོན་གཅིག་པ་ལྕགས་ཡོས་(སྤྱི་ལོ་
༡༨༩༡)་ལོར་རང་རྣམ་ཚིགས་བཅད་མ་ལྗགས་རྩོམ་མཛད། དེ་བཞིན་བཤེས་པའི་སྤྲིངས་ཡིག་གི་རྣམ་བཤད་འཕགས་པའི་དགོངས་པ་ཀུན་གསལ། རྗེ་རིན་པོ་ཆེའི་བསྟོད་འགྲེལ་སྐལ་བཟང་སྐྱེ་བོའ ་ིའཇུག་ངོགས། བྱང་ཆུབ་སེམས་པའི་སྤྱོད་པ་ལ་འཇུག་པའི་དོན་རྣམ་པར་བཤད་པ་རྒྱལ་སྲས་འཇུག་ངོགས་ཀྱི་སྙིང་པོ། རླུང་གི་བསྟན་བཅོས་སོགས་ལུགས་ཟུང་གི་བསླབ་བྱ་སོགས་པོད་འབྲིང་གསུམ་ལྷག་བཞུགས། ནམ་གཤེགས་ཀྱི་ལོ་དུས་མ་རྙེད༑   འདི་ཡན་ཆད་ནི་1མདོར་བསྡུས་པ་ཙམ་ཡིན་གྱི། སློབ་དཔོན་འདི་ཉིད་ཀྱི་པོད་བཞི་ལྡན་གྱི་གསུང་འབུམ་དུ་ཡོད་པའི་རྣམ་ཐར་རྒྱས་པ་2ལས་གནད་འགག་ཆེ་བ་ཕྱོགས་རེ་བ་ཙམ་ཞིག་འདིར་འགོད་ན། བླ་མ་གོང་མས་ཐོག་མར་སློབ་དཔོན་འདི་དང་མཇལ་བ་ནས་བཟུང་སྟེ་￼པཎ་ཆེན་བློ་བཟང་བསྟན་པའི་ཉི་མའི་ཡོངས་འཛིན་གུ་གེ་བློ་བཟང་བསྟན་འཛིན་རྒྱ་མཚའི་3 རྣམ་སྤྲུལ་ཡིན་གསུངས་པའི་ལོ་རྒྱུས་དུ་མ་ཡོད་པ་དང་། ཡོངས་འཛིན་ཆེན་པོ་དེ་ནི་མ་གཅིག་ལབ་ཀྱི་སྒྲོན་མའི་ལུང་བསྟན་ལས། རྒྱ་ཞེས་བྱ་བའི་ལུང་པ་རུ། །བློ་བཟང་གྲགས་པའི་སྤྲུལ་པ་ནི། །བསྟན་འཛིན་ཞེས་བྱའི་མིན་ཅན་འབྱུང་། །ཞེས་རྗེ་བཙུན་འཇམ་དཔལ་དབྱངས་ངུར་སྨིག་གར་གྱིས་རྣམ་



བཀྲས་ལྷུན་དཀྱིལ་ཟུར་བློ་བཟང་སྦྱིན་པའི་རྣམ་ཐར།                    xiii 

 

པར་རོལ་པ་ཁམས་གསུམ་ཆོས་ཀྱི་རྒྱལ་པོ་ཙང་ཁ་པ་ཆེན་པོའ་ིརྣམ་སྤྲུལ་དུ་གསལ་བར་ལུང་བསྟན་པ་ལྟར་ལགས་པས་དེས་ན་རྗེ་འདི་ཉིད་ཀྱང་ཆོས་ཀྱི་རྒྱལ་པོ་ཙང་ཁ་པ་ཆེན་པོའ་ིརྣམ་སྤྲུལ་དུ་ངེས་ཤིང། ཞེས་རྣམ་ཐར་སྐལ་ལྡན་ཡིད་ཀྱི་དགའ་སྟོན་དུ་སློབ་དཔོན་འདིའི་སྐུ་གོང་མ་ཡོངས་འཛིན་བློ་བཟང་བསྟན་འཛིན་དེ་ཉིད་འཇམ་མགོན་བླ་མ་ཙང་ཁ་པ་ཆེན་པོའ་ིརྣམ་སྤྲུལ་དུ་ལུང་བསྟན་པས་རྗེ་བློ་བཟང་སྦྱིན་པ་དཔལ་བཟང་པོ་ཀྱང་དེའི་རྣམ་སྤྲུལ་ངེས་པར་གསུངས་པ་དང།  ￼པཎ་ཆེན་བསྟན་པའི་ཉི་མ་(སྤྱི་ལོ་༡༧༨༢-༡༨༥༣)་ལ་སོགས་པ་བླ་མ་ཚད་ལྡན་དུ་མའི་སྤྱན་སྔ་ནས་ལུང་ཁྲིད་དབང་སོགས་ནོད་ནས་ཐོས་པ་རྒྱ་ཆེར་རྙེད་པ་དང་།  རྣམ་ཐར་སྐལ་ལྡན་ཡིད་ཀྱི་དགའ་སྟོན་ལས་ཀྱང། པཎ་ཆེན་ཐམས་ཅད་མཁྱེན་གཟིགས་ཆེན་པོ་རྒྱལ་བའི་ཡུམ་མཆོག །སྐུའི་ཕུ་ནུ་མོ་རྗེ་བཙུན་མ་དང་བཅས་པ་རྣམས་ཀྱིས་རྗེ་བླ་མ་མཆོག་འདི་ལ་དད་གུས་དང་བཀུར་སྟི་ཚད་མེད་པ་མཛད་ཅིང། རྗེ་བླ་མ་ཉིད་ཀྱིས་ཀྱང་པཎ་ཆེན་ཐམས་ཅད་མཁྱེན་གཟིགས་ཆེན་པོར་བཅོས་མིན་གྱི་དད་གུས་འཁྲུངས་པའི་སྒོ་ནས་སྔ་ཕྱིར་བསྙེན་བཀུར་མཐའ་ཡས་པ་གནང་ངོ་ཞེས་ཐོག་མར་སྐུ་ཚའི་སྟོད་ལ་￼པཎ་ཆེན་བསྟན་པའི་ཉི་མ་དང་སྐུ་ཚའི་སྨད་ལ་￼པཎ་ཆེན་བསྟན་པའི་དབང་ཕྱུག་(སྤྱི་ལོ་༡༨༥༥-༡༨༨༢)་རྣམ་གཉིས་དང་ཐུགས་ཆེས་ཉེ་བོ་ཡོད་པ་དང་། གཞན་ཡང་དེ་ཉིད་ལས། གྲྭ་ཚང་ཆེན་པོར་བཞུགས་པའི་རིང་ལ་



xiv    ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ། 

 

མདོ་རྒྱུད་དགོངས་འགྲེལ་དང་བཅས་པ་མཐའ་ཡས་པའི་ལུང། རྒྱུད་སྡེ་བཞིའི་དབང། བསྐྱེད་རྫོགས་སོགས་ཀྱི་ཟབ་ཁྲིད། ལྷག་པའི་ལྷ་མང་པོའ ་ིརྗེས་གནང་སོགས་ཆོས་བཀའ་རྒྱ་ཆེར་སྩལ་བ་ཐམས་ཅད་འདིར་འགོད་མ་ཐུབ་ཅིང་ཞེས་པས་གདུལ་བྱ་གྲངས་ལས་འདས་པའི་རྒྱུད་སྨིན་ནས་ཆོས་ཟབ་ཅིང་རྒྱ་ཆེར་གསུངས་པ་དང་། ཡང་དེ་ཉིད་ལས། རྗེ་རང་ཉིད་ཀྱིས་བཤམས་འབུལ་མཛད་ཐུགས་དམ་དགེ་སྦྱོར་གྱི་རིམ་པ་ལ་ཉིན་རེ་བཞིན་བྱང་ཆུབ་ལམ་གྱི་རིམ་པ་ཤར་སྒོམ་ནན་ཏན་དང། གསང་བདེ་འཇིགས་གསུམ་ཡ་མ་བྲལ་བའི་སྒོ་ནས་བསྐྱེད་རྫོགས་ཟུང་འབྲེལ་གྱི་ཉམས་བཞེས་བྱང་ཆུབ་ལྟུང་བཤགས་དང་འབྲེལ་པའི་བརྒྱ་ཕྱག །གསང་གཏོར། ཕུད་མཆོད། ཆོས་སྲུང་གཏོར་བསྔོ༑ ཐུན་དྲུག་རྣལ་འབྱོར་སོགས་མདོར་ན་བཀའ་གདམས་གོང་མའི་ཉམས་བཞེས་ཕྱག་ལེན་ལ་གང་ཡོད་ཆག་མེད་དུ་གནང་ཞེས་སློབ་དཔོན་འདི་ཉམས་བཞེས་ཁྱད་ཅན་ཐུགས་ལ་མངའ་བ་དང།   དེ་ལྟར་ཉམས་སུ་བླངས་པའི་མཐར་སྐུ་རགས་པ་འདོར་ནས་ཞིང་གཞན་དུ་གཤེགས་པའི་ཚ་ན་ནི། དེ་ཉིད་ལས། ཐུགས་དམ་གྲོལ་རྟགས་སུ་བྱང་སེམས་བབས་པ་སོགས་ཚུལ་དང་མཐུན་པ་བྱུང་ཞིང། ཞེས་དང། དེ་གོང་རླུང་འཚུབ་ཤིན་ཏུ་ཆེ་ཞིང་ཡུལ་ངན་པ་ཡོད་ཀྱང་རྗེ་བླ་མ་མཆོག་ཉིད་ཞིང་གཤེགས་པ་ཙམ་ནས་བཟུངས་རླུང་འཚུབ་ཀྱང་ཞི་ཞིང་ཐུགས་དམ་གྲོལ་ཉིན་ནས་ནམ་མཁའ་དག་ཅིང་གསེར་བུའི་རྒྱུ་བ་ཕྲ་མོ་ཙམ་ཡང་མེད་པར་མཆོད་པའི་རྫས་སྣ་ཚགས་ཀྱི་དབྱིབས་དང་ལྡན་པའི་ཆུ་འཛིན་གསར་



བཀྲས་ལྷུན་དཀྱིལ་ཟུར་བློ་བཟང་སྦྱིན་པའི་རྣམ་ཐར།                    xv 

 

དུ་འཁྲིགས་པ་སོགས་རྟགས་མཚན་ཁྱད་པར་ཅན་བྱུང་། ཞེས་དང་། རྗེ་བླ་མ་མཆོ་གི་དབུ་ཐོད་སོགས་རིང་བསྲེལ་རྣམ་བཞིས་གཏམས་པའི་བྱང་ཆུབ་མཆོད་རྟེན་རིན་ཆེན་གཉིས་པ་ལས་གྲུབ་པའི་གསར་བཞེངས་མཛད་ཅེས་སོགས་དགོངས་པ་གཤེགས་དུས་སུ་རྟགས་ཁྱད་པར་ཅན་བྱུང་ཚུལ་སོགས་དུ་མ་གསུངས་པས་ན། སློབ་དཔོན་བསམ་གྱིས་མི་ཁྱབ་པ་འདིའི་མཛད་རྣམ་རྒྱས་པར་མཁྱེན་པར་འདོད་པ་རྣམས་ཀྱིས་དེའི་རྣམ་ཐར་སྐལ་ལྡན་ཡིད་ཀྱི་དགའ་སྟོན་ཞེས་བྱ་བ་དེར་གཟིགས་པར་འཚལ། དེ་བཞིན་དུ་རྗེ་འདིའི་སྐུ་ཕྲེང་སྔ་མར་གསུངས་པའི་གུ་གེ་ཡོངས་འཛིན་བློ་བཟང་བསྟན་འཛིན་གྱི་རྣམ་ཐར་མདོར་བསྡུས་དེབ་འདི་ཉིད་ཀྱི་ཞུ་སྒྲིག་པའི་མཆན་གྱི་སྐབས་སུ་ཡང་བཀོད།   



 

 

   



 

 

༄༅། །གཞི་ལམ་འབྲས་གསུམ་ཕྱག་རྒྱ་ཆེན་པོའ་ིངོ་བོ་
ངོས་འཛིན་ལས་བརྩམས་པའི་ཤེས་རབ་དང་ 
བདག་འཛིན་གཉིས་ཀྱི་གཤགས་འདེབས་ 

ཞེས་བྱ་བ་བཞུགས་སོ། ། 
 

དེ་ལ་འདིར་བདེ་ལྡན་གྱི་ཞིང་གི་མགོན་པོ་སངས་རྒྱས་སྣང་བ་མཐའ་ཡས་བསམ་བཞིན་དུ་རྒྱལ་བའི་བསྟན་པ་སྤེལ་བའི་ཕྱིར་ངུར་སྨྲིག་གར་གིས་རྣམ་པར་རོལ་པ་པཎ་ཆེན་ཕྱོགས་ཐམས་ཅད་ལས་རྣམ་པར་རྒྱལ་བ་རྗེ་བཙུན་བློ་བཟང་ཆོས་ཀྱི་རྒྱལ་མཚན་དཔལ་བཟང་པོ་Aཞེས་སྙན་པའི་གྲགས་པས་སྟེང་ཀུན་ཏུ་ཁྱབ་པ་དེས་ཟབ་ལམ་ཕྱག་རྒྱ་ཆེན་པོའ་ིདོན་ཐུགས་ཉམས་སུ་བཞེས་པས། རྟག་ཆད་ཀྱི་མཐའ་ཐམས་ཅད་དང་བྲལ་བའི་ཟབ་མོ་དབུ་མའི་ལྟ་བ་ཕུ་ཐག་ཆོད་པ་ཐུགས་རྒྱུད་ལ་འཁྲུངས་ནས་ཉམས་རྟོགས་ཀྱི་ཚུལ་དུ་གསུངས་པའི་བདག་འཛིན་གཤགས་འདེབས་ཞེས་གྲགས་པའི་གཞུང་མཆོག་འདི་ཉིད་ཀྱི་དོན་ཅུང་ཟད་ཅིག་འཆད་པ་ལ་གསུམ། བཤད་པ་ལ་འཇུག་པའི་བྱ་བ། བཤད་པ་ཉིད་ཉེ་བར་དགོད་པ། བཤད་པ་མཐར་ཕྱིན་པའི་ཚུལ་ལོ། །དང་པོ་ལ་གཉིས། མཆོད་པར་བརྗོད་པ་དང། བཤད་
པར་དམ་བཅའ་བའོ། །དང་པོ་སྟོན་པ་ལ། བླ་མ་ལྷག་པའི་ལྷ་ལ་ཕྱག་འཚལ་ལོ། །གཉིས་པ་
བཤད་པར་དམ་བཅའ་བ་ནི། གཞི་ལམ་འབྲས་གསུམ་ཕྱག་ཆེན་ནི། །ངོ་བོ་ངོས་འཛིན་འདི་ལྟར་རོ། །གཉིས་པ་བཤད་པ་ཉིད་ཉེ་བར་དགོད་པ་ལ་གཉིས། གཞི་ལམ་འབྲས་
གསུམ་གྱི་ཕྱག་ཆེན་བཤད་པ་དང་། བདག་འཛིན་དང་ཤེས་རབ་གཉིས་རྩོད་པའི་ཚུལ་ལོ། །དང་པོ་ལ་གསུམ༑ གཞིའི་ཕྱག་ཆེན། ལམ་གྱི་ཕྱག་ཆེན། འབྲས་བུའི་ཕྱག་ཆེན་བཤད་པའོ། །དང་པོ་ལ་གཉིས༑ མདོ་ལུགས་ཀྱི་གཞིའི་ཕྱག་ཆེན་དང་། སྔགས་ལུགས་ཀྱི་གཞིའི་ཕྱག་ཆེན་བཤད་པའོ། །དང་པོ་
སྟོན་པ་ལ། ཁམས་གསུམ་སེམས་ཅན་ཐམས་ཅད་དང༌། །ཁྱད་པར་རང་གི་
                                        
A
 ཞུ་སྒྲིག་པའི་གསལ་བཤད་དུ་འཆད་པ་ལྟར་སྐབས་འདིར་འགྲེལ་པའི་ས་བཅད་རྩ་བ་དང་སྦྲགས་ནས་ཡིག་ཆུང་དུ་བཀོད་པ་ནི། རྩ་བའི་དོན་བློ་ངོར་འཆར་བདེ་བར་མཐོང་ནས་བཅུག་པས་འགྲེལ་བའི་ཚིག་ཡིན་པ་ལས་རྩ་ཚིག་མིན་པར་དགོངས་འཇགས་ཞུ། 



2  ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ།   2 

 

སེམས་ཉིད་ནི།[༡] །ཐོག་མེད་གཏན་མེད་དུས་རང་4ནས། །མ་རིག་སེམས་ནི་ནམ་གྲུབ་དུས། །སེམས་ཀྱི་གནས་ལུགས་ལྷན་ཅིག་གནས། །དེ་ནི་གཞི་ཡི་ཕྱག་ཆེན་ཡིན།།[༢]  
གཉིས་པ་ལམ་གྱི་ཕྱག་ཆེན་ལ་ཡང་གཉིས། མདོ་ལུགས་ཀྱི་ལམ་གྱི་ཕྱག་ཆེན་དང་། སྔགས་

ལུགས་ཀྱི་ལམ་གྱི་ཕྱག་ཆེན་ནོ། །དང་པོ་སྟོན་པ་ལ། མ་རྟོགས་པ་རྣམས་བདེན་པར་འཛིན༑ ༑དེ་ཡིས་ད་བར་འཁོར་བར་འཁྱམས། །དེ་ཡི་དངོས་གཉེན་བདག་མེད་དེ། །དངོས་སུ་རྟོགས་པའི་ཤེས་རབ་ཡིན།[༣] །དེ་ལས་གཞན་དུ་གཉེན་པོ་མེད། །སྔགས་ལུགས་ཀྱི་གཞིའི་ཕྱག་ཆེན་སྟོན་པ་ལ། ས་བཅུ་ནས་བཟུང་གྲོག་སྦུར་བར༑ ༑འཆི་བའི་དུས་སུ་འོད་གསལ་མ། །དེ་ཡང་གཞི་ཡི་ཕྱག་ཆེན་ཡིན༑[༤] ༑གཉིས་པ་སྔགས་ལུགས་ཀྱི་ལམ་གྱི་ཕྱག་ཆེན་སྟོན་པ་ལ། བསྒོམས་པའི་འོད་གསལ་དེ་བསྲེས་ནས། །མཉམ་གཞག་ངང་དུ་ནམ་འཇོག་པ། །དེ་ནི་ལམ་གྱི་ཕྱག་ཆེན་དང༌། །གཞན་ཡང་མཉམ་གཞག་ལ་གནས་ནས།[༥] །སྤྲོས་མེད་ཤེས་རབ་བསྒོམ་པ་ནི། །ལམ་གྱི་ཕྱག་ཆེན་ལྟ་བ་ཟེར།། 
གསུམ་པ་འབྲས་བུའི་ཕྱག་ཆེན་སྟོན་པ་ལ། དེ་ཉིད་5འཁྲུལ་མེད་མངོན་གྱུར་ན། ། འབྲས་བུའི་ཕྱག་ཆེན་མཐོང་ལམ་ཟེར།[༦] །དེ་ཉིད་བརྟན་ཞིང་སྤེལ་སྒོམ་ལམ༑ ༑བསྒོམ་པའི་ལམ་དང་སློབ་ལམ་ཟེར། །ཤེས་སྒྲིབ་དག་པར་གྱུར་པ་ན༑ ༑མ་སློབ་འབྲས་བུ་མངོན་དུ་གྱུར།[༧] །སངས་རྒྱས་ཡོན་ཏན་ཡོངས་རྫོགས་ཤིང༌། །མཛད་པ་སྣ་ཚགས་སྟོན་པ་དང༌། །ཆོས་ཀུན་ལག་མཐིལ་སྐྱུ་རུ་བཞིན། །མངོན་སུམ་གཟིགས་ཀྱང་ཆོས་ཉིད་ལས།[༨] །མི་གཡོ་བདེ་སྟོང་ཟུང་འཇུག་སྐུ། །མི་འགྱུར་ཆོས་ཉིད་གནས་པ་ལ། །ཆོས་སྐུ་ཞེས་ཀྱང་

བཏགས་པ་ཡིན།། 
གཉིས་པ་བདག་འཛིན་དང་ཤེས་རབ་གཉིས་རྩོད་པའི་ཚུལ་ལ་གཉིས། མཚམས་སྦྱར་བ་

དང་། རྩོད་ལན་དངོས་བཤད་པའོ། །དང་པོ་སྟོན་པ་ལ། ཐུགས་རྗེ་ཡི་ནི་སྨོན་ལམ་དང་།[༩] །གདུལ་བྱ་མོས་པའི་རྒྱུ་ཚགས་ཀྱིས། །ཆོས་སྐུ་ལོངས་སྐུ་སྤྲུལ་སྐུ་དང༌། །ས་ལམ་ཡོན་ཏན་འཕྲིན་ལས་སོགས། །སྣང་ཙམ་དུ་ནི་མ་གཏོགས་པ༑[༡༠] ༑དོན་ལ་ཡོད་པར་མ་མཐོང་ངོ། །དེས་ན་དོན་ལ་བདག་གྲུབ་པ། ། འཁྲུལ་བ་ལས་ཀྱང་ཆེས་འཁྲུལ་བས། །ད་ནས་བཟུང་སྟེ་དུས་ཀུན་ཏུ།[༡༡] ། བདག་འཛིན་འཁྲུལ་བ་ཁྱོད་སྤོང་བས། །ཁྱོད་རང་མི་དགའ་མ་བྱེད་པར། ། གར་འགྲོའ་ིགནས་སུ་ཁྱོད་རྒྱུག་ཅིག ། 
གཉིས་པ་རྩོད་ལན་དངོས་ལ་གསུམ། མདོར་བསྟན་པ། རྒྱས་པར་བཤད་པ། དོན་བསྡུ་བའོ། ། དང་པོ་ལ་གཉིས། བདག་འཛིན་གྱིས་རང་རྒྱུད་ལྡན་གྱི་སྐྱེས་བུ་གཅེས་པར་བསྐྱངས་ཚུལ་དང་། ཤེས་

རབ་ཀྱིས་དེ་ལ་གནོད་བྱེད་བརྗོད་པའོ། །དང་པོ་སྟོན་པ་ལ། བདག་ཏུ་འཛིན་པས་ལན་སྨྲས་པ༑[༡༢] ༑སེམས་ནི་གང་དུ་གྲུབ་ཙམ་ནས། །སེམས་དང་དུས་མཉམ་འོངས་ནས་ནི། །ཁ་འཛིན་གཤགས་འདེབས་ངེས་6བྱས་ཤིང༌། །ཕ་མས་བུ་ལ་བརྩེ་བ་བཞིན།[༡༣] །བརྩེ་བས་བསྐྱངས་ཤིང་ལྟོ་གོས་བྱིན། །འདོད་པ་ལ་སོགས་དུག་གསུམ་གྱི། །ཆོས་སྒོར་བཙུད་ཅིང་དགེ་ཚགས་ཀྱི། །དགྲ་འདུལ་ངས་ནི་མ་བྱས་ན།[༡༤] །དགྲ་དེ་སུ་ཡིས་ཐུལ་བར་འགྱུར།། 
གཉིས་པ་ཤེས་རབ་ཀྱིས་དེ་ལ་གནོད་བྱེད་བརྗོད་པ་ནི། ཤེས་རབ་ཀྱིས་ནི་ལན་སྨྲས་པ༑ ༑སེམས་ནི་ཐོག་མར་གྲུབ་ཙམ་ནས། །ཡེ་ནས་ཡོད་ནི་མ་མྱོང་ན།[༡༥] ། ཁྱོད་ནི་སུ་དང་ལྷན་ཅིག་གནས། །ཡང་དག་པར་ནི་ཁྱོད་རང་ཡང༌། །གཏན་

ནས་མེད་ན་ཁྱོད་ཀྱིས་ནི། །ཁ་འཛིན་གཤགས་འདེབས་གསོས་བསྐྱངས་སོགས༑[༡༦] ༑སུ་ཡིས་སུ་ལ་བྱེད་པར་འགྱུར། །གར་འགྲོར་རྒྱུག་ལ་ལོག་མ་འོང༌།། 
གཉིས་པ་རྒྱས་པར་བཤད་པ་ལ་དྲུག །བདག་འཛིན་གྱི་འཛིན་སྟངས་ཀྱི་ཡུལ་ཐ་སྙད་དང་དོན་དམ་དུ་ཡོད་མེད་ལ་རྩོད་པ། སེམས་དང་འགྲོགས་ཡུན་རིང་ཐུང་ལ་རྩོད་པ། ནུས་མཐུ་ཆེ་ཆུང་ལ་རྩོད་པ༑ མངའ་འབངས་དང་འཕྲིན་ལས་རྒྱ་ཆེ་ཆུང་ལ་རྩོད་པ། ཟླ་གྲོགས་མང་ཉུང་ལ་རྩོད་པ། རིགས་དྲུག་གི་རྒྱུད་ལ་གཉིས་ཀར་ཡོད་མེད་ལ་རྩོད་པའོ། །དང་པོ་ལ་གཉིས། བདག་འཛིན་གྱིས་ཁོ་རང་གི་འཛིན་སྟངས་ཀྱི་ཡུལ་ཐ་སྙད་དུ་ཡོད་ཚུལ་དང་། ཤེས་རབ་ཀྱིས་དེ་ཐ་སྙད་དང་དོན་དམ་གང་དུ་ཡང་མེད་ཚུལ་

བརྗོད་པའོ། །དང་པོ་སྟོན་པ་ལ། བདག་ཏུ་འཛིན་པས་ལན་སྨྲས་པ། །ཡང་དག་དོན་དུ་ང་བས་ནི།[༡༧] །ཁྱོད་རང་ཡང་ནི་གཏན་མེད་ན། །ཁྱོད་ཀྱིས་སུ་ཡི་ཕྱོགས་འཛིན་བྱེད། །ཡོད་ཆོས་7རྡུལ་ཙམ་མ་གྲུབ་ན། །འོང་དང་མི་འོང་ཁྱོད་འདོད་དམ།[༡༨] །ངས་ནི་ཐ་སྙད་ཙམ་དུ་ནི། །སེམས་དང་དུས་མཉམ་8 འོངས་པ་ཡིན། །དོན་ལ་ཁྱོད་པས་ང་མི་འདོད། །ཐ་སྙད་ཡོད་ལ་སྐུར་འདེབས་ན།[༡༩] །ཆད་པའི་མཐར་ནི་མི་ལྷུང་ངམ། །རྒྱུ་འབྲས་རྟེན་འབྲེལ་བྱ་བྱེད་རྣམས། །ཡོངས་ལ་ང་ཡིས་ཁྱབ་པ་ཡིན། །དེ་བས་ཁྱོད་རང་གར་འགྲོར་སོང༌།[༢༠] །ངེད་རྣམས་ཐ་སྙད་བྱ་བྱེད་ལ། །ཁྱོད་ནི་འདིར་སྡོད་རིགས་མ་ཡིན༑ ༑དོན་དམ་བདེན་མེད་ཁྱོད་རང་གྱིས། །ངེད་9དང་འགལ་བས་ཕར་
རྒྱུག་ཅིག །[༢༡] 

གཉིས་པ་ཤེས་རབ་ཀྱིས་དེ་ཐ་སྙད་དང་དོན་དམ་གང་དུ་ཡང་མེད་ཚུལ་བརྗོད་པ་ནི། ཤེས་རབ་ཀྱིས་ནི་ལན་སྨྲས་པ། །དོན་དམ་ཁྱོད་མེད་ཨ་ཅང་ཆེ། །ཐ་སྙད་དུ་ཡང་ཁྱོད་མེད་པས། །རྟེན་འབྲེལ་བྱ་བྱེད་རྒྱུ་འབྲས་རྣམས།[༢༢] །ཁྱོད་ལ་དབང་

བྱར་གཏན་མེད་དོ། །དེ་ཡི་རྒྱུ་མཚན་ཅི་སྟེ་ན། །ཁྱོད་ཀྱི་ལུགས་ལ་འདུས་བྱས་རྣམས། །བལྟོས་མེད་ངོ་བོས་གྲུབ་པ་དང༌།[༢༣] །གཞན་ལ་རག་ནི་མ་ལས་པ། །རང་བཞིན་གཞན་དུ་མི་འགྱུར་དང༌། །བདེན་པར་གྲུབ་དང་ཡང་དག་གྲུབ། །དོན་དམ་གྲུབ་དང་རང་བཞིན་གྲུབ།[༢༤] །རྟག་པ་བརྟན་པ་ཐེར་ཟུག་ཅིང༌། །རང་བཞིན་མི་འཇིག་འགྱུར་མེད་གནས། །དེ་ཡི་དཀྱིལ་ན་ཁྱོད་བསྡད་པས། །གློ་བུར་རྒྱུ་རྐྱེན་ལ་བལྟོས་པའི།[༢༥] །རྟེན་འབྲེལ་བྱ་བྱེད་ཁྱོད་ལ་མེད། །བལྟོས་དང་མི་བལྟོས་དངོས་འགལ་དང༌། །ཁྱོད་ཀྱི་བློ་དང་ང་ཡི་བློ༑ ༑འཛིན་སྟངས་དངོས་འགལ་ཞུགས་པ་ཡིན།[༢༦] །ཚ་གྲང་ལྟ་བུར་འགལ་བ་ཡིན། །འདི་ལ་དགོངས་ནས་རྣམ་འགྲེལ་ལས། །བདག་མེད་མཐོང་བས་འགལ་བ་ཡིན། །འདི་ཡུལ་སུན་དབྱུང་མེད་པར་ནི།[༢༧] །དེ་སྤོང་བར་ནི་ནུས་མ་ཡིན། །ཞི་བ་ལྷ་ཡི་སྤྱོད་འཇུག་ལས། །བཏགས་པའི་དངོས་ལ་མ་རེག་པར། །དེ་ཡི་དངོས་མེད་འཛིན་མ་ཡིན།[༢༨] །བཞི་བརྒྱ་པ་ཡི་འགྲེལ་པ་ལས༑ ༑གང་ཞིག་དངོས་པོ་རྣམས་ནི་གཞན་ལ་རག་མ་ལས་པའི་ངོ་བོ་རང་བཞིན་ཏེ། དེ་མེད་པ་ནི་བདག་མེད་པའོ། །ཞེས་གསུངས། རྒྱུ་མཚན་དེས་ན་ཁྱོད་དང་ནི།[༢༩] །ང་ནི་ལྷན་ཅིག་མི་གནས་པས། །རྩ་བ་ནས་ནི་མ་སྡོད་པར༑ ༑གར་འགྲོའ་ིགནས་སུ་ཁྱོད་རྒྱུག་ཅིག ། 
གཉིས་པ་སེམས་དང་འགྲོགས་ཡུན་རིང་ཐུང་ལ་རྩོད་པ་ལ་གཉིས། བདག་འཛིན་གྱི་འདོད་པ་བརྗོད་པ་དང་། ཤེས་རབ་ཀྱིས་དེ་དགག་པའོ། །དང་པོ་ལ་གཉིས། བདག་འཛིན་གྱིས་ཁོ་རང་དང་སེམས་རྒྱུན་དུ་འགྲོགས་ཚུལ་དང་། ཤེས་རབ་དང་སེམས་འགྲོགས་པ་ཡུད་ཙམ་ཡིན་པར་བརྗོད་

པའོ༑ ༑དང་པོ་ནི། བདག་ཏུ་འཛིན་པས་ལན་སྨྲས་པ།[༣༠] །སེམས་དང་འགྲོགས་ཡུན་རིང་བས་ན། །བྱེ་བྲལ་བདག་གིས་མི་ཕོད་ཅིང༌། །བདག་ལ་གར་འགྲོའ་ི



6  ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ།   6 

 

གཏོལ་ཡང་མེད། །བརྩེ་བས་སྙིང་གི་དཀྱིལ་དུ་སྡོད།[༣༡] །སེམས་ལ་ང་ནི་མེད་པ་ན། །སེམས་ལ་འདོད་པ་མེད་པར་འགྱུར། །ཁོ་བོའ་ིལྟོ་གོས་རྙེད་པ་མེད༑ ༑སེམས་ཀྱིས་ང་འདོར་མི་ཕོད་དམ།[༣༢] །གལ་ཏེ་ཕོད་པར་གྱུར་ན་ནི༑ ༑ཁོ་ལ་སྔར་གྲོགས་མེད་པས་ན། །ཕྱིས་གྲོགས་བཙལ་བས་མི་རྙེད་ཅིང༌། །ཁོ་ལ་ཁྲེལ་གཞུང་མེད་པ་ཡིས།[༣༣] །ང་ཡི་ལ་ཡོགས་སེམས་ལ་འོང༌། །ཤེས་རབ་ཁོ་ལ་གསར་འགྲོགས་བྱས། །ང་ནི་བསྐྱུར་བར་འདོད་པ་འཁྲུལ༑ ༑བསྐྱུར་བསྐྱུར་ཟེར་མི་མང་ལགས་ཀྱང༌།[༣༤] །བསྐྱུར་མི་སུ་ཡང་མ་བྱུང་ཞིང༌། །ང་ཡིས་བྱིན་རླབས་བྱས་ཡོད་པས། །ད་དུང་སུས་ཀྱང་བསྐྱུར་མི་ཐུབ། །དེ་ཡི་རྒྱུ་མཚན་ཅི་སྟེ་ན།[༣༥] །སྙིང་སྟོབས་ཅན་གྱི་འཕགས་པ་ཡང༌།  །ང་ཡི ་བྱིན་རླབས་བརྟན་པས་ན། །ས་བདུན་བར་དུ་ང་དང་འགྲོགས༑ ༑ང་ཡིས་བསྒོས་པའི་དྲི་མ་དེ།[༣༦] །ས་བཅུ་བར་དུ་འགྲོགས་པས་ན༑ ༑ཐ་མལ་མི་ལ་སྨོས་ཅི་དགོས། །ཤེས་རབ་ཟེར་ཀྱང་རེས་འགའ་ཙམ། ། ང་ནི་རྒྱུན་དུ་འགྲོགས་པ་ལ།[༣༧] །ཤེས་རབ་ཀྱིས་ནི་ལང་མི་འགྱུར། །ཁོ་བོའ ་ིའཁོར་དུ་གཏོགས་པ་ཡི། །དུས་གསུམ་ལ་སོགས་གཙ་བྱས་པའི། ། ཕྲག་དོག་སེར་སྣ་གཡོ་སྒྱུ་རྒྱགས།[༣༨] །ལྟ་ངན་དྲུག་ཅུ་རྩ་གཉིས་དང༌། །ང་རྒྱལ་ལེ་ལོ་བག་མེད་སོགས། །འདོད་ཆེན་རྒྱུན་དུ་ཁོ་བོས་གཏོང༌། །འབྲལ་བ་ལས་ནི་གནོན་པའང་དཀའ།[༣༩] །ང་ནི་རྒྱུན་པའི་སྙིང་མི་ཡིན།། 
གཉིས་པ་ཤེས་རབ་དང་སེམས་འགྲོགས་པ་ཡུད་ཙམ་ཡིན་པར་བརྗོད་པ་ནི། ཁྱོད་ནི་གློ་བུར་ཤེས་རབ་སྟེ། །འགྲོ་ན་ཁྱོད་རང་འགྲོ་བའི་རིགས། །རྩོད་པས་སྒྱེད་བུ་འབུད་པ་དང༌།[༤༠] །ཕྱིས་སྐྱེས་རྭ་ཡི་གཏམ་འདི་མཚར། །ང་ནི་སེམས་དང་

ལྷན་ཅིག་ཏུ། །ལས་ལས་གྲུབ་སྟེ་སྐྱེས་པས་ན། །དུས་གསུམ་སངས་རྒྱས་ཐམས་ཅད་ཀྱི།[༤༡] །མཐུ་ནུས་རྫུ་འཕྲུལ་10ཀུན་གྱིས་ཀྱང༌། །ཁོ་བོ་འབུད་པར་11ག་ལ་ནུས། །ནུས་ན་ཐུགས་ལ་དེ་ལས་མེད།། 
གཉིས་པ་ཤེས་རབ་ཀྱིས་དེ་དགག་པ་ལ་གཉིས། དེ་ཁོ་ན་ཉིད་ལ་དཔྱོད་པའི་རིགས་པས་བཙལ་བ་ན་བདེན་འཛིན་སྡོད་པའི་ཡུལ་མེད་པ་དང་། མ་བརྟགས་མ་དཔྱད་པའི་ཚ་ན་ཐ་སྙད་ཀུན་རྫོབ་

ཙམ་དུ་ཡོད་ཚུལ་ལོ། །དང་པོ་ནི། ཤེས་རབ་ཀྱིས་ནི་ལན་སྨྲས་པ།[༤༢] །བོང་བུ་ཞོན་ནས་བོང་བུ་འཚལ། །ཁྱོད་ནི་སྐྱེས་པ་ཁོ་ནས་ནི། །འདི་རུ་སྡོད་པ་འཛིན་སྟངས་འགལ། །སེམས་ཅན་རྣམས་ཀྱི་གནས་ལུགས་ནི།[༤༣] །སེམས་དང་དུས་མཉམ་གནས་དུས་ནས། །ཡེ་སངས་རྒྱས་ཅིག་12ཡིན་པ་ལ། །འོན་ཀྱང་གློ་བུར་དྲི་མས་བསྒྲིབས། །རྩོད་པས་སྒྱེད་བུ་ཁྱོད་ཀྱིས་ཕུད།13[༤༤] ། ཕྱིས་སྐྱེས་རྭ་ཅོ་ཁྱོད་ཀྱིས་བྱས། །ང་ནི་14འདི་ན་འདུག་བཞིན་དུ། །ཁྱོད་ནི་སྡོད་པའི་གནས་དང་ནི། །རྟེན་ས་རྟེན་ཕུར་གང་དུ་བྱེད།[༤༥] །ཅིས་ཀྱང་ཁྱོད་ནི་སྡོད་ཟེར་ན། །བདག་གིས་འདི་ལྟར་དཔྱོད་པས་ན། །ཁྱོད་ཀྱིས་རང་མཚང་མ་རླུགས་ཅིག15 །སྤྱི་བོ་ནས་ནི་རྐང་པའི་བར།[༤༦] །ཕུང་པོའ ་ིཚགས་རྒྱུན་ཁྱོད་མིན་ཞིང༌། །ཚགས་པ་མིན་ཞིང་རེ་རེའང་མིན། །དེ་དག་ཀུན་ཀྱང་ཁྱོད་མིན་ནོ། །རྟེན་འབྲེལ་རྟགས་ཀྱི་དཔྱད་པའང་བྱེད།[༤༧] །རྒྱས་པར་ཟུར་དུ་བསྒྲུབས་ཡོད་ཨང༌། །ཆ་ཤས་ཚགས་པའང་ཁྱོད་མིན་ཞིང༌། ། རེ་རེའང་ཁྱོད་མིན་ཁྱོད་ཀྱང་མིན། །སེམས་ཀྱི་སྐད་ཅིག་སྔ་ཕྱི་ནི།[༤༨] །ཁྱོད་མིན་ཁྱོད་ཀྱང་དེ་དག་མིན། །ད་ལྟར་སྐད་ཅིག་སྔ་ཕྱི་དང༌། །དེ་ཡི་སྐད་ཅིག་སྔ་ཕྱི་དང༌། །ཐ་མར་དུས་མཐའི་སྐད་ཅིག་མའི།[༤༩] །སྐད་ཅིག་སྔ་ཕྱི་ཐམས་

ཅད་ཀྱང༌། །ཁྱོད་མིན་ཁྱོད་ཀྱང་དེ་དག་མིན། །དེ་ཡང་སྐྲ་རྩེ་འབུམ་གཤགས་
ཚ༑ ༑སེམས་ཀྱི་ངོ་བོ་གང་དུ་ཡང༌།[༥༠] །རང་བཞིན་གྱིས་ནི་མ་གྲུབ་ན། ། ཁྱོད་ཀྱི་ཕུང་མཚང་རྡོལ་བ་ཡིན། །འཁྲུལ་བའི་རང་ངོ་ཞིག་པ་ཡིན། །སེམས་ཀྱི་རྩ་བ་ཆོད་པ་ཡིན།[༥༡] །དུག་གི་སྡོང་པོ་འགྱེལ་བ་ཡིན། །ཉོན་མོངས་ཀུན་གྱི་དཔོན་པོ་དེ། །ཤི་ས་16དུར་དུ་ཆུད་པ་ཡིན། །ཉོན་མོངས་ཀུན་གྱི་རྩ་
བ་ཆད།[༥༢] །ཉོན་མོངས་ལ་སོགས་ཆོས་ཀུན་ནི། །གཏན་ནས་སྐྱེ་བ་མེད་པ་ཡིན༑ ༑གནས་ལུགས་དོན་ཞིག་མཐོང་བ་ཡིན། །ཡེ་ནས་ཡོད་མ་མྱོང་བ་ཡིན༑[༥༣] ༑གཤིས་སུ་གྲུབ་པ་མེད་པ་ཡིན། །རང་བཞིན་གདོད་ནས་མ་གྲུབ་པ༑ ༑སེམས་ཀྱི་རང་ངོ་མཐོང་བ་ཡིན། །གནས་ལུགས་ཟངས་ཐལ་ཆེན་པོ་17 ཡིན༑[༥༤] ༑ལྟ་རྒྱུ་མེད་པའི་ལྟ་བ་ཡིན། །མཐོང་རྒྱུ་མེད་པའི་མཐོང་བ་ཡིན། ། སྒོམ་རྒྱུ་མེད་པའི་བསྒོམ་པ་ཡིན། །བརྗོད་དུ་མེད་པའི་དོན་ཞིག་ཡིན།[༥༥] ། སྨྲ་བསམ་ཡུལ་ལས་འདས་པ་ཡིན། །མཁན་པོ་ཉིད་ཀྱང་སྨྲ་བསམ་འདས། ། གཉེན་པོ་ཉིད་ཀྱང་རང་སར་གྲོལ། །ཀུན་རྟོག་ཡིད་ཀྱི་དམིགས་གཏད་ཞི༑[༥༦] ༑དེ་རྣམས་མིང་གི་རྣམ་གྲངས་ཡིན། །དྲིལ་བས་མཉམ་ཉིད་ཆེན་པོ་ཡིན༑ ༑དུ་མ་རོ་གཅིག་བྱ་བ་ཡིན། །འཁོར་འདས་དབྱེར་མེད་བྱ་བ་ཡིན༑[༥༧] ༑དེ་རྣམས་དོན་ལ་མཉམ་པར་བཞག །མཉམ་པར་བཞག་པའི་བཞག་ངོ་ན། །བདེན་འཛིན་ཁྱོད་པས་སངས་རྒྱས་མེད། །ཆོས་དང་དགེ་འདུན་ས་ལམ་མེད།[༥༨] །འབྲས་བུ་མངོན་དུ་གྱུར་པ་མེད། །བདེན་པ་མེད་ཅིང་བརྫུན་པ་མེད། །ཆོས་ཀྱི་སྐུ་ཡང་མི་གདའ་ན། །བདེན་འཛིན་ཁྱོད་ནི་ག་ན་མཆིས།[༥༩] །ཀུན་རྫོབ་ཆོས་རྣམས་ལྟ་ཅི་སྨོས། །ཏིང་འཛིན་དེ་ལས་

ལངས་པའི་རྗེས། །སེམས་ཉིད་སྟོང་པའི་མེ་ལོང་ལ། །ཀུན་རྫོབ་སྣང་བའི་གཟུགས་བརྙན་ཤར།[༦༠] །སྣང་ཙམ་མ་གཏོགས་གཏན་མེད་པས། །བདེན་འཛིན་སྡོད་པའི་ཡུལ་མེད་དོ།། 
གཉིས་པ་མ་བརྟགས་མ་དཔྱད་པའི་ཚ་ན་ཐ་སྙད་ཀུན་རྫོབ་ཙམ་དུ་ཡོད་ཚུལ་ནི། སེམས་ཉིད་སྟོང་པའི་མེ་ལོང་དང༌།18 །ཀུན་རྫོབ་སྣང་བའི་རྟེན་འབྲེལ་གྱི།[༦༡] །རྒྱུ་རྐྱེན་ཚགས་པའི་སྣང་བ་ཙམ། །མ་དཔྱད་ན་ཡིན་དཔྱད་ན་མེད། །སྣང་བ་གློ་བུར་མིང་བཏགས་ཅན།19 །དཔྱད་མེད་ཙམ་ལ་རྒྱུ་འབྲས་འཇོག[༦༢] །དེ་ཡིས་ཚིམ་པར་མ་གྱུར་ན། །བཙལ་བའི་ཚ་ན་འཇོག་རྒྱུ་མེད། །བྱ་བྱེད་རྐྱེན་ལ་བལྟོས་བཞིན་དུ། །བདེན་པར་སྣང་བ་ཡ་རེ་མཚན།[༦༣] །བདེན་པར་ཞེན་པ་དེ་བས་མཚར།20 །མཚར་ཡང་ཞེན་པས་ཨ་ཐང་ཆད། །བྱིས་པ་རྒས་པའི་རྒན་པོ་དེ། །སྐྱེས་ཙམ་ཉིད་ནས་རྒན་པོ་རང༌།[༦༤] །གྲུབ་གྲུབ་འདྲ་བའི་སྣང་བ་དང༌། །དེ་ལ་ཞེན་པ་ཉིད་དང་མཚུངས། །སེམས་ཉིད་སྟོང་པའི་ནམ་མཁའ་ལ། །སྒྱུ་མ་ལུས་ཀྱི་སྤྲིན་ཚགས་འཁྲིགས།[༦༥] །སྣ་ཚགས་རྟོག་པས་ཀུན་བསླངས་ནས། །བྱ་བྱེད་ཡོངས་ཀྱི་ཆར་བབས་པ། །སེམས་དང་སྣང་བའི་རྒྱུ་རྐྱེན་ལས། །བྱུང་བར་སུ་ཡིས་མ་མཐོང་བ།[༦༦] །དཔྱད་ན་ཆར་སྤྲིན་སེམས་ཉིད་གསུམ། །བྱུང་ཡང་ནམ་མཁའ་རང་ལས་བྱུང༌། །ཐིམ་ཡང་ནམ་མཁའ་རང་ལ་ཐིམ། །སེམས་ཉིད་སྟོང་པའི་མེ་ལོང་ལ།[༦༧] །རྨི་ལམ་ལུས་ཀྱི་གཟུགས་བརྙན་ཤར། །རྒྱུ་རྐྱེན་རྟེན་འབྲེལ་གཉིད་21དང་ནི། །སྔོན་ཆད་གོམས་པའི ་བག་ཆགས་ཀྱིས། །རྒྱུ་འབྲས་ཡོངས་ཀྱི ་བྱ་ལས་མཁས༑[༦༨] ༑སྣང་ཙམ་དུ་ནི་ཀུན་གྱིས་མཐོང༌། །དཔྱད་དང་སད་པའི་དུས་

ན་ནི། །དོན་ལ་ཡོད་པ་ངས་མ་མཐོང༌། །བྱུང་ཡང་སེམས་ཉིད་རང་ལས་བྱུང༌།༦༩] །ཐིམ་ཡང་སེམས་ཉིད་རང་ལ་ཐིམ། །སྣང་བ་ཙམ་ལ་ལས་འབྲས་འཇོག ༑སེམས་ཉིད་སྟོང་པའི་ཆུ་ནང་དུ། །ཤེས་རབ་ཟླ་བའི་གཟུགས་བརྙན་ཤར༑[༧༠] ༑ལྟ་ངན་མུན་པ་སེལ་བ་22དེ། །སེམས་ཉིད་སྟོང་པའི་ཆུ་དང་ནི། ། ཤེས་རབ་ཟླ་བའི་རྟེན་འབྲེལ་གྱིས། །གནས་ལུགས་རྟོགས་པ་ཀུན་གྱིས་མཐོང༌།[༧༡] །སྣང་བ་ཙམ་དུ་ཐ་སྙད་འཇོག །དཔྱད་དོན་གྲུབ་པ་ངས་མ་མཐོང༌། །དེ་རྣམས་བྱུང་ཡང་སེམས་ལས་བྱུང༌། །ཐིམ་ཡང་སེམས་སྟོང་རང་ལ་ཐིམ།[༧༢] །སེམས་འདི་23སྟོང་པའི་བྲག་རི་ལ། །ཆོས་སྒྲ་མཐོན་པོའ ་ི24 སྒྲ་ཞིག་ཤར། །གནས་ལུགས་སྒྲོ་འདོགས་ཆོད་པའི་སྒྲ། །བྲག་ཅའི་སྐད་དུ་སྒྲོག་པ་འདི།[༧༣] །སྟོང་པའི་ཚིག་གི་སྒྲ་ཆེན་དང༌། །སེམས་སྟོང་བྲག་ཆེན་ཚགས་པ་ཡི།  །རྒྱུ་རྐྱེན་ལས་སྐྱེས་སྟོང་སྒྲ་སྒྲོག  །མ་རིག་མུན་སེལ་སྒྲོན་མེ་25ཡིན།[༧༤] །སྣང་བ་ཙམ་དུ་ཐོས་བསམ་མཛད།26 །དཔྱད་ན་ཡོད་པར་ངས་མ་མཐོང༌། །བྱུང་ཡང་སེམས་ཉིད་རང་ལས་བྱུང༌། །ཐིམ་ཡང་སེམས་སྟོང་རང་ལ་ཐིམ།[༧༥] །དེས་ན་ཁྱོད་དང་ང་གཉིས་ནི། །འཛིན་སྟངས་དངོས་འགལ་ཞུགས་པ་འདིས། །ལྷན་ཅིག་སྡོད་པའི་གནས་མ་མཆིས། །ཁྱོད་རང་
འགྲོ་བའི་27གནས་ལ་རྒྱུག །[༧༦] 

གསུམ་པ་ནུས་མཐུ་ཆེ་ཆུང་ལ་རྩོད་པ་ལ་གཉིས། བདག་འཛིན་གྱིས་རང་གི་འདོད་པ་རྒྱས་པར་བརྗོད་པ་དང་། ཤེས་རབ་ཀྱིས་དེའི ་ལན་དོན་རྡོར་བསྒྲིལ་ནས་བརྗོད་པའོ། །དང་པོ་ལ་གསུམ༑ སྒོམ་ཆེན་རྣམས་ཀྱིས་བདག་མེད་སྒོམ་ལུགས་མ་ཤེས་པས་ཁོ་རང་ལ་མི་གནོད་ཚུལ། ཕུང་པོའ་ིསྟེང་དུ་ང་རང་བཞིན་གྱིས་ཡོད་པ་ཁེག་ན་ཁོ་རང་ལ་གནོད་ཀྱང་དེ་འདྲ་ཉིན་མོའ་ིསྐར་མ་ལྟ་བུ་ཡིན་ཚུལ༑ རང་རྒྱུད་པའི་གྲུབ་མཐའ་མན་ཆད་ནས་བཤད་པའི་ལྟ་བ་ཇི་འདྲ་སྒོམ་ཀྱང་ཁོ་རང་ལ་མི་གནོད་

ཅིང་དེ་མ་གནོད་ན་ཐར་པ་ཙམ་ཡང་མི་ཐོབ་པའི་རྒྱུ་མཚན་བརྗོད་པའོ། །དང་པོ་ནི། བདེན་པར་འཛིན་པས་ལན་སྨྲས་པ། །ཁྱོད་ཀྱིས་སྟོང་སྐད་ཅི་སྨྲས་ཀྱང༌། །ང་ཡིས་ཆོས་བརྒྱད་བཏང་ན་མངོན། །ང་དང་ཁྱོད་གཉིས་འཛིན་སྟངས་ནི།[༧༧] །དངོས་འགལ་ཞུགས་པ་28ང་ཡང་འདོད། །ལྷན་ཅིག་འགྲོགས་པའི་གནས་མིན་ན། ། ཁྱོད་རང་གཞན་དུ་འགྲོ་བའི་རིགས། །ང་ནི་ནང་གི་སྙིང་མི་ཡིན།[༧༨] །ཁྱོད་ནི་གློ་བུར་ཡུད་ཙམ་ཡིན། །ང་དང་སེམས་ཉིད་འགྲོགས་པ་འདི། །རི་ཡི་རྒྱལ་པོ་རི་རབ་འདྲ། །གཡོ་འགུལ་མེད་པར་སྡོད་པ་ཡིན།[༧༩] །ཁྱོད་ནི་སྐད་ཅིག་གློག་དང་འདྲ། །ང་ནི་རྒྱ་མཚ་ཆེན་པོ་འདྲ། །སྐྱེ་བྲི་མེད་པར་སྡོད་པ་ཡིན༑ ༑ཁྱོད་ནི་རྨི་ལམ་ཡུད་ཙམ་ཡིན།[༨༠] །ང་ནི་རྒྱ་མཚའི་རྒྱུན་དང་འདྲ། ། ཁྱོད་ནི་མིག་འཛུམ་གཅིག་གི་ཡུན། །ང་ནི་མ་བུར་བརྩེ་བ་འདྲ། །ཁྱོད་ནི་སྙིང་རིང་མགྲོན་པོ་ཡིན།[༨༡] །ང་ནི་འབུད་པར་བྱེད་དོ་ཟེར། །ཁྱོད་ནི་བསྒོམ་པར་བྱེད་པ་ཡི། །སྒོམ་ཆེན་རྣམས་ནི་འདི་ལྟ་སྟེ། །སེམས་ཉིད་བསྒོམ་པར་བྱེད་དོ་ཟེར།[༨༢] །སྐད་ཅིག་སྔ་མའི་རྗེས་མི་གཅོད། །སྐད་ཅིག་ཕྱི་མའི་སྔུན་མི་བསུ༑ ༑ད་ལྟར་29ཤེས་པ་སོ་མ་ལ། །བཅོས་སླད་མེད་པར་བསྒོམ་པ་འདི༑[༨༣] ༑སེམས་རང་བསྒོམ་ལས་མ་འདས་མོད། །དེ་ནི་ང་རང་བསྒོམ་པ་ཡིན༑ ༑ང་དང་འཛིན་སྟངས་མི་འགལ་བས། །ཁྱོད་ཉིད་བསྒོམ་པར་མི་འགྱུར་ཞིང༌།[༨༤] །ང་ལ་གནོད་པར་ག་ལ་འགྱུར། །དེར་ཡང་ཁྱོད་ཀྱིས་མ་སླེབ་བོ༑ ༑ལ་ལ་ཡིད་བྱེད་བཀག་པ་ཡི། །ཡིད་ལ་བྱར་མེད་བསྒོམ་པ་ཡོད།[༨༥] ། དེ་དང་ང་གཉིས་འཛིན་སྟངས་ནི། །འགལ་བ་མེད་པས་ངར་མི་གནོད། །ཁྱོད་ཉིད་བསྒོམ་པར་ག་ལ་འགྱུར། །དེར་ཡང་ཁྱོད་ཀྱིས་མ་སླེབ་བོ།[༨༦] །ལ་ལས་

སེམས་ནི་གཟུགས་ཅན་དུ། །བཙལ་བས་མ་རྙེད་དེ་བསྒོམ་པ། །དེ་ནི་ང་ཡི་ཕྱོགས་ནའང་མེད། །འཛིན་སྟངས་འགལ་བ་ལྟ་ཅི་སྨོས།[༨༧] །ཁྱོད་ཀྱི་ཕྱོགས་ནའང་མི་འདུག་པས། །ང་ལ་ཅིའི་ཕྱིར་གནོད་པ་བྱེད། །ལ་ལ་སེམས་ནི་མ་བཅོས་པ། །ལྷུག་པ་རྗེན་པར་བསྒོམ་པ་ཡོད།[༨༨] །དེ་ག་སེམས་རང་བསྒོམ་པ་ཡིན། །ང་ཉིད་བསྒོམ་ལས་མ་འདས་མོད། །ང་ཉིད་བསྒོམ་པ་ང་ཡི་གྲོགས༑ ༑ཁྱོད་ཉིད་བསྒོམ་པར་ག་ལ་འགྱུར།[༨༩] །ཁྱོད་ཀྱིས་མ་སླེབ་ངར་མི་གནོད༑ ༑ལ་ལ་རིག་པ་ཟང་ཐལ་ཟེར། །སྣང་བ་ཡིད་ལ་མི་བྱེད་ཅིང༌། །བསྒོམ་པ་ཡིད་ལ་མི་བྱེད་བསྒོམ།[༩༠] །དེས་ཀྱང་ང་ལ་གཏན་མི་གནོད། །ང་དང་འཛིན་སྟངས་འགལ་བ་ཡི། །གཉེན་པོ་ཕྱོགས་ནའང་མི་གདའ་ན། །ཁྱོད་ཉིད་བསྒོམ་པར་ག་ལ་འགྱུར།[༩༡] །དེར་ཡང་ཁྱོད་ཀྱིས་སླེབ་པ་མེད། །ཐོས་མེད་བསྒོམ་པ་ཕལ་ཆེར་ནི། །ངོ་སྤྲོད་འགྲིག་འགྲིག་ཡོད་ཁ་མོ། །ཚིག་ནི་ཟབ་ཟབ་རྦད་ཁམ་ཅན།[༩༢] །བསྒོམ་ག་རང་དུ་ཡོད་ལགས་ཀྱང༌། །མཉམ་པར་བཞག་ནས་བསྒོམ་ཙ་ན། །ཕལ་ཆེར་ང་ཉིད་བསྒོམ་པ་མང༌། །ང་དང་ཡོད་ལ་ཁྱད་མ་ཕྱེད༑ [༩༣] ༑ལ་ལ་ང་མེད་བསྒོམ་ཟེར་ཀྱང༌། །ང་མེད་པ་དང་མེད་པ་གཉིས༑ ༑དབྱེ་བ་གཅིག་ཀྱང་མ་ཕྱེད་པར། །མེད་པ་ཁོ་ན་བསྒོམ་པ་མང༌།[༩༤] །དེ་རྣམས་ང་ཡི་ཕྲིན་ལས་ཡིན། །ཁྱོད་ནི་ཕྱོགས་ནའང་མི་གདའ་ན༑ ༑དེ་དུས་ཁྱོད་ཀྱིས་གང་དུ་ཕྱིན། །ཡུད་ཙམ་ཞིག་ཀྱང་མ་སླེབ་པར།[༩༥] ། ང་ནི་འབུད་པ་གད་མོའ ་ིགནས། །ཐོས་པ་ཅན་གྱིས་ཁྱོད་བསྒོམ་ཟེར། །ཡ་མཐའ་མ་མཐའ་བསྒྲུབ་བསྒྲུབ་དང༌། །དཔྱད་པ་མང་པོ་བྱེད་བྱེད་ནས།[༩༦] ། སྒོམ་ལ་སྐྱོན་ནི་འཚལ་འཚལ་ཟད། །འཇོག་པའི་དོན་ལ་སྐྱོན་འཚལ་དང༌། ། 

བསྒོམ་པ་ལ་ཡང་དཔྱོད་དཔྱོད་པ། །དཔྱོད་པ་པོ ་ཡང་དཔྱོད་པར་བྱེད༑[༩༧] ༑དེ་ཡི་དཔྱོད་པ་པོ་ཡང་དཔྱོད། །དཔྱོད་པའི་གཉེན་པོ་མི་ཟད་པས༑ ༑ཐུག་མེད་བར་དུ་དཔྱོད་པ་ན། །ངལ་བའི་རྣམ་རྟོག་ཆེན་པོ་ཡི།[༩༨] ། དྲ་བར་ཚུད་30ནས་བསྒོམ་རྒྱུ་མེད། །དཔྱོད་པའི་དུས་སུ་ཡོང་ཡོང་འདྲ། ། འཇོག་ཀར་ཅི་བསྒོམ་འདི་བསྒོམ་མེད། །རེས་འགའ་ང་ནི་སྒོམ་པར་བྱེད༑[༩༩] ༑རེས་འགའ་མེད་པ་ཁོ་ན་བསྒོམ། །རེས་འགའ་ཡིད་ལ་མི་བྱེད་བསྒོམ༑ ༑ཡང་དག་དོན་ལ་འཇོག་ཙ་ན། །ང་དང་འཛིན་སྟངས་འགལ་བ་ཡི༑[༡༠༠] ༑གནས་ལུགས་བསྒོམ་པ་ཉིན་སྐར་ཙམ། །འདི་འདྲའི་ཚུལ་ལས་མ་འདས་ན། །ང་ནི་འབུད་དོ་མ་ཟེར་ཅིག །ཁྱོད་ནི་ཨུ་དུམྺ་ར་ཙམ།[༡༠༡] ། སྟབས་ཀ་ལེགས་ན་ལན་ཅིག་ཡིན། །དེ་ལའང་བསྐལ་པ་དཔག་མེད་ནས། ། ཚགས་ཆེན་བླ་མེད་བསགས་པ་དགོས། །དེ་ཡང་བླ་མ་མཉེས་ལས་
འབྱུང༌།[༡༠༢] །ང་ལ་དེ་འདྲ་མི་དགོས་ཤིང༌། །ང་ནི་གཏན་གྱི་བདག་པོ་ཡིན༑ ༑ང་ཉིད་འབུད་པར་བྱེད་པ་ལ། །ང་དང་འཛིན་སྟངས་འགལ་གྱུར་པ༑[༡༠༣] ༑གཉེན་པོའ ་ིཤེས་རབ་འཁྲུལ་མེད་ཅིག །ངེས་པར་ཡོད་ན་མ་གཏོགས་པ། །གཉེན་པོ་གཞན་དག་ཡོད་གྱུར་ཀྱང༌། །ཀུན་གྱིས་ཡིད་ཆེས་མི་བྱེད་པས།[༡༠༤] །ཁོ་བོའ ་ིགྲོགས་སུ་གྱུར་པ་ཡིན། །གྲོགས་སུ་གྱུར་ལ་ཐར་པ་མེད། །ང་ལ་ཐོ་རེག་མ་བཏང་བར། །འདི་ཡིན་འདི་མིན་མེད་པ་
ཡི༑[༡༠༥] ༑རྟོག་མེད་ཤེས་པ་བསྒོམ་པ་ལ། །གནས་ལུགས་བསྒོམ་པར་འདོད་པ་འདུག །ང་ན ི ་སྙ ིང་ནས་གད་མོ ་ཤོར། །ལ་ལ་སྣང་བ་སེམས་སུ་བྱས༑[༡༠༦] ༑སེམས་ནི་སྟོང་པར་ཐག་གཅོད་ཅིང༌། །སྟོང་པ་སྒྱུ་མར་བྱས་

ནས་སུ། །སྒྱུ་མ་རང་བཞིན་མེད་པར་བསྒོམ། །དེ་ནི་གནས་ལུགས་བསྒོམ་པར་འདོད།[༡༠༧] །དེ་ནི་ཀུན་རྫོབ་ཁོ་ན་ཡིན། །ལེགས་ན་སྒྱུ་མར་བསྒོམ་པ་ཙམ༑ ༑ང་མེད་བསྒོམ་ན་ང་ལ་གནོད། །ང་དང་ང་མེད་དངོས་འགལ་ཏེ།[༡༠༨] ། ང་མེད་བསྒོམ་པ་མ་བྱུང་ཕྱིན། །ང་དང་འཛིན་སྟངས་མི་འགལ་བས། །ང་ལ་གནོད་པར་ག་ལ་འགྱུར། །ལ་ལས་ནམ་མཁའ་སྟོང་པ་ལ།[༡༠༩] །མཐའ་དབུས་མེད་པར་བསམས་ནས་ནི། །དེ་དང་སེམས་ཉིད་བསྲེས་ནས་བསྒོམ༑ ༑ནམ་མཁའ་ལྟ་བུའི་ལྟ་བ་དང༌། །མཉམ་གཞག་ནམ་མཁའ་ལྟ་བུར་འདོད༑[༡༡༠] ༑ནམ་མཁའ་མཐའ་དབུས་མེད་པ་དེར། །འཛིན་པ་ང་དང་ཅི་ཕྱིར་འགལ། །སེམས་ལ་མཐའ་དབུས་མེད་པ་དེ། །གཟུགས་སུ་མེད་པས་མཐའ་མ་མཐོང༌།[༡༡༡] །ང་ནི་སེམས་ཀྱི་སྟེང་དུ་འགྱིང༌། །ང་ལ་རེག་པར་མ་གྱུར་ན། །ང་ཡི་གཉེན་པོར་འགྱུར་བ་འཁྲུལ། །ལ་ལ་རྣམ་རྟོག་སྐྱེས་པའི་དུས༑[༡༡༢] ༑དྲན་པས་སླེབ་པར་བྱས་ནས་སུ། །དེ་ཡི་ངོ་ལ་ཅེར་བལྟས་ཏེ། ། དེ་ཉིད་རང་ཡལ་ལ་སོང་བ། །དེ་ཉིད་ཆོས་སྐུར་ངོ་སྤྲད་ནས།[༡༡༣] །རྣམ་རྟོག་མང་བ་ཙམ་གྱིས་ནི། །ཆོས་སྐུ་མང་བ་ཡིན་པས་ན། །རྣམ་རྟོག་དགག་པ་མི་དགོས་ཤིང༌། །དེ་ཉིད་ཆོས་སྐུར་འཁྱེར་རོ་ཟེར།[༡༡༤] །གནས་ལུགས་བསྒོམ་པར་འདོད་པ་ཡོད། །རྣམ་རྟོག་གཟུགས་སུ་མ་མཐོང་དང༌། །སེམས་ནི་གཟུགས་སུ་མ་མཐོང་བ། །ང་དང་འཛིན་སྟངས་མི་འགལ་བས།[༡༡༥] ། གནས་ལུགས་བསྒོམ་པར་མི་འགྱུར་ན། །ཆོས་སྐུ་མཐོང་བ་སྨོས་ཅི་དགོས༑ ༑ང་ཉིད་འབུད་པ་གད་མོའ ་ིགནས། །ལ་ལས་གཅིག་དང་དུ་བྲལ་གྱི༑[༡༡༦] ༑དཔྱད་པ་དག་པར་བྱས་པ་ཡིས། །བཙལ་བས་མ་རྙེད་པ་དེ་

བསྒོམ༑ ༑དེ་ཡང་ཕྱོགས་ཆོས་བསྒོམས་པས་ན། །བསྒྲུབ་བྱ་ང་མེད་བསྒོམ་པ་མིན།[༡༡༧] །ང་དང་འཛིན་སྟངས་འགལ་མི་འགྱུར། །དེ་ཡང་ང་མེད་བསྒོམ་པ་མིན། །ལ་ལས་གཅིག་དང་དུ་བྲལ་གྱིས། །དཔྱད་པས་མ་རྙེད་པ་ཡི་
དུས༑[༡༡༨] ༑མིང་བཏགས་31ཙམ་ལ་རྟོག་པ་ཡིས། །ང་ནི་མི་འདུག་སྙམ་བསམས་ནས། །བསྒོམ་པ་དེ་ཡང་མ་ཡིན་དགག །བསྒོམས་ཀྱི་མེད་དགག་མ་ཡིན་ཅིང༌།[༡༡༩] །ང་དང་འཛིན་སྟངས་དངོས་མི་འགལ། །འཛིན་སྟངས་དངོས་འགལ་མ་ཞུགས་ན། །ང་ནི་འབུད་པར་ག་ལ་ནུས། །ང་ལ་གནོད་པར་མ་གྱུར་ན།[༡༢༠] །ཤེས་རབ་བསྒོམ་པར་ག་ལ་འགྱུར། །ལ་ལ་གཅིག་དང་དུ་བྲལ་གྱིས། །དཔྱད་ནས་མ་རྙེད་པ་ཡི་ཚ ། །ང་ནི་སྟོང་པ་ཉིད་བསྒོམ་ཞེས༑[༡༢༡] ༑དེ་ལ་ཞུགས་པ་བཞིན་དུ་བསྒོམ། །དེ་ནི་སྟོང་ཉིད་རྒྱང་ཆད་ཚུལ༑ ༑ཁོ་རང་རང་བཞིན་སྟོང་པར་ནི། །སོང་བའི་དོན་དུ་མ་གོ་བར།[༡༢༢] ། མདུན་ནས་སྟོང་པ་ཉིད་ཞུགས་ཀྱང༌། །སྟོང་པར་སོང་ཚུལ་མ་གོ་བས། །ང་ཡི་གཉེན་པོ་ཤེས་རབ་དེ། །དེ་ག་རང་དུ་གར་སོང་མེད།[༡༢༣] །གཉེན་པོ་མེད་ན་ཅི་ཕྱིར་གནོད། །ང་ནི་སྡོད་པ་ལས་འོས་ཅི། །ལ་ལ་གཅིག་དང་དུ་བྲལ་གྱི། །དཔྱད་པས་ཤིན་ཏུ་དག་པའི་ཚ།[༡༢༤] །དཔྱད་པ་སྔོན་དུ་སོང་བས་ཟེར། །སྒོམ་གར་དམིགས་གཏད་མེད་དོ་ཟེར། །ཡིད་ལ་ཅི་ཡང་མི་བསམ་པར། །མཉམ་པར་བཞག་པའི་གནས་སུ་འདོད།[༡༢༥] །ཡིད་ལ་བྱེད་རྒྱུ་མེད་པ་དེ། །ང་དང་འཛིན་སྟངས་འགལ་བ་མཚར། །ང་མེད་བསྒོམ་པར་མ་གྲང་ན། །ཟབ་དོན་མིང་ནི་ཅིར་བཏགས་ཀྱང༌།[༡༢༦] །ང་ལ་གནོད་པའི་ཕྱོགས་ནའང་མེད། །ཤེས་རབ་བསྒོམ་པ་གད་མོའ ་ིགནས། །ལ་ལ་གཅིག་

དང་དུ་བྲལ་གྱི། །དཔྱད་པས་མ་རྙེད་དེ་ཡི་ཕྱིར།[༡༢༧] །ང་ནི་བདེན་པར་མེད་པ་ཡི། །རིགས་ཤེས་རྗེས་དཔག་དེ་ཡི་ནི། །རྒྱུན་ལ་ཅི་ཐུབ་མཉམ་པར་འཇོག ༑དེ་ལ་གནས་ལུགས་བསྒོམ་པ་ཟེར།[༡༢༨] །ཤེས་པ་ཀུན་རྫོབ་ཡིན་པར་གྲགས། །ཀུན་རྫོབ་བསྒོམ་ལ་གནས་ལུགས་འདོད། །ཧ་ཧ་ཤེས་རབ་ཡ་མཚན་ལ། །ང་ཉིད་བསྒོམ་པ་ང་ཡི་གྲོགས།[༡༢༩] །ལ་ལས་གཅིག་དང་དུ་བྲལ་གྱིས། །དཔྱད་པའི་རྟགས་ལས་ང་ཉིད་ནི། །བདེན་པར་མེད་པར་ངེས་པ་ཡི། །ངེས་ཤེས་དེ་ཡི་རྒྱུན་ལ་ནི།[༡༣༠] །མཉམ་པར་བཞག་པའི་གནས་ལུགས་འདོད། །དེ་ཡང་གོང་དང་ཁྱད་མེད་ཅིང༌། །འཛིན་སྟངས་འགལ་བ་ཨ་ཅང་ཆེ།32 །ང་རང་བསྒོམ་ལས་མ་འདས་མོད།[༡༣༡] །ཤེས་རབ་བསྒོམ་པར་ག་ལ་འགྱུར། །ལ་ལས་གཅིག་དང་དུ་བྲལ་གྱིས། །དཔྱད་པའི་རྟགས་ལས་ང་ཉིད་ནི། །བདེན་པར་མེད་པར་ངེས་པའི་ཚ།[༡༣༢] །ཁོ་རང་མེད་པར་དག་པ་དེ༑ ༑མ་ཤེས་བསྒོམ་རྒྱུའི་སྟོང་ཉིད་དེ། །ཟུར་དུ་བཙལ་ནས་སྒོམ་པར་བྱེད། ། གཅིག་ཏུ་སྟོང་ཉིད་རྒྱང་ཆད་ཡིན།[༡༣༣] །སྟོང་པ་བདེན་འཛིན་བློ་ཡོད་པས༑ ༑ང་རང་བསྒོམ་པར་གྱུར་པ་དང༌། །ང་དང་འཛིན་སྟངས་འགལ་བ་ཡི༑ ༑གཉེན་པོ་ཡོད་མེད་ཁྱོད་རང་སོམས།[༡༣༤] །དེ་ཡི་རྒྱུ་མཚན་ཅི་སྟེ་ན༑  ༑ཁྱོད་རང་མེད་པ་མ་གོ་བར།  །སྟོང་ཉིད་ཟུར་དུ་བཙལ་བས་སོ།  །ཁ་པོ་33སུ་ནི་ཆེ་ཡང་རུང༌།[༡༣༥] །དོན་ལ་ང་མེད་བསྒོམ་པ་ཉུང༌། །ལ་ལས་གཅིག་དང་དུ་བྲལ་གྱིས། །དཔྱད་པའི་རྟགས་ལས་ང་ཉིད་ནི། །བདེན་པར་མེད་པར་ངེས་པ་ཡི།[༡༣༦] །ངེས་ཤེས་དེ་ཡི་འཛིན་སྟངས་ཀྱི། །རྒྱུན་ལ་ཅི་ཐུབ་མཉམ་པར་འཇོག །དེ་ལ་གནས་ལུགས་བསྒོམ་པར་འདོད། །གཞན་དེ་

དག་ལས་ཅུང་ལེགས་ཤིང༌།[༡༣༧] །ང་ལའང་ཅུང་ཟད་གནོད་མོད་ཀྱང༌། ། རྫོགས་པར་གནོད་པར་ག་ལ་འགྱུར། །དེ་ཡི་རྒྱུ་མཚན་ཅི་སྟེ་ན། །ཕུང་པོ་ཚགས་ཙམ་ལ་བརྟེན་ནས།[༡༣༨] །ངའོ་སྙམ་པའི་བློ་སྐྱེ་ཞིང༌། །ངའོ་སྙམ་པའི་བློ་དེས་ནི། །དམིགས་པ་ང་ལ་དམིགས་ནས་ནི། །རྣམ་པ་བདེན་པར་གྲུབ་པར་འཛིན།[༡༣༩] །དེ་ལྟར་བདེན་པ་34བདེན་འཛིན་ཡིན། །དེ་ལྟར་ཞེན་པ་བདེན་ཞེན་ཡིན། །དེ་ལྟར་སྣང་བ་བདེན་སྣང་ཡིན། །ཕྱི་མ་ས་བཅུ་བར་དུ་འབྲང༌།[༡༤༠] །ཤེས་སྒྲིབ་ཟེར་བའི་མིང་ཡང་བཏགས། །འཕགས་པ་སློབ་པའི་རྗེས་ཐོབ་ཏུ། །བདེན་སྣང་ཡོད་དེ་བདེན་ཞེན་མེད། །མཉམ་གཞག་ངོ་ན་གཉིས་ཀ་མེད།[༡༤༡] །སངས་རྒྱས་ས་ན་མཉམ་རྗེས་མེད། །སོ་སྐྱེ་རྣམས་ལ་གཉིས་ཀ་ཡོད། །ཕུང་པོ་ཚགས་ཙམ་ལ་བརྟེན་ནས། །ངའོ་སྙམ་པའི་བློ་ལ་
ནི༑[༡༤༢] ༑ང་ནི་བདེན་པར་སྣང་བ་ན། །དེ་ཉིད་བདེན་པའི་གཅིག་དང་ནི། ། བདེན་པའི་དུ་མར་མ་གྲུབ་པར། །ངེས་པའི་རྟགས་ལས་ང་ཉིད་ནི།[༡༤༣] ། བདེན་པར་མེད་པར་ངེས་པ་ཡི། །ངེས་ཤེས་དེ་ཡི་འཛིན་སྟངས་དེའི། །རྒྱུན་ནི་སྐྱོང་བ་ཡིན་ཞེས་ཀྱང༌། །ང་ལ་གནོད་པ་ཆུང་བར་ངེས།།[༡༤༤]  

གཉིས་པ་ཕུང་པོའ་ིསྟེང་དུ་ང་རང་བཞིན་གྱིས་ཡོད་པ་ཁེག་ན་ཁོ་རང་ལ་གནོད་ཀྱང་དེ་འདྲ་ཉིན་
མོའ ་ིསྐར་མ་ལྟ་བུ་ཡིན་ཚུལ་ནི། དེ་ཡི་རྒྱུ་མཚན་ཅི་སྟེ་ན། །ང་ནི་ཕུང་པོའ ་ིསྟེང་དུ་ནི༑ ༑བདེན་པར་ཁེགས་པ་དགོས་པ་ལ། །ཕུང་པོ་ལ་ནི་དམིགས་པ་ཡི༑[༡༤༥] ༑ཕུང་པོའ ་ིསྟེང་གི་ང་ཉིད་ནི།  །བདེན་པར་གྲུབ་པ་མ་ཁེགས་པས༑35 ༑ང་ཉ ིད་ཕུང་པོའ ་ིསྟ ེང་དུ་འགྱིང༌། །ང་དང་ཕུང་པོ ་ཁ་ཕྲལ་ནས༑[༡༤༦] ༑བདེན་མེད་ཅི་ཙམ་བསྒོམས་ཀྱང་ནི། །འཛིན་སྟངས་དངོས་སུ་

མི་འགལ་ཞིང༌། །ང་ནི་ཕུང་པོ་ལ་དམིགས་ནས། །བདེན་པར་གྲུབ་པར་སྣང་བ་ཡི།[༡༤༧] །སྣང་བ་དེ་ལྟར་མ་གྲུབ་པར། །ཚང་མས་ངེས་ཤེས་འདྲོངས་ན་ནི༑ ༑གནོད་ཀྱི་གཞན་དུ་མ་ཡིན་ནོ། །ཕུང་པོ་ལ་དམིགས་ངའོ་ཞེས།[༡༤༨] ། དེ་ཡི་བདེན་གྲུབ་བཀག་ཙམ་གྱི། །མེད་དགག་འཛིན་སྟངས་ཡུལ་བྱས་ནས༑ ༑ཤུགས་མ་ཉམས་ཤིང་གསལ་ངར་ལྡན། །བྱིང་རྒོད་བྲལ་ཞིང་མཚན་འཛིན་ཞིག[༡༤༩] །ཕུང་པོ་ལ་ནི་དམིགས་ནས་ནི། །ང་མེད་ཡུལ་དུ་ཤར་བ་ཡི༑ ༑འཛིན་སྟངས་སྐྱོང་ལ་མཁས་ན་ནི། །ང་དང་འཛིན་སྟངས་འགལ་བ་སྟེ༑[༡༥༠] ༑ང་ནི་འབུད་པར་ནུས་མོད་ཀྱང༌། །དེ་འདྲ་ཉིན་མོའ་ིསྐར་མ་ཙམ། ། རྒྱུན་དུ་ང་ཡི་གཞལ་བྱར་ངེས། །ང་ནི་མིག་གིས་མ་མཐོང་བར།[༡༥༡] །ང་ནི་འབུད་ཟེར་མི་རྣམས་ཀྱིས། །འདྲེ་ནི་ཤར་སྒོར་གནས་པ་ལ། །གླུད་ནི་ནུབ་སྒོར་སྐྱེལ་དང་མཚུངས། །རྐུན་མ་ངོས་ནི་མ་ཟིན་པར།[༡༥༢] །རྐུན་མའི་ངོས་ནི་འཛིན་པ་འདྲ། །འབེམ་ནི་36མིག་གིས་མ་མཐོང་བར། །འབེམ་37ལ་བརྡེག་པའི་མདའ་བརྒྱག་འདྲ། །ནོར་བུ་ངོ་ནི་མ་ཤེས་པར།38[༡༥༣] །ནོར་བུ་བཙལ་ནས་རེ་སྐོང་འདྲ། །ཤེས་རབ་ཁྱོད་ནི་མཐོང་ཡུལ་མིན། །ང་ནི་ཀུན་གྱི་བདག་པོའ །ོ །ང་ནི་བློ་བདེ་བསམ་གྲུབ་ཡིན།[༡༥༤] །ལ་ལ་ང་ནི་འབུད་དོ་ཟེར༑ ༑རྣམ་བདུན་རིགས་པས་དཔྱད་རྟགས་ཀྱིས། །ཕུང་པོ་ལ་དམིགས་ང་ཉིད་ནི། །བདེན་པར་མེད་པར་ངེས་པ་ཡི།[༡༥༥] །ངེས་ཤེས་འཛིན་སྟངས་རྒྱུན་སྐྱོང་ཟེར། །འཛིན་སྟངས་དེ་ནི་ཇི་ལྟ་བུ། །ཤེས་པའི་རྒྱུན་ལ་ཟེར་ན་ནི༑ ༑དེ་ནི་ང་ཉིད་བསྒོམ་པས་ན།[༡༥༦] །ང་ལ་གནོད་པར་མི་འགྱུར་ཞིང༌། ། བློ་ནི་ཀུན་རྫོབ་ཡིན་པར་མཐུན། །རང་བཞིན་མེད་པ་ཡིན་ཞེ་ན། །དེ་ཡིས་

རྫོགས་པར་གནོད་མི་འགྱུར།[༡༥༧] །དེས་ན་ང་ལ་གནོད་པ་ཆུང༌། །འཛིན་སྟངས་མེད་དགག་ཡིན་ཟེར་ན། །མེད་དགག་ཅི་འདྲ་ཞིག་ལ་ཟེར། །ནམ་
མཁའ་མཐའ་དབུས་མེད་ལ་ནི།[༡༥༨] །མཐའ་དབུས་མེད་པའི་དོན་དེ་ནི། ། གཟུགས་མ་གྲུབ་དང་དོན་འདྲ་བས། །ང་ལ་དམིགས་པར་མི་འགྱུར་ན། ། འཛིན་སྟངས་འགལ་བར་ག་ལ་འགྱུར།[༡༥༩] །ང་ལ་གནོད་པའི་ཕྱོགས་ན་མེད༑ ༑སྔོན་པོར་མཐོང་ལ་ཟེར་ཅེ་ན།39 །སྔོན་པོ་རི་རབ་མདངས་ཡིན་ཅིང༌། །ནམ་མཁའི་དོན་ལའང་མི་རེག་ན།[༡༦༠] །འཛིན་སྟངས་འགལ་བ་ལྟ་ཅི་སྨོས། །གནོད་པར་འགྱུར་བ་གད་མོའ་ིགནས། །ཐོགས་བཅས་རགས་པ་བཀག་ཙམ་ལ། །བྱེད་དོ་ཟེར་ན་ཡིན་མོད་ཀྱི།[༡༦༡] །རྒྱུན་ནི་གང་ལ་བྱེད་པར་འགྱུར། །ངེས་ཤེས་དེ་ལ་བྱེད་ཟེར་ན། །དེ་ནི་ངེས་ཤེས་རྒྱུན་ཡིན་པས༑ ༑ང་ཉིད་བསྒོམ་པ་ཁོ་ནར་གནས།[༡༦༢] །འཛིན་སྟངས་འགལ་བ་ཨ་ཅང་ཆེ། །རང་བཞིན་མེད་ལ་ཟེར་ཅེ་ན། །ཡིན་མོད་མེད་དགག་རྒྱུན་ནི་གང༌། །གཅིག་གམ་མི་གཅིག་ཇི་ལྟར་བྱེད།[༡༦༣] །མི་གཅིག་ན་ནི་ངོས་འཛིན་དགོས། །ཐོགས་བཅས་རགས་པ་བཀག་ཙམ་ལ། །ནམ་མཁའི་མེད་དགག་ཙམ་བཏགས་བཞིན། །བདེན་པར་གྲུབ་པ་བཅད་ཙམ་གྱི།[༡༦༤] ། མེད་དགག་དེ་ཡི་རྒྱུན་དེ་ལ། །གོང་གི་ངེས་ཤེས་དེ་ཡི་ནི། །ཡུལ་ལམ་འཛིན་སྟངས་མེད་དགག་གི །མིང་འདོགས་བྱེད་ན་ཡིན་མོད་ཀྱི།[༡༦༥] །དེ་ཉིད་དཔྱོད་ལ་རྡུགས་པ་དང༌། །མཉམ་པར་འཇོག་པའི་ཚ་ན་ནི། །བྱིང་དང་རྨུགས་དང་མི་གསལ་དང༌། །ངར་མེད་པ་དང་ཤུགས་མི་ལྡན།[༡༦༦] །ཉོག་དང་ཧད་པོར་ལས་པ་དང༌། །རྒོད་འཕྲོ་གཡེང་བ་རྣམས་ལ་སོགས། །དགོས་

དུས་ང་ཡིས་བཏང་བས་ན། །ཁྱོད་ནི་ཅི་བྱ་གཏོལ་མེད་དོ།[༡༦༧] །གསོབ་དང་གསོག་དང་སྙིང་པོ་མེད། །བན་བུན་ལ་སོགས་ང་ཡིས་གཏོང༌། །ཁྱོད་ནི་འཁྲུལ་བས་དེ་ལ་ཞེན། །ང་ཡིས་བྱིན་རླབས་བྱས་འོག་ཉལ།[༡༦༨] །དེས་ན་ང་ལ་གནོད་མི་འགྱུར། །དཔྱོད་དུས་མ་ཟད་མཉམ་གཞག་ཏུའང༌། །ཕུང་པོ་ལ་དམིགས་ང་དེ་ནི། །བདེན་པར་གྲུབ་པའི་དགག་བྱ་དེ།[༡༦༩] །དམིགས་ཡུལ་ནར་མར་མ་བརྗེད་པར། །བཅུག་ནས་བཀག་པའི་མེད་དགག་གི ། རྒྱུན་ལ་ཤུགས་དང་གསལ་ངར་ནི། །ཡེངས་མེད་མ་ཉམས་ལྡན་པར་ནི༑[༡༧༠] ༑མཉམ་གཞག་བསྒོམ་ན་མཁས་པ་ཡིན། །དེ་འདྲ་སྲིད་མཐའ་ཙམ་ཡིན་པས། །ང་ནི་སྐྱིད་ཉལ་རིང་མོ་བྱེད། །ཤེས་རབ་ཁྱོད་ནི་ཙབ་ཙུབ་
མང༌།[༡༧༡] །མང་བ་ཙམ་དུ་ཟད་ལགས་ཀྱི། །ང་དང་སྒོམ་ཆེན་ཀུན་མཐུན་པས༑ ༑ཁྱོད་རང་ཡི་ཐང་མ་ཆད་པར། །གནས་ལུགས་ངང་དུ་ཉལ་ན་ལེགས༑40[༡༧༢] ༑ང་ནི་འབུད་ཟེར་མང་ལགས་ཀྱང༌། །ང་ལ་གནོད་པར་མི་འགྱུར་བའི། །རྒྱུ་མཚན་འདི་ལྟར་ཡོད་པས་ན། །ཤེས་རབ་རྣ་བ་གཞུངས་ལ་ཉོན༑[༡༧༣] ༑སྤྱིར་དུ་སེམས་ཅན་ཐམས་ཅད་ནི། །ང་ཡི་མངའ་ཞབས་འབངས་སུ་མཆི། །འོན་ཀྱང་ཐར་པ་འདོད་རྣམས་ལ། །ང་ཡི་མདའ་ལྔ་འཕངས་པའི་ཚ།[༡༧༤] །ཐར་ལ་འཕགས་པར་ག་ལ་ནུས། །གྲུབ་མཐར་41 ཞུགས་དང་མ་ཞུགས་གཉིས། །ཞུགས་པ་ཨུ་དུམ་ཝ་ར་ཙམ། །དེ་ལའང་ཕྱི་ནང་གཉིས་ཡོད་པའི།[༡༧༥] །ཕྱི་པ་ཆེས་ནི་མང་བར་ཡོད། །ཕྱི་ལའང་གྲུབ་མཐའ་མང་མོད་ཀྱང༌། །བསྡུ་ན་རྟག་ཆད་གཉིས་སུ་འདུས། །དེ་ཡང་འཇིག་
རྟེན་རྒྱང་འཕེན་པ།[༡༧༦] །འདི་ག་གཅིག་པུ་མ་གཏོགས་པའི། །སྐྱེ་བ་སྔ་ཕྱི་

ཁས་མི་ལེན། །ཐར་དང་དཀོན་མཆོག་གསུམ་སོགས་མེད། །སྤྱོད་པ་པ་ཡིས་ཕྱི་མ་ཡི།[༡༧༧] །བདག་ཡོད་ཙམ་ཞིག་ཁས་ལེན་ཀྱང༌།  །ཐར་དང་ཐམས་ཅད་མཁྱེན་པ་མེད། །གྲངས་ཅན་ལ་སོགས་གཞན་རྣམས་ཀྱིས། ། ཐར་པ་འདོད་ཀྱང་རྣམ་མཁྱེན་མེད།[༡༧༨] །རྟག་པས་འབྲས་བུ་སྐྱེ་བར་འདོད༑ ༑མུ་སྟེགས་རྣམས་ཀྱི་བསམ་གཏན་ནི། །བཞི་ཐོབ་མངོན་ཤེས་རྫུ་འཕྲུལ་སོགས། །ནུས་པ་ཐོབ་ཅིང་ལྟ་བ་དེ།[༡༧༩] །གོམས་པས་བཟོད་པ་མི་འཐོབ་ཅིང༌།  །དྲོད་རྩེ་ཙམ་དུའང་བགྲོད་ནུས་མེད།   །ཤེས་རབ་བསྒོམ་པར་42མི་འདུག་པས། །ང་ལ་ཅི་ཡི་ཕྱིར་ན་གནོད།[༡༨༠] །ཚར་འདུ་སེམས་པ་སོགས་བཀག་པའི། །ཡིད་ལ་བྱེད་པའང་བཀག་ནས་ནི། །བྱར་མེད་མཉམ་གཞག་བསྐལ་པར་བསྒོམ།  །ད ེས་ཀྱང་43ང་ལ་གན ོད ་མ ི ་འགྱུར༑[༡༨༡] ༑ཅི་ཡང་མེད་པའི་ལྟ་བ་ཡིན། །གང་དུ་ཡོད་སོགས་དཔྱོད་པ་ཡི༑ ༑འདུ་ཤེས་བཀག་པའི་ལྟ་བ་དེ། །གཉེན་པོ་ཤེས་རབ་མེད་པས་ན༑[༡༨༢] ༑བསྐལ་པར་བསྒོམ་སྟེ་ངར་མི་གནོད། །འདུ་ཤེས་མེད་པའི་ལྟ་བ་ཡིན༑ ༑དེ་ལྟར་བསྒོམས་པས་འདུ་ཤེས་དེའང༌། །ཡོད་པ་མིན་ཅིང་མེད་པ་མིན༑[༡༨༣] ༑ཡོད་མེད་གང་དུའང་མི་རྟོག་པར། །བསྐལ་པར་བསྒོམ་སྟེ་ངར་མི་གནོད། །ང་ལ་གནོད་པའི་གཉེན་པོ་མེད། །ཡོད་མིན་མེད་མིན་ལྟ་བའོ༑[༡༨༤] ༑དེ་ལྟར་བསྒོམས་པས་གཟུགས་སོགས་ཀྱི། །མཚན་མ་ཅི་ཡང་མ་མཐོང་ཞིང༌། །ཅི་ཡང་ཡིད་ལ་མི་བྱེད་པའི། །ཡིད་རྟོག་འབའ་ཞིག་གསལ་རིག་ཙམ།[༡༨༥] །དེ་ལ་མཉམ་གཞག་བསྐལ་མང་44བསྒོམ། །དེ་ལྟ་བུ་ཡི་ཤེས་པ་ལ། །ཁྱབ་པ་འདུ་བྱེད་སྡུག་བསྔལ་ནི། །མ་གཏོགས་སྡུག་བསྔལ་

གཞན་མེད་མོད།[༡༨༦] །རྐྱེན་དང་མ་འཕྲད་ཡིན་པར་ཟད། །ང་ནི་དེ་གར་སྡོད་པ་ལ། །གཉེན་པོའ་ིགནོད་པ་ཕྱོགས་ནའང་མེད། །ཤེས་རབ་བསྒོམ་པ་ལྟ་ཅི་སྨོས༑[༡༨༧] ༑གཟུགས་མེད་ཁམས་པའི་ལྟ་བ་ཡིན། །ད་ལྟའི་བསྒོམ་པ་ཕལ་མོ་ཆེ།  །སྒོམ་གྱི་མིང་འདོགས་བཟང་བཟང་དང༌།  །སྙན་སྙན་ཇི་ཙམ་བཏགས་ལགས་ཀྱང༌།[༡༨༨] །བསྒོམ་པའི་གནས་སྐབས་རང་ལ་ཡང༌། །འདི་རྣམས་བསྒོམ་ལས་མི་འདའ་བར། །ང་མེད་སུ་ཡིས་རྟོགས་པ་མེད། །ང་དང་ཤེས་རབ་གཉིས་ཀྱི་ནི།[༡༨༩] །འཛིན་སྟངས་དངོས་འགལ་ཡིན་པས་ན། ། འཛིན་སྟངས་དངོས་འགལ་མ་ཞུགས་པའི། །བསྒོམ་གྱིས་ང་ལ་གནོད་པ་མེད༑ ༑མུན་པའི་གཉེན་པོར་སྣང་བ་བཞིན།[༡༩༠] །དགོས་ཀྱི་གཞན་གྱིས་མ་ཡིན་ནོ། །ཕུང་པོ་ཞིག་ཚ ་ཕུང་འཛིན་བློ། །མི་སྐྱེ་བ་ལ་ལྟ་བར་འདོད། ། གསལ་རིག་ཙམ་ནི་མི་འདོར་བས།[༡༩༡] །ཤེས་པ་བསྒོམ་ལས་མི་འདའ་ཞིང༌། །དེ་འདྲ་བྱེ་བྲག་སྨྲ་བ་འདོད། །ང་ལ་གནོད་པའི་ཕྱོགས་ནའང་མེད། ། རྡུལ་ཕྲན་ཕྱོགས་ཀྱི་ཆ་མེད་ནི།[༡༩༢] །མ་རེག་མ་འབྱར་རེག་ལ་ཁད། །སིལ་བུར་གནས་ལ་རྩེ་གཅིག་ཏུ། །མཉམ་པར་བཞག་པའི་མཐུ་ལས་ནི། །སྣང་བ་
ཐམས་ཅད་བན་བུན་དང༌།[༡༩༣] །གསོབ་དང་གསོག་དང་སྙིང་པོ་མེད། ། རག་མ་ལུས་པར་མཐོང་བ་ན། །རི་དང་ར་བ་ཁང་ཁྱིམ་དང༌། །རྩིག་པ་ལ་ནི་ཐལ་བྱུང་དང༌།[༡༩༤] །ཐོགས་ཐུག་མེད་པར་འགྲོ་བ་དང༌། །རྡོ་ལ་རྐང་ལག་རྗེས་འཇོག་སོགས། །ཡོན་ཏན་དཔག་མེད་མངའ་མོད་ཀྱང༌། །ང་དང་འཛིན་སྟངས་དངོས་འགལ་གྱི།45[༡༩༥] །གཉེན་པོ་མེད་པས་ངར་མི་གནོད། །ད་ལྟའི་སྒོམ་ཆེན་ཕལ་ཆེར་ནི། །དེ་དག་བྱུང་ཚ་མཆོག་འཛིན་པས། །ཤེས་



23  བདག་འཛིན་གཤགས་འདེབས་རྩ་བ།                          23 

 

རབ་བསྒོམ་པ་ལྟ་ཅི་སྨོས།[༡༩༦] །ང་ཡི་བསམ་པ་རྫོགས་པ་ཡིན། །ཅི་ཕྱིར་ང་ཡི་46གཉེན་པོ་མེད། །འོན་ཀྱང་དེ་དག་སྐྱེས་པ་ན། །སྟོང་པ་ཉིད་ལ་མོས་པ་ཡི།[༡༩༧] །རྒྱུ་ཙམ་བྱེད་པས་བསྒོམས་ཤིག་གོ །འོན་ཀྱང་ང་ཡི་བདེན་གྲུབ་དེ། །དེ་དག་རྣམས་ཀྱིས་འདོར་མི་ནུས། །བདེན་གྲུབ་དོར་བས་དངོས་རྣམས་ཀྱི།[༡༩༨] །རྒྱུ་འབྲས་བྱ་བྱེད་འཇོག་མི་ནུས། །ང་དང་གྲུབ་མཐའ་གཅིག་པས་ན། །ང་ལ་གནོད་པའི་རེ་ཐག་ཆད།། 
གསུམ་པ་རང་རྒྱུད་པའི་གྲུབ་མཐའ་མན་ཆད་ནས་བཤད་པའི་ལྟ་བ་ཇི་འདྲ་སྒོམ་ཀྱང་ཁོ་རང་ལ་

མི་གནོད་ཅིང་དེ་མ་གནོད་ན་ཐར་པ་ཙམ་ཡང་མི་ཐོབ་པའི་རྒྱུ་མཚན་བརྗོད་པ་ནི། ཉན་ཐོས་མདོ་སྡེ་པ་རྣམས་སོ།[༡༩༩] །དེ་ཡི་མཉམ་གཞག་ཅི་བསྒོམས་ཀྱང༌། །དྲོད་རྩེ་ཙམ་དུ་བགྲོད་ནུས་མེད། །བཟོད་པ་47སྐྱེ་བར་ག་ལ་ནུས། །སེམས་ཙམ་རང་རྒྱུད་པ་རྣམས་ཀྱིས།[༢༠༠] །ཆོས་རྣམས་ངོ་བོ་ཉིད་ཀྱིས་གྲུབ། །རང་གི་མཚན་ཉིད་ཀྱིས་གྲུབ་དང༌། །རང་བཞིན་གྱིས་ནི་གྲུབ་པ་དང༌། །རྫས་སུ་གྲུབ་པའི་རྣམ་གཞག་རྣམས།[༢༠༡] །ཚད་གྲུབ་ཏུ་ནི་མཛད་པར་སྣང༌། །ཁྱད་པར་སེམས་ཙམ་དངོས་སྨྲ་བས། །དངོས་པོ་བདེན་གྲུབ་ཁས་ལེན་ཅིང༌། །ལྟ་བའང་དེ་མཐུན་བསྒོམས་པས་ན།[༢༠༢] །ང་ལ་མ་གནོད་མ་ཟད་པར། །ང་ཉིད་བསྒོམ་པར་གྱུར་པ་ཡིན། །ང་རང་བསྒོམ་པ་ང་ཡི་གྲོགས། །ཐམས་ཅད་མཁྱེན་པ་ལྟ་ཞོག་ཅིག[༢༠༣] །ཐར་པ་ཙམ་ཡང་ཐོབ་པར་དཀའ། །རང་བཞིན་གྲུབ་པ་མེད་པ་ལ། །རྒྱུ་འབྲས་འཇོག་པ་མི་ཤེས་པས། །བདེན་པ་གཉིས་དང་ཐར་པ་མེད།[༢༠༤] །མགོན་པོ་ཀླུ་སྒྲུབ་ཀྱི་གསུང་ལས། །ཕྱི་རོལ་གྱུར་ལ་ཞི་བའི་ཐབས་མེད་དེ། །དེ་དག་ཀུན་རྫོབ་དེ་ཉིད་བདེན་ལས་ཉམས། །བདེན་

གཉིས་ཉམས་ལ་ཐར་པ་འགྲུབ་ཡོད་མིན།[༢༠༥] །ཞེས་སོགས་ང་ཡི་གཞུང་དུ་གསུངས། །དབུ་མ་རང་རྒྱུད་པ་དག་ཀྱང༌། །བདེན་པར་གྲུབ་པ་མི་བཞེད་ཀྱང༌། །རང་གི་མཚན་ཉིད་ཀྱིས་གྲུབ་པ།[༢༠༦] །ཐ་སྙད་དུ་ནི་མེད་པ་ན། །བྱ་བྱེད་རྒྱུ་འབྲས་འཇོག་མི་ཤེས། །དེ་འདྲའི་ལྟ་བ་མ་བོར་ཕྱིན། །ཐེག་པ་གསུམ་པོ་གང་གི་ཡང༌།[༢༠༧] །འཕགས་ལམ་རྒྱུད་ལ་སྐྱེ་བ་དཀའ། །སྐྱེས་ཆེན་དམ་པ་དེ་ཚས་ཀྱང༌། །དེ་ཙམ་ལས་ནི་མ་སྒྲོད་ན། །ཅི་ཡང་མི་ཤེས་མ་བསླབས་པའི།[༢༠༨] །སྒོམ་སྒྲུབ་བྱེད་པ་ཕལ་ཆེར་ནི། །མ་རིག་མུན་པའི་བློ་དེ ་ནི། །དེ་ལས་ནག་པའི་རྩིག་ཁུག་གི །ནག་པ་ཞིག་ལ་རྟེན་བཅས་ནས༑[༢༠༩] ༑ང་དང་འཛིན་སྟངས་མི་འགལ་བའི། །ཡིད་ལ་བྱར་མེད་བསམ་རྒྱུ་མེད། །སྒོམ་མེད་བལྟ་རྒྱུ་མེད་དོ་ཟེར། །གསལ་རིག་སེམས་ཀྱི་མཚན་ཉིད་ནི།[༢༡༠] །ཡིན་པ་རྒྱུས་ནི་མེད་པས་ན། །གསལ་རིག་ཙམ་ལ་མ་ཡེངས་པར༑ ༑འཇོག་པ་སྒོམ་གྱི་ཡང་རྩེར་འདོད། །ཐར་པ་ཙམ་ཡང་མི་འཐོབ་ན༑[༢༡༡] ༑ཐམས་ཅད་མཁྱེན་པ་གད་མོའ་ིགནས། །གང་ཡང་ཡིད་ལ་མི་བྱེད་པར༑ ༑གསལ་རིག་ཙམ་ཞིག་བསྒོམ་པ་ནི། །སེམས་རང་བསྒོམ་པ་ཡིན་པས་ན།[༢༡༢] །ང་དང་སེམས་གཉིས་འབྲལ་མེད་གནས། །དེ་ནི་ང་ཉིད་བསྒོམ་པ་ཡིན། །ང་ཉིད་བསྒོམས་པའི་འབྲས་བུ་ལ། །ཐར་པ་ཐོབ་པ་མེད་ཀྱི་ཁར༑[༢༡༣] ༑ང་ཉིད་རྒྱས་སུ་འགྲོ་བ་ལས། །འོས་མེད་གཞན་དུ་མ་ཡིན་ནོ། ། དབུ་མར་གྲགས་པ་རྣམས་ལ་ཡང༌། །ཐལ་འགྱུར་བ་ལས་ལྷག་པ་མེད༑[༢༡༤] ༑དེ་ཡི་ལྟ་བའང་འཕགས་པ་ཡི། །རྗེས་ཐོབ་ཙམ་གྱི་ལྟ་བ་ཡིན། ། སངས་རྒྱས་ས་རུ་དེ་ཡང་འདོར། །དེ་ཡི་རྒྱུ་མཚན་ཅི་ཕྱིར་ན།[༢༡༥] །ཐ་སྙད་

བཏགས་ཡོད་མིང་རྐྱང་ཙམ། །ཐལ་འགྱུར་བས་ནི་འདོད་པ་ཡིན། །སངས་རྒྱས་ས་ན་མིང་དོན་གྱི། །མཚན་མ་གང་ཡང་མ་མཆིས་སོ།[༢༡༦] །མཉམ་གཞག་རྗེས་ཐོབ་ཡོད་པར་ནི། །རྒྱུད་བླ་སོགས་ནས་གསུངས་པ་ཡིན།། 
གཉིས་པ་ཤེས་རབ་ཀྱིས་དེའི་ལན་དོན་རྡོར་བསྒྲིལ་ནས་བརྗོད་པ་ནི། ཤེས་རབ་ཀྱིས་ནི་ལན་སྨྲས་པ། །ང་ལ་དད་པ་ཙམ་གྱིས་ཀྱང༌།[༢༡༧] །སྡིག་པ་མཐའ་དག་ཞི་བར་བྱེད། །ང་ལ་ཐེ་ཚམ་ཟོས་པས་ཀྱང༌། །སྲིད་པ་ཧྲུལ་པོར་བྱེད་འགྱུར་ན༑ ༑བསྒོམས་ན་ཁྱོད་འབུད་ཐེ་ཚམ་མེད།[༢༡༨] །ང་ཉིད་བསྒོམས་པས་ཐར་པ་ཐོབ། །ཁྱོད་ཉིད་འཁོར་བར་ལྟུང་བའི་དགྲ། །ཁྱོད་ནི་རྩད་ནས་མ་བཏོན་

ན༑ ༑འཁོར་བར་སྐྱར་48ལ་མཐའ་མི་འདུག །[༢༡༩]  
བཞི་པ་མངའ་འབངས་དང་འཕྲིན་ལས་རྒྱ་ཆེ་ཆུང་ལ་རྩོད་པ་ལ་གཉིས། བདག་འཛིན་གྱི་འདོད་པ་བརྗོད་པ་དང་། ཤེས་རབ་ཀྱིས་དེ་དགག་པའོ། །དང་པོ་ལ་གཉིས། བདག་འཛིན་གྱིས་སེམས་ཅན་ཐམས་ཅད་ཁོ་རང་གི་དབང་དུ་འདུས་ཚུལ་དང་། ཉོན་མོངས་པ་བརྒྱད་ཁྲི་བཞི་སྟོང་ཁོ་རང་གི་གྲོགས་

ཡིན་ཚུལ་བརྗོད་པའོ། །དང་པོ་ནི། བདེན་འཛིན་གྱིས་ནི་ལན་སྨྲས་པ། །ང་ཉིད་འབུད་པར་བྱེད་པ་ལ། །གཉེན་པོ་སྒོམ་པར་མི་བྱེད་པར། །རྒྱུག་ཅིག་བྱས་པས་འགྲོ་བ་དཀའ།[༢༢༠] །གཉེན་པོའ་ིའཛིན་སྟངས་མ་འགལ་ན། །དཀོན་མཆོག་གསུམ་གྱིས་གཙ ་མཛད་པའི། །སེམས་ཅན་ཐམས་ཅད་དགྲར་ལངས་ནས༑ ༑གོ་གོན་མཚན་ཆ་སྣ་ཚགས་ཐོགས།[༢༢༡] །རྒྱོབ་དང་གསོད་ཀྱི་དགྲ་འབྱིན་ཅིང༌། །མཐུ་དང་རྫུ་འཕྲུལ་ནུས་པ་རྣམས། །ཇི་ཙམ་མང་བ་ཙམ་གྱིས་ཀྱང༌། །ང་ཡི་ཕྱོགས་ཉིད་རྒྱས་པས་ན།[༢༢༢] །ཤེས་རབ་ཁྱོད་ཀྱིས་གང་དུ་ཕྱིན༑ ༑ང་ཡི་ཕྱོགས་ལའང་མ་འཁོར་ན། །འབུད་དོ་ཞེས་པ་སྨྲེ་སྔགས་ཡིན། ། 

ང་ཡི་འོག་ཏུ་ཚུད་པ་ཡི།[༢༢༣] །སེམས་ཅན་རྣམས་ལ་སྨོས་ཅི་དགོས། །ཁྱོད་ཀྱི་ཕྱོགས་སུ་བསླན་པ་ཡི། །ཐར་པ་ཐོབ་པར་བྱེད་དོ་ལོ། །མཚན་ཉིད་སྔགས་པ་སྒོམ་ཆེན་པ།[༢༢༤] །ཕལ་ཆེར་ཁ་ལ་ཚ་འདི་ནི། །བློས་བཏང་ཡིན་ཟེར་ཞེ་ལ་ནི། །ང་ཡི་ཉན་ཐོས་ཁོ་ན་དང༌། །བྱ་བཏང་བྱ་བྱེད་གཞན་ལས་མང༌།[༢༢༥] །ཁྱད་པར་མཁས་བཙུན་བཟང་གསུམ་ཡང༌། །ཕལ་ཆེར་ང་དང་ཤེས་རབ་གཉིས། །འདམ་དུ་བཅུག་ན་ང་ཉིད་འདམ། །ཅི་ཡི་ཕྱིར་ན་ཁྱོད་ཉིད་ནི།[༢༢༦] །ཟ་རྒྱུ་མིན་ཅིང་གོན་རྒྱུ་མིན། །མཐོང་བའི་ཡུལ་ན་ཁྱོད་མེད་ཅིང༌། །ཕྱི་མ་གར་སོང་ཆ་མེད་ཡིན། །ང་ནི་འཕྲལ་ལ་ཉེར་མཁོ་ཡིན།[༢༢༧] ། ཇ་ཆང་ཟ་མ་བཟང་ངན་དང༌། །བཀུར་སྟི་ཞབས་ཏོག་ཆེ་ཆུང་དང༌། །འབུལ་བ་བཟང་ངན་ལེགས་ཉེས་སོགས། །ང་ཡིས་འཕྲལ་དུ་རྟོགས་ནས་ནི།[༢༢༨] ། གདབ་ལན་བཟང་ངན་ང་ཡིས་བྱེད། །དགའ་མགུ་ཐམས་ཅད་ང་ཡིས་བྱེད། ། ཆོས་བརྒྱད་སྒྲོག་ཏུ་ངས་བཙུད་ན། །ཁྱོད་ཀྱིས་དེ་དུས་གང་དུ་ཕྱིན།[༢༢༩] ། མཐོ་དམན་འབྲིང་གསུམ་ཐམས་ཅད་ལ། །ང་ནི་འཕྲལ་མར་བཅར་མར་དགོས༑ ༑ཁྱོད་ནི་འགྱང་བའི་གཏམ་ཡིན་ནོ། །ཤེས་རབ་ཁྱོད་ནི་འདི་ཉོན་ཅིག[༢༣༠] ༑ཁྱོད་ལ་ཐེ་ཚམ་ཟ་བ་དེ། །སྲིད་པ་ཧྲུལ་པོར་ཨེ་བྱེད་ཀྱང༌། །ཁྱོད་ལ་ཡིད་མི་ཆེས་པའི་རྟགས། །རྒྱུ་མཚན་ལྟོ་ཕྱིར་ཆོས་ནི་འཚང༌།[༢༣༡] ། ཆོས་ར་བོར་ནས་གྲོང་ཡུལ་འགྲིམ། །སྡོམ་པ་བོར་ནས་བག་མ་ལེན། །ཚུལ་ཁྲིམས་བོར་49ནས་འདོད་པ་སྒྲུབ། །རི་ཁྲོད་བོར་ནས་ཁྱི་དཀྲོག་བྱེད།[༢༣༢] ། འདོད་པ་མ་སྤངས་ངོ་ཚ་སྤངས། །འཁོར་བ་མ་སྤངས་ཐར་པ་སྤངས། །ཆོས་བརྒྱད་མ་སྤངས་བསམ་གཏན་སྤངས།  །ང་ཉ ིད་མ་སྤངས་སྟོང་ཉ ིད་

སྤངས༑[༢༣༣] ༑རས་ཁ་གང་ལ་དབང་བསྐུར་འཚང༌། །སྒོག་ཆོག་གཅིག་ལ་རྗེས་གནང་འཚང༌། །གཤིན་ཆོག་འདི་ཕྱི་གཉིས་ཀ་འཚང༌། །དེ་སོགས་རྣམ་གྲངས་ཆེས་མང་མོད།[༢༣༤] །ཐམས་ཅད་ང་ཡི་འཕྲིན་ལས་ན། །ཁྱོད་ཀྱིས་དེ་དུས་གང་དུ་ཕྱིན། །འབུད་པའི་སྨྲེ་སྔགས་མ་འདོན་ཅིག །གཞན་ཡང་ཤེས་རབ་འདི་ཉོན་ཅིག[༢༣༥] །འཆི་བ་སྙིང་ནས་མ་དྲན་ན། །ཆོས་པའི་མིང་ནི་ཅི་བཏགས་ཀྱང༌། །ཚ་འདི་ལས་ནི་འོས་ཅི་ཡོད། །འཁོར་བ་སྤྱི་དང་བྱེ་བྲག་གི[༢༣༦] ༑ཉེས་དམིགས་བསམས་པས་སྙིང་ནས་ནི། །ཐར་འདོད་བློ་ནི་མ་སྐྱེས་ན། །ཉན་ཐོས་ཐར་པའང་ག་ལ་འཐོབ། །སེམས་ཅན་ཀུན་ལ་བུ་གཅིག་ལྟར༑[༢༣༧] ༑བརྩེ་བློ་སྙིང་ནས་མ་སྐྱེས་ཤིང༌། །ལྷག་བསམ་ཁུར་དུ་མ་ཁུར་ན༑ ༑ཐེག་ཆེན་གྲལ་དུ་ག་ལ་ཚུད། །ཞི་གནས་མཐུ་ལ་བརྟེན་ནས་ནི།[༢༣༨] ། ང་དང་འཛིན་སྟངས་འགལ་བ་ཡི། །ཤེས་རབ་ཁྱོད་ནི་བསྒོམ་པ་ལ། །དཔྱད་པས་གནས་པ་ལྷག་པར་ནི། །འདྲེན་པའི་ཤིན་སྦྱངས་མ་ཐོབ་ན།50[༢༣༩] ། ལྷག་མཐོང་བསྒོམ་པར་ག་ལ་འགྱུར། །དེ་བས་ང་འབུད་མ་ཟེར་ཅིག །འབུད་འབུད་ཟེར་བ་མང་ལགས་ཀྱང༌། །སྔར་ཡང་སེམས་དང་འགྲོགས་འགྲོགས་པ༑[༢༤༠] ༑ད་དུང་སེམས་དང་འགྲོགས་འགྲོགས་པ། །སྔོན་ཆད་ཁྱོད་ཀྱིས་གང་དུ་བསྡད། །ང་ཡི་སར་ནི་ཁྱོད་མ་བྱུང༌། །ད་དུང་ཁྱོད་ནི་བྱེད་ལོར་ཟད༑[༢༤༡] ༑སྔོན་ཆད་འཕགས་པ་ཐོབ་པ་རྣམས། །ཨུ་དུམ་ཝ་རའི་མེ་ཏོག་བཞིན༑ ༑སྟབས་ཁ་ལེགས་པ་རེ་རེ་ཙམ། །དེ་ཡི་མིང་ལ་མ་རིག་ཟེར།[༢༤༢] ། མ་རིག་སངས་ལ་སངས་རྒྱས་ཟེར།། 
གཉིས་པ་ཉོན་མོངས་པ་བརྒྱད་ཁྲི་བཞི་སྟོང་ཁོ་རང་གི་གྲོགས་ཡིན་ཚུལ་བརྗོད་པ་ནི། དེ་

བས་ཁྱོད་དང་ང་གཉིས་ནི། །སེམས་དང་འགྲོགས་པ་ང་སྔ་མོད། །ང་ཡི་འཁོར་གྱི་ཉོན་མོངས་ནི།[༢༤༣] །བརྒྱད་ཁྲི་བཞི་སྟོང་ཡོད་པ་ལ། །གཉེན་པོ་བརྒྱད་ཁྲི་བཞི་སྟོང་གསུངས། །ཟེར་བ་ཀུན་གྱིས་གླེང་ན་ཡང༌། །གྲངས་དང་ངོ་ནི་ཤེས་པ་མེད།[༢༤༤] །གཉེན་པོ་ངོ་སྤྲོད་ལྟ་ཅི་སྨོས། །གཉེན་པོ་ཐམས་ཅད་དྲིལ་ལགས་ཀྱང༌། །ང་ཡི་འདོད་པའི་ཉོན་མོངས་ནི། །གཅིག་པུ་ཐུབ་པར་མི་འགྱུར་བས།[༢༤༥] །གཞན་རྣམས་གད་མོའ་ིགནས་སུ་འགྱུར།། 
གཉིས་པ་ཤེས་རབ་ཀྱིས་དེ་དགག་པ་ལ་གཉིས། རང་བཞིན་གྱིས་གྲུབ་པའི་ཆོས་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་མི་འཐད་པ་དང་། ཆོས་ཀུན་རང་བཞིན་གྱིས་སྟོང་པར་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་ཐམས་ཅད་འཐད་ཚུལ་ལོ། །དང་པོ་

ནི༑ ཤེས་རབ་ཀྱིས་ནི་ལན་སྨྲས་པ། །ཁྱོད་རང་གཏམ་ལབས་བཟང་པོ་འདུག ༑ཟེར་རྒྱུ་ཕ་བསད་བུ་ལའང་ཡོད།[༢༤༦] །ལྕེ་ཡོད་གཡེར་མས་སྨྲ་བར་བྱེད༑ ༑ཁྱོད་ཀྱིས་ལབས་ཚད་བརྫུན་པ་ཡིན། །ཡང་དག་མཐོང་ལ་ཀུན་རྫོབ་ཡིན༑ ༑གཏི་མུག་ཅན་གྱིས་ལབས་མངས་ཀྱང༌།[༢༤༧] །འགལ་བའི་རྣམ་གྲངས་མང་བར་ཟད། །ལམ་དང་འཕོང་ར་ཉག་ཉོག་རྣམས། །ལོང་གཏམ་ཅལ་ཅོལ་དལ་མེད་ལབས། །དོན་ཡོད་ལབས་ནི་གཅིག་ཀྱང་མེད།[༢༤༨] །དེ་བཞིན་ཁྱོད་ལའང་དོན་མེད་མོད། །འོན་ཀྱང་ཁྱོད་ཀྱི་ལབས་རྣམས་ནི། །ཕལ་ཆེར་སྤང་བྱར་གོ་བས་ན། །རིགས་པ་ཁས་ལེན་ཟེར་ན་ནི།[༢༤༩] །ཁྱོད་ལ་འགལ་འདུ་འདི་ལྟར་ཡོད། །ཉོན་མོངས་རྣམ་རྟོག་ཆོས་མང་51མོད། །ཡང་དག་དོན་ལ་རྣམ་རྟོག་མེད། །ཆུ་ཕྲན་ཐམས་ཅད་ཅ་ཅོ་ཆེ།[༢༥༠] །རྒྱ་མཚ་ཅ་ཅོ་ག་ལ་སྒྲོག །སངས་རྒྱས་བདེན་པ་གསུང་བ་ཡིན། །བརྫུན་པ་གསུང་བ་ག་ལ་སྲིད། །བརྫུན་པའི་རྣམ་གྲངས་ཅི་མང་ཡང༌།[༢༥༡] །བདེན་པའི་དོན་དུ་

མེད་པ་ཡིན། །བདེན་པའི་དོན་དུ་བདེན་པའང་མེད། །ཁྱོད་ནི་ཐོག་མ་མེད་པ་ནས༑ ༑སེམས་དང་ལྷན་ཅིག་གནས་ཟེར་ན།[༢༥༢] །སེམས་ནི་རྟག་གམ་མི་རྟག་སྨྲོས། །རྟག་གོ་ཞེ་ན་སྐྱེ་བ་འགལ། །མི་སྐྱེ་ཟེར་ན་མངོན་སུམ་བསྙོན། ། མི་རྟག་ཟེར་ན་སེམས་ཀྱི་ནི།[༢༥༣] །སྐད་ཅིག་སྔ་ཕྱི་ཡོད་དམ་མེད། །སྐད་ཅིག་སྔ་མ་ཡོད་ཟེར་ན། །སེམས་ཀྱི་སྐད་ཅིག་སྔ་མ་དེའི། །བདེན་པར་སྣང་བའི་སྣང་ཚུལ་དེ།[༢༥༤] །སེམས་དང་ལྷན་ཅིག་འགྱུར་མེད་ཅིང༌། །རང་བཞིན་གཞན་དུ་མི་འགྱུར་དང༌། །རྟག་བརྟན་ཐེར་ཟུག་52གྱུར་པས་ན། །མ་རིག་པ་དང་ཁས་བླངས་འགལ།[༢༥༥] །སྐད་ཅིག་ཕྱི་མར་འགྱུར་བ་མེད། །ད་ལྟར་བ་ཡང་མེད་པས་འགལ། །བདེན་པར་གྲུབ་ལ་འགྱུར་བ་མེད། །འགྱུར་བ་ཡོད་ན་བདེན་གྲུབ་འགལ།[༢༥༦] །སྐད་ཅིག་ཕྱི་མ་ཁས་ལེན་ན། །ཕྱི་མ་མ་འོངས་འབྱུང་འགྱུར་ཡིན། །འབྱུང་འགྱུར་སྐྱེ་བའི་དོན་ཡིན་ཞིང༌། །ཕྱི་མ་ཞེས་པ་དང་པོ་ལ།[༢༥༧] །ལྟོས་ནས་ཕྱི་མར་བཏགས་པ་ཡིན། །ལྟོས་དང་སྐྱེ་བ་འཕྲལ་བཞག་ལ། །བདེན་པར་གྲུབ་པའི་ལྟོས་མེད་དང༌། །འགྱུར་མེད་སྐྱེ་བ་མེད་པ་དང༌།[༢༥༨] །གཞན་ལ་རག་ནི་མ་ལས་པའི། །རྟག་བརྟན་ཐེར་ཟུག་ཁས་ལེན་པ། །དངོས་འགལ་ཡིན་པ་མ་རིག་གམ། །ད་ལྟར་བ་དང་ལྷན་ཅིག་
ན༑[༢༥༩] ༑དེ་ལའང་སྐད་ཅིག་སྔ་ཕྱི་ཡོད། །སྔ་ཕྱི་གོང་གི་རིགས་པས་མཚུངས༑  ༑ད ེ ་ཡི ་ད་ལྟར་ལྷན་ཅིག་ན།  །ད ེ ་ལའང་སྔ་ཕྱི ་གོང་དང་མཚུངས༑[༢༦༠] ༑དེ་བཞིན་དུས་མཐའི་སྐད་ཅིག་དང༌། །ད་ལྟར་མ་ཟད་བར་དུ་དཔྱད། །ད་ལྟར་ཟད་པའི་དུས་བྱུང་ཕྱིན། །ལྷན་ཅིག་གནས་པའི་གནས་མེད་ཅིང༌།[༢༦༡] །ཡོད་པའི་ཆོས་ཅིག་53མ་དམིགས་ན། །ཁྱོད་ནི་སུ་དང་

ལྷན་ཅིག་གནས། །རང་བཞིན་གཞན་དུ་མི་འགྱུར་བའི། །བདེན་པར་གྲུབ་པས་གང་དུ་ཕྱིན།[༢༦༢] །དངོས་སུ་འགལ་བ་མ་མཐོང་ངམ། །ཁྱོད་ཀྱིས་བསྐྱེད་པའི་དུག་གསུམ་དེའི། །དང་པོ་ཞེ་སྡང་སྐྱེས་པའི་ཚ། །ཞེ་སྡང་བདེན་
པར་གྲུབ་པ་ཡི།[༢༦༣] །སྣང་ཚུལ་སྣང་བ་ལྟར་གྲུབ་ན། །རང་བཞིན་གཞན་དུ་མི་འགྱུར་བས། །ཞེ་སྡང་རང་དུ་འདོད་རིགས་མོད། །འདོད་ཆགས་སོགས་སུ་སྐྱེ་བ་འགལ།[༢༦༤] །འདོད་ཆགས་སོགས་སུ་སྐྱེས་པའི་ཚ། །བདེན་པའི་རང་བཞིན་འགྱུར་མེད་དང༌། །རྟག་བརྟན་ཐེར་ཟུག་54གནས་པས་ན། ། འགྱུར་མེད་རྟག་པར་འདོད་ཆགས་སུ།[༢༦༥] །རིགས་ཀྱི་གཞན་དུ་འགྱུར་བ་འགལ༑ ༑གཏི་མུག་ལ་སོགས་ག་ན་མཆིས། །གཏི་མུག་དང་ནི་ལྷན་ཅིག་ཏུ༑ ༑གནས་སོ་ཞེ་ན་སྔ་མ་ཡི།[༢༦༦] །སྐྱོན་ནི་འདིར་ཡང་སོ་ན་གནས། ། སེམས་ནི་གཅིག་པུ་ཁོ་ན་དང༌། །ལྷན་ཅིག་ཏུ་ནི་གནས་ཞེ་ན། །སེམས་ནི་བདེན་པར་གྲུབ་པ་ཡི།[༢༦༧] །སྣང་ཚུལ་གཞན་དུ་མི་འགྱུར་དང༌། །གཞན་ལ་རག་ནི་མ་ལས་པ། །ལྟོས་མེད་རྟག་བརྟན་ཐེར་ཟུག་པས། །སེམས་ཀྱི་འཁོར་དུ་བྱུང་བ་ཡི།[༢༦༨] །སེམས་བྱུང་ལྔ་བཅུ་རྩ་གཅིག་ནི། །གཞི་མ་གྲུབ་པའི་སྐྱོན་དུ་དང༌། །སེམས་ཀྱི་འཁོར་དུ་བྱུང་བ་འགལ། །ཉོན་མོངས་བརྒྱད་ཁྲི་བཞི་སྟོང་ཡང༌།[༢༦༩] །རྩ་བ་སེམས་ལས་བྱུང་བ་འགལ། །དགེ་དང་མི་དགེ་ལུང་མ་བསྟན། །མེད་པའམ་སེམས་ལས་བྱུང་བ་འགལ། །སེམས་ནི་རང་བཞིན་གྲུབ་པ་ན།[༢༧༠] །དགེ་སྡིག་ལ་སོགས་ལས་འབྲས་རྣམས། །གསར་སོག་མེད་ཅིང་མྱོང་བ་མེད། །འཁོར་བ་མེད་ཅིང་མྱང་འདས་མེད། །ཆོས་ཕུང་བརྒྱད་ཁྲི་བཞི་སྟོང་མེད།[༢༧༡] །སྐྱབས་གནས་དཀོན་མཆོག་གསུམ་

ཡང་མེད། །དུག་གསུམ་མེད་ཅིང་དེས་བསྐྱེད་པའི། །ཉོན་མོངས་བརྒྱད་ཁྲི་བཞི་སྟོང་མེད། །མདོར་ན་ཐམས་ཅད་མེད་པས་ན།[༢༧༢] །འགལ་འདུའི་ཕུང་པོ་ཆེན་པོར་འགྱུར། །གོང་དུ་ཁྱོད་ཀྱིས་ཁས་བླངས་པའི། །ང་ཡི་འཁོར་དུ་གཏོགས་པ་ཡི། །ཉོན་མོངས་བརྒྱད་ཁྲི་ཁས་ལེན་དང༌།[༢༧༣] །ཀུན་ལ་ང་ཡི་བྱིན་རླབས་ཀྱིས། །ཁས་ལེན་ཐམས་ཅད་འགལ་འདུར་ནི། །སོང་བར་མ་མཐོང་ཅེ་རེ་ལོང༌། །ཡང་ན་བསྙོན་ནམ་སྨྱོ་འམ་ཅི།[༢༧༤] །བདེན་པར་གྲུབ་ལ་ཆོས་ཀུན་མེད། །ཆོས་ཀུན་ཡོད་ན་བདེན་གྲུབ་འགལ། །འཁོར་བ་ཐོག་མ་མེད་པས་ན། །སེམས་ནི་ལྷ་རུ་སྐྱེས་པའི་ཚ།[༢༧༥] །དེ་ཡང་གཟུགས་མེད་ཁམས་སྐྱེས་ཚ། །སེམས་ནི་གཅིག་པུ་ལ་དམིགས་ནས། །བདེན་པར་གྲུབ་པར་བཟུང་བས་ན། །དེ་འཛིན་གཞན་དུ་མི་འགྱུར་བས།[༢༧༦] །སྤྱིར་དུ་གཞན་དུ་སྐྱེ་བ་འགལ། །གལ་ཏེ་འོག་མར་སྐྱེས་པའི་ཚ། །དེ་ཡི་ཕུང་པོ་ལ་དམིགས་ནས། །དེ་ལ་བདེན་འཛིན་སྐྱེ་བ་འགལ།[༢༧༧] །གལ་ཏེ་བདེན་འཛིན་སྐྱེས་པ་ན། །རང་བཞིན་གཞན་དུ་མི་འགྱུར་འགལ། །ལྷ་ཡི་ཚ་དང་དཔལ་འབྱོར་སོགས། །འདོད་ཡོན་བདེན་པར་གྲུབ་སྣང་བ།[༢༧༨] །དེ་ནི་ཐོག་མ་མེད་པ་ནས། །ཁོ་རང་ལྟོས་མེད་གྲུབ་གྲུབ་པ། །འགྱུར་མེད་རྟག་པར་སྡོད་པས་ན། །འཆི་དང་ཚ་འཕོ་ག་ལ་སྲིད།[༢༧༩] །འཆི་དང་ཚ་འཕོ་སྲིད་ཟེར་ན༑ ༑རང་ཚུགས་ཐུབ་པར་མ་གྱུར་པས། །འགྱུར་བ་མེད་པའི་བདེན་གྲུབ་འགལ༑ ༑ལྷ་ལུས་བདེན་པར་གྲུབ་པ་ན།[༢༨༠] །འགྲོ་བ་གཞན་དུ་སྐྱེ་བའང་མེད༑ ༑འདོད་པའི་ཡོན་ཏན་ལྔ་པོ་ཡང༌། །ལྷ་མོའ ་ིགཟུགས་ལ་ཆགས་པ་ཡི༑ ༑ཆགས་པ་བདེན་པར་སྣང་བ་ཡི།[༢༨༡] །སྣང་བ་གཞན་དུ་མི་འགྱུར་

བས༑ ༑སྒྲ་སོགས་འདོད་ཡོན་བཞི་པོ་ལ། །ཆགས་པ་ཅི་ཡི་ཕྱིར་ན་སྐྱེ། །སྐྱེ་
ན་གཟུགས་ལ་བདེན་གྲུབ་འགལ།[༢༨༢] །ལྷ་ཡི་བུ་མོ་ལ་དམིགས་ནས། ། ཡིད་དུ་འོང་བའི་བྱམས་པ་དེ། །ལྟོས་མེད་བདེན་པར་གྲུབ་པར་སྣང༌། །སྣང་བ་གཞན་འགྱུར་མི་སྲིད་ན།[༢༨༣] །ལྷ་མ་ཡིན་དང་འཐབ་པའི་ཚ། །ཞེ་སྡང་སྐྱེ་བ་དངོས་སུ་འགལ། །གལ་ཏེ་ཞེ་སྡང་སྐྱེས་པ་ན། །ཡིད་འོང་བྱམས་པའི་བདེན་གྲུབ་དེ།[༢༨༤] །ལྟོས་མེད་འགྱུར་བ་མེད་པ་འགལ། །ལྷ་མ་ཡིན་ལ་དམིགས་པ་ཡི། །ཞེ་སྡང་དྲག་པོ་སྐྱེས་པའི་ཚ། །ཞེ་སྡང་བདེན་པར་སྣང་བས་ན།[༢༨༥] །འཐབ་མོ་གྲོལ་ནས་རང་ཡུལ་དུ། །ལྷ་མོ་ལ་ནི་བརྩེ་བའི་ཚ། ། ཡིད་འོང་རྣམ་པ་སྐྱེ་བ་མེད། །སྐྱེ་ན་ཞེ་སྡང་བདེན་གྲུབ་འགལ།[༢༨༦] །ཡིད་འོང་དེ་ཡང་གསར་སྐྱེ་བས། །ཡིད་འོང་བདེན་པར་གྲུབ་པ་འགལ། །བདེན་པར་གྲུབ་པའི་ལག་སྟབས་འདིས། །ཆོས་རྣམས་ཐམས་ཅད་མེད་པ་འདྲ༑[༢༨༧] ༑བློ་གཅིག་བདེན་པར་གྲུབ་པའི་ངོར། །ཆོས་ཀུན་སྐྱེ་འགག་འགྲོ་འོང་མེད། །ཐ་སྙད་ལས་འབྲས་ཐམས་ཅད་མེད། །མདོར་ན་ཆོས་ཀུན་མེད་པར་གོ[༢༨༨] །དེ་ཡི་རྒྱུ་མཚན་ཅི་སྟེ་ན། །བདེན་པར་འདོད་རྣམས་ཆོས་ཀུན་ནི༑ ༑ལྟོས་མེད་གཞན་ལ་རག་མ་ལས། །ཁོ ་རང་ང ོ ་བ ོས་གྲུབ་པར་སྣང༌།[༢༨༩] །འཇིག་རྟེན་ཐ་སྙད་ལ་བསྟུན་པའི། །ཆོས་རྣམས་ཐམས་ཅད་རྒྱུ་རྐྱེན་དང༌། །ཕན་ཚུན་ལྟོས་བཞག་གློ་བུར་དུ།55 །རྟོག་པའམ་མིང་གིས་བཏགས་ཙམ་ལ།[༢༩༠] །གཞི་གཅིག་སྟེང་དུ་གཉིས་ཀ་ནི། །འདུ་བའི་སྐབས་ཅིག་56མ་བྱུང་བས། །བདེན་པར་གྲུབ་པའི་ཕྱོགས་ལྟར་ན། །རྐྱེན་ལ་ལྟོས་པའི་ཆོས་ཀུན་མེད།[༢༩༡] །དེས་ན་ཆོས་ཀུན་མེད་པ་ཡིན།། 

གཉིས་པ་ཆོས་ཀུན་རང་བཞིན་གྱིས་སྟོང་པར་ཁས་ལེན་པའི་ཕྱོགས་ལ་འཁོར་འདས་བྱ་བྱེད་
ཀྱི་རྣམ་གཞག་ཐམས་ཅད་འཐད་ཚུལ་ནི། ང་ཡི་ཕྱོགས་ལ་ཆོས་ཀུན་ནི། །རྒྱུ་རྐྱེན་རྟེན་
འབྲེལ་ཚགས་ལས་སྐྱེ། །དེས་ན་ཆོས་ཀུན་ཡོད་པ་ཡིན།[༢༩༢] །ལས་དང་འབྲས་བུ་མྱོང་བ་ཡོད། །ས་དང་ལམ་དང་དཀོན་མཆོག་གསུམ། །ཐ་སྙད་ཐམས་ཅད་བདག་ལ་ཡོད། །དེ་ཡང་ཐ་སྙད་ཙམ་དུ་ཡིན།[༢༩༣] །བདེན་པའི་དོན་དུ་ཁྱོད་དང་འདྲ། །ཆོས་ཀུན་གཏན་ནས་མེད་པར་འདོད། །ཁྱོད་ནི་གཏི་མུག་མ་རིག་པས། །ཆོས་ཀུན་བདེན་པར་ཁས་བླངས་པས།[༢༩༤] །ཐ་སྙད་དུ་ཡང་ཆོས་ཀུན་ནི། །མེད་པར་སོང་བ་མ་རིག་པ། །མ་རིག་ལས་ནི་མ་རིག་པ། །མ་རིག་དཀྱིལ་འཁོར་ཆེན་པོའ ོ།[༢༩༥] །ཁ་ལ་ཀུན་རྫོབ་ཁས་བླངས་ཀྱང༌། །ཀུན་རྫོབ་རྒྱུ་རྐྱེན་ལྟོས་གྲུབ་ཡིན། །ཁྱོད་ནི་ལྟོས་མེད་གྲུབ་པར་འདོད། །དེས་ན་ཀུན་རྫོབ་ཁྱོད་ལ་མེད།[༢༩༦] །སྤྱིར་དུ་ཁྱོད་ལ་འཆི་བ་མེད༑ ༑ཁྱད་པར་ཁྱོད་ལ་སྐྱེ་བ་མེད། །གལ་ཏེ་ལྷ་ལས་ཚ་འཕོས་ནས། །ལྷ་མ་ཡིན་དུ་སྐྱེས་པའི་ཚ།[༢༩༧] །ལྷ་ཡི་ཕུང་པོ་ལ་དམིགས་ནས། །ངའོ་སྙམ་དུ་འཛིན་པ་ཡི། །བདེན་འཛིན་དེ་ནི་མི་འགྱུར་བས། །ལྷ་མ་ཡིན་གྱི་ལུས་དེ་ལ༑[༢༩༨] ༑དམིགས་ནས་ངའོ་སྙམ་པ་ཡི། །བློ་དེ་གཉིས་པོ་གཞི་གཅིག་ཏུ། ། འདུ་བ་མེད་ཀྱང་འདུ་བ་ནི། །བདེན་པར་གྲུབ་པའི་སྐྱོན་ཡིན་མོད།[༢༩༩] ། འདུ་ལུགས་ཅི་འདྲ་བ་ཅིག་སྨྲོས། །ལྷ་མ་ཡིན་གྱི་བློ་དེ་ནི། །ལྷ་ཡི་དཔལ་འབྱོར་འདོད་ཡོན་ལ། །ཕྲག་དོག་འགྲན་སེམས་སྐྱེས་པའི་ཚ།[༣༠༠] །ཁྱོད་རང་ལྷ་རུ་སྐྱེས་པ་ན། །དཔལ་འབྱོར་བདེན་གྲུབ་མི་འགྱུར་བས། །ཁྱོད་དང་ལྷན་ཅིག་གནས་པར་ངེས། །དེས་ན་57ཁྱོད་ཀྱིས་ཁྱོད་རང་ལ།[༣༠༡] །ཕྲག་

དོག་འགྲན་སེམས་བྱེད་དམ་ཅི། །ལྷ་ཡི་བདེན་འཛིན་འགྱུར་མེད་དང༌། །ལྷ་མིན་བདེན་འཛིན་འགྱུར་མེད་ན། །ཁྱོད་ནི་ལྷའམ་ལྷ་མིན་ཡིན།[༣༠༢] །གཞི་མཐུན་ཤེས་བྱ་ལ་མི་སྲིད། །ལྷ་ཡི་བདེན་གྲུབ་ཞིག་པའི་རྗེས། །ལྷ་མིན་བདེན་གྲུབ་ཅེས་ཟེར་ན། །སྐྱེ་འཇིག་བདེན་གྲུབ་ཡོད་མིན་པས།[༣༠༣] ། བདེན་གྲུབ་གཞན་དུ་འགྱུར་བས་ན། །ཁྱོད་ཀྱི་འགྱུར་མེད་58དོན་དེ་འགལ། ། ཁྱོད་ཀྱི་བདེན་གྲུབ་དེ་ལྟར་ན། །འཆི་འཕོ་སྐྱེ་བ་མི་སྲིད་ཀྱང༌།[༣༠༤] །ཡི་དྭགས་གནས་སུ་སྐྱེས་པའི་ཚ། །ཡི་དྭགས་བཀྲེས་སྐོམ་གྱིས་མནར་བས། ། ཁྱོད་ཀྱི་ལྷ་ཡི་དཔལ་འབྱོར་དེ། །རྟག་བརྟན་ཐེར་ཟུག་འགྱུར་མེད་ན།[༣༠༥] ། ཟ་རྒྱུ་མེད་ཚ་ཟ་བར་རིགས། །ལྷ་ཟས་ཟོས་པས་འགྲངས་པ་དེ། །འགྲངས་པ་གཞན་དུ་མི་འགྱུར་ན། །ད་ནི་ཅི་ཡི་ཕྱིར་ན་ལྟོགས།[༣༠༦] །ཡི་དྭགས་ལུས་ཀྱི་བཀྲེས་སྐོམ་དེ། །བདེན་པར་གྲུབ་པའི་འགྱུར་མེད་ན། །སྐྱེ་ནས་སྐྱེ་བ་ཐམས་ཅད་དུ། །བཀྲེས་སྐོམ་ཉིད་ཀྱི་རང་བཞིན་ལས།[༣༠༧] །གཞན་དུ་འགྱུར་བ་མི་སྲིད་པས། །འོ་ནི་རྒྱུན་པར་བརྒྱལ་ལོ་ཨང༌། །ཁྱོད་ནི་དམྱལ་བར་སྐྱེས་པའི་ཚ། །སྐྱེས་པ་ཉིད་ཀྱིས་བདེན་གྲུབ་འགལ།[༣༠༨] །དམྱལ་བ་ཚ་གྲང་སྡུག་བསྔལ་དེ། །གསར་དུ་མྱོང་བས་སྐྱེ་མེད་འགལ། །ཚ་བའི་སྡུག་བསྔལ་མྱོང་བའི་ཚ། །ལྷ་ཡི་བདེ་སྐྱིད་གང་དུ་ཐལ།[༣༠༩] །ལྷ་ཡི་སྐབས་ཀྱི་བདེ་བ་དེ། །ལྟོས་མེད་འགྱུར་མེད་རག་མ་ལས། །གཞན་དུ་འགྱུར་བ་མི་སྲིད་ན། །ཚ་བའི་སྡུག་བསྔལ་ཅི་སྟེ་མྱོང༌།[༣༡༠] །བདེ་སྡུག་གཉིས་པོ་དངོས་འགལ་ན། །གཞི་གཅིག་སྟེང་དུ་ཅི་སྟེ་འདུ། །ཁྱོད་ནི་ལྷ་ལས་འཕོས་མ་ཐག ། 
ལྷ་ཡི་བདེ་བ་གཞན་མི་འགྱུར།[༣༡༡] །ལྷ་ཡི་བདེ་བའི་རང་བཞིན་ལས། ། 

འགྱུར་བ་མེད་ཅིང་ཚ་བ་ཡི། །སྡུག་བསྔལ་རང་བཞིན་འགྱུར་མེད་པ། ། ཕྱོགས་གཅིག་འདུ་བ་མི་སྲིད་ཀྱང༌།[༣༡༢] །བདེན་གྲུབ་ཁྱོད་ལ་འདུ་བ་ནི། ། སྙིང་ཚིམ་སྙིང་ཚིམ་དེ་རེ་ཁྱེར། །བདེན་པར་གྲུབ་པའི་སྐྱོན་འདི་ལ། །ཡོན་ཏན་དུ་བཟུང་སྙིང་རེ་ཚིམ།[༣༡༣] །གྲང་བའི་སྡུག་བསྔལ་མྱོང་བ་དེ། །ཚ་བའི་སྡུག་བསྔལ་རང་བཞིན་དེ། །གཞན་དུ་འགྱུར་བའི་སྐབས་མེད་པས། ། དེ་དང་ལྷན་ཅིག་འགྲོགས་བཞིན་དུ།[༣༡༤] །གྲང་བའི་སྡུག་བསྔལ་རང་བཞིན་དེ། །རྟག་པར་སྡོད་པའི་ཐེར་ཟུག་པས། །སྡུག་བསྔལ་གཅིག་ཐོག་གཅིག་བརྩེགས་པ། །ཚ་གྲང་གཉིས་པོ་དངོས་འགལ་དང༌།[༣༡༥] །རང་བཞིན་གཉིས་པོ་དངོས་འགལ་ན། །ཉམས་སུ་ཇི་ལྟར་མྱོང་བར་འགྱུར། ། གཞི་གཅིག་སྟེང་དུ་ཇི་ལྟར་འདུ། །འགལ་ཁྱབ་ཐམས་ཅད་ཁས་ལེན་པའི༑[༣༡༦] ༑བདེན་གྲུབ་ཁྱོད་ལ་སྙིང་རེ་ཚིམ། །བདེན་པར་གྲུབ་པའི་ཉེས་པའོ༑ ༑སྐྱེ་མེད་ཁྱོད་ནི་གལ་ཏེ་ན། །མི་ལུས་ཅིག་ནི་ཐོབ་གྱུར་ཚ།[༣༡༧] །མི་ལུས་གསར་དུ་ཐོབ་པ་དང༌། །སྐྱེ་བ་དངོས་སུ་མཐོང་བཞིན་དུ། །སྐྱེ་བ་མེད་པའི་ཁས་ལེན་མཚར། །མ་རིག་པ་ཡི་དོན་གཅིག་ཚང༌།[༣༡༨] །འཁོར་བ་འདི་ལ་མཐའ་མེད་པས། །འགྲོ་བ་ལྔ་པོར་སྐྱེས་པའི་ཚ། །རེ་རེ་ལྟར་གྱི་ཕུང་པོ་ལ། །དམིགས་ནས་བདེན་པར་གྲུབ་པ་ཡི།[༣༡༩] །འཛིན་སྟངས་སོ་སོར་སྐྱེས་པ་དང༌། །དེ་ཡང་ལྟོས་མེད་འགྱུར་མེད་དང༌། །རག་མ་ལས་པར་ཁྱོད་ཞེན་པའི། །ཞེན་པ་གཞན་དུ་མི་འགྱུར་བཞིན།[༣༢༠] །འདིར་ཡང་ཕུང་པོ་ཚགས་ཙམ་ལ། །བརྟེན་ནས་ངའོ་སྙམ་པ་ཡི། །བློ་ཡི་འཛིན་སྟངས་བདེན་གྲུབ་ཏུ། །སྣང་བ་ལྟར་དུ་ཁྱོད་འདོད་པས།[༣༢༡] །འགྲོ་བ་དྲུག་པོ་རེ་རེ་ལྟར། ། 

ལུས་ཀྱི་འཛིན་སྟངས་གཞི་གཅིག་ཏུ། །འདུ་ལུགས་ཇི་ལྟར་བྱེད་ན་ཨང༌། ། ཕལ་ཆེར་དངོས་འགལ་ཞུགས་པ་མང༌།[༣༢༢] །རྣམ་པའང་ཕལ་ཆེར་ག་ལ་མཐུན༑ ༑འགྲོ་བ་དྲུག་པོ་ཐམས་ཅད་ཀྱི། །སྡུག་བསྔལ་ཚ་གྲང་ལྟར་འགལ་བའི༑ ༑བཟོད་པར་དཀའ་བའི་སྡུག་བསྔལ་རྣམས།[༣༢༣] །བདེན་པར་གྲུབ་པའི་ལྟོས་མེད་དང༌། །གཞན་ལ་རག་ནི་མ་ལས་དང༌། །འགྱུར་མེད་རྟག་བརྟན་ཐེར་ཟུག་59འདི། །ཁྱོད་ཀྱི་མི་ལུས་འདི་ཐོག་ཏུ།[༣༢༤] །དུས་གཅིག་ལ་ནི་ཇི་ལྟར་མྱོང༌། །ཁྱོད་ཀྱི་ལུས་ལ་མྱོང་ན་ནི། །བདེན་གྲུབ་འགྱུར་བ་མེད་པ་འགལ། །དངོས་འགལ་ཐམས་ཅད་གཞི་མཐུན་དུ།[༣༢༥] །གཅིག་གི་ཐོག་ཏུ་འདུ་བ་འགལ། །ཕུང་པོ་ཚགས་ཙམ་ལ་བརྟེན་ནས། །ངའོ་སྙམ་པའི་བློ་དེ་ནི༑ ༑དམིགས་པ་ང་ལ་དམིགས་ནས་ནི།[༣༢༦] །རྣམ་པ་བདེན་པར་གྲུབ་པར་འཛིན༑ ༑དེ་ནི་གང་ཟག་བདག་འཛིན་ཡིན། །དེར་ཞེན་གང་ཟག་བདག་ཞེན་ཡིན༑ ༑དེ་ལྟར་གྲུབ་ན་བདེན་གྲུབ་ཡིན།[༣༢༧] །དེ་འདྲའི་བློ་ནི་ལྷན་སྐྱེས་ལ༑ ༑ཕུང་པོ་ལ་དམིགས་ང་དེ་ནི། །བདེན་པར་གྲུབ་པར་སྣང་བ་དེ། །སྣང་བ་ལྟར་དུ་གྲུབ་འདུག་ན།[༣༢༨] །རྟག་པ་མཐའ་བཟུང་ཚུལ་གྱིས་སུ། །དགག་བྱའི་ཚད་ཀྱི་དགག་རྒྱུ་དེ། །འཁྲུལ་མེད་ངོས་ནི་ཟིན་པ་ན། །དེ་ནི་དགག་རྒྱུའི་གཙ་བོ་ཡིན།[༣༢༩] །དགྲ་ཡི་གཙ་བོའང་དེ་ཡིན་ནོ། །ད་དུང་ཁྱོད་ལ་འགལ་འདུ་ཡི། །ཕུང་པོ་ཆེན་པོ་འདི་ལྟར་རོ། །དེ་ལྟར་གྱུར་པའི་ང་དེ་ནི༑[༣༣༠] ༑ཕུང་པོ་དང་ནི་རང་ངོས་ནས། །གྲུབ་པའི་གཅིག་ཏུ་གྲུབ་པའམ། ། གྲུབ་པའི་ཐ་དད་གང་དུ་གྲུབ། །གཅིག་ཏུ་གྲུབ་བོ་ཟེར་ན་ནི།[༣༣༡] །ཐ་དད་གཏན་མེད་གཅིག་གྲུབ་དང༌། །རང་བཞིན་གཞན་དུ་མི་འགྱུར་དང༌། །གཞན་

ལ་རག་ནི་མ་ལས་དང༌། །ལྟོས་མེད་འགྱུར་མེད་ཐེར་ཟུག་པས།[༣༣༢] །ཤི་ནས་ཕུང་པོ་མེར་བསྲེགས་ཤིང༌། །ཐལ་བ་ཆུ་ཀླུང་བསྐུར་བའི་ཚ། །ཕུང་པོ་གཏན་མེད་གྱུར་པས་ན། །ང་ཡང་གཏན་མེད་གྱུར་ཏམ་ཅི།[༣༣༣] །ཕུང་པོ་དང་ནི་རང་ངོས་ནས། །གྲུབ་པའི་འགྱུར་བ་གང་དུ་སོང༌། །འགྱུར་བ་འགྱུར་བའི་འགྱུར་མེད་མཚར། །ཕུང་པོ་འདི་དང་ལྷན་ཅིག་ཏུ།[༣༣༤] །འགྱུར་མེད་རྟག་པར་བདེན་གྲུབ་ན། །ཤི་བའི་ཐ་སྙད་ག་ལ་བྱེད། །འཆི་བ་མེད་ན་སྐྱེ་བ་མེད༑ ༑རྒ་དང་ན་སོགས་ག་ན་མཆིས།[༣༣༥] །ཡང་གཅིག་ཆོས་ཀུན་མེད་པ་ཁྱོད༑ ༑སྐྱེ་འཆི་ཡོད་ན་བདེན་གྲུབ་མེད། །ཁྱོད་ཀྱི་ལུགས་ལ་ཆོས་ཀུན་ནི། ། ལྟོས་མེད་འགྱུར་བ་མེད་པར་གྲུབ།[༣༣༦] །ཕན་ཚུན་ལྟོས་གྲུབ་ཆོས་མེད་པས༑ ༑དེས་ན་ཁྱོད་ལ་ཆོས་ཀུན་མེད། །གཞན་དུ་འགྱུར་ལ་མི་འགྱུར་ཟེར། ། ཁྱོད་ནི་མ་རིག་རང་དུ་འདུག[༣༣༧] །དེ་ཡི་ནང་ནས་རང་མ་རིག །ཁྱོད་ནི་འགྲོ་བ་གཞན་སྐྱེས་ཚ། །དེ་ཡི་ཕུང་དང་ང་གཉིས་ནི། །བདེན་པའི་གཅིག་ཏུ་
གྲུབ་དགོས་པས།[༣༣༨] །ཕུང་པོ་འདི་ལ་དམིགས་ནས་ནི། །འགྲོ་བ་གཞན་གྱི་ཕུང་པོ་ལའང༌། །ངའོ་སྙམ་པའི་བློ་སྐྱེ་དགོས། །དེས་ན་འགྲོ་གཞན་ཕུང་པོ་དེ།[༣༣༩] །ཕུང་པོ་འདི་ཐོག་ཡོད་དགོས་པས། །མེད་ཀྱང་ལྷན་ཅིག་ཚགས་པ་འདི། །དངོས་འགལ་བྱུང་ཡང་མ་རིག་པ། །ཁྱོད་དང་ལྷན་ཅིག་རྩོད་པ་འདི།[༣༤༠] །སྨྱོན་པ་ངག་60 དང་རྩོད་པ་འདྲ། །ལབས་པ་ལ་ནི་ཁྱད་མེད་པས།  །ཡང་ན་རྡོ་དང་རྩོད་པ་འདྲ། །ཁྱོད་ནི་རྡོ་ལས་ཆེས་ལོད་པ༑61[༣༤༡] ༑རྡོ་ལ་བཟོ་བཅོས་ཅི་བྱས་ཉན། །ཅི་མི་ཉན་པའི་མ་རིག་པ། །ཤི་བ་ཁྱོད་ལ་ཡོད་མ་ཡིན། །གལ་ཏེ་ཤི་ནས་གཞན་སྐྱེས་ཚ།[༣༤༢] །གལ་ཏེ་

སྐྱེས་ཚ་ཁྱོད་ཕུང་དང༌། །འབྲལ་མེད་བདེན་པར་གནས་དགོས་དང༌། །སྤྱིར་དུ་འཆི་བ་ག་ལ་བྱེད། །སྒོས་སུ་ཕུང་པོ་འདི་ཁྱེར་ནས།[༣༤༣] །གཞན་གྱི་མ་ཡི་མངལ་དུ་ནི། །བདེན་པར་སྐྱེ་ལུགས་ཇི་ལྟར་བྱེད། །ཕུང་པོ་འདི་བཅས་ཞུགས་སམ་ཅི། །དེ་བཞིན་ཞུགས་པར་གྱུར་ཟེར་ཀྱང༌།[༣༤༤] །ཞུགས་པའི་འགྱུར་བ་ཁོ་ནས་ནི། །བདེན་གྲུབ་འགྱུར་བ་མེད་པ་འགལ། །ཕུང་པོ་བཞག་
ནས་སྐྱེ་ན་ནི། །སྐྱེ་བ་ཁོ་ནས་བདེན་གྲུབ་འགལ།[༣༤༥] །ང་ཕུང་བདེན་པའི་གཅིག་གྲུབ་ན། །ང་ཡི་བ་ལ་དམིགས་པ་ཡི། །ང་ཡིར་འཛིན་པ་ཁྱོད་ལ་མེད༑ ༑གལ་ཏེ་ང་ཡིར་འཛིན་ཞེ་ན།[༣༤༦] །བདེན་གྲུབ་གཞན་དུ་འགྱུར་བས་ན༑ ༑འགྱུར་བ་མེད་པའི་བདེན་གྲུབ་འགལ། །ང་ཡི་ལག་པ་ལ་དམིགས་པའི༑ ༑ང་ཡི་བ་ཡི་བདེན་གྲུབ་དེ།[༣༤༧] །འགྱུར་བ་མེད་པའི་རྟག་པར་དང༌། །ལྟོས་མེད་གཞན་ལ་རག་མ་ལས། །ངོ་བོས་གྲུབ་པའི་འགྱུར་མེད་དང༌། །ང་ཡི་རྐང་སོགས་ལ་དམིགས་པའི།[༣༤༨] །ང་ཡིར་འཛིན་པ་སྐྱེ་བ་འགལ༑ ༑གལ་ཏེ་བློ་ནི་སྐྱེས་པ་ན། །བདེན་པ་གཞན་དུ་འགྱུར་བ་དང༌། །སྐྱེ་བ་ཁོ་ནས་འགྱུར་མེད་འགལ།[༣༤༩] །བདེན་པས་ཚུགས་ནི་མ་ཐུབ་པོ།62 ། དེ་བཞིན་ཆགས་པའི་བདེན་གྲུབ་དེ། །གཞན་དུ་མི་འགྱུར་ཐེར་ཟུག་པས། ། འདི་མིན་ཀུན་ལ་འགྲོས་འདི་ཁྱེར།[༣༥༠] །བུད་མེད་ལྟ་བུ་ལ་དམིགས་ནས༑ ༑མིག་གིས་གཟུགས་ལ་ཆགས་པ་ཡི། །ཡིད་འོང་དངོས་པོ་གཞན་
དག་ལ། །བདེན་པའི་ཆགས་པ་སྐྱེ་བ་འགལ།[༣༥༡] །གལ་ཏེ་སྐྱེ་ན་འགྱུར་མེད་འགལ། །སྐྱེ་བ་ཁོ་ནས་བདེན་གྲུབ་འགལ། །དེ་བཞིན་དབང་པོ་གཞན་དག་ལའང༌། །སོ་སོར་ཆགས་ཡུལ་ལ་དམིགས་པའི།[༣༥༢] །བདེན་པའི་

ཆགས་པ་སྐྱེ་བ་འགལ། །གལ་ཏེ་སྐྱེ་ན་སྐྱེ་མེད་འགལ། །བདེན་གྲུབ་གཞན་དུ་འགྱུར་བའང་འགལ། །དང་པོ་ཐོག་མ་མེད་དུས་ནས།[༣༥༣] །མིག་གི་དབང་པོའ ་ིཡུལ་དག་ལ། །བདེན་པའི་ཆགས་པ་ལྟོས་མེད་དུ། །གྲུབ་གྲུབ་པར་ནི་ཡོད་ཟེར་ན། །འོ་ན་ཕུང་པོ་འདི་ཡང་ནི།[༣༥༤] །དང་པོ་ཐོག་མ་མེད་དུས་ནས། །ལྟོས་མེད་གྲུབ་པར་ཡོད་དམ་ཅི། །ཡོད་ན་འགྲོ་བ་གཞན་ལྔ་རུ༑ ༑སྐྱེ་བ་མེད་པས་ཁྱོད་ལ་འགལ།[༣༥༥] །མི་ལུས་ཚ་འདིར་འཕྲལ་བླངས་བཞིན༑ ༑ཐོག་མེད་གྲུབ་པའི་ཁས་ལེན་འགལ། །བུ་ཆུང་ནས་ནི་རིམ་པར་ནི༑ ༑རྒན་པོའ་ིལུས་སུ་གྱུར་བཞིན་དུ།[༣༥༦] །ཐོག་མེད་དུས་ནས་རྒན་པོའ་ིལུས༑ ༑འདི་ག་བཅོས་མིན་ལྟོས་མེད་དུ། །གྲུབ་པའི་ཁས་ལེན་འདི་འདྲ་ཨང༌། །མ་རིག་ཡིན་ཀྱང་གད་མོ་འཆོར།[༣༥༧] །ཨ་མར་སྐྱེས་པ་ཡིན་བཞིན་དུ༑ ༑འགྱུར་མེད་རྒན་པོའ ་ིརང་བཞིན་དུ། །གྲུབ་གྲུབ་འདྲ་བ་འདི་གར་ན། ། རྒན་པོར་ཨ་མའི་ལུས་སུ་ནི།[༣༥༨] །ཞུགས་པའི་ཚུལ་འདི་ཁྱོད་ཀྱིས་སྨྲོས༑ ༑ང་ཕུང་བདེན་པའི་གཅིག་གྲུབ་ན། །ཕུང་པོ་ལ་ཆགས་བདེན་འཛིན་དེ༑ ༑འགྱུར་བ་མེད་པས་སེམས་ལ་ནི།[༣༥༩] །བདེན་འཛིན་ཅི་ཡི་ཕྱིར་ན་སྐྱེ༑ ༑སྐྱེ་ན་གཞན་འགྱུར་མེད་པ་འགལ། །སྐྱེ་བ་མེད་པའི་དོན་དང་འགལ། ། ཀུན་ལ་འདི་ཡི་རིགས་བསྒྲེས་ན།[༣༦༠] །འདི་འདྲའི་རིགས་ལ་ཟད་མཐའ་མེད༑ ༑ང་དང་ཕུང་པོ་བདེན་པ་ཡི། །ཐ་དད་དུ་ནི་གྲུབ་པ་ན། །འབྲེལ་མེད་དོན་གཞན་ཡིན་དགོས་པས།[༣༦༡] །ལག་པ་ན་ཡང་ང་ན་ཞེས། །བདག་གིར་བྱེད་པ་འབྲེལ་མེད་ཡིན། །ང་ཡི་མགོ་དང་ང་ཡི་ཁ། །ང་ཡི་སྣ་རྩེ་མིག་དབང་སོགས།[༣༦༢] །ང་ཡི་ལུས་དང་ང་ཡི་གྲོད། །ང་ཡི་རྐེད་ཚིགས་པུས་

མོ ་དང༌། །ང་ཡ ི ་ལྟ ོ ་སྐ ོམ་ག ོས་ལ་སོགས། །ང་ཡ ི ་ཞ ིང ་ཁང་ང་ཡ ི ་གཡོག[༣༦༣] ༑ང་ཡི་ཆུང་མ་བུ་སོགས་དང༌། །ང་ཡི་དངོས་པོ་ཐམས་ཅད་ལ༑ ༑དམིགས་ནས་ང་ཡིར་འཛིན་པ་ཡི། །བློ ་ན ི ་སྐྱེ ་བ་འབྲེལ་མེད་ཡིན༑[༣༦༤] ༑བདེན་པའི་འབྲེལ་མེད་དོན་གཞན་ལ། །འབྲེལ་བ་གཏན་མེད་ཨ་ཐང་ཆད། །བདེན་འཛིན་དང་ནི་ཤེས་རབ་བཞིན། །ལྷན་ཅིག་གནས་པའི་སྐབས་མེད་པས།[༣༦༥] །ང་ཡི་བ་ལ་དམིགས་པ་ཡི། །ང་ཡིར་འཛིན་པའི་དོན་མེད་པས། །ང་ཡི་བ་ལ་བདག་གིར་ནི། །བྱེད་པ་མ་རིག་ཁྱོད་ལ་འགལ༑[༣༦༦] ༑འགལ་ཡང་བྱེད་ན་རྒྱུ་མཚན་མེད། །དེ་བས་ཁ་རོག་འདུག་ན་དགའ། །ང་ཕུང་བདེན་པའི ་དུ་མར་ནི། །གྲུབ་ན་ང་ཕུང་བདེན་པ་ཡི༑[༣༦༧] ༑གཅིག་ཏུ་གྲུབ་པར་འགྱུར་བ་ཡིན། །རྒྱུ་མཚན་རིན་ཆེན་ཕྲེང་བ་ལས༑ ༑གཅིག་མེད་ཕྱིར་ན་དུ་མ་དང༌། །ཞེས་དང་གཞན་ཡང་དུ་མ་ནི༑[༣༦༨] ༑ཡོད་ན་གཅིག་ཀྱང་ཡོད་དགོས་སོ། །ང་དང་ཕུང་པོ་གཅིག་པར་ཐལ༑ ༑ང་ཕུང་བདེན་པའི་གཅིག་ཡིན་ཕྱིར། །འདོད་ན་དབུ་མ་འཇུག་པར་བཀག[༣༦༩] ༑ང་ཕུང་བདེན་པའི་གཅིག་གྲུབ་ན། །ཕུང་པོའ ་ིཆ་ཤས་ཀུན་དང་ནི། །བདེན་པའི་གཅིག་ཏུ་གྲུབ་དགོས་པས། །ཤར་ནུབ་ལྷོ་བྱང་དབུས་དབྱེ་བའི།[༣༧༠] །ཕྱོགས་ནི་གང་དུ་གཅིག་པར་འགྱུར། །དབུས་ཆར་མཚན་ནས་གཅིག་ན་ནི། །དེ་ལའང་ཤར་ནུབ་དབུས་དབྱེའོ། །དེ་བཞིན་ཐ་མར་རྡུལ་ཕྲན་ནི།[༣༧༡] །ལྕགས་རྡུལ་ཙམ་དུ་གསིལ་བའི་ཚ། །རྡུལ་མེད་མ་གྱུར་བར་དུ་ནི། །གསིལ་བའི་ཚ་ན་བདེན་འཛིན་ཁྱོད། །བདེན་པའི་གཅིག་ཏུ་སུ་དང་63འགྲོགས།[༣༧༢] །ང་ཕུང་བདེན་པའི་རང་བཞིན་དུ། །འགྱུར་བ་

མེད་པ་གང་དུ་སོང༌། །འགྱུར་གྱིན་འགྱུར་གྱིན་མི་འགྱུར་ཟེར། །འདི་འདྲའི་
བདེན་གྲུབ་ཡ་མཚན་ཅན།།[༣༧༣] 

ལྔ་པ་ཟླ་གྲོགས་མང་ཉུང་ལ་རྩོད་པ་ལ་གཉིས། བདེན་འཛིན་གྱི་འདོད་པ་བརྗོད་པ་དང་། ཤེས་
རབ་ཀྱིས་དེ་ལ་ལན་འདེབས་ཚུལ་ལོ། །དང་པོ་ནི། བདེན་འཛིན་གྱིས་ནི་ལན་སྨྲས་པ། ། ཁྱོད་ཀྱིས་ཁ་སྟོབས་ཅི་ལབས་ཀྱང༌། །འགྲོ་བ་ཡོངས་ལ་གཡོ་འགུལ་མེད། ། དེས་ན་ང་ཡང་གཡོ་འགུལ་མེད།[༣༧༤] །རྡོ་ལ་ཆོས་བཤད་བྱས་པ་བཞིན། ། ཁྱོད་རང་ཁ་ནི་ན་བར་ཟད། །ཡང་ན་ཉི་མ་ཕྱིད་ལ་རེ། །དེ་ཡི་རྒྱུ་མཚན་ཅི་སྟེ་ན༑[༣༧༥] ༑ལྷ་ནི་བག་མེད་པ་ཡིས་གཡེངས། །ལྷ་མིན་ཕྲག་དོག་གིས་ནི་གཡེངས༑ ༑དུད་འགྲོ་གཅིག་ལ་གཅིག་ཟས་གཡེངས། །ཡི་དྭགས་བཀྲེན་ཞ ིང ་ཕ ོངས་པས་གཡེངས། [༣༧༦] །དམྱལ་བ་ཚ་གྲང་སྡུག་བསྔལ་གཡེངས༑ ༑མི་རྣམས་ལ་ལ་ཡོད་པས་གཡེངས། །ལ་ལ་མེད་པ་ཁོ་ནས་གཡེངས༑ ༑ལ་ལ་གསོད་པ་ཁོ་ནས་གཡེངས།[༣༧༧] །ལ་ལ་རྐུ་འཕྲོག་ཁོ་ནས་གཡེངས། །ལ་ལ་ཕྲ་མ་ཁོ་ནས་གཡེངས། །ལ་ལ་ཆོས་བརྫུ་ཁོ་ནས་གཡེངས༑ ༑ལ་ལ་བསྒོམ་བརྫུ་ཁོ་ནས་གཡེངས།[༣༧༨] །ལ་ལ་ཟོག་ཆོས་ཁོ་ནས་གཡེངས། །ལ་ལ་གཡོ་རྒྱུ་ཁོ་ནས་གཡེངས། །ལ་ལ་སོ་ནམ་ཚང་གིས་གཡེངས༑ ༑ལ་ལ་བུད་མེད་ཁོ་ནས་གཡེངས།[༣༧༩] །ལ་ལ་ཆང་འཐུང་ཁོ་ནས་གཡེངས། །ལ་ལ་གཉིད་དང་ལེ་ལོས་གཡེངས། །ལ་ལ་ལོང་གཏམ་ཁོ་ནས་གཡེངས། །ལ་ལ་བཟོ་དང་རྩེད་མོས་གཡེངས།[༣༨༠] །ལ་ལ་ཅི་ཡང་མི་བསམས་པའི། །ཐོམ་ཡུར་ལུས་པ་ཁོ་ནས་གཡེངས། །ལ་ལ་མཚམས་མེད་ལས་ཀྱིས་གཡེངས། །ཕལ་ཆེར་མི་དགེ་བཅུ་ཡིས་གཡེངས།[༣༨༡] །དེ་

རྣམས་ལ་ནི་ཁྱོད་ཀྱི་དེ། །དགོས་པ་མེད་ཅིང་གོ་རྒྱུ་མེད། །ཐོས་མེད་བསྒོམ་ཆེན་ཕལ་ཆེར་གྱིས། །ཁྱོད་ཀྱི་དེ་ནི་གོ་བ་མེད།[༣༨༢] །ཐོས་ལྡན་མཁས་པ་རྣམས་ཀྱིས་ནི། །ཡིད་ཀྱང་མི་ཆེས་ཉམས་ལེན་མེད། །སྐྱོན་ནི་ཅི་འདུག་བལྟ་བལྟ་ནས། །བསྒོམ་པའི་ལོང་ཡང་མེད་པ་ཡིན།[༣༨༣] །གལ་ཏེ་ལོང་ཡོད་གྱུར་ན་ནི། །ཐོས་པའི་དུས་དེ་བསྒོམ་ཚ་མེད། །ནམ་གཞུག་ཅི་ཡང་མི་ཤེས་པའི། །བསྒོམ་ཆེན་གཅིག་ལ་བློ་གཏད་འཆའ།[༣༨༤] །ངེས་ན་64ང་ནི་གད་མོ་འཆོར། །ཁྱོད་རང་ཡིད་ཐང་ཆད་པ་དེ། །ཆོད་པ་65རང་དུ་བས་བར་གདའ༑ ༑ཁྱོད་ཀྱི་ཕྱག་རྒྱ་ཆེན་པོ་དེ།[༣༨༥] །བསྒོམ་པ་དཀའ་ལ་སྐྱེ་བ་ཉུང༌། ། ང་ཡི་ཕྱག་རྒྱ་ཆེན་པོ་དེ། །བསྒོམ་པ་སླ་ལ་སྐྱེ་བ་མང༌། །དེ་ཡི་རྒྱུ་མཚན་ཅི་སྟེ་ན།[༣༨༦] །སྐྱེས་པ་བུད་མེད་གང་ཡང་རུང༌། །སྡོམ་པ་གསུམ་པོ་གང་ཡང་རུང༌། །ལེན་ཡང་མི་དགོས་བསྲུང་མི་དགོས། །དབང་བསྐུར་རྣམ་དག་མི་
དགོས་ཤིང༌།[༣༨༧] །དམ་ཚིག་བསྲུང་ཡང་མི་དགོས་ལ། །དགེ་བཅུ་སྒྲུབ་ཀྱང་མི་དགོས་ཤིང༌། །དོར་མ་རྐེད་པར་བཅད་པས་ཆོག །མ་བཅད་ཀྱང་ནི་རུང་བ་ཡིན།[༣༨༨] །དབའ་ལོ་66མེད་མི་རུང་དུ་དགོས། །དོ་ལོའ་ིགཡུ་ཚར་སོག་རྣ་དགོས། །དུང་སྐོར་ལྕགས་ཁྲ་རུས་རྒྱན་སོགས། །ཁ་ཊྭཱཾ་ག་དང་ཟ་མ་
མཚན༑[༣༨༩] ༑གྱད་ཐུར་སྟག་ཤི་སྒུལ་ཐོག་སོགས། །ཀ་ལི་རྐང་ཐུང་ཚགས་པ་ན།  །ཅི་ཡང་མེད་པའི་ངོ་སྤྲོད་བྱེད།  །ཡིད་ལ་ཅི་ཡང་མི་བསམ་པར༑[༣༩༠] ༑བསྒོམས་པས་ཏིང་འཛིན་འཕྲལ་མང་སྐྱེ། །འདི་ནི་ང་ཡི་བསྒོམ་སྒྲུབ་མཁན། །འདི་ཕྱི་གཉིས་ཀ་མེད་པ་ཡི། །བསྒོམ་གྱིས་འབྲས་བུ་སངས་རྒྱས་འཐོབ།[༣༩༡] །ཞག་གསུམ་ཕོག་ནས་ཟླ་གཅིག་བསྒོམས། །དེ་ཡིས་

ཐམས་ཅད་གྲོལ་བར་འགྱུར། །ང་ཡི་འཕྲིན་ལས་འདི་འདྲ་ན། །ཁྱོད་ཀྱི་འཕྲིན་ལས་གཏན་མེད་པས།[༣༩༢] །ཁྱོད་རང་ཡི་མུག་སྐྱེས་ཞན་འདྲ། །ཁྱོད་ནི་ལན་གཅིག་ཡོད་པ་ལ། །བསོད་ནམས་དཔག་མེད་སོག་67དགོས་ན། །ང་ནི་བཅར་མར་སྡོད་པ་ལ།[༣༩༣] །ཕྲག་དོག་ཁྱོད་ཀྱིས་བྱས་ཞན་འདྲ། །ཡིད་ཐང་ཆད་པས་68མི་འོང་ངོ་།། 
གཉིས་པ་ཤེས་རབ་ཀྱིས་ལན་འདེབས་ཚུལ་ལ་གཉིས། རྒྱུ་རྐྱེན་ཚགས་པ་ལས་བྱུང་བའི་རྟེན་འབྲེལ་གྱི་ཆོས་ཐམས་ཅད་ངའི་གྲོགས་དང་། སྣང་སྟོང་ཕན་ཚུན་གཅིག་གྲོགས་གཅིག་གིས་བྱེད་ཚུལ་

ལོ༑ ༑དང་པོ་ནི། ཤེས་རབ་ཀྱིས་ནི་ལན་སྨྲས་པ། །བདེན་པ་ཟེར་བའི་ང་རྒྱལ་ཅན༑[༣༩༤] ༑རང་ལ་ཡོན་ཏན་གཅིག་མེད་ཀྱང༌། །ཁྱོད་ཀྱིས་ཀུན་ལ་མཁས་པར་རློམ། །ཡོན་ཏན་ལྟ་ཞོག་གྲོགས་མེད་པོ། །ལྟོས་མེད་ཚིག་ཚུགས་ཐུབ་པ་ཅན།[༣༩༥] །འགྱུར་མེད་རྟག་བརྟན་ཐེར་ཟུག་ཅན། །ཁྱོད་ལ་ཆོས་ཀུན་མེད་པས་ན། །གྲོགས་གཅིག་ཡོང་བའི་69དོན་མ་མཆིས། །ང་ལ་ཆོས་ཀུན་ཡོད་པས་ན།[༣༩༦] །ཆོས་རྣམས་ཐམས་ཅད་ང་ཡི་གྲོགས། །ང་ཡང་ཆོས་རྣམས་ཀུན་གྱི་གྲོགས། །དེ་ཡི་རྒྱུ་མཚན་ཅི་སྟེ་ན། །ཆོས་རྣམས་ཕན་ཚུན་ལྟོས་བཞག་ཡིན།[༣༩༧] །དེ་ཡང་ང་ཡི་གྲོགས་སུ་འགྱུར། །ཆོས་རྣམས་ཐམས་ཅད་བཏགས་པ་ཙམ། །དེ་ཡང་ང་ཡི་གྲོགས་སུ་འགྱུར། །འདུས་བྱས་རྒྱུ་རྐྱེན་ལས་བྱུང་བ།[༣༩༨] །དེ་ཡང་ང་ཡི་གྲོགས་སུ་འགྱུར།  །ཉི་ཟླ་ཤར་ནུབ་བྱུང་བ་དང༌། །ཉིན་མཚན་དབྱེ་བ་ཡོད་པ་དང༌། །དབྱར་དགུན་སྟོན་དཔྱིད་ཡོད་པ་དང༌།[༣༩༩] །ཆར་ཆུ་འབབ་ཅིང་འབྲས་བུ་སྨིན། །སོ་ནམ་དུས་བཞི་ཡོད་པ་དང༌། །སེམས་ཅན་སྐྱེ་འཆི་ཡོད་པ་དང༌། །ན་དང་སྡུག་བསྔལ་



44  ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ།   44 

 

མྱོང་བ་དང༌།[༤༠༠] །ཚ་གྲང་བཀྲེས་སྐོམ་ལ་སོགས་པ། །འཕྲལ་དུ་རྐྱེན་ལས་འབྱུང་བ་དང༌། །ཟ་ཉལ་འགྲོ་འདུག་ལ་སོགས་པ། །ལུས་ཀྱི་སྒུལ་སྐྱོད་བརྐྱངས་བསྐུམས་དང༌།[༤༠༡] །ངག་གི་སྨྲ་བརྗོད་ཉན་ལེན་དང༌། །མིག་གིས་ལྟ་དང་རྒོད་ལ་སོགས། །འདོད་ཆགས་ཞེ་སྡང་གཏི་མུག་དང༌། །ཕྲག་དོག་སེར་སྣ་གཡོ་སྒྱུ་དང༌།[༤༠༢] །ཉོན་མོངས་བརྒྱད་ཁྲི་བཞི་སྟོང་སོགས། ། འཕྲལ་དུ་70རྐྱེན་ལ་ལྟོས་ནས་ནི། །དངོས་སུ་སྐྱེ་འགག་ཡོད་པ་དང༌། །སྐད་ཅིག་སྔ་ཕྱི་ཡོད་པ་དང༌།[༤༠༣] །རེ་རེ་ལྟར་དུ་རང་རང་གི །མིང་གིས་བཏགས་པ་ཡོད་པ་རྣམས། །གཞན་ལ་རག་ནི་ལས་པ་དང༌། །རྒྱུ་དང་རྐྱེན་
ལས་སྐྱེས་པ་དང༌།[༤༠༤] །ཕན་ཚུན་རྟེན་འབྲེལ་ལྟོས་གྲུབ་པས། །དེ་རྣམས་ང་ཡི་གྲོགས་ཡིན་མོད། །ང་ཡང་དེ་རྣམས་ཀུན་གྱི་གྲོགས། །དེ་རྣམས་མེད་ན་ང་ཡང་མེད།[༤༠༥] །ང་མེད་དེ་རྣམས་ཀྱང་ནི་མེད། །ངེད་རྣམས་གཅིག་གྲོགས་གཅིག་གིས་བྱེད། །གཅིག་གཅིག་ཡོད་ན་གཉིས་ཀ་ཡོད། །གཅིག་གཅིག་མེད་ན་གཉིས་ཀ་མེད།[༤༠༦] །གཤོག་པ་གཅིག་གིས་འཕུར་མི་ཐུབ༑ ༑རྐང་པ་གཅིག་གིས་འགྲོ་མི་ཐུབ། །དེས་ན་གཅིག་དྲིན་གཅིག་ལ་ཆེ༑ ༑ཁྱོད་ནི་གཅིག་པུ་མ་གཏོགས་པ།[༤༠༧] །ཁྱོད་ལ་དེ་རྣམས་མེད་པ་ཡིན༑ ༑བདེན་པར་འཛིན་པའི་ཉེས་པས་ལན།། 

གཉིས་པ་སྣང་སྟོང་ཕན་ཚུན་གཅིག་གྲོགས་གཅིག་གིས་བྱེད་ཚུལ་ནི། སྣང་བ་བརྟེན་ནས་སྐྱེས་པ་འདིས། །སྣང་བ་བདེན་གྲུབ་མཐའ་དེ་དང༌།[༤༠༨] །སྣང་བ་གཏན་མེད་མཐའ་གཉིས་སེལ། །སྣང་བ་བདེན་པར་མེད་པ་འདིས། །སྣང་བ་བདེན་གྲུབ་མཐའ་དེ་དང༌། །སྣང་བ་གཏན་མེད་མཐའ་གཉིས་སེལ།[༤༠༩] ། གཏན་

མེད་མཐའ་དེ་སེལ་ནུས་ཏེ། །སྣང་བ་བདེན་པར་མེད་པ་ཡི། །སྟོང་གཞི་ཆོས་ཅན་སྣང་བ་དེ། །ཡོད་པའི་ཕྱིར་ན་མེད་མཐའ་སེལ།[༤༡༠] །རྒྱུ་མཚན་འདི་དག་ཕྱིར་ན་ནི། །སྣང་ལས་སྟོང་པ་སྐྱེས་པ་འདྲ། །སྟོང་ལས་སྣང་བ་སྐྱེས་པ་འདྲ༑ ༑གྲོགས་སུ་གྱུར་པ་ཨ་ཅང་ཆེ།[༤༡༡] །སྣང་དང་སྟོང་པའི་དྲིན་གཉིས་པོ༑ ༑གཅིག་ལ་གཅིག་དྲིན་ཆེ་བ་འདི། །དྲིན་དུ་བསམས་ན་ཆེ ་ཆུང་མེད༑ ༑སྲང་ལ་བཅལ་ན་ཡང་ལྕི་མེད།[༤༡༢] །སྙིང་རྗེ་ཆེན་པོ་ཟེར་བ་གཅིག ༑ཐོག་མར་གང་ལ་སྐྱེས་ཙམ་ནས། །དུས་མཉམ་སྙིང་རྗེ་སྟོང་པ་དེ། ། ཕན་ཚུན་འགྲན་ནས་སྐྱེས་པ་འདྲ།[༤༡༣] །སྙིང་རྗེ་སྟོང་པར་རྟོགས་ཙམ་ལས༑ ༑དེ་ལས་སྙིང་རྗེ་ཆེན་པོ་དེ། །ཕན་ཚུན་འགྲན་ནས་སྐྱེས་པ་འདྲ། །སྙིང་རྗེ་སྟོང་དང་སྙིང་རྗེ་གཉིས།[༤༡༤] །རྒྱུ་འབྲས་རྟ་ཤིག་འཕྲུག་པ་འདྲ། །རྒྱུ་འབྲས་གོ་རིམས་71ཡོད་མཆིས་མོད།   །སུ་ནི་རྒྱུ་དང་སུ་ནི་འབྲས།  །གོ་རིམས་72བརྗོད་པར་དཀའ་བའི་གནས།[༤༡༥] །ཆོས་རྣམས་ཀུན་ལ་འདིས་རིགས་འགྲེ། །བདེན་འཛིན་ཁྱོད་ལ་འདི་འདྲ་ཡི། །རྣམ་གཞག་གཏན་ནས་མེད་པས་ན། །ཁྱོད་ལ་ཆོས་ཀུན་མེད་པ་ཡིན།[༤༡༦] །ཁྱོད་ནི་གཅིག་པུ་ཕོ་རེང་པོ། །གཅིག་པུར་སྡོད་པའི་ཚུགས་ཐུབ་ཅན། །རང་རྐྱ་ཐུབ་པའི་ཐེར་ཟུག་པོ། །རག་མ་ལས་པའི་ལྟོས་མེད་པོ།[༤༡༧] །འགྱུར་མེད་རྟག་པར་སྡོད་པ་ཁྱོད། །རྨོངས་པའི་ནང་ནས་རྨོངས་ཆེན་པོ། །རྨོངས་པ་བླ་མེད་གོང་ན་མེད༑ ༑ཁྱོད་ལས་རྨོངས་པ་སྲིད་གསུམ་ན།[༤༡༨] །ཡོད་པར་རྒྱལ་བས་གསུངས་པ་མེད། །ཁྱོད་ནི་མིག་ཅན་ཅེ་རེ་ལོང༌། །དེ་ཡི་རྒྱུ་མཚན་འདི་ལྟ་སྟེ༑ ༑སྐྱེ་བཞིན་དུ་ཡང་སྐྱེ་བ་མེད།[༤༡༩] །རྒ་བཞིན་དུ་ཡང་རྒ་བ་མེད། །ན་

བཞིན་དུ་ཡང་ན་བ་མེད། །འཆི་བཞིན་དུ་ཡང་འཆི་བ་མེད། །འགག་བཞིན་དུ་ཡང་འགག་པ་མེད།[༤༢༠] །ལུས་ཀྱི་སྒུལ་སྐྱོད་འཕྲལ་མར་ནི། །བྱེད་བཞིན་དུ་ནི་སྒུལ་སྐྱོད་མེད། །རྐང་ལག་73ལ་སོགས་བརྐྱང་བསྐུམ་ནི། ། བྱེད་བཞིན་དུ་ནི་བརྐྱང་བསྐུམ་མེད།[༤༢༡] །འགྲོ་བཞིན་དུ་ནི་འགྲོ་བ་མེད། ། སྡོད་བཞིན་དུ་ནི་སྡོད་པ་མེད། །ཉལ་བཞིན་དུ་ནི་ཉལ་བ་མེད། །གཉིད་ནི་ལོག་བཞིན་ལོག་པ་མེད།[༤༢༢] །སད་བཞིན་དུ་ནི་སད་པ་མེད། །ཟ་ཡིན་ཟ་ཡིན་ཟ་བ་མེད། །འཐུང་གིན་འཐུང་གིན་འཐུང་བ་མེད། །གོན་གྱིན་གོན་པ་
མེད་དོ་ཟེར།[༤༢༣] །ལྟ་དང་ཉན་དང་ནོམ་པ་དང༌། །མྱང་དང་རེག་བྱའི་བྱ་བ་ལ༑ ༑འཇུག་བཞིན་དེ་དག་མེད་དོ་ཟེར། །འདི་རིགས་བརྗོད་ལ་ཟད་མཐའ་མེད༑[༤༢༤] ༑མདོར་ན་ཆོས་རྣམས་རྒྱུ་རྐྱེན་ལ། །སྐྱེ་དང་ལྟོས་པ་བརྟེན་འབྲེལ་རྣམས། །འཕྲལ་དུ་བྱ་བྱེད་འགྱུར་བར་ནི། །མཐོང་བཞིན་མི་འགྱུར་ཟེར་བ་དེ།[༤༢༥] །འཁྲུལ་བ་ལས་ཀྱང་ཆེས་འཁྲུལ་བ། །སྨྱོ་བ་ལས་ཀྱང་ཆེས་སྨྱོ་བ། །འདི་དང་ལྷན་ཅིག་རྩོད་པ་འདི། །དེ་ལས་ཀྱང་ནི་སྨྱོ་བ་འདྲ།[༤༢༦] ། འདྲ་ཡང་དགྲ་ཐག་ཉེ་བས་ན། །རྒྱུན་པར་མི་རྩོད་ཁ་མེད་འདུག །དགྲ་ལ་འདི་ལས་རོད་ལྗི་བ། །འདི་འདྲའི་དགྲ་ཡ་བྱེད་པ་འདི།[༤༢༧] །ཤེས་རབ་ང་ནི་ཡི་ཐང་ཆད། །མི་དང་དུད་འགྲོ་ལ་སོགས་པའི། །འགྲོ་བ་དྲུག་པོ་ཐམས་ཅད་དང༌། །རྡོ་གོང་དང་ནི་བདེན་འཛིན་རྣམས།[༤༢༨] །ཨ་ན་ཚུགས་ནི་མ་གཏོགས་པ། །ལབ་པ་ལ་ནི་གོ་རྒྱུ་མེད། །ང་ཉིད་སྒོམ་ལ་ཤེས་རབ་དང༌། ། བརྩོན་འགྲུས་ལ་སོགས་མེད་པས་ན།[༤༢༩] །ལབས་པ་ཙམ་དུ་ཟད་པས་ན༑ ༑ཁ་རོག་འདུག་པའི་དུས་ལ་བབ། །ཀྱེ་མ་སེམས་ཅན་ལས་ལ་དབང༌། ། 

ཕ་རི་ལ་ནི་ལྟོས་ནས་ནི།[༤༣༠] །ཚུ་རིའི་བློ་ནི་སྐྱེ་བ་ལྟར། །ཕ་རིར་ཕྱིན་པའི་ཚ་ན་ཡང༌། །སྔན་མའི་74ཕ་རི་ཡིན་ཀྱང་ནི། །རང་ཉིད་བསྡད་ལ་ལྟོས་ནས་ནི༑[༤༣༡] ༑སྔན་མ་75བསྡད་པའི་ཚུ་རི་ལ། །ཕ་རིའི་བློ་ནི་སྐྱེ་བ་ཡིན། །དེ་བཞིན་སྣང་བ་སྟོང་ཕྱོགས་བལྟས། །སྣང་བ་བདེན་པར་མེད་པ་དེ།[༤༣༢] ། སྣང་བ་ལས་ནི་སྐྱེས་པ་འདྲ། །སྣང་བའི་ཕྱོགས་ནས་བལྟས་ན་ནི། །སྣང་བ་སྐྱེ་འགག་བྱེད་པ་དེ། །སྣང་བ་རང་བཞིན་མེད་པ་ལས།[༤༣༣] །སྣང་བར་སྐྱེས་པ་ཁོ་ན་འདྲ། །ཀུན་རྫོབ་བདེན་པ་ཐབས་སུ་གྱུར་པ་དང༌། །དོན་དམ་
བདེན་པ་ཐབས་བྱུང་གྱུར་པ་སྟེ། །ཐ་སྙད་ལ་ནི་མ་བརྟེན་པར།[༤༣༤] །དམ་པའི་དོན་ནི་རྟོགས་མི་ནུས། །སྣང་བའི་ནང་ནས་སྟོང་པ་རྙེད། །ཅེས་སོགས་འདི་ལ་བསམས་ན་ནི། །སྟོང་པ་སྣང་བ་ལས་སྐྱེས་འདྲ།[༤༣༥] །ཆོས་རྣམས་རང་རང་ངོ་བོས་ནི། །སྟོང་པར་ཉམས་འོག་ཆུད་76པ་ན། །སྟོང་གཞི་ཆོས་རྣམས་མིང་རྐྱང་ཙམ། །བཏགས་ཙམ་བརྡ་ཙམ་ཐ་སྙད་ཙམ།[༤༣༦] །དེ་ལ་དཔྱད་པ་མ་བྱས་པར། །མིང་བཏགས་ཙམ་གྱི་དངོས་ཀུན་གྱི། །རྒྱུ་འབྲས་བྱ་བྱེད་སྐྱེ་འགག་སོགས། །འཁྲུལ་མེད་བསླུ་བ་མེད་པར་ནི།[༤༣༧] །རྒྱུ་འབྲས་བྱ་བྱེད་བསྐྱེད་ཚུལ་ལ། །ངེས་པ་བཅོས་མིན་འདྲོངས་པ་ན། །སྟོང་པས་མེད་མཐའ་སེལ་བ་འབྱུང༌། །མིང་རྐྱང་བཏགས་ཡོད་རྒྱུ་འབྲས་ལ༑[༤༣༨] ༑ངེས་པ་གཏིང་ནས་སྐྱེ་བར་ངེས། །སྟོང་པ་ཉིད་ཀྱི་ལྟ་བ་ནི། ། མཚན་མར་འཛིན་པའི་དམིགས་གཏད་ནི། །ཐམས་ཅད་མ་ལུས་འཇིག་པ་དགོས༑77[༤༣༩] ༑ཡོད་དང་མེད་པའི་མཐའ་སྤོངས་ལ། །ལས་འབྲས་ལ་ནི་ངེས་པ་བསྐྱེད། །རྒྱུ་འབྲས་བསླུ་བ་མེད་པར་སོམས། །དམིགས་གཏད་

མཚན་འཛིན་ཀུན་བཤིག་པས།[༤༤༠] །རྒྱལ་བ་ཀུན་ལ་མཆོད་དོ་གྱིས། ། སྣང་བ་རྟེན་འབྲེལ་བསླུ་མེད་པས། །སྣང་བ་སྟོང་པར་གོ་བར་གྱིས། །ངེས་ཤེས་གཏིང་ནས་སྐྱེས་བྱུང་ན།[༤༤༡] །བླ་མ་རྣམས་ལ་མཆོད་དོ་གྱིས། །རྟེན་འབྲེལ་རྒྱུ་འབྲས་བསླུ་མེད་དེས།78 །རང་བཞིན་གྲུབ་པའི་ངེས་ཤེས་ཀྱི། ། འཛིན་སྟངས་མ་ལུས་ཀུན་འཇིག་པར།[༤༤༢] །མཐོང་བའི་ངེས་པ་བརྟེན་རྙེད་ཚ༑ ༑ཡི་དམ་རྣམས་ལ་མཆོད་དོ་གྱིས། །སྣང་སྟོང་གཉིས་པོ་ཕན་ཚུན་དུ། ། རྒྱུ་འབྲས་ལྟ་བུར་ཤར་བའི་ཚ །[༤༤༣] །མཁའ་འགྲོ་རྣམས་ལ་མཆོད་དོ་གྱིས༑ ༑རང་གི་རྒྱུ་ལས་རང་འབྲས་ནི། །མི་བསླུར་མཐོང་བ་ཉིད་ཀྱིས་ནི། ། བློ་གཞན་ལ་ནི་ལྟོས་མེད་དུ།[༤༤༤] །དམིགས་གཏད་ཞིག་པའི་སྟོང་པར་ནི༑ ༑མཐོང་ཚ ་ཆོས་སྐྱོང་མཆོད་དོ་གྱིས། །རྒྱུ་འབྲས་མི་བསླུའི་གཏན་ཚིགས་ཀྱིས། །རྟགས་གཞན་ལ་ནི་ལྟོས་མེད་དུ།[༤༤༥] །ཡོད་མཐའ་བྲལ་བའི་སྟོང་པར་ནི། །འགྲུབ་པའི་ཚུལ་ལས་རང་རྒྱུ་ལས། །རང་འབྲས་འབྱུང་
བ་བསླུ་མེད་ལ། །གཏིང་ནས་ངེས་ཤེས་འདྲོངས་པའི་ཚ།[༤༤༦] །ཞལ་བཞི་པ་ལ་མཆོད་དོ་གྱིས། །ངེས་ཤེས་ཡུལ་གྱི་འཛིན་སྟངས་ཀུན་འཇིག་ནི། ། རང་བཞིན་གྲུབ་པའི་འཛིན་སྟངས་ཡིན་པར་གོ །ངེས་ཤེས་ཡུལ་གྱི་འཛིན་སྟངས་ཀྱི།[༤༤༧] །རྒྱུན་ནི་སྐྱོང་རྒྱུའི་འཛིན་སྟངས་ནི། །རང་བཞིན་གྲུབ་པ་བཀག་ཙམ་གྱི། །མེད་དགག་དེ་ཡི་རྒྱུན་ལ་གོ །དེ་ཡིས་རྡོ་རྗེ་སྤུན་ཚགས་མཆོད༑[༤༤༨] ༑སྟོང་ཉིད་ལ་དམིགས་ཞི་གནས་སྒྲུབས། །ལྷག་མཐོང་བསྒོམ་པའི་མན་ངག་ནི། །སྟོང་པ་ཉིད་ལ་མཉམ་པར་ཞོག །འཇོག་པར་མ་བདེ་མཉམ་གཞག་དུས།[༤༤༩] །རྣམ་བདུན་རིགས་པས་མ་དཔྱད་ན། །ལྷག་



49  བདག་འཛིན་གཤགས་འདེབས་རྩ་བ།                          49 

 

མཐོང་འགྲུབ་པར་ག་ལ་འགྱུར། །དཔྱད་པས་གནས་ཆ་འདྲེན་ཐུབ་ན། །སྦྱིན་
བདག་རྣམས་ལ་མཆོད་དོ་གྱིས།[༤༥༠] །སངས་ཆུང་མཉམ་པོར་རྒྱ་བར་ཤོག ༑ 

དྲུག་པ་རིགས་དྲུག་སོ་སོའ་ིརྒྱུད་ལ་གཉིས་ཀར་ཡོད་མེད་ལ་རྩོད་པ་ལ་གཉིས། བདེན་འཛིན་གྱི་འདོད་པ་བརྗོད་པ་དང་། །ཤེས་རབ་ཀྱིས་དེ་ལ་ལན་འདེབས་ཚུལ་ལོ། །དང་པོ་ལ་གཉིས། བདེན་འཛིན་གྱིས་འགྲོ་བ་རིགས་དྲུག་གི་རྒྱུད་ལ་ཁོ་རང་ཡོད་ཅིང་ཤེས་རབ་མེད་ཚུལ་བརྗོད་པ་དང་། མདོ་
སྔགས་གཉིས་ཀའི་ལྟ་བ་སྐྱོང་ལུགས་ལ་རྩོད་པའོ། །དང་པོ་ནི། བདེན་འཛིན་གྱིས་ནི་ལན་སྨྲས་པ། །ཁྱོད་ཀྱིས་ང་ལ་འགལ་འདུ་ནི། །འགྲིག་འགྲིག་མང་པོ་ལབས་པ་རྣམས༑[༤༥༡] ༑ཁྱོད་རང་ལ་ཡང་མཚུངས་པས་ན། །འགལ་འདུ་འདི་ལྟར་ཡོད་པས་ཉོན། །ལྟོས་གྲུབ་ཁྱོད་ཀྱིས་ཁས་ལེན་ན། །ང་བདེན་པར་འཛིན་ལ་ལྟོས་ནས་ནི།[༤༥༢] །ཁྱོད་གཉེན་པོ་ཤེས་རབ་ཞེས་79བཞག་ན། །ང་བདེན་པ་མེད་པ་ཁྱོད་ལ་འགལ། །རི་བོང་རྭ་ཡི་སྐས་ལེགས་ལ། །ཡོད་ཆོས་ལྟོས་བཞག་སུ་ཡིས་བྱེད།[༤༥༣] །རུས་སྦལ་སྤུ་ཡི་གོས་འཇམ་ལ། །ལེགས་ཉེས་ལྟོས་བཞག་སུ་ཡིས་བྱེད། །བཅོམ་ལྡན་འདས་ཀྱིས་ཆོས་ཕུང་ནི། །བརྒྱད་ཁྲི་བཞི་སྟོང་གསུངས་པ་རྣམས།[༤༥༤] །ང་ཡིས་གཙ ་བྱས་དུག་གསུམ་དང༌། །ཉོན་མོངས་བརྒྱད་ཁྲི་བཞི་སྟོང་ལ། །ལྟོས་ནས་གཉེན་པོ་ཞེས་བཞག་ན༑ ༑ངེད་རྣམས་མེད་ན་ཁྱོད་ལ་ནི།[༤༥༥] །འགལ་བས་འཁོར་གསུམ་ཁས་བླངས་སོ། །འཇིག་རྟེན་ཐ་སྙད་ལ་ལྟོས་ཀྱང༌། །ཉོན་མོངས་ཀུན་གྱི་གཙ་བོ་
ནི༑ ༑ང་ཉིད་མེད་པར་གྱུར་ན་ནི།[༤༥༦] །དེ་བས་ཁྱོད་ལ་ཆོས་ཀུན་མེད། ། འགལ་བས་འཁོར་གསུམ་ཁས་བླངས་སོ། །རྒྱུ་མཚན་ཅི་ཡི་ཕྱིར་ཞེ་ན། ། 

འགྲོ་བ་དྲུག་པོ་ཐམས་ཅད་ཀྱི།[༤༥༧] །རྒྱུད་ལ་གཙ་བོར་ང་ཡོད་པས། །དུག་གསུམ་དབང་དུ་གྱུར་ནས་ནི། །མི་དགེ་བཅུ་ལ་ཉམས་ལེན་བྱེད། །མཚམས་
མེད་ལྔ་ལ་གཙ་བོར་འདོན།[༤༥༨] །སྐྱེ་རྒ་ན་འཆིའི་འཁོར་ལོ་བསྐོར། །དེ་ནི་འཇིག་རྟེན་སོ་ནམ་ཡིན། །ཉམས་ལེན་དེ་ལྟར་ཡོད་པ་ནི། །ང་ཉིད་ཡོད་ལས་བྱུང་བ་ཡིན།[༤༥༩] །ཡོད་ལ་མེད་པ་སྒྲོ་འདོགས་པ། །ཆད་པའི་མཐར་ལྷུང་ཁྱོད་ལ་འགལ། །འཇིག་རྟེན་གྲགས་པས་ཁྱོད་ལ་གནོད། །ཡོད་བཞིན་མེད་པར་འདོད་པ་ནི།[༤༦༠] །ཅེ་རེ་ལོང་བའི་སྨྱོན་པར་ནི། །ཁྱོད་རང་གྱུར་པས་འཁོར་གསུམ་མོ། །འགྲོ་བ་དྲུག་པོ་ཀུན་ལ་ནི། །ཤེས་རབ་མེད་བཞིན་ཡོད་པར་བསྒོམ།[༤༦༡] །མེད་བཞིན་ཡོད་པར་ལྟ་བ་དེ། །རྟག་མཐའི་མཐར་ལྷུང་ཁྱོད་ལ་འགལ། །ང་ཉིད་གཏན་ཡོད་བསྒོམ་མི་དགོས། །ཤུགས་འབྱུང་གང་དགོས་ཐོག་ཏུ་སླེབ།[༤༦༢] །ཁྱོད་ནི་མེད་པ་བཅོས་ནས་བསྒོམ། །བཅོས་མའི་བསྒོམ་གྱིས་ཅི་ལ་ཕན། །བཅོས་ནས་བསྒོམས་པའི་གནས་ལུགས་དང་། །བཅོས་མིན་གནས་ལུགས་དངོས་འགལ་དུ།[༤༦༣] །ཁྱོད་རང་ཁས་བླངས་འཁོར་གསུམ་མོ། །རྒྱུ་མཚན་བདེན་གྲུབ་བདེན་མེད་ནི། །དངོས་འགལ་ཡིན་ཅིང་ལྟོས་གྲུབ་དང༌།  །ལྟོས་མེད་གྲུབ་པ་དངོས་འགལ་དང༌།[༤༦༤] །བཅོས་དང་བཅོས་མིན་དངོས་འགལ་དུ། །ཁྱོད་རང་ཁས་བླངས་འཁོར་གསུམ་མོ། །ཕ་རིའི་བློ་ན་80སྐྱེ་བ་དེ། །ཚུ་རི་ལ་ནི་ལྟོས་གྲུབ་ན༑[༤༦༥] ༑གཉེན་པོ་ཤེས་རབ་སྐྱེ་བ་དེ། །བདེན་པར་གྲུབ་པ་ལ་ལྟོས་ནས། ། བཀག་པའི ་ཤེས་རབ་སྐྱེའ ོ ་ཞ ེས།   །ཀུན་གྱིས་གླེང་བས་ཁྱོད་ལ་འགལ༑[༤༦༦] ༑དགྲ་ནི་ཐལ་མོ་ཡ་མེད་ལ། །སུ་ཡིས་སུ་ལ་འཛིང་བར་

བྱེད༑ ༑དེ་བཞིན་ང་ཉིད་ཡོད་པ་ལ། །ཁྱོད་ནི་ང་ཉིད་འགོག་གོ་ཞེས།[༤༦༧] ། གཡས་ཆུང་དོན་དུ་འགྱུར་བ་ཡི། །བསྒོམ་པ་ཁང་བཏང་བྱེད་པ་ནི། །ང་ཉིད་ཡོད་པས་བྱེད་མིན་ནམ། །བྱེད་ན་ང་མེད་འགལ་བས་ན།[༤༦༨] །ང་མེད་ཁྱོད་ལ་དངོས་འགལ་ལོ། །ང་ཡི་ཉོན་མོངས་ཆུང་རིམ་ལ། །ཁྱོད་ཀྱི་གཉེན་པོ་ཆེ་རིམ་གྱིས། །རིམ་བཞིན་སྤངས་པའི་ལམ་དེ་ལ།[༤༦༩] །ས་ལམ་ཞེས་ནི་མ་བཞག་གམ། །བཞག་ན་ང་ཉིད་སྤོང་བ་དེ། །ཡོད་པས་སྤོང་བ་མ་ཡིན་ནམ༑81 ༑མེད་ན་ཅི་ཞིག་སྤོང་བར་བྱེད།[༤༧༠] །ཤེས་བྱ་ཕྱེད་བགོས་བྱས་པའི་ཚ། །ཕྱེད་ལ་ང་ཡིས་ཁྱབ་པ་ཡིན། །དེ་ཡང་82ང་ཉིད་མང་བ་ཙམ། །དེ་ལྟར་ཡོད་ཀྱང་ཁྱོད་ཉིད་ནི།[༤༧༡] །ང་ཉིད་མེད་དོ་ཟེར་བ་འདི། །སྨྱོ་བའམ་ཡང་ན་བོག་གམ་ཅི། །ཡང་ན་ཤེས་པ་མེད་པ་ཡིན། །ང་ཉིད་འབེམ་ལ་དམིགས་ནས་ནི།[༤༧༢] །གཉེན་པོའ་ིམདའ་དེ་འཕེན་ནམ་ཅི། །འཕེན་ན་ང་ཉིད་ཡོད་པར་གསལ། །ང་ཡང་ཁྱོད་ལ་འགལ་བ་ཡིན། །མི་འཕེན་མདའ་དེ་གང་ལ་རྒྱག[༤༧༣] །ལོང་བ་མདའ་འཕེན་བྱས་པ་དེས། །ཤེས་རབ་བསྒོམ་པར་ག་ལ་འགྱུར། །ཤེས་རབ་བསྒོམ་ལ་འཛིན་སྟངས་ནི། །དངོས་འགལ་ཞུགས་པ་དགོས་པ་ཡིན།[༤༧༤] །གལ་ཏེ་བདེན་གྲུབ་འཕོ་བ་ན། །འགྱུར་བ་མེད་པའི་བདེན་གྲུབ་འགལ། །ཞེས་སོགས་སྐྱོན་གྱིས་ངར་མི་གནོད། །རྒྱུ་
མཚན་འདི་ལྟར་ཡིན་པས་ཉོན།[༤༧༥] །ཉོན་མོངས་ལ་སོགས་ཆོས་ཀུན་ནི༑ ༑གྲུབ་ཙམ་ཉིད་ནས་རང་རང་ཐོག །བདེན་གྲུབ་རེ་རེ་སོ་སོར་ནི། །དུས་མཉམ་ལྟོས་མེད་རང་གྲུབ་ཡིན།[༤༧༦] །གཅིག་ནས་གཅིག་ཏུ་འཕོ་བ་མིན། ། ཉོན་མོངས་སྐྱེ་བཞིན་པ་ལ་ཡང༌། །བདེན་གྲུབ་ཀྱིས་ཀྱང་དུས་མཉམ་སླེབ། ། 

འཕོ་བའི་ཚུལ་ནི་མ་ཡིན་ཅིང༌།[༤༧༧] །ཉོན་མོངས་སྐད་ཅིག་སྔ་མ་ནི། ། འགག་བཞིན་པ་ལའང་ང་ཡོད་མོད། །སྐད་ཅིག་གཉིས་པར་སྐྱེ་བཞིན་ལའང༌། །གྲུབ་ཙམ་ལྟོས་མེད་ང་ཡོད་པས།[༤༧༨] །ཆོས་རྣམས་ཀུན་ལ་དེ་བཞིན་འགྲེ། །སྣང་བས་83དག་པའི་ས་ཕྱོགས་སུ། །མུན་ནག་ཆེན་པོ་གཅིག་པུ་དེ། །ཡོད་པའི་ཆོས་རྣམས་ཐམས་ཅད་ལ།[༤༧༩] །ཁྱབ་པར་ཀུན་ལ་ཡོད་མོད་ཀྱི། །ཆོས་རྣམས་ཀུན་ལ་རེ་རེ་ནས། །མུན་པ་འཕོ་ནི་ག་ལ་དགོས། ། སྐྱེ་འགག་ཀུན་ལ་རིམ་བཞིན་དུ།[༤༨༠] །མུན་པ་དེ་ཡིས་ཁྱབ་པ་ལྟར། །དེ་བཞིན་ང་ལའང་མཚུངས་པ་ཡིན། །ང་ནི་བདེན་པར་གྲུབ་པ་ནི། །ཁས་ནི་མི་ལེན་ཁ་མེད་དང༌།[༤༨༡] །མི་བྱེད་ཀ་མེད་འགྲོ་དྲུག་གོ །སེམས་ཅན་རྣམས་ཀྱིས་བཅོས་པ་ཡིན། །གདགས་གཞི་ཆོས་ཀུན་ལ་དམིགས་ནས། །རྟོག་པས་ཕར་ལ་བཏགས་ནས་ནི།[༤༨༢] །བདེན་པར་གྲུབ་པ་འདུག་གོ་ཞེས། །ཁོ་རང་ཚ་ཡིས་བཅོས་པ་ཡིན། །ཐག་ཁྲ་ལ་ནི་སྦྲུལ་འཛིན་དང༌། །མཐོ་ཡོར་ལ་ནི་མིར་འཛིན་དང༌།[༤༨༣] །སྨིག་རྒྱུ་ལ་ནི་ཆུར་འཛིན་བཞིན། །ཁོ་རང་ཚ་ཡི་མངོན་སུམ་ལྟར། །ང་ཡིས་བྱས་པ་མ་གཏོགས་པ། །བྱེད་སྙིང་འདོད་པོ་ང་རང་མེད།[༤༨༤] །བཅོལ་བའི་ངོ་ལ་བྱས་པ་ཙམ། །ཨ་ཅང་ཅི་ཟེར་བལྟས་པ་ཡིན༑༑ 
གཉིས་པ་མདོ་སྔགས་གཉིས་ཀའི་ལྟ་བ་སྐྱོང་ལུགས་ལ་རྩོད་པ་ནི། བདེན་པར་གྲུབ་པའི་ངེས་ཤེས་ཀྱི། །ངེས་ངོ་སྣང་ངོ་གཉིས་ཀ་ལ།[༤༨༥] །ཤེས་རབ་ཁྱོད་ནི་མི་སྣང་མོད། །མེད་པར་སྣང་བ་ག་ན་ཡིན། །མེད་པར་སྣང་ན་གཏན་མེད་ཡིན༑ ༑སྤྱིར་དུ་ཤེས་རབ་ལོས་ཡོད་མོད།[༤༨༦] །དེ་བཞིན་བདེན་མེད་

གནས་ལུགས་ལ། །མཉམ་པར་བཞག་པའི་ངེས་ངོ་དེར། །ང་ནི་མི་སྣང་བ་ཡིན་ལ། །མེད་པར་སྣང་བ་ག་ན་ཡིན།[༤༨༧] །མེད་པར་སྣང་ན་གཏན་མེད་ཡིན༑ ༑གཏན་མེད་མིན་པའི་རྒྱུ་མཚན་ནི། །མཉམ་གཞག་དེ་ལས་ལངས་པ་ཡི༑ ༑རྗེས་ཐོབ་ཆོས་རྣམས་སྣང་བ་ནི།[༤༨༨] །བདེན་པར་སྣང་ལས་འོས་ཅི་ཡོད༑ ༑དེ་ཙམ་མ་ཟད་ས་བཅུ་ཡི། །རྒྱུན་མཐའ་ཚུན་དུ་བདེན་སྣང་ཡོད། ། 
ཤེས་སྒྲིབ་ཟེར་བའི་མིང་དུ་བཏགས།[༤༨༩] །ང་ཉིད་ཡོད་པ་དེ་ཡིས་ཤེས། ། ཁྱོད་ལ་འགལ་འདུར་གྱུར་རོ་ཨང༌། །ཕུང་པོ་བདེན་མེད་བསྒོམ་པ་ཡི། །ངེས་ངོར་ཕུང་པོ་མི་སྣང་མོད།[༤༩༠] །ཕུང་པོ་མེད་པ་ག་ན་ཡིན། །དེ་བཞིན་ང་ལའང་མཚུངས་པ་ཡིན། །བསྐྱེད་རིམ་བསྒོམ་པ་མཐར་ཕྱིན་པའི། །གང་ཤར་ལྷ་རུ་སྣང་བ་ཡི།[༤༩༡] །ངེས་ངོར་ཕུང་པོ་རྡོས་བཅས་འདི། །མི་སྣང་བས་ན་མེད་པ་མིན། །དེ་བཞིན་ང་ལའང་མཚུངས་པ་ཡིན། །མཚུངས་པར་གྱུར་ན་ཁྱོད་ལ་འགལ།[༤༩༢] །གཞན་ཡང་མཁས་ནས་བྱིས་པའི་བར། །རྩོམ་པ་པོ་མི་ལ་བརྟགས་ནས། །བརྩམས་པའི་བརྗོད་བྱ་མི་རྟོག་ཅིང༌། །རྩོམ་པ་པོ་ལ་རྟོག་པར་བྱེད།[༤༩༣] །རྩོམ་པ་པོ་ནི་དངོས་ངན་ན། །བརྩམས་དོན་བརྗོད་བྱ་ཅི་ཟབ་ཀྱང༌། །དངོས་ངན་ཁྱི་ཕག་བཞིན་བོར་84ལྟར། །དེ་མཐུན་བརྗོད་བྱ་ཟབ་ཀྱང་འབོར།[༤༩༤] །ལ་ལ་རྩོམ་མི་ཆེ་ཆེ་མོ། །མཁས་མཁས་ཅིག་གི་བརྩམས་ཆོས་དེ། །བརྗོད་བྱ་ཟབ་པར་མ་གྱུར་ཀྱང༌། །དེ་ལ་ཡིད་ཆེས་ཚད་མར་བྱེད།[༤༩༥] །དེས་ནི་དོན་དུ་འགྱུར་བ་དཀའ། །དཀའ་ཡང་དེ་ལ་ཉམས་ལེན་བྱེད། །དེས་ཀྱང་ང་ཡི་འཕྲིན་ལས་རྒྱས། །ཁྱོད་ལ་འཕྲིན་ལས་ག་ན་ཡོད༑[༤༩༦] ༑མཁས་པ་ཚིག་རྩོད་ལྷུར་ལེན་པ། །བརྗོད་བྱ་མི་ལྟ་རྩོམ་མི་

ལྟ༑ ༑མང་པོ་ཤེས་ཀྱང་གཅིག་ལ་བརྡུགས། །བརྡུགས་ཀྱང་གཞན་གྱིས་ཤེས་མི་འདོད།[༤༩༧] །ང་རྒྱལ་གཙ་བོར་འདོན་པ་ཡོད། །དེས་ཀྱང་ང་ཡི་འཕྲིན་ལས་རྒྱས།  །མཁས་ལ་དེ་ལས་མེད་ན་ནི། །བླུན་པོ་རྣམས་ལ་ཅི་
ཚར་85ཡོད།[༤༩༨] །ཁྱོད་ཀྱི་འཕྲིན་ལས་གང་དུ་སོང༌། །ང་ནི་རྟག་ཏུ་རྒྱས་པ་ཡིན༑ ༑གཞན་ཡང་མཁས་པ་ལ་ལ་ནི། །བརྩམས་པའི་བརྗོད་བྱ་ཟབ་ལགས་ཀྱང༌།[༤༩༩] །གསུང་རབ་རྣམས་ན་མེད་པ་ཡི། །བརྗོད་བྱའི་དོན་གཅིག་འདིར་ཡོད་མིན། །རྩོམ་མིའི་བཟོ་ལྟ་ཁ་སྟབས་ལ། །གཏིང་ནི་ཞེ་སྡང་གིས་བསྐྱེད་ནས།[༥༠༠] །ཁ་ལ་སྙིང་རེ་རྗེའོ་ཟེར། །ང་རྒྱལ་དབང་གིས་ཟབ་དོན་འབོར༑ ༑དེ་ཡི་རྒྱུད་ལ་ང་ཡོད་པས། །ཟབ་དོན་འབོར་བ་མ་ཡིན་ནམ།[༥༠༡] ། དེས་ཀྱང་ང་ཡི་འཕྲིན་ལས་རྒྱས། །ཁྱོད་ལ་འགལ་འདུར་གྱུར་པ་ཡིན། ། གཞན་ཡང་མཁས་པ་ལ་ལ་ནི། །བླ་མ་གོང་མའི་གྲུབ་མཐའ་ནི།[༥༠༢] །བཟང་པོར་རློམ་པས་བློ་བསྒྱུར་ནས། །ཟབ་དོན་ཟབ་ཀྱང་རང་གི་ནི། །གྲུབ་པའི་མཐའ་དང་མ་མཐུན་ན། །འབོར་བར་མ་ཟད་ཁ་གཏོང་བ།[༥༠༣] །དེ་ལའང་ང་ཉིད་ཡོད་པས་ལན། །ཡོད་པར་གྱུར་ན་ཁྱོད་ལ་འགལ། །ང་ཉིད་རྒྱས་ལས་འོས་ཅི་ཡོད། །ཤེས་རབ་མེད་པའི་མཁས་པ་འགའ།[༥༠༤] །བླ་མས་ཤར་ལ་ནུབ་ཡིན་ཟེར། །དེ་འདྲའི་ཟབ་དོན་ཕོག་པ་ན། །དེ་ག་བདེན་པར་བཟུང་ནས་ནི༑ ༑ཡིན་ན་མ་ཡིན་མ་གཏོགས་པ།[༥༠༥] །གཞན་གྱི་ཟབ་དོན་ཅི་བཟང་ཡང༌། །བསྒོམ་པ་ལྟ་ཞོག་ཀློག་མི་བྱེད། །དེ་ཡི་86རྒྱུད་ལའང་ང་ཡོད་པས། ། ཁྱོད་ལ་འགལ་འདུར་བྱུང་ན་ཡང༌།[༥༠༦] །ང་ཡི་འཕྲིན་ལས་རྒྱས་པ་ཡིན། ། མཁས་ནས་གནག་རྫི་མོ་བར་གྱི། །སྐྱ་སེར་ཕལ་ཆེར་བླ་མ་ལ། །འབུལ་བ་

ཞབས་ཏོག་བྱས་ནས་སུ།[༥༠༧] །དོན་དུ་གཉེར་བྱ་ཟབ་དོན་ཞུས། །ཞུས་ཀྱང་གདབ་ལན་མ་བྱུང་ན། །བཟང་པོར་མ་མཐོང་དད་ལོག་བསྒོམ། །ཁ་ལ་ཆོས་ཞུས་ལྟར་བྱས་ཀྱང༌།[༥༠༨] །དོན་དུ་སེམས་ལ་ནོར་འདོད་ཞུགས། །དེ་ཡང་ང་ཡིས་བྱས་པ་ཡིན། །དེས་ཀྱང་ཁྱོད་ལ་འགལ་འདུར་བྱུང༌། །ཅི་ཕྱིར་ང་མེད་ཟེར་བ་འགལ།[༥༠༩] །ལ་ལ་བླ་མར་གུས་གུས་བྱེད། །འདོད་ཆོས་ཟབ་དགུ་བྱུང་ལགས་ཀྱང༌། །ཇ་བཞུར་སུན་གཅིག་མ་བྱུང་ན། །ལྟེབ་སྟེ་ལོག་ནས་ལོག་ལྟ་བསྒོམ།[༥༡༠] །དེ་དོན་འབྲས་བུ་དམྱལ་བར་འཕེན། །དེ་ཡང་ང་ཡིས་བྱས་པས་ན། །ཁྱོད་ཀྱིས་ང་མེད་ཟེར་བ་འགལ། །ཆོས་པར་རློམ་པ་ལ་ལས་ནི།[༥༡༡] །ཆོས་ནི་གཞན་ལས་གལ་ཆེ་སྐད། །རང་གིས་ཅུང་ཟད་ཉམས་ལེན་ཚ། །རྟགས་མཚན་སྤུ་ཙམ་བྱུང་བ་ལའང༌། །རང་ཉིད་བཟང་པོར་རློམ་པ་དང༌།[༥༡༢] །གཞན་དག་རྣམས་ལ་ཐོས་སྒྲོག་བྱེད། །བསྟོད་ར་ཅུང་ཟད་བྱུང་བ་ལ། །ང་རྒྱལ་ཁམས་གསུམ་གང་བར་བསྒོམ། །དེ་ཡང་ང་ཡིས་བྱས་པ་ཡིན།[༥༡༣] །ང་མེད་ཟེར་བ་ཁྱོད་ལ་འགལ། །ང་ཡི་འཕྲིན་ལས་འདི་འདྲ་ན། །ཁྱོད་ཀྱིས་མུན་ཁུང་གང་དུ་བསྡད། །མཁས་དང་བསྒོམ་ཆེན་ཕལ་ཆེར་གྱིས།[༥༡༤] །ཅུང་ཟད་སྒོམ་པར་བྱེད་ན་ཡང༌། །རང་ཉིད་འདི་འདྲ་ཅིག་བསྡད་ནས། །སྒོམ་ཆོས་ཕར་ངོས་ཡོད་པ་ལ། །ལྟད་མོ་བལྟ་བའི་ཚུལ་དུ་བསྒོམ།[༥༡༥] །འདི་འདྲ་མཐོང་ན་ཁྲོལ་བགད་འཆོར། །ང་ཡི་འཕྲིན་ལས་འདི་འདྲ་ན། །ཁྱོད་ནི་ཡི་མུག་བསྒོམས་ཞན་འདྲ། །དེ་ལས་དྲག་རློམ་ཁ་ཅིག་གིས༑[༥༡༦] ༑མཉམ་གཞག་དོན་ལ་འཇོག་ཀ་མར། །རང་ནི་ཡོད་ཡོད་འདྲ་ལགས་ཀྱང༌། །བཞག་པའི་ཚ་ན་སེམས་དང་ནི། །གཞག་རྒྱུ་ཁ་ཁར་སྒོམ་

པར་བྱེད།[༥༡༧] །ལ་ལ་བདེན་མེད་ལུགས་བྱས་ནས། །མེད་པ་ཁོ་ན་སྒོམ་པར་བྱེད། །ཕལ་ཆེར་ཤེས་པ་ཁོ་ན་བསྒོམ། །ལ་ལས་གསལ་ཙམ་སྒོམ་པར་བྱེད༑[༥༡༨] ༑དེ་ནི་ང་ཉིད་བསྒོམ་པ་ཡིན། །ཡིད་བྱེད་བཀག་པའི་སྒོམ་ལ་ནི། ། ཁ་ནི་གཏོང་ཞིང་དོན་ལ་ནི། །ཡིད་ངོར་སྣང་མེད་སྒོམ་པར་བྱེད།[༥༡༩] །དེ་ནི་ཡིད་བྱེད་བཀག་པའི་སྒོམ། །འཛིན་སྟངས་འགལ་བ་ག་ལ་ཡོད། །འཇོག་དོན་འདི་ལ་མཁས་ཀྱང་ནི། །དབྱེ་བ་ཕྱེད་པ་ཤིན་ཏུ་དཀའ།[༥༢༠] །མགོ་བོ་འཁོར་བའི་ས་མཚམས་འདིར། །ངལ་བ་དོན་མེད་བྱེད་པ་ཡོད། །ང་ཡི་87ཆོ་འཕྲུལ་ཆེ་ཐབས་འདིས། །ཐར་པ་ཐོབ་པ་ཉམས་རེ་དགའ།[༥༢༡] །འཁོར་བ་སྤོང་བ་རྒོད་རེ་བྲོ། །གཞན་ཡང་མཁས་པ་ལ་ལ་ནི། །གཅིག་དང་དུ་བྲལ་གཏན་ཚིགས་ཀྱིས། །དཔྱད་པ་བྱེད་བྱེད་འཇོག་ཁར་ནི།[༥༢༢] །སེམས་ནི་ངལ་ནས་གཉེན་པོ་ཡི། །འཛིན་སྟངས་ཤུགས་དང་གསལ་ངར་ཤོར། །ཤོར་བ་མ་རིག་ཡོད་པའི་ལུགས། །བྱས་ནས་མཉམ་པར་འཇོག་པའི་ཚ།[༥༢༣] ། འདི་ཡིན་འདི་མིན་མེད་པ་ཡི། །ཧང་པོའ་ིངང་ལ་མཉམ་པར་འཇོག །ལ་ལར་བྱིང་རྒོད་བློ་གཞན་88ཞུགས། །ཞུགས་པ་ཕྲ་མོ་མ་རིག་པར།[༥༢༤] །དེ་ག་ཡུན་དུ་སྐྱོང་བར་བྱེད། །བསྒོམ་པ་སྐྱོན་ཅན་ཡིན་བསམ་མེད། །བྱིང་རྒོད་བློ་གཞན་ཆེར་བྱུང་ན། །མགོ་ནས་སྐྱར་སྒོམ་མི་བྱེད་པར།[༥༢༥] །མཉམ་གཞག་ངང་དུ་89བཟོ་བཅོས་བྱེད། །བཅོས་བཅོས་མང་བ་ཙམ་གྱིས་ནི། །གཉེན་པོའ་ིའཛིན་སྟངས་ཤོར་བ་ཡི། །གསལ་རིག་ཙམ་དེ་སྒོམ་པར་བྱེད།[༥༢༦] ། དེ་ནི་ཤེས་པ་ཡིན་པས་ན། །དེ་ཉིད་སྒོམ་པར་བྱེད་པ་ཡིན། །ང་ཉིད་བསྒོམ་བཞིན་མེད་ཟེར་བ། །ཁྱོད་ལ་འགལ་འདུ་ཞུགས་པ་ཡིན།[༥༢༧] །མེ་དང་ཤིང་

ནི་མ་ཐུག་ན། །ཤིང་ནི་འཚིག་པར་ག་ལ་འགྱུར། །དེ་བཞིན་ང་དང་གཉེན་པོ་ནི༑ ༑འཛིན་སྟངས་ཐུག་པ་མང་ན་ནི།[༥༢༨] །གནོད་པ་ལྟ་ཞོག་ང་ཉིད་རྒྱས། ། ཁྱོད་རང་འོ་བརྒྱལ་མ་བྱེད་ཅིག །མཉམ་གཞག་འདི་ཡི་ཐད་དུ་ནི། །མཁས་པ་རྣམས་ཀྱི་རྡུགས་ས་ཡིན།[༥༢༩] །བླུན་པོ་མགོ་བོ་འཁོར་ས་ཡིན། །ང་ཡི་འཕྲིན་ལས་རྒྱས་པ་90ཡིན། །ཤེས་རབ་རྐུབ་ཏུ་ཆུད་པ་ཡིན། །མཉམ་གཞག་འདི་ཡི་ངེས་ངོ་ན།[༥༣༠] །སྣང་ཚུལ་ཅི་འདྲ་བྱུང་ཡང་ནི། །བདེན་པར་སྣང་བ་ཁོ་ན་ཡིན། །སྟོང་པ་ཆོས་ཉིད་བདེན་མེད་སོགས། །སྣང་ཡང་བདེན་པར་སྣང་བས་ན།[༥༣༡] །གསོར་མི་རུང་གི་ལྟ་བ་ཡིན། །སྟོང་པ་ཆོས་ཉིད་བདེན་མེད་སོགས། །ངེས་ངོར་སྣང་བ་སྐྱོན་ཡིན་ན། །ངེས་ངོར་སྣང་བ་ཡོད་དམ་མེད༑[༥༣༢] ༑མེད་ན་མཉམ་གཞག་གང་ལ་བྱེད། །བདེན་པ་བཀག་པའི་སྟོང་ཉིད་ལ། །འཇོག་པར་བྱེད་པ་91ཡིན་ཟེར་ན། །དེ ་དག་ངེས་ངོ ་དེ ་ལ་ནི༑[༥༣༣] ༑སྣང་ནས་འཇོག་གམ་མི་སྣང་འཇོག །སྣང་ན་སྐྱོན་ནི་སྔ་མར་གནས༑ ༑སྣང་བ་མེད་པར་འཇོག་ཟེར་ན། །སྣང་བ་བསྡུས་དང་ཡིད་བྱེད་བཀག[༥༣༤] ༑ཡིད་ལ་བྱར་མེད་བསྒོམ་པ་དང༌། །ཅི་ཡང་མེད་པའི་སྒོམ་རྣམས་ནི། །ང་ཡི་ཕྱོགས་ནས་བལྟས་ཙ་ན། །ཁྱད་པར་དབྱེ་བ་མེད་པར་གོ[༥༣༥] ༑ཁྱོད་རང་དབྱེ་བ་ཅི་ཡིས་འབྱེད། །ང་ནི་བདེན་པར་མེད་པ་ཡི། ། ངེས་ཤེས་ཡོད་པའི་ཁྱད་དེས་92ན། །སྤྱིར་དུ་ངེས་ཤེས་ཡོད་མི་ཕན།[༥༣༦] ། མཉམ་གཞག་ངོ་ན་དྲིས་པ་ཡིན། །ངེས་ངོར་ངེས་ཤེས་ཡོད་ཟེར་ན། །དེ་ནི་ང་ཉིད་ཡོད་པ་ཡིན། །ཅི་ཡང་མེད་དོ་ཟེར་ན་ནི།[༥༣༧] །ཅི་ཡང་མེད་པའི་སྒོམ་རང་ཡིན། །འཛིན་སྟངས་འགལ་བའི་གཉེན་པོ་མེད། །ང་ལ་ཅི་ཡི་ཕྱིར་ན་

གནོད༑ ༑ང་ནི་བདེན་མེད་ངེས་པ་ཡི།[༥༣༨] །ངེས་ཤེས་དེ་ཡི་འཛིན་སྟངས་ཀྱི༑ ༑རྒྱུན་ནི་སྐྱོང་ངོ་ཟེར་ན་ནི། །སྐྱོང་མཁན་93སུ་འདྲ་ཅིག་གིས་བྱེད། །བློ་ཅིག་ལས་ནི་འོས་མེད་མོད།[༥༣༩] །དེ་འདྲ་ས་མཚམས་གང་ན་ཡོད། ། མཉམ་གཞག་ངོ་ན་ཡོད་ན་ནི། །དེ་ནི་ང་ཉིད་ཡོད་པ་ཡིན། །ང་མེད་བསྒོམ་པ་ག་ལ་ཡིན།[༥༤༠] །མཉམ་གཞག་སྔོན་དུ་ཡོད་ཟེར་ན། །མཉམ་གཞག་སྐྱོང་ལ་དེས་ཅི་ཕན། །མཉམ་གཞག་རྗེས་སུ་ཡོད་ཟེར་ན། །མཉམ་གཞག་རྫོགས་ནས་ཅི་ཞིག་སྐྱོང༌།[༥༤༡] །མཉམ་གཞག་དུས་སུ་ཡོད་ཟེར་ན། །ཡོད་དུ་ཆུག་མོད་ས་མཚམས་དང། །སྡོད་པའི་གནས་རྟེན་གང་དུ་འཆའ། །མཉམ་གཞག་རང་ལ་འཆའ་ཟེར་ན།[༥༤༢] །མཉམ་གཞག་སྟོང་པ་ཉིད་ཡིན་པས། །དེ་ལ་རྟེན་བཅས་སྡོད་པ་ནི། །བློ་རང་སྟོང་པར་མ་སོང་བར། །བློ་དང་སྟོང་པ་མཉམ་གནས་ན།[༥༤༣] །ལེགས་ན་སྒྱུ་མ་ལྟ་བུ་ཙམ། །དེ་མིན་མཉམ་གཞག་བློར་འདུག་པས། །ང་ལ་མཉམ་གཞག་བྱས་བསྒོམ་ཡིན། །གཙ་བོ་སེམས་རང་སྟོང་པར་ནི།[༥༤༤] །སོང་བའི་མཉམ་གཞག་ལ་གནས་ནས། །སེམས་ལས་གཞན་པའི་སེམས་བྱུང་བློ། །དེ་ཡིས་མཉམ་གཞག་སྐྱེད་ཞེ་94ན། །དེ་ཡི་སྡོད་ས་གང་ན་ཡོད།[༥༤༥] །མཉམ་གཞག་དུས་སུ་ཡོད་ཟེར་ན། །སྔ་མའི་སྐྱོན་རྣམས་སོ་ན་གནས། །མི་མངོན་ཚུལ་དུ་ཡོད་ཟེར་ན། །སྤྱི་ནི་གཙ་བོའ་ིཁས་ལེན་ལྟར།[༥༤༦] །གྲངས་ཅན་ལ་ནི་འགྲན་ནམ་ཅི། །ས་བོན་གྱིས་ཀྱང་མྱུ་གུ་ནི། །མི་གསལ་བ་ཡི་ཚུལ་བསྐྱེད་ལྟར། །བདག་སྐྱེ་ཁས་ལེན་གྲངས་ཅན་ནི།[༥༤༧] །ཕྲག་དོག་སྐྱེ་བར་མི་འགྱུར་རམ། །ལ་ལ་འདི་འདྲའི་སྣང་ཚུལ་ལ༑ ༑མགོ ་བསྐོར་མང་དུ་བཟེད་ནས་ནི། །ཅ ི ་ཡང་ཡིད་ལ་མི ་བྱ ེད་

པའི༑[༥༤༨] ༑སྒོམ་གྱིས་མི་ཚ་ཧྲིལ་པོར་95 བསྒྲིལ། །དེ་འབྲས་ཅི་ཡང་མེད་པ་འབྱུང༌། །འདི་དག་ང་ཡིས་བྱས་པ་ཡིན། །དེས་ན་ང་ཉིད་ཡོད་པ་ཡིན༑[༥༤༩] ༑ང་མེད་ཟེར་བ་ཁྱོད་ལ་འགལ། །དཔྱད་མཚམས་འཇོག་96 མཚམས་མ་ཤེས་ན། །འདི་ཡང་མགོ་བོ་འཁོར་བའི་རྒྱུ། །ཧ་ཅང་དཔྱད་པ་དག་དྲགས་ན།[༥༥༠] །དེ་ཡང་སྐྱོན་དུ་འགྱུར་བ་ཡིན། །དཔྱད་པ་མེད་ན་དེ་བས་སྐྱོན། །དཔྱད་མཚམས་འཇོག་ལ་མཁས་ན་ནི། །མཁས་པའི་མཆོག་གྱུར་ཅིག་ཏུ་འདུག[༥༥༡] །ཁྱོད་ལ་ཆོད་ཆོད་མང་ཡོད་པས། །བསམ་བློ་ཐོང་ལ་ལན་ཅིག་ཐོབ། །སྭ་བྷཱ་ཝ་ཡི་སྔགས་དོན་ནི། །ཆོས་རྣམས་ཀུན་གྱི་རང་བཞིན་ནི།[༥༥༢] །རྣམ་པར་དག་པའི་བདག་ཉིད་དེ། །ངའོ་ཞེས་པའི་ང་རྒྱལ་ནི༑ ༑བསྒོམ་པ་97ཀུན་གྱིས་འཇོག་བྱེད་ན། །ང་རྒྱལ་འཇོག་མཚམས་གང་དུ་བྱེད༑[༥༥༣] ༑ཆོས་རྣམས་རང་བཞིན་རྣམ་དག་ལ། །མཉམ་པར་བཞག་པའི་བཞག་ངོ་དེར། །ང་རྒྱལ་ཡོད་མེད་ཇི་ལྟར་བྱེད། །ཡོད་ན་དེ་ནི་ཀུན་རྫོབ་ཡིན༑[༥༥༤] ༑དེ་ནི་ང་ཡི་ང་རྒྱལ་ཡིན། །རང་བཞིན་དག་ལ་དགོས་པ་ཅི། ། མེད་ན་ང་རྒྱལ་གང་དུ་འཇོག །མཉམ་གཞག་དུས་སུ་འཇོག་ཟེར་ན།[༥༥༥] ། རང་བཞིན་རྣམ་དག་ཆ་དེ་ནི། །སྟོང་པ་ཉིད་ལ་ཟེར་བ་ཡིན། །ང་རྒྱལ་ཀུན་རྫོབ་ཆ་ཡིན་པས། །མཉམ་དུ་སྡོད་ལུགས་ཇི་ལྟར་བྱེད།[༥༥༦] །ང་རྒྱལ་སྟོང་པར་སོང་ཟེར་ན། །ང་རྒྱལ་སུ་ཡིས་འཛིན་པར་བྱེད། །སྟོང་པ་ང་རྒྱལ་དུ་སོང་ན། །ཡང་ན་སྟོང་པ་མེད་པ་ཡིན།[༥༥༧] །ཡང་ན་ང་རྒྱལ་མེད་པ་ཡིན། ། སྟོང་པ་མེད་པར་གྱུར་ན་ནི། །སྟོང་པའི་མཉམ་གཞག་གང་དུ་བསྒོམ། །ང་རྒྱལ་མེད་པར་གྱུར་ན་ནི།[༥༥༨] །སྟོང་ལ་ང་རྒྱལ་སུ་ཡིས་འཛིན། །གཉིས་ཀ་



60  ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ།   60 

 

ཡོད་པས་98འདྲེས་ཟེར་ན། །སྒྱུ་མ་ལྟ་བུའི་དོན་ཡིན་གྱི། །སྟོང་པའི་མཉམ་གཞག་ག་ལ་ཡིན།[༥༥༩] །མཉམ་གཞག་ངོ་ན་ང་རྒྱལ་ནི། །སྣང་བར་གྱུར་ན་ང་སྣང་མོད། །ང་ནི་རྒྱུན་དུ་འགྲོགས་པ་ལ། །སྣང་བར་བསྒོམ་པ་ག་ལ་དགོས༑[༥༦༠] ༑ཆོས་རྣམས་ཐམས་ཅད་དཀྱིལ་དུ་ནི། །ང་རྒྱལ་དེ་ནི་ཐེ་འམ་ཅི༑ ༑ཐེ་འོ་ཞེ་ན་ང་རྒྱལ་ནི། །རང་བཞིན་རྣམ་པར་དག་ཆར་སོང༌།[༥༦༡] །ང་རྒྱལ་སུ་ཡིས་འཛིན་པར་བྱེད། །ང་རྒྱལ་དེ་རྒྱུན་ཡོད་ཟེར་ན། །རྒྱུན་ཡང་
ཐམས་ཅད་ལ་ཐེ་ན། །མི་ཐེ་ཐམས་ཅད་སྨོས་པ་ཅི།[༥༦༢] །ང་རྒྱལ་སྟོང་ཉིད་མ་ཞུགས་པར། །དེ་ལ་ང་རྒྱལ་འཛིན་ཞེ་ན། །དེ་ནི་སྟོང་པ་ཉིད་ལ་ནི། །ལྟད་མོ་བལྟ་བའི་ཚུལ་འདྲ་བས།[༥༦༣] །ང་མེད་བསྒོམ་པ་མ་ཡིན་པས། །འཛིན་སྟངས་འགལ་བའི་དོན་མེད་དོ། །ཤེས་རབ་ཁ་ལ་སྨྲ་བཅད་བྱིན། །འོ་བརྒྱལ་བྱས་པའི་ཁ་ན་མེད།[༥༦༤] །ཤཱུ་ནྱ་ཏཱ་ཡི་སྔགས་དོན་ཡང༌། །ཡུལ་ནི་སྟོང་དང་ཡུལ་ཅན་ནི། །རང་བཞིན་དབྱེར་ནི་མི་ཕྱེད་པའི། །བདག་ཉིད་ངའོ་ཞེས་བསྒོམ་ན།[༥༦༥] །ཡུལ་ཅན་སུ་ཡིས་བྱས་ནས་ནི། །ང་རྒྱལ་ཅི་འདྲ་ཞིག་གིས་བསྒོམ། །ཡུལ་ཅན་སེམས་ལ་བྱེད་པ་དང༌། །ང་རྒྱལ་ང་ཙམ་དེས་99 བྱེད་ན།[༥༦༦] །དེ་འདྲའི་སྟོང་ཉིད་དེ་ལ་ནི། །མཉམ་པར་བཞག་པའི་བཞག་ངོ་དེར། །ང་རྒྱལ་དེ་ནི་ཡོད་དམ་མེད། །ཡོད་ན་ང་ཉིད་ཡོད་པ་ཡིན།[༥༦༧] ། མེད་ན་ང་རྒྱལ་སུ་ཡིས་འཛིན། །སྟོང་པ་ཉིད་དང་དབྱེར་མེད་པར། །ཞུགས་པའི་ང་རྒྱལ་འཛིན་ཞེ་ན། །སྟོང་ཉིད་རང་དུས་དེ་རུ་ནི།[༥༦༨] །ང་རྒྱལ་ཀུན་རྫོབ་ཡོད་དམ་ཅི། །ཡོད་ན་ང་ཡིས་འོངས་པ་ཡིན། །སྟོང་པ་ཉིད་དང་འདྲེས་ནས་ནི། །དབྱེ་བ་ཡོད་པ་མ་ཡིན་ན།[༥༦༩] །ང་རྒྱལ་སྟོང་པར་སོང་བས་ན། ། 

སྟོང་པས་ང་རྒྱལ་འཛིན་ནམ་ཅི། །མཉམ་གཞག་དུས་སུ་ཡོད་ཟེར་ན། ། མཉམ་གཞག་རང་དུས་སྟོང་ཉིད་ཡིན།[༥༧༠] །སྟོང་ཉིད་རང་གི་དུས་སུ་ནི། ། ང་རྒྱལ་ཡོད་ན་སྔ་མ་ཡི། །སྐྱོན་ནི་སོ་ན་གནས་པ་ཡིན། །ང་རྒྱལ་སྟོང་པ་གཉིས་པོ་ནི།[༥༧༡] །གཉིས་ཀ་མེད་པ་མ་ཡིན་པའི། །སྣང་སྟོང་ཚགས་པར་གནས་ཞེ་ན། །དེ་ནི་རྗེས་ཐོབ་སྐྱོང་ལུགས་ཡིན། །སྟོང་པའི་མཉམ་གཞག་ག་ལ་ཡིན།[༥༧༢] །མགོ་བོ་འཁོར་བའི་ས་མཚམས་འདིས། །ང་ཡི་འཕྲིན་ལས་རྒྱས་རྒྱས་འདྲ། །ཤེས་རབ་ཕྲག་དོག་བྱེད་བྱེད་འདྲ། །འདི་ཡི་སྐབས་སུ་ལ་
ལ་ནི།[༥༧༣] །རང་ལ་བློ་གཏད་མ་བྱུང་བས། །སྔགས་ཀྱི་སྐབས་ནི་ཡིན་ཞེས་སྨྲ། །སྔགས་ལ་གཏད་སོ་མེད་པ་ནི། །དེ་བས་ཀྱང་ནི་ངོ་མཚར་ཆེ༑[༥༧༤] ༑ནཱ་ད་འོད་གསལ་བསྡུས་པ་ཡི། །སྟོང་སང་དེ་ལ་མཉམ་འཇོག་ན༑ ༑དེ་འདྲའི་སྟོང་སང་ཅི་འདྲ་ཞིག །རྟེན་དང་བརྟེན་པ་རིམ་གྱིས་ནི།[༥༧༥] ། ནཱ་དའི་བར་དུ་བསྡུས་ནས་ནི། །ནཱ་ད་ཡིད་ངོར་བསྡུས་པ་ཡི། །སྟོང་སང་དེ་དང་རིལ་འཛིན་དང༌། །རྗེས་གཞིག་སྡུད་རིམ་བྱས་པ་ཡི།[༥༧༦] །སྟོང་སང་དེ་དང་ཡིད་བྱེད་ནི། །བཀག་པའི་སྟོང་པ་དེ་དང་ནི། །ཅི་ཡང་ཡིད་ལ་མི་བྱེད་པའི༑ ༑སྟོང་པའི་རྣམ་པ་དེ་རྣམས་ཀྱི།[༥༧༧] །ཁྱད་པར་སྤུ་རིས་གང་གིས་འབྱེད༑ ༑ཡིད་ལ་སྣང་བ་བསྡུས་མཉམ་དང༌། །བསྡུས་པའི་སྟོང་སང་འདྲ་མཉམ་དང༌། །ང་མེད་བསྒོམ་པའི་གཉེན་པོ་ནི།[༥༧༨] །འཛིན་སྟངས་འགལ་བ་མེད་མཉམ་ན། །ཁྱད་པར་ཡོད་ཅེས་ཙམ་གྱིས་ནི། །མི་ཚད་དབྱེ་བ་ཕྱེ་ཞིག་གོ ༑སྣང་ལ་རང་བཞིན་མེད་པ་ཡི།[༥༧༩] །དཀྱིལ་འཁོར་བསྒོམ་པ་སྔོན་སོང་ནས༑ ༑དེ་ཉིད་ཉེར་བསྡུས་བསྡུས་པ་ཡི། །སྟོང་སང་དེ་ལ་སྔར་གྱི་ནི། །རང་

བཞིན་མེད་པའི་འཛིན་སྟངས་དེ།[༥༨༠] །ཡོད་པས་གཉེན་པོ་100འགལ་ཞེ་ན༑ ༑ཅང་མེད་བསྒོམ་པའི་གང་ཟག་དེ། །སྐྱེ་བ་ཐོག་མ་མེད་པས་ན། །རང་བཞིན་མེད་པའི་ཚིག་ཙམ་ཅིག101[༥༨༡] །སྔོན་ཆད་ཐེངས་102གཅིག་བསྒོམ་མྱོང་ནས། །རང་བཞིན་མེད་པའི་འཛིན་སྟངས་དེ། །ཡོད་པས་གཉེན་པོ་འགལ་བར་མཚུངས། །མཉམ་གཞག་སྐྱོང་བའི་དུས་སུ་ནི།[༥༨༢] །འཛིན་སྟངས་འགལ་བའི་སྒོམ་མེད་ན། །སྔོན་ཆད་ཡོད་དོ་ཟེར་བ་དང༌། །ཕྱིན་ཆད་བསྒོམ་མོ་ཟེར་བས་ནི། །མཉམ་གཞག་སྐྱོང་དུས་གང་ལ་ཕན།[༥༨༣] ། ལྟོགས་དུས་ཟ་རྒྱུའི་སྤག་མེད་ན། །ནང་ན་རྩམ་པ་ཡོད་ཞན་འདྲ། །ལ་ལས་སེམས་དང་ནཱ་ད་ནི། །ཁ་ཁར་བྱས་ནས་ནཱ་ད་ནི།[༥༨༤] །སྡུད་རིམ་དེ་ལ་སེམས་ཀྱིས་ནི། །བལྟ་བའི་ཚུལ་དུ་བྱས་ནས་སུ། །སེམས་ནི་དེ་ཁར་བསྡད་ནས་ནི། །ནཱ་ད་བསྡུས་པའི་སྟོང་སང་ལ།[༥༨༥] །སེམས་ཀྱིས་བལྟ་བའི་ཚུལ་དུ་བྱེད། །དེ་འདྲ་སྒོམ་གྱི་གང་ལ་ཐེ། །ལ་ལས་སེམས་དང་ནཱ་ད་གཉིས། ། དབྱེར་མེད་བྱས་ནས་ནཱ་ད་ནི།[༥༨༦] །བསྡུས་པའི་སྟོང་སང་དེ་ལ་ནི། །དེ་གར་བསྡད་པའི་སེམས་ཀྱིས་བལྟ། །རྒྱུ་མཚན་ཅི་ཡི་ཕྱིར་ན་ནི། །ནཱ་དའི་སྣང་བ་བསྡུས་པ་ཙམ།[༥༨༧] །སེམས་ནི་དེ་གར་ལུས་པ་ཡིན། །སེམས་ཀྱང་མཉམ་དུ་དག་ཅེ་ན། །མི་ནི་གསོན་པོར་མེར་བསྲེགས་ཚ། །ཕུང་པོ་ཚིག་ཚ་སེམས་ཚིག་གམ།[༥༨༨] །ཕུང་པོ་གཏན་མེད་གྱུར་པ་ན། །སེམས་ཀྱང་གཏན་མེད་གྱུར་ཏམ་ཅི། །ནཱ་དའི་སྣང་བ་ཞིག་པ་ན། །དེར་འཛིན་བློ་ནི་མི་སྐྱེ་བ༑[༥༨༩] ༑བྱེ་བྲག་སྨྲ་བའི་ལྟ་བ་འདྲ། །དེ་འདྲ་འདི་ནི་མི་འདོད་དམ། །ནཱ་དའི་སྣང་བ་ཡལ་བ་ལ། །བདེན་པར་མེད་པའི་དོན་འཇོག་ན།[༥༩༠] །ནམ་མཁར་

སྤྲིན་ཕུང་ཡལ་བ་དེ། །སྤྲིན་གྱི་གནས་ལུགས་ཡིན་ལགས་སམ། །སེམས་ནི་རང་གི་ངོས་ནས་ནི། །རང་བཞིན་མེད་པའི་དོན་ཅིག་ལ།[༥༩༡] །སེམས་ཀྱི་གནས་ལུགས་མ་བྱས་ན། །ང་ཡི་འཕྲིན་ལས་རྒྱས་སུ་འགྲོ། །དེ་བཞིན་ཆོས་རྣམས་ཀུན་ལ་མཚུངས། །སྟོང་པ་ཉིད་ཀྱི་གོ་བ་ནི།[༥༩༢] །རྣམ་པར་དག་པ་མ་ཆགས་ཤིང༌། །བླ་མའི་མན་ངག་མེད་པ་དང༌། །རང་དགར་ལམ་འདི་ལ་འཇུག་པའི། །སོ་སྐྱེ་རྣམས་ལ་མགོ་བོ་ནི།[༥༩༣] །འདི་ཡི་ཐད་དུ་འཁོར་ས་འདུག །དེས་ན་བླ་མ་མཁས་པ་བསྟེན། །བསྟེན་པ་ཙམ་གྱིས་མི་ཆོག་པས། །སྒྲོ་འདོགས་ལེགས་པར་ཞིབ་པར་ནི།[༥༩༤] །བཅད་ནས་ངེས་ཤེས་སྙིང་ནས་ནི། །འདྲོངས་ཀྱང་ཚིམ་པར་མ་མཛད་པར། །ངོམས་པ་མེད་པར་
ཆད་ཅིག་ཨང༌། །དལ་འབྱོར་དོན་ཡོད་མཛད་ཅིག་ཨང༌།[༥༩༥] །བདེན་འཛིན་ང་ཡིས་དྲང་གཏམ་ཡིན། །ཤེས་རབ་ཁ་པོ་ཆེ་ཡང་ནི། །ཤེས་རབ་ཡུད་ཙམ་ཅིག་ལ་ནི། །ཁ་པོ་ཁམས་གསུམ་གང་བར་འདོན།[༥༩༦] །ཁམས་གསུམ་འཁོར་བའི་སེམས་ཅན་ཚ། །ཁྱེད་རང་ཚ་ཡི་ངོས་ནས་ནི། །ང་ནི་བདེན་པར་མ་བཟུང་ན། །ང་ཡི་ངོས་ནས་ཁྱེད་ཚ་ལ།[༥༩༧] །བདེན་པའི་ཆ་ནི་རྡུལ་ཙམ་མེད། །བདེན་གྲུབ་རྡུལ་ཙམ་མེད་པ་ལ། །ཡོད་པ་ལྟར་དུ་མ་འཛིན་ཅིག ། 

གཉིས་པ་ཤེས་རབ་ཀྱིས་དེ་ལ་ལན་འདེབས་ཚུལ་ནི། ཤེས་རབ་ཀྱིས་ནི་ལན་སྨྲས་པ༑[༥༩༨] ༑ཆོས་སྐུར་ང་རྒྱལ་འཇོག་པ་ལ། །ལབས་ལབས་ཇི་ལྟར་མང་ལགས་ཀྱང༌། །རོལ་བརྒྱ་ཤལ་བ་གཅིག་གིས་ཆོད། །ལེགས་པར་ཉོན་ལ་ལན་ཐོབ་ཅིག[༥༩༩] །སྔ་སོར་དཔེ་ལ་ལན་ཐེབས་ན། །དོན་ལ་ལན་ནི་ཐེབས་

པར་འགྱུར། །ཆུ་ཕོར་ཕྱེད་ཕྱེད་པ་གཉིས་ནི། །གཅིག་ཏུ་དྲིལ་བའི་ཚ ་ན་ནི༑[༦༠༠] ༑དེ་གཉིས་དབྱེ་བ་ཡོད་དམ་མེད། །ཡོད་ན་ཆུ་གཉིས་ཁྱོད་ཀྱིས་ཕྱེ༑ ༑མེད་ན་སྔ་མའི་ཆུ་དེ་ནི། །རྟིང་མའི་ཆུ་རུ་སོང་ངམ་ཅི།[༦༠༡] །སོང་ན་སྔ་ཆུ་ཕྱི་ཆུ་གང༌། །མིང་གི་ཁྱད་པར་ཡོད་དམ་མེད། །ཡོད་ན་སྔ་མའི་ཆུ་དེ་གང༌། །མེད་ན་སྔ་མའི་ཆུ་དེ་ནི།[༦༠༢] །རྟིང་མར་བླུག་པ་མ་ཡིན་ནམ། །བླུག་ན་མིང་གི་ཁྱད་བྱུང་བས། །དེ་ཡང་ཁྱོད་ལ་འགལ་བ་ཡིན། །འདྲེས་ནས་འབྱེད་རྒྱུ་མེད་ཟེར་ན།[༦༠༣] །འདྲེས་དུས་རང་དུ་སྔ་ཆུ་དེ། །ཡོད་དམ་མེད་པ་ཁྱོད་ཀྱིས་སྨྲོས། །མེད་ན་བླུག་བཞིན་གང་དུ་སོང༌། །ཕོར་པ་གང་བའི་རྒྱུ་མཚན་ཅི།[༦༠༤] །ཡོད་ཀྱང་འདྲེས་ནས་དབྱེ་བ་ནི། །འབྱེད་མི་ཐུབ་ཀྱང་ཡོད་ཅེ་ན། །མི་གསལ་བ་ཡི་ཚུལ་ཡོད་དེ། །ཁྱེད་རང་སྟེང་དུ་འཁོར་གསུམ་
མོ༑[༦༠༥] ༑དེ་བཞིན་ཆོས་སྐུའི་ང་རྒྱལ་ལའང༌། །མཚུངས་པར་གྱུར་པ་འདི་ལྟ་སྟེ། །ཡུལ་ཅན་བདེ་བ་ཆེན་པོ་དང༌། །ཡུལ་ནི་སྟོང་པ་ཉིད་གཉིས་ནི༑[༦༠༦] ༑དབྱེར་མི་ཕྱེད་པའི་བདག་ཉིད་དེ། །ང་འོ་ཞེས་པའི་ང་རྒྱལ་ལ། ། བཞག་པར་གྱུར་པ་ཙམ་གྱིས་ནི། །དེ་ནི་སྟོང་ཉིད་ངང་དེར་ཞུགས།[༦༠༧] ། ཆུ་ལ་ཆུ་བཞག་ཇི་བཞིན་ནོ། །སྟོང་ཉིད་དུ་ཞུགས་ང་རྒྱལ་ནི། །མཉམ་གཞག་ངོ་ན་མེད་མོད་ཀྱང༌། །མཉམ་གཞག་དུས་དེར་ཡོད་ཀྱང་ནི།[༦༠༨] །དབྱེ་བ་འབྱེད་པར་ག་ལ་ནུས། །ཆོས་ཅན་བདེ་བ་ཆེན་པོ་ལའང༌། །དེ་བཞིན་དཔེ་ནི་མཚུངས་པ་ཡིན། །འོ་ན་ང་རྒྱལ་གང་དུ་འཛིན།[༦༠༩] །ང་རྒྱལ་མཉམ་གཞག་དུས་སུ་འཛིན། །འཛིན་ཚུལ་རང་གི་དངོས་གཞི་ནི། །ཡུལ་ཅན་བདེ་བ་ཆེན་
པོ་དང༌། །ཡུལ་ནི་སྟོང་པ་ཉིད་གཉིས་ནི།[༦༡༠] །དབྱེར་མེད་རོ་གཅིག་གྱུར་

པ་ཡི། །བདག་ཉིད་དེ་ནི་ངའོ་ཞེས། །ང་རྒྱལ་དེ་ཡི་འཛིན་སྟངས་ནི། །མེད་དགག་ཙམ་གྱི་གསལ་ངར་དང༌།[༦༡༡] །ཤུགས་ལྡན་དྲག་ལ་གྲིམས་པ་ཡི། ། རྒྱུན་ལ་མཉམ་པར་བཞག་ནས་ནི། །བྱིངས་རྒོད་མེད་པར་སྐྱོངས་ཤིག་གོ ། འདི་དང་སྐབས་ནི་འགའ་ཞིག་ཏུ།[༦༡༢] །གཞོན་ནུས་བདེ་བ་མྱོང་བ་བཞིན༑ ༑བརྗོད་དུ་མེད་པའི་ཉམས་ཅིག་103ཡོད། །ལྐུགས་པས་རྨི་ལམ་རྨིས་པ་བཞིན། །སྨྲ་རུ་མེད་པའི་ཉམས་ཅིག་104ཡོད།[༦༡༣] །འདི་དག་ཁྱོད་ཀྱིས་གོ་བ་མེད། །གོ་ཡང་ཁྱོད་ནི་མ་རིག་པས། །ཡིད་ཆེས་བྱེད་པར་ག་ལ་
འགྱུར༑ ༑ཁྱོད་ཀྱི་ཐད་དུ་གསང་སྒྲོག་གོ[༦༡༤] །ནཱ་ད་རིལ་འཛིན་རྗེས་གཞིག་སོགས༑ ༑འོད་གསལ་སྡུད་དོན་འདི་ལྟ་སྟེ། །ཉི་མའི་འོད་ཀྱིས་མུན་བསལ་བས༑ ༑ཆོས་ཀུན་གསལ་བར་སྣང་བ་ལྟར།[༦༡༥] །དེ་བཞིན་ཤེས་རབ་འོད་ཀྱིས་ནི།  །བདེན་འཛིན་མུན་པ་བསལ་བ་ཡི།  །འཛིན་སྟངས་མེད་དགག་ཙམ་ཞིག་ལ། །གསལ་བར་105ཤུགས་ལྡན་དྲག་གྲིམས་པའི།[༦༡༦] །རྒྱུན་གྱི་མཉམ་གཞག་སྐྱོངས་ཤིག་གོ །འོད་གསལ་ཞེས་སུ་བཏགས་པ་ཡིན། ། སེམས་དང་ནཱ་ད་དབྱེར་མེད་ད ེ། །ད ེ ་འདྲའི ་འ ོད་གསལ་དུ་ཞུགས་པས༑[༦༡༧] ༑དེ་ནི་སྟོང་པར་ཞུགས་པ་ཡིན། །ཤེས་རབ་འོད་ཀྱིས་སེམས་ཀྱི་ནི༑ ༑བདེན་འཛིན་མུན་པ་བསལ་བ་དེ། །སེམས་ཀྱི་གནས་ལུགས་ཡིན་
ལགས་ན།[༦༡༨] །བདེན་འཛིན་ཁ་ལ་སྨྲ་བཅད་བྱིན། །གནས་ལུགས་འདི་ལ་རྨོངས་པས་ན། །ཁྱོད་ལ་མ་རིག་མིང་བྱུང་མོད། །ང་ནི་མཁའ་ལ་ཉི་ཟླ་འདྲ༑[༦༡༩] ༑ཤར་བ་ཙམ་གྱིས་མུན་པ་སེལ། །ཁྱོད་ནི་གཏི་མུག་རང་བཞིན་ལས༑106 ༑ལུག་ལྟར་ལུས་པ་མ་ཡིན་ནམ།   །ནཱ་ད་ལ་ན ི ་སྨ ོས་ཅ ི ་

དགོས༑[༦༢༠] ༑རྟེན་དང་བརྟེན་པའི་དཀྱིལ་འཁོར་ནི། །བསྒོམ་པ་ལ་ཡང་ཁྱོད་ཀྱི་ནི། །འཛིན་སྟངས་འགལ་བའི་གཉེན་པོ་ཡོད། །དེ་ཡི་རྒྱུ་མཚན་ཅི་ཕྱིར་ན༑[༦༢༡] ༑ལུས་སེམས་བདེན་པར་མེད་པར་ནི། །ངེས་པའི་ངེས་ཤེས་དེ་ཉིད་ཀྱི༑ ༑འཛིན་སྟངས་སྟོང་པ་ཉིད་ཞུགས་པའི། །གཟུང་རྣམ་རྟེན་དང་བརྟེན་པ་ཡི༑[༦༢༢] ༑དཀྱིལ་འཁོར་དུ་ནི་ཤར་བས་ན། །ཐ་མལ་ལུས་ཀྱི་བདེན་སྣང་དེ༑ ༑སྣང་ལ་རང་བཞིན་མེད་པ་ཡི། །ལྷ་སྐུར་བསྒོམས་པས་བཀག་པས་ན༑[༦༢༣] ༑ངེས་ངོར་ལྷ་སྐུ་མ་གཏོགས་པ། །ཐ་མལ་ལུས་ཀྱི་བདེན་སྣང་མེད༑ ༑ངེས་ངོར་མི་སྣང་བ་ཡིན་གྱི། །མེད་པར་སྣང་བ་མ་ཡིན་ནོ།[༦༢༤] ། མེད་པར་སྣང་ན་གཏན་མེད་ཡིན། །སྣང་ངོའ་ིབདེན་སྣང་མ་ཞི་ཡང༌། །ངེས་ངོར་ལྷ་སྐུ་བསྒོམ་པ་དེ། །ཇེ་ཆེར་107འཕེལ་ཞིང་རྒྱས་པ་ཡི།[༦༢༥] །དབྱེར་མེད་བརྟན་པ་ཐོབ་གྱུར་ན། །སྣང་ངོའ ་ིབདེན་སྣང་གཏན་ལོག་པས། །དེ་གཉིས་སྲང་མདའ་མཐོ་དམན་བཞིན། །ཞེན་པའང་དེ་བཞིན་མཚུངས་པ་ཡིན༑[༦༢༦] ༑སྟོང་པ་ཉིད་ལ་གཉིས་སྣང་ནི། །ནུབ་པ་ཞེས་བྱ་དེ་ནས་འབྱུང༌། །ཁྱོད་དང་འཛིན་སྟངས་འགལ་བ་ཡི། །གཉེན་པོ་ཡོད་པ་མ་གོ་བའི༑[༦༢༧] ༑ཡུས་ཆེན་ང་ལ་བཙངས་ཞེན་108འདྲ། །སེམས་དང་ནཱ་ད་དབྱེར་མེད་དེ། །སྣང་ལ་རང་བཞིན་མེད་ཡིན་པ། །དེ་ནི་འོད་གསལ་དུ་ཞུགས་པས༑[༦༢༨] ༑ཁྱོད་དང་འཛིན་སྟངས་འགལ་བ་ཡི། །གཉེན་པོ་ཡོད་བཞིན་དེ་ཉིད་ནི། །འོད་གསལ་སྟོང་པ་ཉིད་ཞུགས་པས། །མེ་ནི་འབར་བ་ཉིད་ཀྱི་ཁར༑[༦༢༩] ༑ཤིང་ནི་བསྣན་པ་ཉིད་དང་མཚུངས། །འདི་འདྲའི་ཚུལ་ནི་གཅིག་ཤེས་ན། །དེ་བཞིན་ཀུན་ལ་བསྒྲེས་མཛད་ཨང༌།། 



67  བདག་འཛིན་གཤགས་འདེབས་རྩ་བ།                          67 

 

གསུམ་པ་དོན་བསྡུ་བ་ལ་གཉིས། བདག་འཛིན་གྱི་འདོད་པ་བརྗོད་པ་དང་། ཤེས་རབ་ཀྱིས་དེ་ལ་ལན་འདེབས་ཚུལ་ལོ། །དང་པོ་ལ་གསུམ། མཉམ་གཞག་གི་ངོར་ང་ཡོད་ན་རྟག་མཐར་ལྷུང་ཚུལ། དེ་མེད་ན་ཆད་མཐར་ལྷུང་ཚུལ། ཐོས་པ་མེད་པའི་སྒོམ་ཆེན་གྱིས་ལྟ་བ་སྒོམ་ལུགས་ཀྱི་དཔེ་བརྗོད་པའོ། ། 
དང་པོ་ནི། བདེན་འཛིན་གྱིས་ནི་ལན་སྨྲས་པ།[༦༣༠] །ཁྱོད་དང་ཚིག་ཕྲེང་མཁས་པ་འགལ། །ཐ་སྙད་ལབས་ཚ་འགྲིག་འགྲིག་འདྲ། །མཉམ་གཞག་དོན་ལ་འཇོག་ཁ་རང༌། །ཚིག་སྐྱོན་ཚུན་ཆད་སྤང་109ཁ་མོ།[༦༣༡] །མཉམ་པར་བཞག་པའི་ངོ་དེར་ནི། །ཁྱོད་དང་མཁས་པ་བསྒོམ་ཆེན་འགའ། །ཅི་སྒོམ་འདི་སྒོམ་མེད་པ་དང༌། །ཅི་ཟེར་འདི་ཟེར་མེད་པ་དང༌།[༦༣༢] །གར་འགྲོ་འདིའི་110འགྲོའ ་ིགཏོལ་མེད་ཅིང༌། །བདེན་པར་མེད་དང་གཏན་མེད་གཉིས༑ ༑ངོ་དེར་དབྱེ་བ་འབྱེད་མི་ཐུབ། །དེ་འབྱེད་ཐུབ་པར་མ་གྱུར་ན༑[༦༣༣] ༑ཡོད་དང་བདེན་པར་ཡོད་པ་གཉིས། །ངོ་དེར་དབྱེ་བ་མི་ཕྱེད་པས༑ ༑མཐའ་གཉིས་ལ་ནི་གནས་པ་ཡིན། །དེ་ཡང་ང་ཡི་ཤེས་འདོད་དོ༑[༦༣༤] ༑ངོ་དེར་དབྱེ་བ་མ་ཕྱེད་ན། །ཐ་སྙད་ལ་ཕྱེ་ཕན་པ་མེད། །ངོ་དེར་དབྱེ་བ་མ་ཕྱེད་པས། །མགོ་བོ་འཁོར་ཚད་དེ་རུ་འཁོར།[༦༣༥] །ངོ་དེར་དབྱེ་བ་འབྱེད་ཟེར་ན། །འདི་དག་ལ་ནི་ལན་ཐོབ་ཅིག །ང་ནི་བདེན་པར་མེད་པ་ལ༑ ༑མཉམ་པར་བཞག་པའི་བཞག་ངོ་དེར།[༦༣༦] །ང་ནི་བདེན་པར་མེད་ལགས་ཀྱང༌། །སྟོང་གཞི་ཆོས་ཅན་ང་དེ་ནི། །བཞག་ངོ་དེ་ན་111ཡོད་དམ་མེད༑ ༑ཡོད་ན་ང་ཉིད་ཡོད་པས་ན།[༦༣༧] །རྟག་པའི་མཐར་ནི་མ་ལྷུང་ངམ། ། ང་མེད་བསྒོམ་པའི་དོན་ཅི་ཡོད། །མཉམ་གཞག་ངོ་ན་མེད་མོད་ཀྱང༌། ། མཉམ་གཞག་དུས་སུ་ཡོད་ཟེར་ན།[༦༣༨] །ཡོད་པ་དེར་ནི་ང་112ཡོད་པས། ། དེ་ནི་ང་ཡི་མཉམ་གཞག་ཡིན། །ང་མེད་བསྒོམ་པར་ག་ལ་འགྱུར།། 

གཉིས་པ་མཉམ་གཞག་གི་ངོར་ང་མེད་ན་ཆད་མཐར་ལྷུང་ཚུལ་ནི། མཉམ་གཞག་དུས་དེར་མེད་ཟེར་ན།[༦༣༩] །ཆད་པའི་མཐར་ནི་མ་ལྷུང་ངམ། །སུ་ཞིག་བདེན་པར་མེད་པར་བསྒོམ། །སྟོང་གཞི་མེད་པའི་སྟོང་པ་དེ། །ཅི་འདྲ་བ་ཅིག་ཁྱོད་ཀྱིས་སྨྲོས།[༦༤༠] །ང་ནི་སྟོང་པར་དག་ཟིན་ནས། །ཡོད་ཀྱང་དབྱེ་བ་མི་ཐུབ་ན༑ ༑དབྱེ་བ་མེད་ཀྱང་ང་དེ་ནི། །ཡོད་པ་གང་འདྲར་ཡོད་ཀྱང་ནི།[༦༤༡] །དེ་ཡོད་ས་རུ་ང་ཡོད་པས། །ང་མེད་བསྒོམ་པར་ག་ལ་འགྱུར། །དེ་ག་ང་ཡི་མཉམ་གཞག་ནི། །ཡིན་པ་ཁྱོད་ཀྱིས་མ་ཤེས་པར།[༦༤༢] །བསྒོམ་པས་ཆོས་སྐུ་ཐོབ་ལ་རེ། །དེ་འདྲའི་རྒྱུ་འབྲས་ཡ་མཚན་ཅན། །ཁྱོད་ཀྱིས་ཤེས་ན་ང་ལས་ནི། །ཁྱོད་རང་རང་མ་རིག་ཏུ་འདུག[༦༤༣] །དེ་ལྟ་ཡིན་ན་རྣམ་རྟོག་ནི། ། ཆོས་སྐུ་ཡིན་པ་ཅིས་མི་འཐད། །སེམས་ཅན་ཐམས་ཅད་ཐོག་མེད་ནས། ། འབད་མེད་ཅི་ཕྱིར་གྲོལ་མི་འགྱུར།[༦༤༤] །དེ་འདྲ་དེ་ཡང་ང་ཡི་གྲོགས།། 
གསུམ་པ་ཐོས་པ་མེད་པའི་སྒོམ་ཆེན་གྱིས་ལྟ་བ་སྒོམ་ལུགས་ཀྱི་དཔེ་བརྗོད་པ་ནི། ད་ལྟའི་བསྒོམ་པ་ཕལ་མོ་ཆེ། །སྒོམ་ལུགས་དེ་ལྟར་བྱེད་པ་ནི། །ཤིང་གི་དཀྱིལ་གྱི་སྲིན་བུ་ཡིས།[༦༤༥] །དཀྱིལ་དུ་ཞུགས་ནས་ཤིང་ཟ་ལྟར། །ཁ་ལ་ང་མེད་བསྒོམ་མོ་ཟེར། །བསྒོམ་བྱའི་དཀྱིལ་དུ་ང་བཅུག་ནས། །བསྒོམས་པས་ང་ཉིད་འཕེལ་བ་ཡིན།[༦༤༦] །འདི་ཚུལ་མ་ཐིངས་བསྒོམ་པ་ངལ།། 
གཉིས་པ་ཤེས་རབ་ཀྱིས་དེ་ལ་ལན་འདེབས་ཚུལ་ལ་ལྔ། མཉམ་གཞག་གི་ངོ་ན་ང་མེད་ཀྱང་ཆད་མཐར་མི་ལྷུང་བ་དཔེ་དང་བཅས་ཏེ་བཤད་པ། མཉམ་གཞག་གི་དུས་སུ་ང་ཡོད་པ་ལ་བརྟེན་ནས་བདེན་འཛིན་འཇོམས་ཚུལ། དེ་གཉིས་ཀྱི་སྐབས་ང་ཡོད་མེད་ཀྱི་ཁྱད་པར་གྱིས་མེད་མཐའ་དང་ཡོད་མཐའ་སེལ་ཚུལ། བདེན་འཛིན་ལ་མ་རིག་པའི་སྒྲ་བཤད་ཚང་ཚུལ། རྫུན་གྱིས་རང་གཞན་བསླུ་བས་

རྟག་ཏུ་བདེན་ཚིག་སྨྲོས་དགོས་པའི་རྒྱུ་མཚན་བཤད་པའོ། །དང་པོ་ནི། ཤེས་རབ་ཀྱིས་ནི་ལན་

སྨྲས་པ། །བུད་མེད་ཁྲམ་མོའ ་ིཁ་ཐག་བཞིན། །ཅལ་ཅོལ་མང་ཡང་དོན་གོ་ཆུང༌།[༦༤༧] །རྨོངས་ཆེན་ཁྱོད་ནི་ང་རྒྱལ་གྱི། །རྩོམ་མིའི་བཟོ་ཏ་བལྟ་བལྟ་དང༌། །ཚིག་སྐྱོན་ཅི་འདུག་བལྟ་བ་དང༌། །སྡེབ་སྦྱོར་ལེགས་ཉེས་བལྟ་བལྟ་
བས༑[༦༤༨] ༑ཟབ་དོན་ལེགས་པར་སྨྲས་ལགས་ཀྱང༌། །ཁྱོད་ལ་དོན་དུ་འགྱུར་བ་དཀའ། །ཁྱོད་ལ་དཀའ་ཡང་རང་ཉིད་ནི། །དོགས་པ་གཅོད་པའི་གཞི་ཙམ་ཡིན།[༦༤༩] །གཞན་དུའང་མངོན་ཐོགས་ཡོད་བསམ་མེད། །ཁྱོད་རང་ལན་ཅིག་འདེབས་སྙམ་ན། །གཞན་སྐྱོན་རྟོག་པའི་བློ་སྤངས་ནས། ། ལེགས་པར་ཉོན་ལ་བསམ་བློ་ཐོང༌།[༦༥༠] །བུད་ཤིང་ལ་ནི་མེ་འབར་ཚ། ། འབར་གྱིན་རང་གིས་མཉམ་གཞག་ངོར། །ཤིང་དེ་སྣང་བར་མ་གྱུར་མོད། ། འབར་བའི་མཉམ་གཞག་རང་དུས་སུ།[༦༥༡] །ཤིང་དེ་ཡོད་པས་མེ་འབར་མོད༑ ༑མེད་ན་མེ་ནི་གང་ལ་འབར། །འབར་ཞིང་ཆེས་ཆེར་འབར་བ་དེ། ། གོམས་ ཤིང་བརྟན་པར་གྱུར་པའི་མཐར།[༦༥༢] །ཤིང་དེ་ཚིག་ནས་བརླག་པ་ལྟར༑ ༑དེ་བཞིན་བདེན་འཛིན་བུད་ཤིང་ལ། །ཤེས་རབ་འོད་ཀྱི་མེ་འབར་བའི༑ ༑འབར་ཞིང་རང་གི་མཉམ་གཞག་ངོར།[༦༥༣] །བདེན་འཛིན་བུད་ཤིང་མི་སྣང་བ། །མེད་པར་སྣང་བ་ག་ལ་ཡིན། །མཉམ་གཞག་ངོ་ན་མེད་པ་དེ། ། བདེན་པར་མེད་པའི་དོན་ཡིན་གྱི།[༦༥༤] །ཆད་མཐར་ལྷུང་བ་ག་ལ་ཟེར། །ཐ་སྙད་དུ་ཡང་མེད་པ་ནི། །ཆད་པའི་མཐར་ལྷུང་ཞེས་བྱའོ།། 

གཉིས་པ་མཉམ་གཞག་གི་དུས་སུ་ང་ཡོད་པ་ལ་བརྟེན་ནས་བདེན་འཛིན་འཇོམས་ཚུལ་
ནི༑  མཉམ་གཞག་ངོ་ན་མི་སྣང་ཡང༌།[༦༥༥] །མཉམ་གཞག་དུས་སུ་ཡོད་པ་ལ༑ ༑ཤེས་རབ་འོད་ཀྱི་མེ་དེ་ནི། །འབར་གྱི་དེ་ལས་གཞན་དུ་ན། །ཇི་ཙམ་

འབར་ཡང་འདི་དུས་ཀྱི།[༦༥༦] །བདེན་འཛིན་བུད་ཤིང་ག་ལ་འཚིག །ཁོང་རང་ཚིག་སར་ཁོ་རང་ལས། །འབར་གྱི་གཞན་དུ་མ་ཡིན་ནོ། །གལ་ཏེ་ཚིག་གོ་ཞེ་ན་ནི།[༦༥༧] །འདྲེ་ནི་ཤར་དང་ཡ་སྟགས་ནུབ། །རྐུན་མ་སྤང་ལ་རྗེས་གཅོད་ནགས། །དེ་འདྲའི་རྒྱུ་འབྲས་ཡ་མཚན་ཅན།། 
གསུམ་པ་དེ་གཉིས་ཀྱི་སྐབས་ང་ཡོད་མེད་ཀྱི་ཁྱད་པར་གྱིས་མེད་མཐའ་དང་ཡོད་མཐའ་སེལ་

ཚུལ་ནི། དཔེ་དོན་གཉིས་ཀྱིས་གོ་ནུས་ཀྱང༌།[༦༥༨] །གལ་པོ་ཆེ་ཡི་ཡང་སྐྱོར་ན༑ ༑ང་ནི་བདེན་པར་མེད་པ་ལ། །མཉམ་པར་བཞག་པའི་བཞག་ངོ་དེར། །ང་ནི་མི་སྣང་བ་ཡིན་ཀྱང༌།[༦༥༩] །རྟག་མཐར་ལྷུང་བར་མི་འགྱུར་ཞིང༌། །འདི་ཡིས་མེད་མཐའ་སེལ་བ་ཡིན། །ཅི་ཕྱིར་སྟོང་གཞི་ཆོས་ཅན་གྱི། །ང་ནི་ཡོད་པས་ང་མེད་ཀྱི།[༦༦༠] །མཐའ་ནི་ཨེ་སེལ་ཁྱོད་རང་ལྟོས། །བཞག་དུས་ང་ནི་ཡོད་པས་ན། །ཡོད་བཞིན་དེ་ག་བདེན་མེད་དུ། །བསྒོམ་གྱི་གཞན་དུ་མ་ཡིན་ནོ༑[༦༦༡] ༑དེ་ཡིས་རྟག་མཐར་ལྷུང་བ་སེལ།། 
བཞི་པ་བདེན་འཛིན་ལ་མ་རིག་པའི་སྒྲ་བཤད་ཚང་ཚུལ་ནི། དེ་ག་བདེན་མེད་བསྒོམ་

པ་ལ། །ཤིང་སྲིན་དཔེ་ཡི་མཚུངས་པ་འཁྲུལ། །དེ་ག་བདེན་མེད་113མི་
བསྒོམ་པར།[༦༦༢] །འཇོག་ན་ཤིང་སྲིན་མཚུངས་པ་ཡིན། །མཉམ་གཞག་དུས་སུ་ང་མེད་ན། །སུ་ཞིག་བདེན་པར་མེད་པར་བསྒོམ། །སྟོང་གཞི་མེད་པའི་སྟོང་པ་དེ།[༦༦༣] །ཅི་འདྲ་བ་ཅིག་ཁྱོད་ཀྱིས་སྨྲོས། །འཁོར་གསུམ་བྱུང་ལ་ངོ་ཚ་མེད། །གོང་འོག་འགལ་ལ་ཁྲེལ་གཞུང་མེད།114 །གཏི་མུག་རང་མ་རིག་གི་ནི།[༦༦༤] །སྒྲ་བཤད་དོན་དུ་ཚང་ངོ་ཨང༌།། 

ལྔ་པ་རྫུན་གྱིས་རང་གཞན་བསླུ་བས་རྟག་ཏུ་བདེན་ཚིག་སྨྲོས་དགོས་པའི་རྒྱུ་མཚན་བཤད་པ་

ནི༑ ཁོ་བོ་བདེན་པའི་ཚིག་སྨྲ་ཡི། །ཁྱོད་ཀྱི་115བརྫུན་ཚིག་སླུ་ཆོས་འདི། ། རང་གཞན་མགོ་བོ་འཁོར་བའི་རྒྱུ།[༦༦༥] །བརྫུན་པ་སྤོངས་ལ་བདེན་པ་སྨྲོས༑ ༑ཡངས་པའི་རྒྱལ་ཁམས་ཉི་ཤར་འདྲ།། 
གསུམ་པ་བཤད་པ་མཐར་ཕྱིན་པའི་བྱ་བ་ལ་གཉིས། ཁེངས་སྐྱུང་ཞིང་སྤྲོ་བ་བསྐྱེད་ཕྱིར་གཞུང་བརྩམས་པ་ལ་ནོངས་པ་བཟོད་གསོལ་དང་། བརྩམས་པ་མཐར་ཕྱིན་པའི་ཚུལ་དངོས་སོ། །དང་པོ་

ནི༑ སྦལ་ཆུང་ལྷ་རྡོར་ཇི་བཞིན་དུ། །ཀུན་དགའ་བློ་གྲོས་འཕེལ་ཕྱིར་ཡིན༑[༦༦༦] ༑མཁས་པས་ཁྲེལ་བར་དགོངས་ནའང༌། །བཟོད་པ་གནས་ལུགས་ངང་116དུ་བཞེས། །བདག་ལ་སྡིག་མེད་མཛད་དུ་གསོལ།[༦༦༧]  
གཉིས་པ་བརྩམས་པ་མཐར་ཕྱིན་པའི་ཚུལ་དངོས་ནི། ཅེས་པ་འདི་ཡང་བཙུན་པ་བློ་བཟང་ཆོས་ཀྱི་རྒྱལ་མཚན་གྱིས་སྨྲས་པ་དགེ་ལེགས་སུ་གྱུར་ཅིག ། །།    



 

 

   



 

 

༄༅། །གཞི་ལམ་འབྲས་བུའི་ཕྱག་ཆེན་གྱི་དོན་རྣམ་
པར་བཤད་པ་བདག་འཛིན་མཐར་སྐྲོད་ཅེས་བྱ་བ་

བཞུགས་སོ། ། 
 
 བླ་མ་དང་རྗེ་བཙུན་མཁྱེན་པའི་གཏེར་དབྱེར་མ་མཆིས་པའི་ཞབས་ལ་ཕྱག་འཚལ་ལོ། །ལྷ་མིའི་སྟོན་པ་སངས་རྒྱས་བཅོམ་ལྡན་འདས། །ཀུན་མཁྱེན་གཉིས་པ་འཇམ་མགོན་ཙང་ཁ་པ། །བློ་བཟང་ཆོས་ཀྱི་རྒྱལ་མཚན་འཛིན་པ་རྣམས༑ ༑བྱང་ཆུབ་སྙིང་པོའ་ིབར་དུ་སྤྱི་བོས་མཆོད། །ཆོས་ཀུན་རང་བཞིན་རྡུལ་ཙམ་མེད་པ་ལ། །རྒྱུ་འབྲས་རྟེན་འབྲེལ་བསྙོན་མེད་བཞག་ཆོག་པའི། ། སྣང་སྟོང་ཟུང་འཇུག་བདག་བློའ་ིཡུལ་མིན་ཡང། །གང་ཤེས་མདོར་བསྡུས་ཚུལ་གྱིས་བཤད་པར་བྱ།།  དེ་ལ་འདིར་བདེ་ལྡན་ཞིང་གི་མགོན་པོ་སངས་རྒྱས་སྣང་བ་མཐའ་ཡས་བསམ་བཞིན་དུ་རྒྱལ་བའི་བསྟན་པ་སྤེལ་བའི་ཕྱིར་ངུར་སྨྲིག་གར་གྱིས་རྣམ་པར་རོལ་པ་པཎ་ཆེན་ཕྱོགས་ཐམས་ཅད་ལས་རྣམ་པར་རྒྱལ་བ་རྗེ་བཙུན་བློ་བཟང་ཆོས་ཀྱི་རྒྱལ་མཚན་དཔལ་བཟང་པོ་ཞེས་སྙན་པའི་གྲགས་པས་སྟེང་ཀུན་ཏུ་ཁྱབ་པ་དེས་ཟབ་ལམ་ཕྱག་རྒྱ་ཆེན་པོའ ་ིདོན་ཐུགས་ཉམས་སུ་བཞེས་པས། རྟག་ཆད་ཀྱི་མཐའ་ཐམས་ཅད་དང་བྲལ་བའི་ཟབ་མོ་དབུ་མའི་ལྟ་བ་ཕུ་ཐག་ཆོད་པ་ཐུགས་རྒྱུད་ལ་འཁྲུངས་ནས་ཉམས་



74                                  རྣམ་བཤད་བདག་འཛིན་མཐར་སྐྲོད།                    74                       

 

རྟོགས་ཀྱི་ཚུལ་དུ་གསུངས་པའི་བདག་འཛིན་གཤགས་འདེབས་ཞེས་གྲགས་པའི་གཞུང་མཆོག་འདི་ཉིད་ཀྱི་དོན་ཅུང་ཟད་ཅིག་འཆད་པ་ལ་གསུམ༑ བཤད་པ་ལ་འཇུག་པའི་བྱ་བ། བཤད་པ་ཉིད་ཉེ་བར་དགོད་པ། བཤད་པ་མཐར་ཕྱིན་པའི་ཚུལ་ལོ། །དང་པོ་ལ་གཉིས། མཆོད་པར་བརྗོད་པ་དང། བཤད་པར་དམ་བཅའ་བའོ།།  དང་པོ་སྟོན་པ་ལ། 
བླ་མ་ལྷག་པའི་ལྷ་ལ་ཕྱག་འཚལ་ལོ།། 

 ཞེས་གསུངས། འདིའི་དགོས་པ་ནི། སྐྱེས་བུ་དམ་པ་རྣམས་བསྟན་བཅོས་རྩོམ་པ་ལ་སོགས་པའི་རྣམ་དཀར་གྱི་བྱ་བ་ཁྱད་པར་ཅན་ལ་འཇུག་པའི་ཐོག་མར་ཡུལ་ཁྱད་པར་ཅན་ལ་འདུད་ཅིང་མཆོད་བརྗོད་མཛད་པ་དེ་བཞིན་དུ་༸པཎ་ཆེན་བློ་བཟང་ཆོས་ཀྱི་རྒྱལ་མཚན་རང་ཉིད་ཀྱང་སྐྱེས་བུ་དམ་པའི་སྤྱོད་པ་དང་མཐུན་པ་དང་། བསྟན་བཅོས་རྩོམ་པའི་འགལ་རྐྱེན་བར་གཅོད་ཞི་ནས་རྩོམ་པ་མཐར་ཕྱིན་པའི་ཆེད་དུ་ཡིན་ནོ།། གཉིས་པ་བཤད་པར་དམ་བཅའ་བ་ནི། 
གཞི་ལམ་འབྲས་གསུམ་ཕྱག་ཆེན་ནི།། ངོ་བོ་ངོས་འཛིན་འདི་ལྟར་རོ།། 

ཞེས་པས་སྟོན། དམ་བཅའི་གཞུང་འདིས་ནི་སྐྱེས་བུ་དམ་པ་རྣམས་བསྟན་བཅོས་རྩོམ་པ་ལ་སོགས་པའི་རྣམ་དཀར་གྱི་བྱ་བ་གང་ལ་འཇུག་ཀྱང་ཐོག་མར་མཐར་ཕྱིན་པ་བསྒྲུབ་ནུས་མི་ནུས་ལེགས་པར་བརྟགས་ནས་

ནུས་པ་ལྟར་ན་བྱ་བ་དེ་ལ་འཇུག་གི །མི་ནུས་ན་ཐོག་མ་ནས་འཇུག་པར་མི་མཛད་པ་དང་མཐུན་པར། པཎ་ཆེན་ཐམས་ཅད་མཁྱེན་པ་དེ་ཉིད་ཀྱིས་ཀྱང་གཞུང་མཆོག་འདི་ཉིད་རྩོམ་པར་དམ་བཅའ་མཛད་པར་བསྟན་ནོ།། གཉིས་པ་བཤད་པ་ཉིད་ཉེ་བར་དགོད་པ་ལ་གཉིས། གཞི་ལམ་འབྲས་གསུམ་གྱི་ཕྱག་ཆེན་བཤད་པ་དང་། བདག་འཛིན་དང་ཤེས་རབ་གཉིས་རྩོད་པའི་ཚུལ་ལོ། །དང་པོ་ལ་གསུམ། གཞིའི་ཕྱག་ཆེན། ལམ་གྱི་ཕྱག་ཆེན། འབྲས་བུའི་ཕྱག་ཆེན་བཤད་པའོ། །དང་པོ་ལ་གཉིས། མདོ་ལུགས་ཀྱི་གཞིའི་ཕྱག་ཆེན་དང་། སྔགས་ལུགས་ཀྱི་གཞིའི་ཕྱག་ཆེན་བཤད་པའོ།། དང་པོ་སྟོན་པ་ལ། 
ཁམས་གསུམ་སེམས་ཅན་ཐམས་ཅད་དང༌།། ཞེས་པ་ནས། [༡]  དེ་ནི་གཞི་ཡི་ཕྱག་ཆེན་ཡིན།། [༢] 

ཞེས་པའི་བར་གསུངས། དོན་ནི། དེ་ཡང་སྤྱིར་ཁམས་གསུམ་གྱི་སེམས་ཅན་ཐམས་ཅད་དང་། ཁྱད་པར་ལམ་ཉམས་སུ་ལེན་པའི་སྒྲུབ་པ་པོ་རང་གི་རྒྱུད་ཀྱི་སེམས་གསལ་ཞིང་རིག་པ་ཉིད་ནི་ཐོག་མ་གཏན་ནས་མེད་པའི་སྔོན་གྱི་དུས་རང་ནས་གྲུབ་པ་ཡིན་ཅིང་། སེམས་དེ་ནམ་གྲུབ་པ་དང་དུས་མཉམ་དུ་སེམས་རང་གིས་མ་རིག་ཅིང་མ་རྟོགས་ཀྱང་སེམས་ཀྱི་གནས་ལུགས་སྟོང་པ་ཉིད་སེམས་དང་ལྷན་ཅིག་ཏུ་གྲུབ་ཅིང་གནས་པ་དེ་ནི་མདོ་ལུགས་ཀྱི་གཞིའི་ཕྱག་ཆེན་ཡིན་ཞེས་པའོ།། གཉིས་པ་སྔགས་ལུགས་ཀྱི་གཞིའི་ཕྱག་ཆེན་སྟོན་པ་ལ། འདིར་གོང་

འོག་འཁྲུགས་པ་སྡེབས་པའི་དབང་དུ་བྱས་ནས་འོག་གི ། 
ས་བཅུ་ནས་བཟུང་གྲོག་སྦུར་བར།། འཆི་བའི་དུས་སུ་འོད་གསལ་མ།། དེ་ཡང་གཞི་ཡི་ཕྱག་ཆེན་ཡིན།། [༤] 

ཞེས་གསུངས། དོན་ནི། ས་བཅུའི་བྱང་ཆུབ་སེམས་དཔའ་ནས། སྲོག་ཆགས་གྲོག་སྦུར་ཚུན་ཆད་བར་གྱི་འབྱུང་ལུས་རགས་པ་དོར་ནས་རིམ་གྱི་འཆི་བའི་དུས་སུ་ས་ཆུ་ལ་ཐིམ་པའི་རྟགས་སྨིག་རྒྱུ་ལྟ་བུ་ནས། མཆེད་པ་ཉེར་ཐོབ་ལ་ཐིམ་པའི་རྟགས་སྟོན་གནམ་གཡའ་དག་པ་ལ་སྲོད་ཀྱི་མུན་པས་ཁྱབ་པ་ལྟ་བུའི་ནག་ལམ་པའི་སྣང་བའི་བར་བདུན་རིམ་གྱིས་ཤར་བའི་མཐར་ཅུང་ཟད་དྲན་མེད་དུ་འགྲོ་ཞིང་། དྲན་མེད་དེ་སངས་པ་ན་སྟོན་གནམ་གཡའ་དག་པ་ལ་སློང་བྱེད་ཀྱི་རྐྱེན་གསུམ་དང་བྲལ་བའི་ཐོ་རེངས་ཀྱི་ནམ་མཁའི་རང་མདོག་ཇི་ལྟ་བ་བཞིན་དུ་སྟོང་སང་ངེ་བའི་རྣམ་པ་ཞིག་མ་གཏོགས་གཉིས་སྣང་གཞན་ཐམས་ཅད་འགགས་པའི་འོད་གསལ་དེ་སྔགས་ལུགས་ཀྱི་གཞིའི་ཕྱག་ཆེན་ཡིན་ཞེས་པའོ།། གཉིས་པ་ལམ་གྱི་ཕྱག་ཆེན་ལ་ཡང་གཉིས། མདོ་ལུགས་ཀྱི་ལམ་གྱི་ཕྱག་ཆེན་དང་། སྔགས་ལུགས་ཀྱི་ལམ་གྱི་ཕྱག་ཆེན་ནོ།། དང་པོ་སྟོན་པ་ལ། 
མ་རྟོགས་པ་རྣམས་བདེན་པར་འཛིན།། ཞེས་པ་ནས། [༣] དེ་ལས་གཞན་དུ་གཉེན་པོ་མེད།། [༤] 

ཅེས་པའི་བར་གསུངས། དོན་ནི། གོང་དུ་བཤད་པ་དེ་ལྟར་སེམས་གྲུབ་པ་དང་དུས་མཉམ་དུ་སེམས་ཀྱི་གནས་ལུགས་སྟོང་པ་ཉིད་གྲུབ་ཀྱང་དེ་མ་རྟོགས་པའི་འགྲོ་བ་རྣམས་རང་གི་སེམས་ཀྱིས་མཚན་པའི་གང་སྣང་ཐམས་ཅད་བདེན་པར་འཛིན་ཅིང་། བདེན་འཛིན་དེ་ཡིས་ཀུན་ནས་བསླངས་ཏེ་ལས་བསགས་ཏེ་ད་བར་འཁོར་བར་འཁྱམས་པ་ཡིན་ལ། དེའི་དངོས་གཉེན་ནི་སེམས་ལ་སོགས་པའི་ཆོས་ཐམས་ཅད་རང་བཞིན་གྱིས་མེད་པར་རྟོགས་པའམ་བདག་མེད་པར་དངོས་སུ་རྟོགས་པའི་ཤེས་རབ་ཡིན་ཅིང་། དེ་ལས་གཞན་དུ་བདག་འཛིན་གྱི་གཉེན་པོ་མེད་དོ་ཞེས་པའོ།། གཉིས་པ་སྔགས་ལུགས་ཀྱི་ལམ་གྱི་ཕྱག་ཆེན་སྟོན་པ་ལ།  
བསྒོམས་པའི་འོད་གསལ་དེ་བསྲེས་ནས།། མཉམ་གཞག་ངང་དུ་ནམ་འཇོག་པ།། དེ་ནི་ལམ་གྱི་ཕྱག་ཆེན་དང༌།། [༥] 

ཞེས་གསུངས། དོན་ནི། སྔར་བཤད་པའི་གཞིའི་ཕྱག་ཆེན་དང་། བསྒོམས་པའི་སྟོབས་ལས་བྱུང་བའི་འོད་གསལ་དེ་གཉིས་བསྲེས་ནས་མཉམ་གཞག་ངང་དུ་དུས་ནམ་འཇོག་ཐུབ་པ་དེ་ནི་སྔགས་ལུགས་ཀྱི་ལམ་གྱི་ཕྱག་ཆེན་དང་། 
གཞན་ཡང་མཉམ་གཞག་ལ་གནས་ནས།། སྤྲོས་མེད་ཤེས་རབ་བསྒོམ་པ་ནི།། ལམ་གྱི་ཕྱག་ཆེན་ལྟ་བ་ཟེར།། [༦] 

ཞེས་གསུངས་པའི་དོན་གཞན་ཡང་སྟོང་ཉིད་ལ་མཉམ་པར་བཞག་པའི་མཉམ་གཞག་ལ་གནས་ནས་སྤྲོས་མེད་དེ་སྤྲོས་པའི་མཐའ་ཐམས་ཅད་དང་བྲལ་བའི་སྟོང་ཉིད་རྟོགས་པའི་ཤེས་རབ་བསྒོམ་པ་ནི་ལམ་གྱི་ཕྱག་ཆེན་ལྟ་བ་བསྒོམས་པ་དེ་ཡིན་ཞེས་པའོ།། གསུམ་པ་འབྲས་བུའི་ཕྱག་ཆེན་སྟོན་པ་ལ། 
དེ་ནི་117འཁྲུལ་མེད་མངོན་གྱུར་ན།། ཞེས་པ་ནས། [༦] ཆོས་སྐུ་ཞེས་ཀྱང་བཏགས་པ་ཡིན།། [༩] 

ཞེས་པའི་བར་གསུངས། དོན་ནི། སྔར་གྱི་མཉམ་གཞག་དེ་ལྟར་བསྒོམས་པ་ལ་བརྟེན་ནས་གཉིས་སྣང་འཁྲུལ་བ་མེད་པ་སྟེ། གཉིས་སྣང་གིས་མ་གོས་པར་སྟོང་ཉིད་མངོན་སུམ་གྱིས་རྟོགས་པར་གྱུར་ན་མདོ་ལུགས་ཀྱི་འབྲས་བུའི་ཕྱག་ཆེན་མཐོང་ལམ་ཟེར་བ་ཐོབ་པ་ཡིན་ཞེས་པ་དང་། ཡང་སྟོང་ཉིད་མངོན་སུམ་གྱིས་རྟོགས་པའི་རྟོགས་པ་བརྟན་ཞིང་གོང་ནས་གོང་དུ་འཕེལ་བའི་ཆེད་དུ་མཉམ་གཞག་ནམ་མཁའ་ལྟ་བུ་དང་རྗེས་ཐོབ་སྒྱུ་མ་ལྟ་བུའི་ཉམས་ལེན་གཉིས་སྤེལ་ཏེ་བསྒོམས་པའི་ལམ་དེ་ལ་བསྒོམས་པའི་ལམ་དང་སློབ་ལམ་ཞེས་ཟེར་ལ། དེ་བསྒོམས་པས་ས་བརྒྱད་པ་ཐོབ་པ་ན་ཉོན་སྒྲིབ་སྤང་སྟེ་དགྲ་བཅོམས་པའི་118འབྲས་བུ་ཐོབ། རིམ་གྱིས་བསྒོམས་པས་ས་བཅུ་པའི་བར་ཆད་མེད་ལམ་གྱིས་དངོས་གཉེན་བྱས་ཏེ་ཉོན་སྒྲིབ་ཀྱི་བག་ཆགས་ཤེས་སྒྲིབ་མ་ལུས་པར་དག་པར་གྱུར་པ་ནི་མི་སློབ་པའི་འབྲས་བུ་ཟུང་འཇུག་གི་གོ་འཕང་མངོན་དུ་གྱུར་པ་ཡིན་ཞེས་

པ་དང་། མི་སློབ་པའི་ཟུང་འཇུག་ཐོབ་པ་ན་ཆོས་ཉིད་ལ་མངོན་སུམ་གྱིས་མཉམ་པར་བཞག་བཞིན་པའི་ངང་ནས་ཀུན་རྫོབ་ཀྱི་ཆོས་ཐམས་ཅད་མངོན་སུམ་གྱིས་རྟོགས་པའི་རྣམ་པ་ཐམས་ཅད་མཁྱེན་པའི་ཡེ་ཤེས་ཐོབ་ཅིང་ཡེ་ཤེས་དེ་ལ་ཆོས་སྐུ་ཞེས་མིང་གིས་བཏགས་པ་ཡིན་ཞེས་པའོ། །སྤྱིར་མཐོང་ལམ་འབྲས་དུས་ཀྱི་ཆོས་མ་ཡིན་ཀྱང་། འདིར་མཐོང་ལམ་ནས་མི་སློབ་ལམ་གྱི་བར་ཐམས་ཅད་ལ་འབྲས་བུའི་ཕྱག་ཆེན་གྱི་ཐ་སྙད་མཛད་ནས་དེ་ལྟར་གསུངས་སོ།། གཉིས་པ་བདག་འཛིན་དང་ཤེས་རབ་གཉིས་རྩོད་པའི་ཚུལ་ལ་གཉིས། འཚམས་སྦྱར་བ་119དང་། རྩོད་ལན་དངོས་བཤད་པའོ།། དང་པོ་སྟོན་པ་ལ། 
ཐུགས་རྗེ་ཡི་ནི་སྨོན་ལམ་དང༌།། ཞེས་པ་ནས། [༩] གར་འགྲོའ་ིགནས་སུ་ཁྱོད་རྒྱུག་ཅིག ། [༡༢] 

ཅེས་པའི་བར་གསུངས། དོན་ནི། ཐེག་པ་ཆེན་པོའ་ིས་ལམ་འབྲས་བུ་
དང་བཅས་པ་ལ་སོགས་པའི་རྒྱུ་འབྲས་ཀྱི་ཆོས་ཐམས་ཅད་མིང་ཙམ་སྣང་ཙམ་དུ་བཞག་པ་མ་གཏོགས་དོན་ལ་རང་ངོས་ནས་གྲུབ་པ་རྡུལ་ཙམ་ཡང་མ་མཐོང་བས་དེས་ན་དོན་ལ་བདག་རང་ངོས་ནས་གྲུབ་པར་འཛིན་པ་འཁྲུལ་བ་ལས་ཀྱང་ཆེས་འཁྲུལ་བས་ད་ནས་བཟུང་སྟེ་དུས་དང་རྣམ་པ་ཀུན་ཏུ་བདག་འཛིན་འཁྲུལ་བ་ཁྱོད་རྩ་བ་ནས་སྤོང་པ་ཡིན་པས་ཁྱོད་རང་མི་དགའ་བ་མ་བྱེད་པར་གར་འགྲོའ ་ིགནས་སུ་རྒྱུག་ཅིག་ཅེས་ཁོའ ་ིའཛིན་

སྟངས་ཀྱི་ཡུལ་སུན་ཕྱུང་དགོས་པར་གསུངས་སོ། །སུན་ཕྱུང་ལུགས་ཇི་ལྟར་བྱ་དགོས་སྙམ་ན། འཇུག་འགྲེལ་ལས། དེ་ཡང་བདག་གི་བདག་མེད་པ་ཉིད་ཁོང་དུ་ཆུད་པ་ལས་སྟོང་པར་འགྱུར་བས་ཞེས་བདག་འཛིན་ལྷན་སྐྱེས་
ཀྱི་དམིགས་པར་གྱུར་པའི་བདག་དེའི་བདག་མེད་པ་སྟེ་རང་བཞིན་མེད་པ་
རྟོགས་པའི་ཤེས་རབ་ཉམས་སུ་བླངས་ནས་ཁོའ་ིའཛིན་སྟངས་ཀྱི་ཡུལ་སུན་ཕྱུང་དགོས་པར་གསུངས་སོ།། གཉིས་པ་རྩོད་ལན་དངོས་ལ་གསུམ། མདོར་བསྟན་པ། རྒྱས་པར་བཤད་པ། དོན་བསྡུ་བའོ། །དང་པོ་ལ་གཉིས། བདག་འཛིན་གྱིས་རང་རྒྱུད་ལྡན་གྱི་སྐྱེས་བུ་གཅེས་པར་བསྐྱངས་ཚུལ་དང་། ཤེས་རབ་ཀྱིས་དེ་ལ་གནོད་བྱེད་བརྗོད་པའོ།། དང་པོ་སྟོན་པ་ལ། 

བདག་ཏུ་འཛིན་པས་ལན་སྨྲས་པ།། ཞེས་པ་ནས། [༡༢] དགྲ་དེ་སུ་ཡིས་ཐུལ་བར་འགྱུར།། [༡༥] 
ཞེས་པའི་བར་གསུངས། དོན་ནི། ཉེས་པ་ཀུན་གྱི་རྩ་བ་བདག་འཛིན་ཁོ་བས་120སེམས་ཅན་རྣམས་ཀྱི་སེམས་དང་དུས་མཉམ་དུ་འོངས་ནས་གཞན་ལ་ཁ་འཛིན་གཤགས་འདེབས་བྱ་དགོས་སོགས་ཐབས་རྣམ་དུ་མའི་སྒོ་ནས་ཕ་མ་བཟང་པོས་བུ་གཅེས་སྐྱོང་བ་བཞིན་དུ་བརྩེ་བས་བསྐྱངས་ཤིང་། སྐྱང་ཚུལ་121ཡང་ཚ་འདིའི་ལྟོ་གོས་བྱིན། དུག་གསུམ་གྱིས་ཀུན་ནས་བསླངས་པའི་གཡོ་སྒྱུའི་སྦྱོར་བ་སྣ་ཚགས་བསླབ་ནས་ཆོས་སྒོར་

བཙུད༑ གནོད་པའི་དགྲ་འདུལ་བའི་སྒོ་ནས་བསྐྱངས་ཤིང་། དགྲ་དེ་ངས་མ་བཏུལ་ན་གཞན་སུ་ཡིས་ཐུལ་བར་འགྱུར་ཏེ་མི་འགྱུར་རོ་ཞེས་ཁ་པོ་འབྲུག་ལྟར་སྒྲོག་པར་བྱེད་དོ།། གཉིས་པ་ཤེས་རབ་ཀྱིས་དེ་ལ་གནོད་བྱེད་བརྗོད་པ་ནི། 
ཤེས་རབ་ཀྱིས་ནི་ལན་སྨྲས་པ།། ཞེས་པ་ནས། [༡༥] གར་འགྲོར་རྒྱུག་ལ་ལོག་མ་འོང༌།། [༡༧] 

ཞེས་པའི་བར་ཏེ། དེ་ཡང་། སེམས་ཅན་རྣམས་སྔོན་སེམས་ཀྱི་དབང་དུ་སོང་། སེམས་ཀྱང་བདག་འཛིན་ཁྱོད་ཀྱི་དབང་དུ་སོང་བས་ཀ་འདུ་འཛིས་གཡེངས་པ་དང་། རྙེད་བཀུར་སྙན་གྲགས་ལ་ཆགས་པ་དང་། ཉེ་དུ་དང་མཛའ་བཤེས་ལ་ཆགས་ཤིང་དེ་དག་གི་ཚ་འདིའི་བྱ་བྱེད་སེམས་པ་དང་། ཚུལ་མིན་ཡིད་བྱེད་ཀྱིས་རང་ཕྱོགས་ལ་ཆགས་པ་དང་། གཞན་ཕྱོགས་ལ་སྡང་བའི་དབང་གིས་འཁྲུག་རྩོད་དང་། དོན་མེད་ཚ་འདིའི་བྱ་བ་ངན་པས་གཡེངས་པ་སོགས་མདོར་ན་མི་དགེ་བ་དང་སྡུག་བསྔལ་མཐའ་དག་བསྐྱེད། དགེ་བ་དང་བདེ་བ་མཐའ་དག་འཇོམས་པར་བྱེད་མཁན་བདག་འཛིན་ཁྱོད་རང་ཡིན་པས་ཡེ་ནས་ཡོད་ནི་མ་མྱོང་ན་ཁྱོད་ནི་སུ་དང་ལྷན་ཅིག་ཏུ་གནས། ཡང་དག་པར་རམ་དོན་དམ་པར་ནི་ཁྱོད་རང་གཏན་ནས་མེད་ན་ཁ་འཛིན་གཤགས་འདེབས་གསོས་བསྐྱངས་སོགས་སུ་ཡིས་སུ་ལ་བྱེད་པར་འགྱུར། དེ་བས་ན་ཁྱོད་ཀྱི་ཞེན་ཡུལ་སུན་ཕྱུང་སྟེ་ཁྱོད་རྩ་བ་ནས་འདོན་པ་ཡིན་པས་གར་འགྲོར་རྒྱུག་ལ་ལོག་མ་འོང་ཞིག ། 

གཉིས་པ་རྒྱས་པར་བཤད་པ་ལ་དྲུག །བདག་འཛིན་གྱི་འཛིན་སྟངས་ཀྱི་ཡུལ་ཐ་སྙད་དང་དོན་དམ་དུ་ཡོད་མེད་ལ་རྩོད་པ། སེམས་དང་འགྲོགས་ཡུན་རིང་ཐུང་ལ་རྩོད་པ། ནུས་མཐུ་ཆེ་ཆུང་ལ་རྩོད་པ། མངའ་འབངས་དང་འཕྲིན་ལས་རྒྱ་ཆེ་ཆུང་ལ་རྩོད་པ། ཟླ་གྲོགས་མང་ཉུང་ལ་རྩོད་པ། རིགས་དྲུག་གི་རྒྱུད་ལ་གཉིས་ཀར་ཡོད་མེད་ལ་རྩོད་པའོ། །དང་པོ་ལ་གཉིས། བདག་འཛིན་གྱིས་ཁོ་རང་གི་འཛིན་སྟངས་ཀྱི་ཡུལ་ཐ་སྙད་དུ་ཡོད་ཚུལ་དང་། ཤེས་རབ་ཀྱིས་དེ་ཐ་སྙད་དང་དོན་དམ་གང་དུ་ཡང་མེད་ཚུལ་བརྗོད་པའོ༑༑ དང་པོ་སྟོན་པ་ལ། 
བདག་ཏུ་འཛིན་པས་ལན་སྨྲས་པ།། ཡང་དག་དོན་དུ་ང་བས་ནི།། ཞེས་པ་ནས། [༡༧] དོན་དམ་བདེན་མེད་ཁྱོད་རང་གྱིས།། ང་དང་འགལ་བས་122ཕར་རྒྱུག་ཅིག ། [༢༡] 

ཅེས་པའི་བར་གསུངས། དེ་ལ་གཞུང་དེའི་འགྲེལ་པ་ཡིན་ན། དེའི་འབྲུ་སྣོན་ངེས་པར་དགོས་པས་ཁྱབ་པ་མི་འདུག་པས། འདི་མན་ལ་འབྲུ་སྣོན་མ་ཐུབ་ཀྱང་དོན་འགྲེལ་ཉམས་སུ་ལེན་རྒྱུའི་དབང་དུ་བྱས་ནས་བརྗོད་པར་བྱའོ། །བདག་འཛིན་གྱིས་ཁོ་རང་དང་ཁོ་རང་གི་འཛིན་སྟངས་ཀྱི་ཡུལ་གཉིས་དོན་དམ་དུ་མེད་ཀྱང་དེ་ཐ་སྙད་དུ་ཡོད་དེ། ངེད་རྣམས་ཐ་སྙད་དུ་ཡོད་པའི་དབང་གིས་རྒྱུ་འབྲས་རྟེན་འབྲེལ་གྱི་བྱ་བྱེད་ཐམས་ཅད་འཐད་པ་བྱུང་

ཞིང་། ངེད་རྣམས་ཐ་སྙད་དུ་མེད་ན་ཆོས་གཞན་ཡང་དེ་དང་མཚུངས་ཤིང་། དེ་ལྟར་ན་ཁྱོད་ཀྱིས་ཐ་སྙད་ཡོངས་ལ་སྐུར་བ་བཏབ་པ་ཡིན་པས་ཁྱོད་ཆད་པའི་མཐར་ལྷུང་ངོ་ཞེས་ཟེར་རོ།། གཉིས་པ་ཤེས་རབ་ཀྱིས་དེ་ཐ་སྙད་དང་དོན་དམ་གང་དུ་ཡང་མེད་ཚུལ་བརྗོད་པ་ནི། 
ཤེས་རབ་ཀྱིས་ནི་ལན་སྨྲས་པ།། དོན་དམ་ཁྱོད་མེད་ཨ་ཅང་ཆེ།། ཞེས་པ་ནས། [༢༢] རྩ་བ་ནས་ནི་མ་སྡོད་པར།། གར་འགྲོའ་ིགནས་སུ་ཁྱོད་རྒྱུག་ཅིག ། [༣༠] 

ཅེས་པའི་བར་ཏེ། ཤེས་རབ་ཀྱིས་བདག་འཛིན་གྱི་འཛིན་སྟངས་ཀྱི་ཡུལ་དོན་དམ་དུ་མེད་པ་ཨ་ཅང་ཆེ་ཐ་སྙད་དུ་ཡང་མེད་དེ། དེ་ཡོད་ན་བདག་རང་བཞིན་གྱིས་གྲུབ་པ་ཡོད་དགོས། དེ་ཡོད་ན་རང་བཞིན་གྱིས་གྲུབ་པའི་ཆོས་ཡོད་དགོས། རང་བཞིན་གྱིས་གྲུབ་པའི་ཆོས་རྡུལ་ཙམ་ཡང་མེད་པར་དབུ་མའི་གཞུང་ལུགས་རྣམས་སུ་ལན་ཅིག་མིན་པར་གསུངས། ཁྱད་པར་དུ་དགེ་མི་དགེའི་ལས་བྱེད་པ་པོའ ་ིབདག་རང་བཞིན་གྱིས་མེད་པར་ནན་ཏན་དུ་གསུངས་ཏེ། དཔེར་མཚན་ན་འཇུག་འགྲེལ་ལས། གང་ལས་བྱེད་པ་པོ་ནི་མ་དམིགས་ཀྱིས་ལས་ཀྱང་ཡོད་ལ་རྣམ་པར་སྨིན་པ་ཡང་ཡོད་དོ་ཞེས་བརྗོད་པ་དེ་ལས་ནི་བྱེད་པ་པོ་རང་བཞིན་དུ་གྱུར་པ་བཀག་པར་རིགས་པར་བྱ་ཡི། ཞེས་པས་དགེ་མི་དགེའི་ལས་བྱེད་པ་པོའ་ིབདག་རང་བཞིན་གྱིས་

མེད་པར་བསྟན་ནོ། །ད་དུང་མ་ཚིམ་པར་བདག་འཛིན་གྱི་འཛིན་སྟངས་ཀྱི་ཡུལ་ཐ་སྙད་དུ་ཡོད་དོ་སྙམ་ན། ཁྱོད་རང་དེ་ཡོད་པར་ཁས་ལོངས་ཤིག ། ཤེས་རབ་ང་ནི་བདག་འཛིན་གྱི་འཛིན་སྟངས་ཀྱི་ཡུལ་ཐ་སྙད་དུ་ཡོད་པ་མངོན་སུམ་ལྟ་ཞོག་རྨི་ལམ་དུ་ཡང་མི་འདོད་དོ། །འོ་ན་བདག་འཛིན་གྱི་འཛིན་སྟངས་ཀྱི་ཡུལ་ཐ་སྙད་དུ་མེད་ན་བདག་འཛིན་གྱི་འཛིན་སྟངས་ཀྱི་ཡུལ་དུ་གྱུར་པའི་བདག་མེད་པར་འགྱུར་ཞིང་། དེ་ལྟར་ན་བདག་འཛིན་གྱི་དམིགས་ཡུལ་དུ་གྱུར་པའི་བདག་ཀྱང་མེད་པར་འགྱུར་རོ་ཞེ་ན། ཨ་ཁྱོད་སྙིང་རེ་རྗེ། བདག་འཛིན་གྱི་དམིགས་ཡུལ་དུ་གྱུར་པའི་བདག་མེད་པར་མི་འགྱུར་ཏེ། འཇུག་པ་ལས། བདག་ནི་འདི་ཡི་ཡུལ་དུ་རྟོགས་བྱས་ནས། ། རྣལ་འབྱོར་པ་ཡིས་བདག་ནི་འགོག་པར་བྱེད། །ཅེས་པའི་ཚིག་རྐང་དང་པོས་བདག་འཛིན་གྱི་དམིགས་ཡུལ་དུ་གྱུར་པའི་བདག་ཡོད་པར་བསྟན་ཅིང་། ཚིག་རྐང་གཉིས་པས་བདག་འཛིན་གྱི་འཛིན་སྟངས་ཀྱི་ཡུལ་དུ་གྱུར་པའི་བདག་མེད་པར་བསྟན་པའི་སྒོ་ནས། སྤྱིར་བདག་དེ་ལ་ཁས་ལེན་རྒྱུའི་བདག་དང་། འགོག་རྒྱུའི་བདག་གཉིས་སུ་གསུངས་ལ། དེས་ན། འཇུག་འགྲེལ་ལས། བརྟེན་ནས་གདགས་པར་བྱ་བ་ཐ་སྙད་ཀྱི་ཡན་ལག་ཏུ་གྱུར་པ་ཡང་བཀག་གོ་ཞེས་བྱ་བར་ནི་ཤེས་པར་མི་བྱའོ། །ཞེས་པས་ལས་འབྲས་ཀྱི་རྟེན་དུ་གྱུར་པའི་བདག་དང་བདག་འཛིན་གྱི་དམིགས་ཡུལ་དུ་གྱུར་པའི་བདག་ཡོད་པར་བསྟན་པས་དེ་གཉིས་དོན་གཅིག་ཅིང་། དེའི་ཕྱིར་ལས་འབྲས་ཀྱི་རྟེན་དུ་གྱུར་པའི་བདག་ཡོད་པར་ཁས་བླངས་པ་ལ་བློ་ཡུལ་དུ་མི་ཤོང་བ་ལྟ་བུ་མ་བྱེད་པར་ལས་འབྲས་ཀྱི་རྣམ་གཞག་འཇོག་པ་ལ་མཁས་

པར་བྱ་ཞིང་། དེ་མ་བྱས་ན་ཁྱོད་རང་ཆད་པའི་མཐར་ལྷུང་བར་འགྱུར་རོ། ། དེ་ལྟར་ན་འཁོར་བའི་སྡུག་བསྔལ་ཐམས་ཅད་ལས་ཉོན་གཉིས་ལས་བྱུང་ཞིང་། ལས་དང་ཉོན་མོངས་པ་ཐམས་ཅད་ཀྱི་རྩ་བ་བདག་འཛིན་ཁྱོད་རང་ཡིན་པར་ངོ་ཤེས་ནས་འགོག་པ་ཡིན་པས་ཁྱོད་རང་འདིར་རྩ་བ་ནས་མ་སྡོད་པར་གར་འགྲོའ་ིགནས་སུ་རྒྱུག་ཅིག །བདག་འཛིན་ལ་ཡང་ལྷན་སྐྱེས་དང་ཀུན་བཏགས་གཉིས་ཡོད་པས། བདག་འཛིན་ལྷན་སྐྱེས་ཀྱི་འཛིན་སྟངས་ཀྱི་ཡུལ་ངོས་ཟིན་ཏེ་བཀག་པའི་སྒོ་ནས་ཁྱོད་འགོག་པ་ཡིན་གྱི། དེ་ལྟ་མིན་པར་ལུས་ལས་ཚར་མ་འདོན་པའི་ཚུལ་དུ་ཁྱོད་འགོག་ཐབས་མེད་ཚུལ་རྣམ་འགྲེལ་དང་སྤྱོད་འཇུག་སོགས་ལས་གསུངས་ཚུལ་གཞུང་རང་ནས་བཤད་འདུག་པ་ནི།  
བདག་མེད་མཐོང་བས་འགལ་བ་ཡིན།། 
འདི་ཡུལ་སུན་དབྱུང་མེད་པར་ནི།། [༢༧] དེ་སྤོང་བར་ནི་ནུས་མ་ཡིན།། ཞི་བ་ལྷ་ཡི་སྤྱོད་འཇུག་ལས།། བཏགས་པའི་དངོས་ལ་མ་རེག་པར།། 
དེ་ཡི་དངོས་མེད་འཛིན་མ་ཡིན།། [༢༨] བཞི་བརྒྱ་པ་ཡི་འགྲེལ་པ་ལས།། གང་ཞིག་དངོས་པོ་རྣམས་ནི་གཞན་ལ་རག་མ་ལས་པའི་ངོ་བོ་
རང་བཞིན་ཏེ། དེ་མེད་པ་ནི་བདག་མེད་པའོ། ཞེས་གསུངས། 

ཞེས་པ་ལྟར་རོ།། གཉིས་པ་སེམས་དང་འགྲོགས་ཡུན་རིང་ཐུང་ལ་རྩོད་པ་ལ་གཉིས། བདག་འཛིན་གྱི་འདོད་པ་བརྗོད་པ་དང་། ཤེས་རབ་ཀྱིས་དེ་དགག་པའོ། ། དང་པོ་ལ་གཉིས། བདག་འཛིན་གྱིས་ཁོ་རང་དང་སེམས་རྒྱུན་དུ་འགྲོགས་ཚུལ་དང་། ཤེས་རབ་དང་སེམས་འགྲོགས་པ་ཡུད་ཙམ་ཡིན་པར་བརྗོད་པའོ༑༑ དང་པོ་ནི། 
བདག་ཏུ་འཛིན་པས་ལན་སྨྲས་པ།། སེམས་དང་འགྲོགས་ཡུན་རིང་བས་ན།། ཞེས་པ་ནས། [༣༠] འབྲལ་བ་ལས་ནི་གནོན་པའང་དཀའ།། ང་ནི་རྒྱུན་པའི་སྙིང་མི་ཡིན།། [༤༠] 

ཞེས་པའི་བར་དང་།  གཉིས་པ་ཤེས་རབ་དང་སེམས་འགྲོགས་པ་ཡུད་ཙམ་ཡིན་པར་བརྗོད་པ་ནི། 
ཁྱོད་ནི་གློ་བུར་ཤེས་རབ་སྟེ།། ཞེས་པ་ནས། [༤༠] ནུས་ན་ཐུགས་ལ་དེ་ལས་མེད།། [༤༢] 

ཅེས་པའི་བར་ཏེ། བདག་འཛིན་ཁོ་བས་123ང་དང་སེམས་འགྲོགས་ཡུན་རིང་བས་ངས་ཀྱང་སེམས་འདོར་མི་ཕོད་ཅིང་སེམས་ཁོས་ཀྱང་ང་འདོར་མི་ཕོད་པས་ཕན་ཚུན་ནམ་ཡང་འབྲལ་མི་ཕོད་ལ། དེའི་རྒྱུ་མཚན་ཅི་

ཡིན་ཞེ་ན། སོ་སྐྱེ་ནས་ས་བདུན་པའི་བར་དུ་ང་དང་དངོས་སུ་འགྲོགས་དགོས་ཤིང་། ང་ཡིས་བསྒོས་པའི་དྲི་མ་དེ་ནི་ས་བཅུ་པའི་བར་དུ་འགྲོགས་དགོས་པས་ན་སོ་སོ་སྐྱེ་བོ་ཐ་མལ་པའི་མི་ལ་སྨོས་ཅི་དགོས། དུག་གསུམ་གྱིས་གཙས་པའི་ཕྲག་དོག་སེར་སྣ་གཡོ་སྒྱུ་རྒྱགས་པ་ལྟ་ངན་དྲུག་ཅུ་རྩ་གཉིས་ང་རྒྱལ་ལེ་ལོ་བག་མེད་སོགས་འདོད་ཆེན་ཐམས་ཅད་རྒྱུན་དུ་ཁོ་བོས་གཏོང་བ་ཡིན་ཅིང་། ང་མེད་ན་སེམས་ལ་དེ་དག་སུ་ཡིས་གཏོང་བར་བྱེད༑ ང་ནི་རྒྱུན་པའི་སྙིང་མི་ཡིན་པས་སེམས་དང་འབྲལ་དཀའ་བའི་རྒྱུ་མཚན་གཞན་ཡང་མང་ངོ་ཟེར། འདིའི་རྩོད་པས་སྒྱེད་བུ་འབུད་པ་ཞེས་པའི་རྩོད་པ་ནི་འགའ་ཞིག་གིས་སྒྱེད་བུའི་ཐབ་མིག་གི་སྤོར་ཏོག་རྣམས་ཡིན་ཟེར་བས་དེ་ལྟར་ན་ཤེས་རབ་ཕྱིས་འོངས་པ་ཡིན་པས་ཤེས་རབ་ཁྱོད་རང་འགྲོ་དགོས་ཀྱི། བདག་འཛིན་ང་ནི་སེམས་དང་སྔོན་ནས་འགྲོགས་ཡུན་རིང་བས་སུས་ཀྱང་འབུད་མི་ཐུབ་ཅིང་། ད་འབུད་དོ་ཞེས་པའི་གཏམ་དེ་ནི་རྩོད་པས་སྒྱེད་བུ་འབུད་པ་དང་ཕྱིས་སྐྱེས་རྭ་ཡིས་སྔོན་ལ་སྐྱེས་པའི་རྣ་བ་འབུད་ཟེར་བ་བཞིན་དུ་ཤིན་ཏུ་ངོ་མཚར་རོ། །དུས་གསུམ་སངས་རྒྱས་ཐམས་ཅད་ཀྱི་མཐུ་ནུས་རྫུ་འཕྲུལ་ཀུན་གྱིས་ཀྱང་ཁོ་བོ་འབུད་པར་མི་ནུས་ན། ཤེས་རབ་ཁྱོད་ཀྱིས་ང་ག་འདྲ་བྱས་ནས་འབུད་རྒྱུ་ཡིན་ཕུད་དང་ཞེས་ཟེར་རོ།། གཉིས་པ་ཤེས་རབ་ཀྱིས་དེ་དགག་པ་ལ་གཉིས། དེ་ཁོ་ན་ཉིད་ལ་དཔྱོད་པའི་རིགས་པས་བཙལ་བ་ན་བདེན་འཛིན་སྡོད་པའི་ཡུལ་མེད་པ་དང་། མ་བརྟགས་མ་དཔྱད་པའི་ཚ་ན་ཐ་སྙད་ཀུན་རྫོབ་ཙམ་དུ་ཡོད་ཚུལ་ལོ༑༑ 

དང་པོ་ནི། 
ཤེས་རབ་ཀྱིས་ནི་ལན་སྨྲས་པ།།  བོང་བུ་བཞོན་124ནས་བོང་བུ་འཚལ།། ཞེས་པ་ནས། [༤༢] སྣང་ཙམ་མ་གཏོགས་གཏན་མེད་པས།། བདེན་འཛིན་སྡོད་པའི་ཡུལ་མེད་དོ།། [༦༡] 

ཞེས་པའི་བར་དང་། གཉིས་པ་མ་བརྟགས་མ་དཔྱད་པའི་ཚ ་ན་ཐ་སྙད་ཀུན་རྫོབ་ཙམ་དུ་ཡོད་ཚུལ་ནི།  
སེམས་ཉིད་སྟོང་པའི་མེ་ལོང་ལ།།125 ཀུན་རྫོབ་སྣང་བའི་རྟེན་འབྲེལ་གྱི།། ཞེས་པ་ནས། [༦༡] ལྷན་ཅིག་སྡོད་པའི་གནས་མ་མཆིས།། ཁྱོད་རང་གར་འགྲོའ་ི126གནས་ལ་རྒྱུག །[༧༦] 

ཅེས་པའི་བར་ཏེ། སེམས་ཅན་རྣམས་ཀྱི་སེམས་གློ་བུར་དུ་དྲི་མས་བསྒྲིབས་པ་མ་གཏོགས་ཁོའ ་ིརང་བཞིན་གནས་ལུགས་དང་པོ་ནས་དྲི་མ་དང་བྲལ་བ་ཡིན་པས་ཤེས་རབ་ང་ལ་འགྲོ་དགོས་ཟེར་བ་རྩོད་པས་སྒྱེད་བུ་འབུད་རྒྱུ་དང་ཕྱིས་སྐྱེས་རྭ་ཅོ་ཁྱོད་ཀྱིས་བྱས་པ་ཡིན་ནོ། །དེའི་རྒྱུ་མཚན་ཡང་། ཤེས་རབ་ཁོ་བོས་ཀུན་ནས་བསླངས་པའི་ལས་གང་བྱས་པ་ཐམས་ཅད་དམ་པའི་ཆོས་ཤ་སྟག་ཡིན་ཅིང་། བདེན་འཛིན་ཁྱོད་ཀྱིས་ཀུན་ནས་བསླངས་པའི་ལས་གང་བྱས་པ་ཐམས་ཅད་ཆོས་མ་ཡིན་པ་ཤ་སྟག་ཡིན་

པས༑ ཆོས་དང་ཆོས་མ་ཡིན་པའི་ཁྱད་པར་ནི་ཤིན་ཏུ་ཆེ་སྟེ། སྣང་བ་དང་མུན་པ་ལྟ་བུར་ཁྱད་པར་ཆེའོ། །བདེན་པ་དང་རྫུན་པ་ལྟ་བུར་ཁྱད་པར་ཆེའོ༑ ༑རི་རབ་དང་ཡུངས་འབྲུ་ལྟ་བུར་ཁྱད་པར་ཆེའོ། །ཐར་པ་དང་བཅིངས་པ་ལྟ་བུར་ཁྱད་པར་ཆེའོ། །བདུད་རྩི་དང་དུག་ལྟ་བུར་ཁྱད་པར་ཆེའོ། ། མཚན་མོ་དང་ཉིན་པར་ལྟ་བུར་ཁྱད་པར་ཆེའོ། །ཉི་མ་དང་སྲིན་བུ་མེ་ཁྱེར་ལྟ་བུར་ཁྱད་པར་ཆེའོ། །ཁྱོད་ནི་ཆོས་མ་ཡིན་པ་ལ་གཙ་བོར་བྱེད་ལ། ཁོ་བོ་ནི་དམ་པའི་ཆོས་ལ་གཙ་བོར་བྱེད་དོ། །ཁྱོད་ནི་དུད་འགྲོ་དང་འདྲ་བ་ཡིན་ལ། ཁོ་བོ་ནི་ལྷ་དང་འདྲ་བ་ཡིན་པས་དུད་འགྲོ་དང་འདྲ་བའི་བླུན་རྨོངས་ཁྱོད་ཀྱིས་ཁོ་བོ་ལ་རྩོད་པ་བྱེད་པ་ནི་མེ་ཁྱེར་གྱིས་ཉི་མ་ལ་འགྲན་པ་དང་འདྲའོ། ། ཆོས་ཀྱིས་ཆོས་མིན་ཕམ་པར་བྱེད། །བདེན་པས་རྫུན་པ་ཕམ་པར་བྱེད། ། ཤེས་པས་གཏི་མུག་ཕམ་པར་བྱེད། །ཉི་མས་མེ་ཁྱེར་ཕམ་པར་བྱེད། །ཅེས་ཀྱང་བརྗོད་པར་བྱའོ། །དེའི་ཕྱིར་ཤེས་རབ་ཁོ་བོས་བསྐུལ་ནས་སྐྱེ་བོ་རྣམས་དགེ་བ་བཅུའི་ལམ་ལ་ཞུགས་ཤིང་། མཁན་པོ་དང་སློབ་དཔོན་ལ་གུས་པ་དང་། ཕ་མ་ལ་རིམ་གྲོ་བྱེད་པ་དང་། དཀོན་མཆོག་གསུམ་ལ་མཆོད་པ་བྱེད་པ་དང་། བསླབ་པའི་གཞི་རྣམས་བླངས་ཏེ་ཚུལ་བཞིན་དུ་བསྲུང་བ་སོགས་དམ་པའི་ཆོས་དར་བར་གྱུར་པ་ན་ནག་ཕྱོགས་བདུད་རིགས་རྣམས་སྟོབས་ཉམས་ཤིང་། དཀར་ཕྱོགས་ལྷ་ཀླུ་རྣམས་ཀྱི་མཐུ་སྟོབས་རྒྱས་ནས་འཇིག་རྟེན་གྱི་ཁམས་རྣམས་སུ་བདེ་སྐྱིད་དཔལ་འབྱོར་ཕུན་སུམ་ཚགས་པ་ཐམས་ཅད་འབྱུང་ཞིང་། བདག་འཛིན་མ་རིག་པ་ཁྱོད་ཁོ་ནའི་དབང་དུ་སོང་བའི་སྐྱེ་བོ་རྣམས་ནི་ནག་ཕྱོགས་ལ་དགའ་བ། དམ་པའི་ཆོས་ལ་སྡང་བ། ཤེས་རབ་

ཁོ་བོ་ལ་ཕྲག་དོག་གིས་ཡིད་འཁྲུག་པར་བྱེད་པ། སེམས་འདོད་ཆགས་དང་ཞེ་སྡང་དང་གཏི་མུག་གིས་ཀུན་ཏུ་གཟིར་ནས་ཆོས་མ་ཡིན་པའི་ལས་ཁོ་ན་ལ་ཞུགས་ཏེ། མཁན་པོ་དང་སློབ་དཔོན་ལ་མི་གུས་པ་དང་། ཕ་མ་ལ་རིམ་གྲོ་མི་བྱེད་པ་དང་། དཀོན་མཆོག་གསུམ་ལ་མཆོད་པ་མི་བྱེད་པ་དང་། བསླབ་པའི་གཞི་རྣམས་ཚུལ་བཞིན་དུ་བསྲུང་བར་མི་བྱེད་པས་ནག་ཕྱོགས་བདུད་རིགས་རྣམས་སྟོབས་རྒྱས་ ཤིང་། དཀར་ཕྱོགས་ལྷ་ཀླུ་རྣམས་ཀྱི་མཐུ་སྟོབས་ཉམས་ནས་འཇིག་རྟེན་གྱི་ཁམས་རྣམས་སུ་ནད་ཡམ་དམག་འཁྲུག་མུ་གེ་ལ་སོགས་པའི་བཀྲ་མི་ཤིས་པ་རྣམས་འབྱུང་ངོ་། །དོན་གྱི་དབང་འདི་གཟིགས་ནས་རྗེ་དགེ་འདུན་གྲུབ་པ་དཔལ་བཟང་པོས་ཀྱང་། དགྲ་ནང་ན་འདུག་པའི་བདག་འཛིན་ཐུལ། །ཞེས་གསུངས་སོ། །ང་ནི་འདི་ན་འདུག་བཞིན་དུ་ཁྱོད་འདིར་སྡོད་པ་ཧམ་པ་ཆེན་པོ་ཡིན་ཏེ། དེའི་རྒྱུ་མཚན་འདི་དག་ཉོན་ལ་ལན་ཐོབ་ཅིག །ངའི་ཕུང་པོ་ལྔ་ཚགས་པ་ཡང་ང་མ་ཡིན། ངའི་ཕུང་པོ་ལྔ་རེ་རེ་བ་ཡང་ང་མ་ཡིན། ངའི་ཕུང་པོ་ལྔ་ལས་གཞན་དུ་ཡང་ང་ཡོད་པ་མ་ཡིན་ནོ། །ཡོད་ན་ཁྱོད་ཀྱིས་སྟོན་ཅིག །དེ་ལྟར་ན་ངར་འཛིན་ལྷན་སྐྱེས་ཀྱི་འཛིན་སྟངས་ཀྱི་ཡུལ་ང་རང་བཞིན་གྱིས་གྲུབ་པ་རྡུལ་ཙམ་ཡང་མེད་པས་ཁྱོད་སྡོད་པའི་གནས་མེད་དོ། །ལུས་ང་མ་ཡིན་མོད། སེམས་ང་ཡིན་ནོ་སྙམ་ན། སེམས་ལ་ཡང་རྣམ་ཤེས་ཚགས་དྲུག་ཡོད་པས་དེ་དག་ཚགས་པ་ཡང་ང་མ་ཡིན། དྲུག་པོ་དེ་དག་རེ་རེ་བ་ཡང་ང་མ་ཡིན། དྲུག་པོ་དེ་དག་ལས་གཞན་དུ་ཡང་ང་ཡོད་པ་མ་ཡིན། ཡང་སེམས་ལ་སྐད་ཅིག་སྔ་ཕྱི་དུ་མ་ཡོད་པས་དེ་དག་ཀྱང་ང་མ་ཡིན། སེམས་སྐད་ཅིག་སྔ་ཕྱི་བརྒྱ་ཕྲག་

དུ་མ་ཡོད་པས་དེ་དག་རང་ངོས་ནས་གྲུབ་པའི་སེམས་ཀྱང་མ་ཡིན་ནོ། ། དེས་ན་ང་དང་སེམས་ཞེས་བྱ་བ་རྟོག་པས་ཕར་བཏགས་པ་ཙམ་དུ་བཞག་པ་མ་གཏོགས་རང་ངོས་ནས་གྲུབ་པ་རྡུལ་ཙམ་ཡང་མེད་པས་ཁྱོད་ཀྱི་ཕུང་མཚང་རྡོལ་བ་དང་། འཁྲུལ་བའི་རང་ངོ་ཞིག་པ་དང་། སེམས་ཀྱི་རྩ་བ་ཆོད་པ་དང་། དུག་གི་སྡོང་པོ་བསྒྱེལ་བ་ཡིན་ནོ། །འོ་ན་སེམས་བཙལ་ནས་རྙེད་རྒྱུ་མེད་ན་སེམས་གཏན་ནས་མེད་པར་འགྱུར་རོ། །ཞེ་ན། མི་འགྱུར་ཏེ་བཏགས་དོན་བཙལ་ནས་མ་རྙེད་པ་དེ་སེམས་རང་བཞིན་གྱིས་མེད་པའི་དོན་ཡིན་གྱི། སེམས་གཏན་ནས་མེད་པའི་དོན་མ་ཡིན་ནོ། །རང་བཞིན་གྱིས་མེད་པ་དང་གཏན་ནས་མེད་པ་གཉིས་ཀྱི་དབྱེ་བ་མ་ཕྱེ་བར་རང་བཞིན་གྱིས་མེད་པའི་དོན་གཏན་ནས་མེད་པའི་དོན་དུ་བཟུང་ནས་ལས་རྒྱུ་འབྲས་ཀྱི་ངེས་པ་མེད་པར་བྱས་ཏེ་ལོག་ལྟས་ཟབ་མོའ་ིདོན་ལ་སྐུར་བ་བཏབ་ན་ནི་ངན་སོང་མུ་མཐའ་མེད་པར་འཁྱམས་པ་ཡིན་ཏེ། འཕགས་པ་སྡུད་པ་ལས། ཐོས་ནས་བློ་ཆུང་དེ་ཡིས་འདི་ནི་སྤོང་བྱེད་དེ། སྤངས་ནས་སྐྱབས་མེད་གྱུར་པ་དེ་ནི་མནར་མེད་འགྲོ །ཞེས་གསུངས། ཡང་ཁོ་ན་རེ། སེམས་ཅན་རྣམས་ལ་སེམས་ཡོད་ཀྱང་སངས་རྒྱས་ཀྱི་ས་ན་སེམས་མེད་དེ། ཚིག་གསལ་ལས༑ རྣམ་པར་རྟོག་པ་ནི་སེམས་ཀྱི་རྒྱུ་བ་ཡིན་ན་དེ་དང་བྲལ་བའི་ཕྱིར། དེ་ཁོ་ན་ཉིད་དེ་ནི་རྣམ་པར་རྟོག་པ་མེད་པ་ཡིན་ནོ། །ཞེས་སངས་རྒྱས་ཀྱི་སར་སེམས་སེམས་བྱུང་འགག་པ་དང་རྣམ་རྟོག་འགག་པ་དོན་གཅིག་ཏུ་བཤད་འདུག་གོ་ཟེར། འོ་ན་ཁྱོད་རང་ཉོན་ཅིག །སངས་རྒྱས་ཀྱི་ས་ན་སེམས་སེམས་བྱུང་མེད་ན་དེ་ན་རྣམ་པ་ཐམས་ཅད་མཁྱེན་པའི་ཡེ་ཤེས་ཀྱང་མེད་

ཟེར་རྒྱུ་ཡིན་ནམ། དེ་མེད་ན་སྐུ་གསུམ་ཡེ་ཤེས་ལྔ་ལྡན་གྱི་སངས་རྒྱས་འཕགས་པ་ཡང་མེད་པར་འགྱུར། དེ་ལྟར་ན་སངས་རྒྱས་དཀོན་མཆོག་ཀྱང་མེད་པར་འགྱུར་བས་ཁྱོད་རང་དཀོན་མཆོག་གསུམ་སྤོང་ལ་དམྱལ་བ་གཏིང་གང་ཟབ་སར་ཆོངས་ཤིག །ད་དུང་ཉོན་ཅིག །སངས་རྒྱས་ཀྱི་སར་སེམས་མེད་ན་མགོན་པོ་ཀླུ་སྒྲུབ་ཀྱིས། ཇི་ལྟར་མེ་ཡིས་དག་པའི་གོས། །སྣ་ཚགས་དྲི་མས་དྲི་མ་ཅན། །ཇི་ལྟར་མེ་ཡི་ནང་བཅུག་ན། །དྲི་མ་ཚིག་གྱུར་གོས་མིན་ལྟར། །དེ་བཞིན་འོད་གསལ་བ་ཡི་སེམས། །འདོད་ཆགས་ལས་སྐྱེས་དྲི་མ་ཅན། །ཡེ་ཤེས་མེ་ཡིས་དྲི་མ་སྲེག །དེ་ཉིད་འོད་གསལ་མ་ཡིན་ནོ༑ ༑ཞེས་རྡོ་རྒྱུས་ཀྱི་གོས་དྲི་མ་ཅན་མེར་བཅུག་ན། མེས་དྲི་མ་ཚིག་ཀྱང་གོས་མི་འཚིག་པ་ལྟར། སེམས་ཀྱི་དྲི་མ་ཡེ་ཤེས་ཀྱི་མེས་བསྲེགས་པ་ན། དྲི་མ་བསྲེགས་པ་ཡིན་གྱི་འོད་གསལ་གྱི་སེམས་མེད་པར་མི་འགྱུར་རོ། ། ཞེས་སངས་རྒྱས་ཀྱི་ས་ན་སེམས་དང་སེམས་བྱུང་ཡོད་པ་གསལ་བར་གསུངས་པ་འདི་ལ་གང་ཟེར་རྒྱུ་ཡིན། ཁྱོད་ཀྱི་ཁ་འཆལ་འདིས་ངེད་ཚ་ཡང་ཕུངས་ལ་སྦྱོར་སྙམ་འདུག །དེས་ན་སེམས་ལ་སོགས་པའི་ཆོས་ཐམས་ཅད་རང་བཞིན་གྱིས་མེད་ཀྱང་ཐ་སྙད་དུ་ཀུན་རྫོབ་ཙམ་མམ་མིང་རྐྱང་བཏགས་ཙམ་དུ་ཡོད་དོ་ཞེས་སྟོན་པ་ལ། གཞུང་དུ། 
སེམས་ཉིད་སྟོང་པའི་མེ་ལོང་དང༌།། 
ཀུན་རྫོབ་སྣང་བའི་རྟེན་འབྲེལ་གྱི།། [༦༡] རྒྱུ་རྐྱེན་ཚགས་པའི་སྣང་བ་ཙམ།། མ་དཔྱད་ན་ཡིན་དཔྱད་ན་མེད།། 

ཅེས་སོགས་གཞུང་ལྷག་མ་རྣམས་བཤད་པ་ཡིན། ཆོས་ཐམས་ཅད་ཐ་སྙད་ཀུན་རྫོབ་ཙམ་དུ་ཡོད་ཅེས་པ་ཡང་འཇིག་རྟེན་གྱི་ཐ་སྙད་ཙམ་མམ་འཇིག་རྟེན་གྱི་གྲགས་ཚད་ཙམ་དུ་ཡོད་པའི་དོན་ཡིན་ཅིང་། འཇིག་རྟེན་གྱི་ཐ་སྙད་ཙམ་མམ་གྲགས་ཚད་ཙམ་དུ་ཡོད་པ་ལ་སངས་རྒྱས་བཅོམ་ལྡན་འདས་ཀྱིས་ཀྱང་ཡོད་ཅེས་མ་གཏོགས་མེད་མ་གསུངས་ཏེ། སྡོམ་པ་གསུམ་བསྟན་པའི་མདོ་ལས། འཇིག་རྟེན་ང་དང་ལྷན་ཅིག་རྩོད་ཀྱི་ང་ནི་འཇིག་རྟེན་དང་ལྷན་ཅིག་མི་རྩོད་དེ། འཇིག་རྟེན་ན་གང་ཡོད་པར་འདོད་པ་དེ་ནི་ང་ཡང་ཡོད་པར་འདོད་དོ། །གང་འཇིག་རྟེན་ན་མེད་པར་འདོད་པ་དེ་ནི་ང་ཡང་མེད་པར་འདོད་དོ། །ཞེས་གསུངས། ཡང་ཁོ་ན་རེ་ཆོས་ཐམས་ཅད་ཀུན་རྫོབ་ཏུ་ཡོད་ན། ཀུན་རྫོབ་ཏུ་ཡོད་པའི་དོན་མ་རིག་བག་ཆགས་ཀྱིས་བསླད་པའི་འཁྲུལ་ངོར་ཡོད་པའི་དོན་ཡིན་ཅིང་། འཁྲུལ་ངོར་ཡོད་པས་ཡོད་གོ་མི་ཆོད་པ་བཞིན་དུ་ཀུན་རྫོབ་ཏུ་ཡོད་པས་ཀྱང་ཡོད་གོ་མི་ཆོད་པར་འགྱུར་རོ་ཟེར། ཧ་ཧ་ཀུན་རྫོབ་ཏུ་ཡོད་པས་ཡོད་གོ་ཆོད་དེ། མིང་ཙམ་དུ་ཡོད་པས་ཡོད་གོ་ཆོད་ལ། ཆོས་ཐམས་ཅད་མིང་ཙམ་དང་བརྡ་ཙམ་དང་རྟོག་པས་ཕར་བཏགས་ཙམ་དུ་བཞག་པ་མ་གཏོགས་རང་ངོས་ནས་གྲུབ་པ་རྡུལ་ཙམ་ཡང་མེད་དེ། འཕགས་པ་སྡུད་པ་ལས། ཆོས་དེ་རྣམས་ཀྱང་མིང་ཙམ་དུ་ནི་ཡོངས་སུ་བསྒྲགས། །ཞེས་དང་། དེ་ནི་མིང་གིས་ཀྱང་ནི་གདགས་སུ་རུང་བ་ཡིན། །ཞེས་གསུངས་སོ། །སྔོན་དུ་ཁྱོད་ཀྱིས་ཕྲག་དོག་སེར་སྣ་གཡོ་སྒྱུ་ང་རྒྱལ་ལྟ་ངན་དྲུག་ཅུ་རྩ་གཉིས་སོགས་ཁོ་བོས་སེམས་ཅན་རྣམས་ལ་གཏོང་ཞེས་ཁ་པོ་སྨྲས་པ་ལ། ཁྱོད་ཀྱིས་གང་བཏང་བ་ཐམས་ཅད་སྡུག་རི་

སྡུག་ཚད་ཤ་སྟག་ཡིན་འདུག །དེ་དག་བཏང་ཀྱང་ཤེས་རབ་ང་དང་དེའི་རྗེས་འབྲང་གི་ཆོས་བྱེད་ཀྱི་སྐྱེས་བུ་རྣམས་ནི་དེ་དག་སྐད་ཅིག་ཀྱང་དང་དུ་མི་ལེན་པར་མ་ཟད། དེ་དག་ལ་དགྲའི་གཙ་བོར་བཟུང་ནས་སྤོང་བ་ནི། བཤེས་སྤྲིངས་ལས། སེར་སྣ་གཡོ་སྒྱུ་ཆགས་དང་སྙོམས་ལས་དང་། མངོན་པའི་ང་རྒྱལ་འདོད་ཆགས་ཞེ་སྡང་དང་། རིགས་དང་གཟུགས་དང་ཐོས་པ་ལང་ཚ་དང་། དབང་ཐང་ཆེ་བས་རྒྱགས་པ་དགྲ་བཞིན་གཟིགས། །ཞེས་གསུངས་པ་ལྟ་བུའོ། །ལྟ་ངན་དྲུག་ཅུ་རྩ་གཉིས་བཏང་ཞེས་ཧ་ལས་འདོགས་གང་བྱེད། ལྟ་ངན་ལ་རྒྱ་ཆེ་མུ་མེད་ཡོད་པ་ལ་དགོངས་ནས། རིག་པའི་དབང་ཕྱུག་གིས༑ ལོག་པའི་ལམ་ལ་མུ་མེད་ཕྱིར། །ཞེས་སོགས་གསུངས་པ་ཡིན། ཤེར་ཕྱིན་གྱི་མདོ་དང་། མདོ་སྡེ་ལང་ཀར་གཤེགས་པ་དང་། མདོ་སྡེ་ཚངས་པའི་དྲ་བ་སོགས་སུ་ལྟ་བ་ངན་པ་ལ་བགྲང་བ་ལས་འདས་པ་ཞིག་ཡོད་ཀྱང་བསྡུ་ན་ལྟ་ངན་སུམ་བརྒྱ་དང་དྲུག་ཅུ་རྩ་གསུམ་དུ་འདུ། དེ་ཡང་བསྡུ་ན་ལྟ་ངན་དྲུག་ཅུ་རྩ་བཞིར་འདུ། དེ་ཡང་ལུང་མ་བསྟན་གྱི་ལྟ་བ་བཅུ་བཞིར་འདུ། དེ་ཐམས་ཅད་བསྡུ་ན་ཆད་པར་ལྟ་བ་དང་། རྟག་པར་ལྟ་བ་གཉིས་སུ་འདུ་བར་གསུངས་པ་རྣམས་ཁྱོད་ཀྱིས་ཐོས་སམ་མ་ཐོས། ཐོས་ན་ལྟ་ངན་དྲུག་ཅུ་རྩ་གཉིས་བཏང་ཞེས་རྫིག་འདོགས་ཅིའི་ཕྱིར་བྱེད། གསུམ་པ་ནུས་མཐུ་ཆེ་ཆུང་ལ་རྩོད་པ་ལ་གཉིས། བདག་འཛིན་གྱིས་རང་གི་འདོད་པ་རྒྱས་པར་བརྗོད་པ་དང་། ཤེས་རབ་ཀྱིས་དེའི་ལན་དོན་རྡོར་བསྒྲིལ་ནས་བརྗོད་པའོ། །དང་པོ་ལ་གསུམ། སྒོམ་ཆེན་རྣམས་ཀྱིས་བདག་མེད་སྒོམ་ལུགས་མ་ཤེས་པས་ཁོ་རང་ལ་མི་གནོད་ཚུལ། ཕུང་པོའ་ི

སྟེང་དུ་ང་རང་བཞིན་གྱིས་ཡོད་པ་ཁེག་ན་ཁོ་རང་ལ་གནོད་ཀྱང་དེ་འདྲ་ཉིན་མོའ ་ིསྐར་མ་ལྟ་བུ་ཡིན་ཚུལ། རང་རྒྱུད་པའི་གྲུབ་མཐའ་མན་ཆད་ནས་བཤད་པའི་ལྟ་བ་ཇི་འདྲ་སྒོམ་ཀྱང་ཁོ་རང་ལ་མི་གནོད་ཅིང་དེ་མ་གནོད་ན་ཐར་པ་ཙམ་ཡང་མི་ཐོབ་པའི་རྒྱུ་མཚན་བརྗོད་པའོ།། དང་པོ་ནི། 
བདེན་པར་འཛིན་པས་ལན་སྨྲས་པ།། ཁྱོད་ཀྱིས་སྟོང་སྐད་ཅི་སྨྲས་ཀྱང༌།། ཞེས་པ་ནས། [༧༧] རྒྱུན་ནི་སྐྱོང་བ་ཡིན་ཞེས་ཀྱང༌།། ང་ལ་གནོད་པ་ཆུང་བར་ངེས།། [༡༤༤] 

ཞེས་པའི་བར་དང་།  གཉིས་པ་ཕུང་པོའ་ིསྟེང་དུ་ང་རང་བཞིན་གྱིས་ཡོད་པ་ཁེག་ན་ཁོ་རང་ལ་གནོད་ཀྱང་དེ་འདྲ་ཉིན་མོའ་ིསྐར་མ་ལྟ་བུ་ཡིན་ཚུལ་ནི། 
དེ་ཡི་རྒྱུ་མཚན་ཅི་སྟེ་ན།། ང་ནི་ཕུང་པོའ་ིསྟེང་དུ་ནི།། ཞེས་པ་ནས། [༡༤༥] ང་དང་གྲུབ་མཐའ་གཅིག་པས་ན།། ང་ལ་གནོད་པའི་རེ་ཐག་ཆད།། [༡༩༩] 

ཅེས་པའི་བར་དང་། གསུམ་པ་རང་རྒྱུད་པའི་གྲུབ་མཐའ་མན་ཆད་ནས་བཤད་པའི་ལྟ་བ་ཇི་འདྲ་སྒོམ་ཀྱང་ཁོ་རང་ལ་མི་གནོད་ཅིང་དེ་མ་གནོད་ན་ཐར་པ་ཙམ་ཡང་མི་

ཐོབ་པའི་རྒྱུ་མཚན་བརྗོད་པ་ནི། 
ཉན་ཐོས་མདོ་སྡེ་པ་རྣམས་སོ།། དེ་ཡི་མཉམ་གཞག་ཅི་བསྒོམས་ཀྱང༌།། ཞེས་པ་ནས། [༡༩༩] མཉམ་གཞག་རྗེས་ཐོབ་ཡོད་པར་ནི།། རྒྱུད་བླ་སོགས་ནས་གསུངས་པ་ཡིན།། [༢༡༧] 

ཞེས་པའི་བར་ཏེ། འདི་དག་གི་དོན་ཤེས་རབ་ཀྱིས་ལན་གྱི་སྐབས་སུ་གོ་ནུས་པ་འདུག་པས་འོག་ཏུ་ཆབས་ཅིག་ཏུ་བརྗོད་པར་བྱའོ།། གཉིས་པ་ཤེས་རབ་ཀྱིས་དེའི་ལན་དོན་རྡོར་བསྒྲིལ་ནས་བརྗོད་པ་ནི། 
ཤེས་རབ་ཀྱིས་ནི་ལན་སྨྲས་པ།། ང་ལ་དད་པ་ཙམ་གྱིས་ཀྱང༌།། ཞེས་པ་ནས། [༢༡༧] ཁྱོད་ནི་རྩད་ནས་མ་བཏོན་ན།། འཁོར་བར་བསྐྱུར་127ལ་མཐའ་མི་འདུག ། [༢༡༩] 

ཅེས་པའི་བར་ཏེ། བདག་འཛིན་གྱི་འདོད་པ་དེ་དག་ནི། 
བོང་བུ་བཞོན་ནས་བོང་བུ་འཚལ།། [༤༣] 

ཞེས་པ་ལྟར་ཁོ་རང་གི་སྐྱོན་ཁོ་རང་གིས་མ་མཐོང་བར་གཏམ་ཨ་ཕས་ལབས་རྒྱུ་ཨ་མས་ལབས་ཟེར་བ་ལྟར། ངེད་ཀྱིས་ཕར་ལ་བརྗོད་རྒྱུའི་སྐྱོན་རྣམས་ཚུར་ལ་བརྗོད་འདུག་པས་ཁྱོད་ཀྱིས་ལབས་ཚད་དང་བྱས་ཚད་ཚབས་སུ་འགྲོ་བ་ཞིག་འོང་བསམ་པ་རེད་དེ་དེ་འདྲ་ག་ལ་འགྲོ། 

ཁྱོད་ཀྱིས་སྟོང་སྐད་ཅི་སྨྲས་ཀྱང༌།། ང་ཡིས་ཆོས་བརྒྱད་བཏང་ན་མངོན།། 
ང་དང་ཁྱོད་གཉིས་འཛིན་སྟངས་ནི།། [༧༧] དངོས་འགལ་ཞུགས་པར་128ང་ཡང་འདོད།། ལྷན་ཅིག་འགྲོགས་པའི་གནས་མིན་ན།། ཁྱོད་རང་གཞན་དུ་འགྲོ་བའི་རིགས།། 

ཞེས་སོགས་བརྗོད་པ་མཚང་ཆེན་པོ་ཡིན་ཏེ། བདག་མེད་རྟོགས་པའི་ཤེས་རབ་ཀྱིས་བདག་འཛིན་ལ་དངོས་སུ་གནོད་ཟེར་བ་མ་གཏོགས། བདག་འཛིན་གྱིས་བདག་མེད་རྟོགས་པའི་ཤེས་རབ་ལ་དངོས་སུ་གནོད་ཟེར་བ་མཁས་པ་སུའི་གཞུང་ན་འདུག །ཡོད་ན་ཁྱོད་ཀྱིས་སྟོན་ཅིག །ཆུས་མེ་གསོད་པ་མ་གཏོགས་མེས་ཆུ་གསོད་པ་གང་དུ་མཐོང་། བདག་མེད་རྟོགས་པའི་ཤེས་རབ་ཀྱིས་བདག་འཛིན་ལ་དངོས་སུ་གནོད་པར་མ་ཟད་དེས་དེ་རྩ་བ་ནས་དྲུངས་འབྱིན་པ་ཡིན་ཏེ། བཞི་བརྒྱ་པ་ལས། ཡུལ་ལ་བདག་མེད་མཐོང་ན་ནི། །སྲིད་པའི་ས་བོན་འགག་པར་འགྱུར། ཞེས་གསུངས༑ བདག་འཛིན་གྱིས་བདག་མེད་རྟོགས་པའི་ཤེས་རབ་ལ་དངོས་སུ་གནོད་མི་ནུས་པ་ནི། བདག་འཛིན་ལ་རྒྱབ་རྟེན་གྱི་རིགས་པ་ཡང་དག་མེད་པའི་དབང་གིས་ཡིན། དེ་ལ་རྒྱབ་རྟེན་གྱི་རིགས་པ་ཡང་དག་མེད་དེ། དེ་ཡུལ་གྱི་གནས་ཚུལ་ལ་ཕྱིན་ཅི་ལོག་ཏུ་ཞུགས་ཤིང་ཞུགས་ཚུལ་ཡང་བདག་རང་བཞིན་གྱིས་གྲུབ་པ་ཅུང་ཟད་ཀྱང་མེད་པ་ལ། བདག་འཛིན་གྱིས་བདག་རང་བཞིན་གྱིས་གྲུབ་པ་འཛིན་སྟངས་ཀྱི་ཡུལ་དུ་བྱེད་པ་ཡིན། འདི་ལ་རྣམ་

འགྲེལ་ལས། འཚ་བ་མེད་དང་ཡང་དག་དོན། །རང་བཞིན་ལ་ནི་ཕྱིན་ལོག་གིས༑ ༑འབད་དུ་ཟིན་ཀྱང་མི་ལྡོག་སྟེ། །བློ་ནི་དེ་ཕྱོགས་འཛིན་ཕྱིར་རོ། ། ཞེས་གསུངས། བདག་མེད་རྟོགས་པའི་ཤེས་རབ་ལ། རྒྱབ་རྟེན་གྱི་རིགས་པ་ཡང་དག་ཡོད་དེ། དེ་ཡུལ་གྱི་གནས་ཚུལ་ལ་ཕྱིན་ཅི་མ་ལོག་པར་ཞུགས་ཤིང་ཞུགས་ཚུལ་ཡང་དེས་བདག་རང་བཞིན་གྱིས་མ་གྲུབ་པ་འཛིན་སྟངས་ཀྱི་ཡུལ་དུ་བྱེད་པ་ཡིན་ནོ། །དེས་ན་རང་བཞིན་གྱིས་གྲུབ་པའི་ཆོས་རྡུལ་ཙམ་ཡང་མེད་ཅིང་། །དེ་ཡོད་ན་གདུལ་བྱ་རྣམས་ཀྱིས་ཐར་པ་མྱ་ངན་ལས་འདས་པའི་གོ་འཕང་ཐོབ་པར་མི་སྲིད་དོ། །དེ་ལ་དགོངས་ནས། རྗེ་ཙང་ཁ་པ་ཆེན་པོས། རང་བཞིན་ལྡོག་པ་མེད་པའི་ཕྱིར། །ཆོས་རྣམས་རང་བཞིན་འགའ་ཡོད་ན། །མྱ་ངན་འདས་པ་མི་རུང་ཞིང་། །སྤྲོས་ཀུན་ལྡོག་པ་མེད་པར་གསུངས༑ ༑ཞེས་གསུངས། བདག་མེད་རྟོགས་པའི་ཤེས་རབ་ཀྱིས་བདག་འཛིན་ལ་དངོས་སུ་གནོད་པ་བཞིན་དུ་ངེས་འབྱུང་དང་བྱང་སེམས་སོགས་ཀྱིས་ཀྱང་བདག་འཛིན་ལ་དངོས་སུ་གནོད་དམ་ཞེ་ན། དེ་མི་གནོད་དེ། བདག་འཛིན་ལ་དངོས་སུ་གནོད་པ་ལ་དེ་དང་འཛིན་སྟངས་དངོས་སུ་འགལ་བ་དགོས་ཤིང་། ངེས་འབྱུང་བྱང་སེམས་སོགས་བདག་འཛིན་དང་འཛིན་སྟངས་དངོས་སུ་འགལ་བ་མ་ཡིན་ནོ། །དེའི་ཕྱིར་རྣམ་འགྲེལ་ལས། །བྱམས་སོགས་རྨོངས་དང་འགལ་མེད་ཕྱིར། །ཤིན་ཏུ་ཉེས་པ་ཚར་གཅོད་མིན། ། ཞེས་གསུངས་སོ།། སྔ་རབས་པ་ལ་ལོགས་པའི་སྔོན་གྱི་སྒོམ་ཆེན་པ་མང་པོས་བདག་མེད་སྒོམ་ལུགས་མ་བྱུང་བ་ནི། 

རང་ཉིད་129བསྒོམ་ལས་མ་འདས་མོད།། [༨༩] ང་ཉིད་བསྒོམ་པ་ང་ཡི་གྲོགས།། 
ཞེས་ལན་མང་དུ་སྨྲས་འདུག་པ་ལྟར། ཁྱོད་རང་བསྒོམ་ཆེན་པ་དེ་དག་གི་རྒྱུད་ལ་ཞུགས་པས་ལན་པ་ཡིན་ནོ། །དེ་ཡང་། 

སྒོམ་ཆེན་རྣམས་ནི་འདི་ལྟ་སྟེ།། 
སེམས་ཉིད་བསྒོམ་པར་བྱེད་དོ་ཟེར།། [༨༢] 

ཞེས་སོགས་ནི་སྔོན་གྱི་སྒོམ་ཆེན་མང་པོས་ལྟ་བ་བསྒོམ་པའི་ཚ་སྔར་འདས་ཀྱི་ཤེས་པའི་རྗེས་མི་གཅོད། མ་འོངས་པའི་ཤེས་པའི་སྔུན་མི་བསུ། ད་ལྟར་གྱི་སེམས་མ་བཅོས་པའི་ངང་དུ་འཇོག་པ་ཡིན་ཞེས་པ་དེ་བཀོད་པ་ཡིན་འདུག་སྟེ། དེ་ལྟ་བ་བསྒོམ་པའི་ཕྱོགས་ནའང་མེད་ཅིང་། སེམས་མ་བཅོས་པར་འཇོག་ཅེས་སྨྲ་བ་ནི། སངས་རྒྱས་ཀྱི་བསྟན་པ་དང་འགལ་བར་འཛིན་པའི་ལོག་རྟོག་ཡིན་ཏེ། དེའི་རྒྱུ་མཚན་སངས་རྒྱས་ཀྱི་ཆོས་གསུངས་པ་ཐམས་ཅད་སེམས་ཅན་གྱི་སེམས་འཆོས་པའི་ཐབས་ཤ་སྟག་ཡིན་པ་ལ། དེ་ལས་བཟློག་སྟེ་སྨྲས་པ་ཡིན་ནོ། །འདི་ལ་རྗེ་ངག་དབང་བྱམས་པས། སྐད་ཅིག་སེམས་ངོ་འཕྲོད་པའི་སྙན་བརྒྱུད་འདིས། །རྒྱ་ཆེན་མདོ་སྔགས་གཞུང་དང་ཤེས་རབ་མིག །ཐར་འདོད་ཀུན་ལ་མི་མཁོའ་ིཆོས་ལུགས་དང་། །ཐོས་བསམ་བསྒོམ་པ་འདོར་བ་ལྷན་ཅིག་བྱས། །ཞེས་གསུངས། 
ལ་ལ་ཡིད་བྱེད་བཀག་པ་ཡི།། [༨༥] 

ཞེས་སོགས་ནི་སྒོམ་ཆེན་པ་ལ་ལས་ཅི་ཡང་ཡིད་ལ་མི་བྱེད་པར་བསྒོམ་པ་དེ་ལྟ་བ་བསྒོམ་པ་ཡིན་ཟེར་བ་དེ་བཀོད་པར་སྣང་སྟེ། དེ་ཡང་ཅི་ཡང་ཡིད་ལ་མི་བྱེད་པར་སྡོད་པ་ལྟ་བ་སྒོམ་པ་མ་ཡིན་ཏེ། ལྟ་བ་བསྒོམ་པའི་སྐབས་བསྒོམ་རྒྱུའི་ལྟ་བ་དེ་ངེས་པ་དགོས་ཤིང་། ཅི་ཡང་ཡིད་ལ་མི་བྱེད་པར་བསྡད་པས་ལྟ་བ་ག་ལ་རྙེད། སྒོམ་ལུགས་དེ་ཧ་ཤང་གི་སྒོམ་ལུགས་དང་ཁྱད་པར་གཏན་ནས་མེད་དེ། མཁས་གྲུབ་ཐམས་ཅད་མཁྱེན་པས། འཁོར་བའི་རྩ་བ་བདག་འཛིན་ལྷན་སྐྱེས་དང་། །དངོས་སུ་འགལ་བའི་བདག་མེད་མི་བསྒོམ་པར། །དུས་གསུམ་ཡིད་བྱེད་འགོག་པ་ལྷུར་ལེན་པ། །དུད་འགྲོའ་ིསྒྲུབ་ཐབས་སྒོམ་གྱི་གཟུགས་བརྙན་ཡིན། །ཞེས་གསུངས། ཁོ་ན་རེ། ཧ་ཤང་དང་ཁྱད་པར་ཆེ་སྟེ། །ཧ་ཤང་ནི་སྦྱིན་སོགས་ཀྱི་དགེ་བ་རྣམས་ལ་སྐྱོན་དུ་ལྟ་ཞིང་། ངེད་ནི་དགེ་བ་ཀུན་ལ་ཡོན་ཏན་དུ་བལྟའོ་ཟེར། ཧ་ཧ་དེ་ནི་ལྟ་སྒོམ་ལ་ཁྱད་མི་འདུག་ཅེས་སྨྲས་པའི་ལན་དུ་སྤྱོད་པ་ལ་ཁྱད་ཡོད་ཅེས་སྨྲ་བ་ཡིན་པས། དཔེར་ན་གདོང་དཀར་ནག་དྲིས་པའི་ལན་དུ་བཤང་ལམ་ཆེ་ཆུང་གི་ལན་འདེབས་པ་དང་འདྲའོ། །འོག་མ་རྣམས་ཀྱི་ལན་ཀྱང་རིམ་བཞིན་བརྗོད་པ་ནི། སྒོམ་ཆེན་ལ་ལས་ངེད་རང་ལ་སྣང་བ་ལྟར་གྱི་གང་ཟག་མེད་ཀྱང་མིང་དུ་བཏགས་པ་ཙམ་གྱི་གང་ཟག་གཅིག་ཡོད་དོ་སྙམ་དུ་བསྒོམ་པར་བྱེད༑ དེ་ཡང་ལྟ་བ་བསྒོམ་པར་མི་འགྲོ་སྟེ། དེ་འདྲའི་སྒོམ་ལུགས་དེ་དགག་བྱ་བཅད་ཙམ་གྱིས་མ་ཚིམ་པའི་སྒོམ་ལུགས་སུ་སྣང་བས་མ་ཡིན་དགག་གི་སྒོམ་ལུགས་སུ་སོང་སྟེ། དགག་བྱ་བཅད་ཤུལ་དུ་ཆོས་གཞན་འཕེན་པའི་སྒོམ་ལུགས་སུ་སོང་བ་ཡིན་ནོ། །ཡང་ལ་ལས་གང་ཟག་མི་འགོག་གང་ཟག་

རང་བཞིན་གྱིས་གྲུབ་པ་འགོག་ཟེར་བས་འཁྲུལ་གཞི་བྱས་ནས། གང་ཟག་ཁྱད་གཞིར་གཟུང་ནས་དཔྱད་པའི་དཔྱད་ངོར་ངའམ་གང་ཟག་ལམ་མེ་བ་ཞིག་ཡོད་པའི་ལུགས་སུ་བྱས་ནས་བསྒོམ་པར་བྱེད། དེ་ཡང་མི་རིགས་ཏེ། དེ་འདྲའི་སྒོམ་ལུགས་རྟག་ལྟ་འབའ་ཞིག་བསྒོམ་པ་ཡིན་ནོ། །དེ་ཡིན་ཏེ། རིགས་ངོར་ཆོས་ཅན་གྱི་སྣང་བ་ནན་ཆེར་གྱིས་བསྐྱེད་པ་ཡིན་ཅིང་། དེ་ནི་གང་ཟག་ཐ་སྙད་པའི་ཚད་མའི་ངོ་བོར་ཡོད་པར་མ་གོ་བར། གང་ཟག་ཡོད་ན་རིགས་ངོར་ཡོད་དགོས་པར་གོ་བའི་སྐྱོན་ཡིན་ནོ། །ཡང་ལ་ལས་སྟོང་ཉིད་ལ་ཕར་བལྟ་བའི་ཚུལ་དུ་བསྒོམ་པར་བྱེད། །དེ་ཡང་རྟག་ལྟའི་སྒོམ་ལུགས་ཡིན་ཏེ། སྒོམ་ལུགས་དེ་ལ་ཆོས་ཅན་གྱི་སྣང་བ་མི་འཆར་བ་མི་སྲིད་ཅིང་། དེ་ལ་གཉིས་སྣང་གི་འཆར་ལུགས་ཤིག་ངེས་པར་འོང་བ་ཡིན་ནོ། ། ཡང་ལ་ལས་སྟོང་ཉིད་ལ་རིག་པ་ཐིམ་པའམ་ཞུགས་པའི་ཚུལ་དུ་བསྒོམ་པར་བྱེད༑ དེ་ཡང་རྟག་ལྟའི་སྒོམ་ལུགས་ཡིན་ཏེ། སྒོམ་ལུགས་དེ་ལ་ཐིམ་པའི་སྟོང་ཉིད་དང་ཐིམ་རྒྱུའི་རིག་པ་གཉིས་ཀྱི་སྣང་བ་འཆར་དགོས་སོ། །ཡང་ཁ་ཅིག་སྟོང་ཉིད་ཐ་སྙད་དུ་ཡོད་དོ་སྙམ་དུ་བསྒོམ་པ་མཉམ་གཞག་ནམ་མཁའ་ལྟ་བུའི་སྒོམ་ལུགས་སུ་འདོད། དེ་མི་འཐད་དེ། དགག་བྱ་བཅད་ཙམ་གྱི་མ་ཡིན་དགག་གི་སྒོམ་ལུགས་ཡིན་ཅིང་། དགག་བྱ་བཀག་པའི་ ཤུལ་དུ་ཆོས་གཞན་འཕེན་པའི་སྒོམ་ལུགས་སུ་སོང་བ་ཡིན་ནོ། །འདི་ཡང་སྟོང་ཉིད་ཐ་སྙད་པའི་ཚད་མའི་ངོར་ཡོད་པ་མ་གོ་བར་སྟོང་ཉིད་ཡོད་ན་རིགས་ངོར་ཡོད་དགོས་པར་གོ་བའི་སྐྱོན་ཡིན་ཏེ། འཕགས་པ་སྡུད་པ་ལས། ཕུང་འདི་སྟོང་ཞེས་རྟོག་ནའང་བྱང་ཆུབ་སེམས་དཔའ་ནི། །མཚན་མ་ལ་སྤྱོད་སྐྱེ་མེད་

གནས་ལ་དད་མ་ཡིན། །ཞེས་གསུངས། ཡང་ཁ་ཅིག་གང་ཟག་རིགས་ངོར་མི་འདུག་པས་གང་ཟག་མེད་དོ་སྙམ་དུ་བསྒོམ་པར་བྱེད། དེ་ཡང་ཆད་ལྟའི་སྒོམ་ལུགས་ཡིན་ནོ། །ཡང་གང་ཟག་རང་བཞིན་གྱིས་མེད་པ་དེ་ཀ་ཡང་གཏན་ནས་མེད་དོ་སྙམ་དུ་བསྒོམ་པ་ཡང་སྔ་མ་དང་འདྲའོ། །ཡང་ལ་ལས་རང་བཞིན་མེད་པ་དེ་ཡང་མེད་དོ་སྙམ་དུ་བསྒོམ་པ་ནི་རང་བཞིན་ཡོད་པ་སྒོམ་པར་འགྱུར་བས་རྟག་ལྟ་མི་བཟད་པ་130ཆེན་པོ་ཡིན་ནོ། །ཡང་ལ་ལས་ང་དེ་སྤྱི་གཙུག་ནས་རྐང་མཐིལ་གྱི་བར་ལུས་ཀྱི་སྟོད་སྨད་ཕྱི་ནང་བར་གསུམ་གང་ན་འདུག་བཙལ་བས་མ་རྙེད་པ་དེ་ཀའི་ངང་ལས་མ་གཡེངས་པར་འཇོག་པ་དེ་ང་རང་བཞིན་མེད་པར་སྒོམ་ལུགས་མཐར་ཐུག་ཏུ་འདོད་དོ༑ ༑དེ་ཡང་མི་རིགས་ཏེ། ང་རང་བཞིན་མེད་པར་སྒོམ་ལུགས་མཐར་ཐུག་ཡིན་ན། ངར་འཛིན་ལྷན་སྐྱེས་དང་འཛིན་སྟངས་དངོས་སུ་འགལ་བ་ཞིག་དགོས་ལ། སྒོམ་ལུགས་འདི་ལ་ངར་འཛིན་ལྷན་སྐྱེས་དང་འཛིན་སྟངས་དངོས་སུ་འགལ་བ་མེད་དོ། །སྒོམ་ལུགས་འདི་ངར་འཛིན་ཀུན་བཏགས་དང་འཛིན་སྟངས་དངོས་སུ་འགལ་བ་ཙམ་ཡིན་ཏེ། །ང་ཞེས་བྱ་བ་སྤྱི་གཙུག་ནས་རྐང་མཐིལ་གྱི་བར་ལུས་ཀྱི་ཕྱི་ནང་བར་གསུམ་གང་དུ་གྲུབ་པ་བཙལ་ནས་རྙེད་པར་འཛིན་པ་བདག་འཛིན་ཀུན་བཏགས་ཡིན་ནོ། །གཞན་ཡང་ཕུང་པོ་ང་ཡིན་པར་འཛིན་པ་དང་། ཕུང་པོ་ལས་དོན་གཞན་དུ་ང་ཡོད་པར་འཛིན་པ་བདག་འཛིན་ཀུན་བཏགས་ཡིན་པས། དང་པོའ་ིགཉེན་པོར་ཕུང་པོ་ང་མིན་པ་དང་། གཉིས་པའི་གཉེན་པོར་ཕུང་པོ་ལས་དོན་གཞན་དུ་ང་ཡོད་པ་མིན་པར་བསྒོམ་པ་ཡིན་ནོ། །རང་རྒྱུད་པའི་གྲུབ་མཐའ་མན་ཆད་ནས་

བཤད་པའི་ལྟ་བ་ཇི་འདྲ་བསྒོམས་ཀྱང་བདག་འཛིན་ཁྱོད་ལ་མི་གནོད་ཅིང་དེ་མ་གནོད་ན་ཐར་པ་ཙམ་ཡང་མི་ཐོབ་པར་ཁས་ལེན་ཚུལ་རང་གཞན་མཚུངས་ཏེ། རྗེ་རང་ཉིད་ཀྱིས་སྐབས་གཞན་དུ་ཡང་། མདོར་ན་ཀླུ་སྒྲུབ་ཡབ་སྲས་ཀྱི། ལྟ་དང་འགལ་བའི་ལྟ་བ་དེ། །ཕུན་ཚགས་ཡོན་ཏན་བརྒྱ་ལྡན་ཞེས། ཅི་འདྲས་ཇི་ཙམ་བརྗོད་ན་ཡང་། །ཐམས་ཅད་མཁྱེན་པ་ལྟ་ཞོག་གིས། །ཐར་པ་ཙམ་ཡང་མི་ཐོབ་ཅེས། །མགོན་པོ་ཁྱོད་ཀྱིས་བཀའ་སྩལ་པ། །ཟླ་བའི་ཞབས་ཀྱིས་བཞེད་པ་ཡིན། །ཞེས་སོ། །དེ་ཡང་རང་རྒྱུད་པ་མན་ཆད་ཀྱི་གྲུབ་མཐའ་སྨྲ་བ་རྣམས་ཀྱིས་འཁོར་བའི་རྩ་བ་མཐར་ཐུག་པ་ངོས་མ་ཟིན་པས་རང་རང་གི་གྲུབ་མཐའ་ནས་བཤད་པའི་ལྟ་བ་བསྒོམས་ཀྱང་འབེན་མ་མཐོང་བར་མདའ་བརྡེག་པ་དང་། དགྲ་ངོས་མ་ཟིན་པར་དམག་འདྲེན་པ་དང་། རྐུན་མ་ངོས་མ་ཟིན་པར་ཚམ་ཚམ་དུ་རྐུན་ཁག་གཙུགས་པས་འདོད་པའི་དོན་མི་འགྲུབ་པ་དང་འདྲ་བར། འཁོར་བ་སླར་སྐྱེ་མི་རུང་གི་ཆོས་ཅན་དུ་བྱས་ནས་སྤོང་མི་ནུས་ཏེ། རྗེ་རང་ཉིད་ཀྱིས། རྟགས་ཀྱི་དགག་བྱ་མཐར་ཐུག་མ་ངེས་ན། །ཤར་དུ་འགྲོ་འདོད་ནུབ་ཏུ་འགྲོ་བ་ལྟར། །སྲིད་པའི་རྩ་བ་ཆོད་པ་མི་སྲིད་པས། །ཐོག་མར་དགག་བྱ་བཟུང་ལ་ནན་ཏན་བྱ། །ཞེས་གསུངས༑ དེ་ཡང་བྱེ་བྲག་ཏུ་སྨྲ་བའི་ནང་ཚན་ཁ་ཅིག །གང་ཟག་རྟག་གཅིག་རང་དབང་ཅན་དུ་འཛིན་པའི་བློ་དེ་འཁོར་བའི་རྩ་བར་གཟུང་ནས་དེའི་གཉེན་པོར་གང་ཟག་རྟག་གཅིག་རང་དབང་ཅན་གྱི་བདག་གིས་སྟོང་པ་རྟོགས་པ་བསྒོམས་པས་འཁོར་བ་ལས་གྲོལ་བར་འདོད་ཀྱང་དེ་མི་འཐད་དེ། དེ་ནི་དཔེར་ན་རང་གི་ཁང་པའི་རྩིག་ཕུག་ན་དུག་སྦྲུལ་གནས་པས་འཇིགས་

པ་ལ་འགའ་ཞིག་གིས་འདི་ན་གླང་པོ་ཆེ་མེད་དོ་ཞེས་འཇིགས་པ་དེ་བསལ་ནས་བག་ཕབ་པ་ལ་སླར་ཡང་སྦྲུལ་གྱིས་བཟུང་ནས་གསོད་པ་ལྟ་བུ་ཡིན་ཏེ། འཇུག་པ་ལས། བདག་མེད་རྟོགས་ཚ་རྟག་པའི་བདག་སྤོང་ཞིང་། །འདི་ནི་ངར་འཛིན་རྟེན་དུའང་མི་འདོད་པ། །དེ་ཕྱིར་བདག་མེད་ཤེས་པས་བདག་ལྟ་བ༑ ༑དཔྱིས་ཀྱང་འབྱིན་ཞེས་སྨྲ་བ་ཤིན་ཏུ་མཚར། །རང་ཁྱིམ་རྩིག་ཕུག་སྦྲུལ་གནས་མཐོང་བཞིན་དུ། །འདི་ན་གླང་ཆེན་མེད་ཅེས་དོགས་བསལ་ཏེ། ། སྦྲུལ་གྱི་འཇིགས་པའང་སྤོང་བར་བྱེད་པ་ནི། །ཀྱེ་མ་གཞན་གྱི་གནམ་པོར་འགྱུར་ཉིད་དོ། །ཞེས་གསུངས། མདོ་སྡེ་པ། སེམས་ཙམ་པ། དབུ་མ་རང་རྒྱུད་པ་རྣམས་ཀྱིས་གང་ཟག་རང་རྐྱ་ཐུབ་པའི་རྫས་ཡོད་དུ་འཛིན་པའི་འཇིག་ལྟ་འཁོར་བའི་རྩ་བར་བཟུང་ནས་དེའི་གཉེན་པོར་གང་ཟག་རང་རྐྱ་ཐུབ་པའི་རྫས་ཡོད་ཀྱིས་སྟོང་པའི་གང་ཟག་གི་བདག་མེད་རགས་པ་མངོན་སུམ་གྱིས་རྟོགས་ཟིན་གོམས་པར་བྱས་པས་འཁོར་བ་ལས་གྲོལ་བར་འདོད་ཀྱང་། དེ་ཡང་མི་འཐད་དེ། དེ་གོམས་པར་བྱས་པས་མངོན་པ་གཉིས་ནས་བཤད་པའི་ཉོན་མོངས་མངོན་གྱུར་པ་རེ་ཞིག་འགག་པར་འགྱུར་ཡང་། སླར་ཡང་གང་ཟག་དང་ཕུང་པོ་རང་བཞིན་གྱིས་གྲུབ་པར་འཛིན་པའི་འཇིག་ལྟ་ལྷན་སྐྱེས་ཕྲ་མོ་ལ་བརྟེན་ནས་ཉོན་མོངས་མངོན་གྱུར་དུ་སྐྱེ་བར་འགྱུར་ཏེ། སྤྱོད་འཇུག་ལས། སྟོང་ཉིད་དང་ནི་བྲལ་བའི་སེམས། །འགགས་པ་སླར་ཡང་སྐྱེ་འགྱུར་ཏེ། །འདུ་ཤེས་མེད་པའི་སྙོམས་འཇུག་བཞིན། །དེས་ན་སྟོང་ཉིད་བསྒོམ་པར་བྱ། །ཞེས་གསུངས། འོ་ན་གང་ཟག་རང་རྐྱ་ཐུབ་པའི་རྫས་ཡོད་དུ་གྲུབ་པས་སྟོང་པའི་སྟོང་ཉིད་གོམས་པར་བྱས་པས་འཁོར་བའི་རྩ་བར་

གྱུར་པའི་བདེན་འཛིན་སྤོང་མི་ནུས་པའི་རྒྱུ་མཚན་ཅི་ཡིན་ཞེ་ན། དེའི་རྒྱུ་མཚན་ཡོད་དེ། དེ་ནི་དཔེར་ན་སྒྱུ་མའི་བུད་མེད་ལ་བུད་མེད་དངོས་སུ་བཟུང་ནས་དེ་ལ་མི་སྡུག་པར་བསྒོམས་པས་བུད་མེད་དངོས་ལ་དམིགས་པའི་འདོད་ཆགས་སྤོང་མི་ནུས་པ་བཞིན་ཡིན་ཏེ། ལྷག་པའི་བསམ་པ་བརྟན་པས་ཞུས་པའི་མདོ་ཚིག་གསལ་དུ་དྲངས་པ་ལས། དཔེར་ན་མི་ལ་ལ་ཞིག་གིས་སྒྱུ་མ་མཁན་གྱི་རོལ་མོ་བྱུང་བའི་ཚ། སྒྱུ་མ་མཁན་གྱིས་སྤྲུལ་པའི་བུད་མེད་མཐོང་ནས་དེ་འདོད་ཆགས་ཀྱི་སེམས་བསྐྱེད་དེ། འདོད་ཆགས་ཀྱིས་སེམས་དཀྲིས་ནས་འཁོར་གྱི་ནང་ནས་འཇིགས་ཤིང་བག་ཚ་སྟེ། སྟན་ལས་ལངས་ནས་སོང་སྟེ་སོང་ནས་ཀྱང་བུད་མེད་དེ་ཉིད་ལ་མི་སྡུག་པར་ཡིད་ལ་བྱེད་ཅིང་། མི་རྟག་པ་དང་སྡུག་བསྔལ་བ་དང་སྟོང་པ་དང་བདག་མེད་པར་ཡིད་ལ་བྱེད་ན། རིགས་ཀྱི་བུ་དེ་ཇི་སྙམ་དུ་སེམས། མི་དེ་ཡང་དག་པར་ཞུགས་པ་ཡིན་ནམ་འོན་ཏེ་ལོག་པར་ཞུགས་པ་ཡིན། གསོལ་བ་བཅོམ་ལྡན་འདས་གང་བུད་མེད་མ་མཆིས་པ་ལ་མི་སྡུག་པར་ཡིད་ལ་བྱེད་ཅིང་མི་རྟག་པ་དང་སྡུག་བསྔལ་བ་དང་སྟོང་པ་དང་བདག་མེད་པར་ཡིད་ལ་བགྱིད་པའི་མི་དེའི་མངོན་པར་བརྩོན་པ་དེ་ནི་ལོག་པ་ལགས་སོ། །བཅོམ་ལྡན་འདས་ཀྱིས་བཀའ་སྩལ་པ། རིགས་ཀྱི་བུ་འདི་ན་དགེ་སློང་དང་དགེ་སློང་མ་དང་། དགེ་བསྙེན་དང་། དགེ་བསྙེན་མ་ཁ་ཅིག་མ་སྐྱེས་ཤིང་མ་བྱུང་བའི་ཆོས་རྣམས་ལ་མི་སྡུག་པར་ཡིད་ལ་བྱེད་ཅིང་། མི་རྟག་པ་དང་སྡུག་བསྔལ་བ་དང་སྟོང་པ་དང་བདག་མེད་པར་ཡིད་ལ་བྱེད་པ་གང་ཡིན་པ་དེ་དག་ཀྱང་དེ་དང་འདྲ་བར་ལྟ་བར་བྱའོ། །ང་ནི་མི་བླུན་པོ་དེ་དག་ལ་ལམ་སྒོམ་པ་ཡིན་ནོ་ཞེས་

མི་སྨྲ་སྟེ། དེ་དག་ནི་ལོག་པར་ཞུགས་པ་ཞེས་བྱའོ། །ཞེས་གསུངས། འོ་ན་ལྟ་བ་སྒོམ་ལུགས་ཇི་ལྟར་བྱ་དགོས་སྙམ་ན། འདི་ལྟར་བྱ་སྟེ། དཔེར་ན་ཐོགས་བཅས་ཀྱི་རེག་བྱ་བཀག་ཙམ་གྱི་མེད་དགག་སྟོང་སང་མཐོང་བའི་ཚ༑ ཐོགས་བཅས་ཅུང་ཟད་ཙམ་ཡང་མ་མཐོང་ཞིང་། མེད་དགག་སྟོང་སང་དེ་ཉིད་མཐོང་བ་ལ་ནམ་མཁའ་མཐོང་བའི་ཐ་སྙད་བྱེད་པ་བཞིན་དུ། གཅིག་དུ་བྲལ་ལ་སོགས་པའི་གཏན་ཚིགས་རྣམས་ཀྱིས་ཆོས་རྣམས་བཏགས་དོན་བཙལ་ནས་ཅི་ཡང་མ་རྙེད་པའི་ཚ། བཏགས་དོན་ཅི་ཡང་མ་རྙེད་པའི་མེད་དགག་སྟོང་སང་དེ་ཉིད་མ་གཏོགས། དགག་བྱ་བཀག་ཤུལ་དུ་སྒྲུབ་པའི་ཆོས་གང་ཡང་ཡིད་ལ་མི་བྱེད་པར་མེད་དགག་སྟོང་སང་དེ་ཉིད་མཐོང་བ་དེའི་ངང་ལ་རྩེ་གཅིག་ཏུ་འཇོག་པ་ཡིན་ཏེ། འཕགས་པ་སྡུད་པ་ལས། གཟུགས་རྣམས་མི་མཐོང་ཚར་བ་དག་ཀྱང་མི་མཐོང་ཞིང་། །འདུ་ཤེས་མཐོང་བ་མེད་ལ་སེམས་པ་མི་མཐོང་ཞིང་། །གང་ལ་རྣམ་པར་ཤེས་དང་སེམས་ཡིད་མཐོང་མེད་པ།  །འདི་ནི་ཆོས་མཐོང་ཡིན་ཞེས་དེ་བཞིན་གཤེགས་པས་བསྟན། །ནམ་མཁའ་མཐོང་ཞེས་སེམས་ཅན་ཚིག་ཏུ་རབ་བརྗོད་པ། །ནམ་མཁའ་ཇི་ལྟར་མཐོང་སྟེ་དེས་འདི་བརྟག་པར་བགྱི། །དེ་ལྟར་ཆོས་མཐོང་བ་ཡང་དེ་བཞིན་གཤེགས་པས་བསྟན། །མཐོང་བ་དཔེ་གཞན་གྱིས་ནི་བསྙད་པར་ནུས་མ་ཡིན། །ཞེས་གསུངས། དེ་ལྟ་བུའི་མཉམ་གཞག་ཏུ་བདེན་མེད་ཀྱི་ངེས་ཤེས་ཤུགས་དྲག་པོ་དྲངས་པ་ལ་བརྟེན་ནས་རྗེས་ཐོབ་ཏུ་གང་ཤར་ཐམས་ཅད་སྣང་ཡང་བདེན་མེད་བརྫུན་པ་སྒྱུ་མ་ལྟ་བུའི་རྣམ་རོལ་ཏུ་འཆར་བ་ལ་བསླབ་པར་བྱ་ཞིང་། དེ་ལྟར་ངང་གིས་འཆར་བ་ཞིག་

བྱུང་ན་ལྟ་བ་རྙེད་པ་ཡིན་པས། དེ་འདྲའི་སྐྱེས་བུ་དེ་སེམས་ཅན་ཐམས་ཅད་
ཀྱི་མགོན་སྐྱབས་སུ་འགྱུར་བ་དང་། ཚགས་བདེ་བླག་ཏུ་རྫོགས་པ་དང་། སྡིག་སྒྲིབ་མྱུར་དུ་བྱང་བ་དང་། ཆོས་རྣམས་ཀྱང་འབད་རྩོལ་ཆེན་པོ་ལ་མ་ལྟོས་པར་ཤེས་པར་འགྱུར་བ་དང་། སངས་རྒྱས་མཐོང་ཞིང་མངོན་ཤེས་སོགས་ཡོན་ཏན་ཚགས་མེད་པར་ཐོབ་པ་དང་། སྙན་པས་ས་སྟེང་ཁྱབ་ཅིང་རྙེད་བཀུར་འབད་མེད་དུ་འབྱུང་བ་དང་། མི་དང་མི་མ་ཡིན་གྱི་གནོད་འཚ་མི་འབྱུང་བ་དང་། སྲུང་མ་རྣམས་ཀྱིས་རྟག་ཏུ་བསྲུང་བ་དང་། ངན་འགྲོར་མི་ལྷུང་ཞིང་བདེ་འགྲོར་སྐྱེ་བ་དང་། བསམ་པ་ཐམས་ཅད་ཡིད་བཞིན་དུ་འགྲུབ་པ་སོགས་ཕན་ཡོན་བསམ་གྱིས་མི་ཁྱབ་པ་ཐོབ་པར་གསུངས་སོ། །གཞུང་དུ་ཡང་།  

ང་ལ་དད་པ་ཙམ་གྱིས་ཀྱང༌།། [༢༡༧] སྡིག་པ་མཐའ་དག་ཞི་བར་བྱེད།། ང་ལ་ཐེ་ཚམ་ཟོས་པས་ཀྱང༌།། སྲིད་པ་ཧྲུལ་པོར་བྱེད་འགྱུར་ན།། 
བསྒོམས་ན་ཁྱོད་འབུད་ཐེ་ཚམ་མེད།། [༢༡༨] ང་ཉིད་བསྒོམས་པས་ཐར་པ་ཐོབ།། 

ཅེས་སོགས་བཤད་པ་ཡིན། དེ་ལྟ་བུའི་ལྟ་བ་རྙེད་པ་ཉིན་མོའ་ིསྐར་མ་ལས་ཀྱང་དཀོན་པའི་རྒྱུ་མཚན་ཡང་བདག་འཛིན་གྱི་འཛིན་སྟངས་ཀྱི་ཡུལ་མ་ལུས་པ་བཀག་ནས་ཐམས་ཅད་སྟོང་པར་གཏན་ལ་ཕབ་ཀྱང་ལས་འབྲས་

ཀྱི་ངེས་པ་ལ་ཅུང་ཟད་ཀྱང་མི་གནོད་པར་མ་ཟད། སྟོང་པ་རྟེན་འབྱུང་གི་དོན་དུ་མཐོང་སྟེ་ལས་འབྲས་ལ་ངེས་པ་ལྷག་པར་སྐྱེ་བ་དང་། ལས་འབྲས་ཀྱི་ཚུལ་བསམ་པ་ན་རྟེན་འབྱུང་སྟོང་པའི་དོན་དུ་མཐོང་སྟེ་སྟོང་པ་ལ་ངེས་པ་ལྷག་པར་སྐྱེ་བ་ཞིག་དགོས་པའི་རྒྱུ་མཚན་གྱིས་ཡིན་ནོ། །དེ་ལྟར་སྟོང་པ་རྟེན་འབྱུང་གི་དོན་དང་རྟེན་འབྱུང་སྟོང་པའི་དོན་དུ་གོ་ན་ཟབ་མོ་དབུ་མའི་ལྟ་བ་བརྙེད་པ་ཡིན་པས་དེ་ལྟར་བརྙེད་པ་དེས་ནི་འདི་ནི་བླ་མ་ཡི་དམ་སངས་རྒྱས་བྱང་སེམས་རྣམས་ཀྱི་བཀའ་དྲིན་ཡིན་སྙམ་དུ་བཀའ་དྲིན་རྒྱུན་ཆགས་སུ་དྲན་ཅིང་། དེ་ལ་བརྟེན་ནས་དད་གུས་ཤུགས་དྲག་པོ་སྐྱེ་བ་ཡིན་པས་དེའི་ཚ་འོག་ནས་འབྱུང་བ།  
དམིགས་གཏད་མཚན་འཛིན་ཀུན་བཤིག་པས།། [༤༤༠] རྒྱལ་བ་རྣམས་131ལ་མཆོད་དོ་གྱིས།། སྣང་བ་རྟེན་འབྲེལ་བསླུ་མེད་པས།། སྣང་བ་སྟོང་པར་གོ་བར་གྱིས།། 
ངེས་ཤེས་གཏིང་ནས་སྐྱེས་བྱུང་ན།། [༤༤༡] བླ་མ་རྣམས་ལ་མཆོད་དོ་གྱིས།། རྟེན་འབྲེལ་རྒྱུ་འབྲས་བསླུ་མེད་དེས།། རང་བཞིན་གྲུབ་པའི་ངེས་ཤེས་ཀྱི།། 
འཛིན་སྟངས་མ་ལུས་ཀུན་འཇིག་པར།། [༤༤༢] མཐོང་བའི་ངེས་པ་བརྟེན་རྙེད་ཚ།། 

ཡི་དམ་རྣམས་ལ་མཆོད་དོ་གྱིས།། སྣང་སྟོང་གཉིས་པོ་ཕན་ཚུན་དུ།། 
རྒྱུ་འབྲས་ལྟ་བུར་ཤར་བའི་ཚ།། [༤༤༣] མཁའ་འགྲོ་རྣམས་ལ་མཆོད་དོ་གྱིས།། 

ཞེས་སོགས་ཀྱི་དོན་ཉམས་སུ་ལེན་པ་ལ་བརྩོན་པར་འགྱུར་རོ།། བཞི་པ་མངའ་འབངས་དང་འཕྲིན་ལས་རྒྱ་ཆེ་ཆུང་ལ་རྩོད་པ་ལ་གཉིས༑ བདག་འཛིན་གྱི་འདོད་པ་བརྗོད་པ་དང་། ཤེས་རབ་ཀྱིས་དེ་དགག་པའོ༑ ༑དང་པོ་ལ་གཉིས། བདག་འཛིན་གྱིས་སེམས་ཅན་ཐམས་ཅད་ཁོ་རང་གི་དབང་དུ་འདུས་ཚུལ་དང་། ཉོན་མོངས་པ་བརྒྱད་ཁྲི་བཞི་སྟོང་ཁོ་རང་གི་གྲོགས་ཡིན་ཚུལ་བརྗོད་པའོ།། དང་པོ་ནི། 
བདེན་འཛིན་གྱིས་ནི་ལན་སྨྲས་པ།། ང་ཉིད་འབུད་པར་བྱེད་པ་ལ།། ཞེས་པ་ནས། [༢༢༠]  མ་རིག་སངས་ལ་སངས་རྒྱས་ཟེར།། [༢༤༣] 

ཞེས་པའི་བར་དང་། གཉིས་པ་ཉོན་མོངས་པ་བརྒྱད་ཁྲི་བཞི་སྟོང་ཁོ་རང་གི་གྲོགས་ཡིན་ཚུལ་བརྗོད་པ་ནི།  
དེ་བས་ཁྱོད་དང་ང་གཉིས་ནི།། ཞེས་པ་ནས། [༢༤༣] གཞན་རྣམས་གད་མོའ་ིགནས་སུ་འགྱུར།། [༢༤༦] 

ཞེས་པའི་བར་ཏེ། འདི་དག་གི་དོན་ཡང་ཤེས་རབ་ཀྱིས་ལན་བརྗོད་པའི་སྐབས་སུ་གོ་ནུས་པ་འདུག་པས་ཡིག་ཚགས་ཆུང་ཁྱད་འོག་ཏུ་ཆབས་ཅིག་ཏུ་བརྗོད་པར་བྱའོ།། གཉིས་པ་ཤེས་རབ་ཀྱིས་དེ་དགག་པ་ལ་གཉིས། རང་བཞིན་གྱིས་གྲུབ་པའི་ཆོས་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་མི་འཐད་པ་དང་། ཆོས་ཀུན་རང་བཞིན་གྱིས་སྟོང་པར་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་ཐམས་ཅད་འཐད་ཚུལ་ལོ༑༑ དང་པོ་ནི། 
ཤེས་རབ་ཀྱིས་ནི་ལན་སྨྲས་པ།།  ཁྱོད་རང་གཏམ་ལབས་བཟང་པོ་འདུག །ཅེས་པ་ནས། [༢༤༦] རྐྱེན་ལ་ལྟོས་པའི་ཆོས་ཀུན་མེད།། དེས་ན་ཆོས་ཀུན་མེད་པ་ཡིན།། [༢༩༢] 

ཞེས་པའི་བར་དང་། གཉིས་པ་ཆོས་ཀུན་རང་བཞིན་གྱིས་སྟོང་པར་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་ཐམས་ཅད་འཐད་ཚུལ་ནི། 
ང་ཡི་ཕྱོགས་ལ་ཆོས་ཀུན་ནི།། [༢༩༢] རྒྱུ་རྐྱེན་རྟེན་འབྲེལ་ཚགས་ལས་སྐྱེ།།132 ཞེས་པ་ནས། འགྱུར་གྱིན་འགྱུར་གྱིན་མི་འགྱུར་ཟེར།། 

འདི་འདྲའི་བདེན་གྲུབ་ཡ་མཚན་ཅན།། [༣༧༣] 
ཞེས་པའི་བར་ཏེ། དེ་ཡང་བདེན་འཛིན་ཁྱོད་ཀྱིས། 

དཀོན་མཆོག་གསུམ་གྱིས་གཙ་མཛད་པའི།། [༢༢༡] སེམས་ཅན་ཐམས་ཅད་དགྲར་ལངས་ནས།། 
ཞེས་སོགས་དཀོན་མཆོག་གསུམ་སེམས་ཅན་གྱི་གྲལ་དུ་བཅུག ། བཅུག་པ་ཙམ་དུ་མ་ཟད་གོ་ཆ་གྱོན་མཚན་ཆ་སྣ་ཚགས་ཐོགས་ནས་རྒྱོབ་དང་གསོད་ཀྱི་སྒྲ་དང་བཅས་ཏེ་དམག་ལ་བྱོན་ཞེས་པའི་སྐུར་བ་བློ་ཡུལ་དུ་མི་ཤོང་བ་འདེབས་པའི་ལས་ཚབ་ཆེན་གསོག་པ་འདི་འདྲ་ནི་མཐོང་ཆོས་ལ་མྱོང་གྱུར་གྱི་ལས་ཡིན་པས། ཤེས་རབ་ང་ནི་འདི་འདྲའི་ཕྱོགས་ལ་མི་ཐེ་ཐག་ཆོད་ཡིན་ནོ། །དེ་ནས། 

ང་ཡི་འོག་ཏུ་ཚུད་པ་ཡི།། [༢༢༣] སེམས་ཅན་རྣམས་ལ་སྨོས་ཅི་དགོས།། 
ཞེས་སོགས་བརྗོད་པ་ལྟར། སྔོན་ཆད་སེམས་ཅན་ཆོས་མ་ཤེས་པར་དགྲ་བོ་བདག་འཛིན་འགོང་པོ་ཁྱོད་ལ་གཉེན་དུ་བཟུང་ནས་ཅི་བྱེད་ཐམས་ཅད་བདག་འཛིན་འགོང་པོའ་ིདབང་དུ་བཏང་བ་ལ་བརྟེན་ནས་མི་འདོད་པའི་སྡུག་བསྔལ་ཐམས་ཅད་བྱུང་བ་ཡིན་འདུག །ད་ནི་སྤྱོད་འཇུག་ལས། ཁྱོད་ཀྱིས་ཁོ་བོ་གར་བརླག་པའི། །སྔོན་གྱི་དུས་དེ་གཞན་ཡིན་གྱི། །ངས་མཐོང་ད་ཁྱོད་གང་དུ་འགྲོ། །ཁྱོད་ཀྱི་དྲེགས་པ་ཀུན་གཞོམ་བྱ། །ཞེས་གསུངས་པ་

ལྟར༑ ད་ནི་ཁྱོད་ཀྱི་དབང་དུ་སྐད་ཅིག་ཀྱང་བཏང་བྱས་པ་མི་ཡོང་། དེ་བཏང་ན་མི་དང་མི་མ་ཡིན་གྱི་གནོད་པ་དང་། གདོན་དང་བགེགས་ལ་སོགས་པའི་ཉེར་འཚ་ཐམས་ཅད་དང་། ཁྱད་པར་དུ་ཕན་ཚུན་འཁྲུག་པ་དང་རྩོད་པ་དང་གཤགས་འགྱེད་པ་དང་གཅིག་ལ་གཅིག་ཁ་ཟེར་བ་འདི་ཐམས་ཅད་བདག་འཛིན་ཁྱོད་རང་ལས་བྱུང་བ་ཡིན། རང་ཕུན་སུམ་ཚགས་པ་ཞིག་འདོད། གཏམ་བཟང་བ་ཞིག་འདོད། སྙན་གྲགས་ཆེ་བ་ཞིག་འདོད། དེ་ལ་སོགས་པ་བདེ་སྐྱིད་ཕུན་སུམ་ཚགས་པ་ཐམས་ཅད་རང་ལ་ཚང་བ་ཞིག་འདོད་ནས་དེ་བསྒྲུབ་པའི་ཕྱིར་དུ་ལས་ངན་པ་མང་དུ་གསོག་ཅིང་། གཞན་ལ་ཁྱད་གསོད་དང་ང་རྒྱལ་བྱེད། གཞན་ཕུན་སུམ་ཚགས་པ་དང་། གཞན་ལ་ལེགས་པ་སྣ་རེ་མཐོང་ཡང་མི་བཟོད་པར་ཕྲག་དོག་སྐྱེ། རང་ལ་ཚིག་ངན་ཕྲ་མོ་རེ་ཟེར་བ་ཐོས་ཀྱང་མི་བཟོད་པར་ཞེ་སྡང་སྐྱེ་ཞིང་ཐ་ན་མིག་གིས་བལྟ་ལུགས་ཡགས་ཉེས་ཙམ་ཡང་མི་བཟོད་པར་གྱུར་ནས། གཞན་ཐམས་ཅད་རང་གི་དགྲར་སོང་བ་འདྲ་ཞིག་གིས་རང་སུ་དང་འགྲོགས་ཀྱང་མཐུན་པ་མི་ཡོང་། དེ་ཡང་། ཕ་མ་དང་བུ་ཚ་མི་མཐུན། ཕ་མ་ནང་ཕན་ཚུན་མི་མཐུན། བུ་ཚ་ནང་ཕན་ཚུན་མི་མཐུན། ཡུལ་སྡེ་ཕན་ཚུན་མི་མཐུན། ཡུལ་སྡེ་གཅིག་གི་མི་རྣམས་མི་མཐུན། སྡེ་པ་ནང་ཕན་ཚུན་མི་མཐུན། ཕ་སྤུན་ནང་ཕན་ཚུན་མི་མཐུན། དཔོན་གཡོག་ནང་ཕན་ཚུན་མི་མཐུན། བླ་མ་དང་སློབ་མ་མི་མཐུན། སྦྱིན་བདག་དང་མཆོད་གནས་མི་མཐུན་པ་འདི་ཐམས་ཅད་བདག་འཛིན་འགོང་པོ་ཁྱོད་ཁོ་ནས་བྱས་པ་ཡིན། དེ་ལ་སྤྱོད་འཇུག་ལས་ཀྱང་། འཇིག་རྟེན་དག་ན་འཚ་བ་གང་ཡོད་དང་། །འཇིགས་དང་སྡུག་བསྔལ་ཇི་སྙེད་ཡོད་གྱུར་པ། ། 

དེ་ཀུན་བདག་ཏུ་འཛིན་པ་ལས་བྱུང་ན། །འདྲེ་ཆེན་དེས་ཀོ་བདག་ལ་ཅི་ཞིག་བྱ༑ ༑ཞེས་འདྲེ་ཐམས་ཅད་ཀྱི་ནང་ནས་བདག་འཛིན་འདྲེ་ཆེ་ཤོས་ཡིན་པར་གསུངས༑ རྒྱུ་མཚན་དེ་དག་གི་ཕྱིར་ཕྱིན་ཆད་ཁྱོད་ཀྱི་དབང་དུ་བཏང་བྱས་པ་མི་ཡོང་ངོ་། །དེ་ནས། 
མཐོ་དམན་འབྲིང་གསུམ་ཐམས་ཅད་ལ།། ང་ནི་འཕྲལ་མར་བཅར་མར་དགོས།། ཁྱོད་ནི་འགྱང་བའི་གཏམ་ཡིན་ནོ།། [༢༣༠] 

ཞེས་སོགས་ལ། འོ་ན་མཐོ་སངས་རྒྱས་ནས་དམའ་གྲོག་སྦུར་གྱི་བར་ལ་བདག་འཛིན་དགོས་ཟེར་རྒྱུ་ཨེ་ཡིན། དེ་ཡིན་ན་སངས་རྒྱས་འཕགས་པ་ལ་ཡང་བདག་འཛིན་དགོས་སམ། དེ་དགོས་ན་སངས་རྒྱས་འཕགས་པ་ལ་བདག་འཛིན་མ་རིག་པ་ཡོད་པར་འགྱུར་རོ། །དེ་ཡོད་ན་ཁྱོད་རང་གིས། 
མ་རིག་སངས་ལ་སངས་རྒྱས་ཟེར།། [༢༤༣] 

ཞེས་སྨྲས་འདུག་པ་འདི་གང་ཟེར་རྒྱུ་ཡིན། ཁྱོད་ཆང་གིས་བཟི་བ་ནི་ག་ལ་ཡིན། ཁས་བླངས་སྔ་ཕྱི་འགལ་བ་འདི་ཙམ་ཡང་མི་ཤེས་པ་ལ་ཧམ་པས་རྩོད་པ་འདི་འདྲ་བྱེད་པ། རྐང་པས་རྡོག་གསོ་མི་ཟིན་པ་ལ་མགོ་བོས་སྐྱེ་འགྱུར་ཞོགས་རོགས་བྱིས་133དང་།  གང་བྱས་ཀྱང་སངས་རྒྱས་འཕགས་པ་ལ་བདེན་འཛིན་ཡོད་དོ་སྙམ་ན། འཇུག་འགྲེལ་ལས། སངས་རྒྱས་རྣམས་ལ་ནི་ཆོས་ཐམས་ཅད་རྣམ་པ་ཐམས་ཅད་དུ་མངོན་པར་རྫོགས་པར་བྱང་ཆུབ་པའི་ཕྱིར། སེམས་དང་སེམས་ལས་བྱུང་བའི་རྒྱུ་བ་གཏན་



114                               རྣམ་བཤད་བདག་འཛིན་མཐར་སྐྲོད།                    114 

 

ལོག་པར་འདོད་པ་ཡིན་ནོ། །ཞེས་སངས་རྒྱས་ཀྱི་སར་ཀུན་རྫོབ་ཀྱི་ཆོས་རྣམས་བདེན་པར་སྣང་བ་ཙམ་ཡང་མེད་གསུངས་ན། བདེན་འཛིན་དེ་བས་ཀྱང་ག་ལ་ཡོད། སངས་རྒྱས་གོང་དུ་བུད། འཇུག་འགྲེལ་ལས། དེ་ཡང་ཉན་ཐོས་དང་རང་སངས་རྒྱས་དང་བྱང་ཆུབ་སེམས་དཔའ་ཉོན་མོངས་པ་ཅན་གྱི་མ་རིག་པ་སྤངས་པ། འདུ་བྱེད་གཟུགས་བརྙན་ལ་སོགས་པའི་ཡོད་པ་ཉིད་དང་འདྲ་བར་གཟིགས་པ་རྣམས་ལ་ནི་བཅོས་མའི་རང་བཞིན་ཡིན་གྱི་བདེན་པ་ནི་མ་ཡིན་ཏེ། བདེན་པར་མངོན་པར་རློམ་པ་མེད་པའི་ཕྱིར། ཞེས་ཉན་རང་དགྲ་བཅོམ་དང་དག་ས་ལ་གནས་པའི་བྱང་ཆུབ་སེམས་དཔའི་རྒྱུད་ལ་ཡང་བདེན་འཛིན་ཁྱོད་གཏན་ནས་མེད་པར་གསུངས་ན། སངས་རྒྱས་འཕགས་པ་ལ་བདེན་འཛིན་ཇི་ལྟར་ཡོད། འཇུག་འགྲེལ་ལ་སོགས་པའི་ཀླུ་སྒྲུབ་ཡབ་སྲས་ཀྱི་གཞུང་རྣམས་མིག་གིས་མ་མཐོང་ཞིང་། རྣ་བས་མ་མཐོས་པའི་134གཏམ་ཡིན་འདུག་པས་ཁྲོན་པའི་ནང་གི་སྦལ་པའི་ངང་ཚུལ་གསལ་པོར་མ་སྟོན་ཅིག ། 
ང་ཡི་འཁོར་གྱི་ཉོན་མོངས་ནི།། [༢༤༣] བརྒྱད་ཁྲི་བཞི་སྟོང་ཡོད་པ་ལ།། 

ཞེས་སོགས་བརྗོད་པ་ལྟར། ཉོན་མོངས་བརྒྱད་ཁྲི་བཞི་སྟོང་འཁོར་དུ་བསྟེན་ནས་རང་གཞན་ཐམས་ཅད་ཕུང་ལ་སྦྱོར་ཅིག །ཉོན་མོངས་པའི་ཉེས་དམིགས་མདོར་བསྡུས་ཤིག་བརྗོད་ན། ཉོན་མོངས་པས་རང་གཞན་སེམས་ཅན་རྣམས་ཀྱང་ཕུང་ཞིང་། དེར་མ་ཟད་རང་རྒྱུད་ལ་ལྡན་པའི་གང་ཟག་གི་



115 མངའ་འབངས་དང་འཕྲིན་ལས་རྒྱ་ཆེ་ཆུང་ལ་རྩོད་པ།                  115 

 

ཚུལ་ཁྲིམས་འཇོམས་ཤིང་། ཡོན་ཏན་སྔར་ཡོད་ཉམས་ཤིང་སྔར་མེད་གསར་དུ་མི་སྐྱེ་བ་དང་། རྙེད་པས་དམན་ཞིང་སྟོན་པ་སངས་རྒྱས་དང་ཆོས་སྲུང་རྣམས་ཀྱིས་སྨད་པ་དང་། མི་སྙན་པའི་གྲགས་པས་ཁྱབ་ཅིང་ཚ་འཕོས་ནས་མི་ཁོམ་པའི་གནས་སུ་སྐྱེ་བ་སོགས་ཉེས་དམིགས་མཐའ་ཡས་ཏེ། མདོ་སྡེའི་རྒྱན་ལས། ཉོན་མོངས་རྣམས་ཀྱིས་བདག་འཇོམས་སེམས་ཅན་འཇོམས་ཤིང་ཚུལ་ཁྲིམས་འཇོམས། །ཉམས་བཅས་རྙེད་པས་དམན་ཞིང་བསྲུང་དང་དེ་བཞིན་སྟོན་པས་སྨད། །རྩོད་པ་མི་སྙན་དེ་ནི་གཞན་དུ་མི་ཁོམ་གནས་སུ་སྐྱེ། །ཐོབ་དང་མ་ཐོབ་ཉམས་པས་ཡིད་ལ་སྡུག་བསྔལ་ཆེན་པོ་ཐོབ༑ ༑ཅེས་གསུངས་སོ། །གཞན་ཡང་ཁྱོད་རང་གཏམ་ལབས་བཟང་པོ་འདུག་ཀྱང་ཁྱོད་ཀྱིས་ལབས་ཚད་ཐམས་ཅད་རྫུན་ཚིག་ཤ་སྟག་ཡིན་ཅིང་། དེ་ཡིན་པའི་རྒྱུ་མཚན་ཡང་དུག་གསུམ་ལ་སོགས་པའི་ཕྱི་ནང་གི་ཆོས་ཐམས་ཅད་བདེན་པར་གྲུབ་ཟེར་ལ། བདེན་པར་གྲུབ་པ། བདེན་པར་ཡོད་པ། དོན་དམ་དུ་གྲུབ་པ། དོན་དམ་དུ་ཡོད་པ། རང་བཞིན་གྱིས་གྲུབ་པ། རང་བཞིན་གྱིས་ཡོད་པ། རང་ངོས་ནས་གྲུབ་པ། རང་ངོས་ནས་ཡོད་པ་རྣམས་མིང་གི་རྣམ་གྲངས་ཡིན་པས། དུག་གསུམ་རང་བཞིན་གྱིས་ཡོད་ན་དུག་གསུམ་སྐྱེ་བ་རྐྱེན་གཞན་ལ་ལྟོས་མི་དགོས་པར་ཐལ་ཞིང་། དུག་གསུམ་སྐྱེ་བ་རྐྱེན་ལ་ལྟོས་དགོས་ཏེ། དུག་གསུམ་ཡིད་དུ་འོང་མི་འོང་བར་མ་གསུམ་ལ་བརྟེན་ནས་སྐྱེ་ཞིང་། དེ་ཡང་འདོད་ཆགས་ཡིད་འོང་གཟུགས་མཛས་ལྟ་བུ་ལས་སྐྱེ་ཞིང་ཚུལ་མིན་ཡིད་བྱེད་ལ་བརྟེན་ནས་ཇེ་འཕེལ་དུ་འགྲོ། ཞེ་སྡང་ཡིད་མི་འོང་དགྲ་ལྟ་བུ་ལས་སྐྱེ་ཞིང་། གཏི་མུག་བར་མ་ལས་སྐྱེ་བ་ཡིན། དེ་

ལྟར་སྐྱེ་བ་དུག་གསུམ་རང་བཞིན་གྱིས་མེད་པའི་དབང་གི་ཡིན་ནོ། །གཞན་ཡང་འདོད་ཆགས་རང་བཞིན་གྱིས་ཡོད་ན་སེམས་ཅན་འདོད་ཆགས་ཅན་ལ་འདོད་ཆགས་སྐྱེས་པའི་ཚ་དེའི་འདོད་ཆགས་དུས་དང་རྣམ་པ་ཀུན་ཏུ་གནས་དགོས་པ་ལ་དེས་མི་སྡུག་པ་བསྒོམ་པའི་ཚ་དེའི་འདོད་ཆགས་མི་གནས་པར་ཞི་བར་འགྱུར་བ་འདོད་ཆགས་རང་བཞིན་གྱིས་མེད་པས་ཡིན་ལ༑ དེ་བཞིན་དུ་ཞེ་སྡང་དང་ཁོང་ཁྲོ་སྐྱེ་བའི་སྐབས་རྣལ་འབྱོར་པས་ཞེ་སྡང་དང་ཁོང་ཁྲོའ་ིཉེས་དམིགས་བསམ་ནས་བཟོད་པ་བསྒོམས་པས་ཞེ་སྡང་དང་ཁོང་ཁྲོ་འཇོམས་པར་འགྱུར་ཞིང་དེ་ལྟར་འཇོམས་པ་ཞེ་སྡང་ཁོང་ཁྲོ་རང་བཞིན་གྱིས་མེད་པའི་དབང་གིས་ཡིན་ཅིང་དེས་ཉོན་མོངས་གཞན་ཐམས་ཅད་ལ་མཚན་ནོ། །རྩ་ཤེ་ལས། རང་བཞིན་གཞན་དུ་འགྱུར་བ་ནི། །ནམ་ཡང་འཐད་པ་མ་ཡིན་ནོ། །ཞེས་ཆོས་དེའི་རང་བཞིན་ཡོད་ན་ཆོས་དེ་གཞན་དུ་འགྱུར་དུ་མི་རུང་བར་གསུངས་པས། དེ་མི་ལྟ་བུ་ལ་མཚན་ན་མི་རང་བཞིན་གྱིས་ཡོད་ན་མི་དེ་གཞན་དུ་འགྱུར་བའི་སྐབས་མེད་ཅིང་། མི་ལ་སྐྱེ་བ་དང་། རྒ་བ་དང་། ན་བ་དང་འཆི་བ་མེད་པར་འགྱུར་ཞིང་། དེ་ལྟར་ན་མི་ལ་དེ་དག་ཡོད་པར་ལྷ་མི་ཀུན་གྱིས་ཤེས་ཤིང་ལྷག་པར་མི་ལ་ནམ་འཆི་ངེས་པ་མེད་པ་མངོན་སུམ་གྱིས་མཐོང་བས་གནོད་དོ། །ཡང་མི་དེ་ཚ ་འཕོས་ནས་ལྷར་སྐྱེས་པ་ལྟ་བུའི་སྐབས་མིའི་ངོ་བོར་མི་འགྱུར་བར་གནས་དགོས་ཤིང་། དེ་ལྟར་ན་ལྷ་དེ་མིའི་ངོ་བོར་འགྱུར་ལ། དེ་ལྟར་ན་ལྷ་མི་གཉིས་གཅིག་ཏུ་ཐལ་བའི་སྐྱོན་དུ་འགྱུར་རོ། །ཡང་ལྷ་ནས་ཡི་དྭགས་སུ་སྐྱེས་པའི་ཚ་ལྷའི་ངོ་བོར་ཡོད་ལ་དེ་ལྟར་ན་ཡི་དྭགས་དེ་ལྷར་འགྱུར་ཞིང། དེ་འགྱུར་ན་

ཡི་དྭགས་དེས་བཀྲེས་སྐོམ་གྱི་སྡུག་བསྔལ་མྱོང་བའི་ཚ་ལྷའི་དཔལ་འབྱོར་ལ་ལོངས་སྤྱོད་རྒྱུ་ཡོང་དགོས་རྒྱུ་ལ་དེ་ལྟར་མེད་པ་ལྷ་མི་ཡི་དྭགས་རྣམས་རང་བཞིན་གྱིས་མེད་པས་ཡིན་ནོ། །དེ་ལྟར་དངོས་པོ་གང་ཡང་རང་བཞིན་གྱིས་མེད་པ་ལ་བརྟེན་ནས་ཆོས་ལྡན་གྱི་སྐྱེས་བུས་ཚ་འདིར་ཚུལ་ཁྲིམས་རྣམ་པར་དག་པས་གཞི་བཟུང་སྦྱིན་སོགས་ཀྱིས་གྲོགས་བྱས། སྨོན་ལམ་དྲི་མ་མེད་པས་མཚམས་སྦྱར་བ་ལ་བརྟེན་ནས་ཕྱི་མ་དལ་འབྱོར་གྱི་རྟེན་ཁྱད་པར་ཅན་ཐོབ་པ་དང་། དེ་བཞིན་དུ་སྦྱིན་པ་བཏང་བ་ལས་ལོངས་སྤྱོད་འབྱུང་བ་དང་། ཚུལ་ཁྲིམས་བསྲུངས་པ་ལས་བདེ་འགྲོའ ་ིརྟེན་ཐོབ་པ་ཡིན་ནོ༑ ༑མདོར་ན་རྒྱུ་དགེ་བ་སྤྱད་པ་ལ་བརྟེན་ནས་འབྲས་བུ་བདེ་བ་དང་། རྒྱུ་མི་དགེ་བ་སྤྱད་པ་ལ་བརྟེན་ནས་འབྲས་བུ་སྡུག་བསྔལ་འབྱུང་བའི་ལས་རྒྱུ་འབྲས་ཀྱི་རྣམ་གཞག་ཐམས་ཅད་དངོས་པོ་རང་བཞིན་གྱིས་མེད་པའི་དབང་གིས་བྱུང་བ་ཡིན་ཅིང་། དངོས་པོ་རང་བཞིན་གྱིས་ཡོད་ན་ལས་འབྲས་དེ་དག་ཡོང་ས་མེད་དོ། །དེའི་ཕྱིར་ཆོས་ཀུན་རང་བཞིན་གྱིས་སྟོང་པར་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་ཐམས་ཅད་འཐད་ཅིང་། རང་བཞིན་གྱིས་གྲུབ་པའི་ཆོས་ཁས་ལེན་པའི་ཕྱོགས་ལ་འཁོར་འདས་བྱ་བྱེད་ཀྱི་རྣམ་གཞག་ཐམས་ཅད་མི་འཐད་དེ། རྩ་ཤེ་ལས། གང་ལ་སྟོང་པ་ཉིད་རུང་བ། །དེ་ལ་ཐམས་ཅད་རུང་བར་འགྱུར། །གང་ལ་སྟོང་ཉིད་མི་རུང་བ། །དེ་ལ་ཐམས་ཅད་མི་རུང་འགྱུར། །ཞེས་གསུངས་སོ། །བདེན་འཛིན་ཁྱོད་དང་ཁྱོད་ལྟ་བུའི་རྨོངས་པ་རྣམས་ལ་རང་བཞིན་གྱིས་གྲུབ་པའི་ཆོས་ཅུང་ཟད་ཀྱང་མེད་དོ་ཞེས་བརྗོད་ན་དུག་སྦྲུལ་གྱིས་གླ་རྩིའི་དྲི་ཚར་བ་

ལྟར་འཇིགས་ཤིང་སྐྲག་ནས་རང་བཞིན་གྱིས་མེད་པ་ལ་རྒྱུ་འབྲས་བྱ་བྱེད་ཐམས་ཅད་མི་རུང་ངོ་སྙམ་པར་འབྱུང་བ་ནི་ཤིན་ཏུ་བདེན་མོད་ཀྱང་། ཡུམ་གྱི་མདོ་ལས། ཐ་ན་དངོས་པོ་སྐྲའི་རྩེ་མོ་ཙམ་རང་བཞིན་གྱིས་གྲུབ་ན་ཡང་བྱང་ཆུབ་སེམས་དཔའ་སེམས་དཔའ་ཆེན་པོ་བླ་ན་མེད་པ་ཡང་དག་པར་རྫོགས་པའི་བྱང་ཆུབ་ཏུ་མངོན་པར་རྫོགས་པར་འཚང་རྒྱ་བར་མི་འགྱུར་རོ༑ ༑ཞེས་གསུངས་པ་ལྟར། རང་བཞིན་གྱིས་གྲུབ་པའི་ཆོས་སྐྲའི་རྩེ་མོ་ཙམ་ཞིག་ཡོད་ན་ཡང་རང་བཞིན་དུ་སྒྲོ་འདོགས་པ་སྤོང་མི་ནུས་ཏེ། རང་བཞིན་གྱིས་ཡོད་པའི་དོན་ནི་གཞན་དུ་བསྒྱུར་དུ་མི་རུང་བའི་དོན་ཡིན་པས་དེ་མི་རུང་ན་གདུལ་བྱས་ལམ་ཉམས་སུ་བླངས་པས་ཐར་པ་དང་ཐམས་ཅད་མཁྱེན་པའི་གོ་འཕང་ཐོབ་པ་མི་རུང་ཞིང་། དེ་ལྟ་མིན་པར་ཐར་འདོད་ཀྱི་སྐྱེས་བུས་ཐུན་མོང་དང་ཐུན་མོང་མ་ཡིན་པའི་ལམ་ཚུལ་བཞིན་དུ་ཉམས་སུ་བླངས་ན་མྱུར་དུ་བླ་ན་མེད་པ་ཡང་དག་པར་རྫོགས་པའི་བྱང་ཆུབ་ཐོབ་པར་འགྱུར་བ་སྨོས་མི་དགོས་སོ། །དེ་ལྟར་ན་ཕྱི་ནང་གི་ཆོས་འདི་ཐམས་ཅད་རང་བཞིན་གྱིས་གྲུབ་པས་སྟོང་པ་དང་། རང་བཞིན་གྱིས་གྲུབ་པས་སྟོང་བཞིན་དུ་རྒྱུ་འདི་ལས་འབྲས་བུ་འདི་འབྱུང་ངོ་ཞེས་དཀར་ནག་གི་ལས་འབྲས་སོ་སོར་ངེས་པ་སྟེ། སྣང་སྟོང་གི་ངེས་པ་གཉིས་པོ་ཚ་གྲང་ལྟར་མི་འགལ་བར་ཕན་ཚུན་གཅིག་ལ་ངེས་པ་དྲངས་ན། རིགས་པ་གཞན་ལ་ལྟོས་མེད་དུ་ངེས་པ་དེ་ཉིད་ཀྱིས་ཅིག་ཤོས་ལ་ངེས་པ་མེ་ལ་ཤིང་བསྣན་པ་ལྟར་ཆེར་འགྲོ་བས་ཕན་ཚུན་གཅིག་གྲོགས་གཅིག་གིས་བྱེད་པ་འདི་ལས་ངོ་མཚར་བའི་ཆོས་གཞན་མེད་དེ། སྣང་བ་ལ་ངེས་པ་དྲངས་པས། ལས་འབྲས་

ངེས་འབྱུང་བྱམས་སྙིང་རྗེ་བྱང་ཆུབ་ཀྱི་སེམས་སོགས་རྒྱ་ཆེ་བའི་ལམ་ལ་སློབ་ཅིང་། དེ་ལྟར་བསླབས་པས་གནས་སྐབས་སུ་ངན་འགྲོར་མི་ལྷུང་ཞིང་མཐར་ཐུག་ཞི་མཐར་མི་གནས་པར་འབྲས་བུ་གཟུགས་སྐུ་རྣམ་གཉིས་ཐོབ་ནས་འཁོར་བ་ཇི་སྲིད་མ་སྟོངས་ཀྱི་བར་སེམས་ཅན་གྱི་དོན་བྱེད་པ་དང་། སྟོང་པ་ལ་ངེས་པ་དྲངས་པས། ཟབ་མོ་ལྟ་བའི་ལམ་ལ་བསླབས་ནས་གནས་སྐབས་སུ་སྲིད་མཐའ་འགོག་ཅིང་མཐར་ཐུག་ཆོས་སྐུ་མངོན་དུ་འགྱུར་བ་ཡིན་པས་རྟེན་འབྱུང་ཟབ་མོའ་ིཆོས་ནི་ཚིག་ཚགས་ཆུང་ལ་འཕྲུལ་ཆེ་བའི་ཆོས་སུ་གསུངས་སོ། །དེ་ལྟར་ཡང་། རིན་ཆེན་འཕྲེང་བ་ལས། སངས་རྒྱས་རྣམས་ཀྱི་གཟུགས་ཀྱི་སྐུ། །བསོད་ནམས་ཚགས་ལས་འཁྲུངས་པ་སྟེ། ། ཆོས་ཀྱི་སྐུ་དེ་མདོར་བསྡུས་ན། །རྒྱལ་པོ་ཡེ་ཤེས་ཚགས་ལས་འཁྲུངས། ། ཞེས་གསུངས། འདི་དག་གི་དོན་རྒྱས་པར་བཤད་ན་རྨོངས་པ་ཁྱོད་ཧ་བག་སྟེ་ལས་ནས་སྦྲད་དེ་འགྱེལ་ནས་དྲན་མེད་དུ་རྒྱལ་135འགྲོ་བ་ཞིག་ཡོང་སྙམ་འདུག་པས་དེ་ཙམ་ལ་ཆ་ཞོག་རྒྱུ་ཡིན་ནོ།། ལྔ་པ་ཟླ་གྲོགས་མང་ཉུང་ལ་རྩོད་པ་ལ་གཉིས། བདེན་འཛིན་གྱི་འདོད་པ་བརྗོད་པ་དང་། ཤེས་རབ་ཀྱིས་དེ་ལ་ལན་འདེབས་ཚུལ་ལོ།། དང་པོ་ནི། 
བདེན་འཛིན་གྱིས་ནི་ལན་སྨྲས་པ།། ཁྱོད་ཀྱིས་ཁ་སྟོབས་ཅི་ལབས་ཀྱང༌།། ཞེས་པ་ནས། [༣༧༤] ཡིད་ཐང་ཆད་ལས་136མི་འོང་ངོ།། [༣༩༤] 

ཞེས་པའི་བར་གྱིས་སྟོན། གཉིས་པ་ཤེས་རབ་ཀྱིས་ལན་འདེབས་ཚུལ་ལ་གཉིས། རྒྱུ་རྐྱེན་ཚགས་པ་ལས་བྱུང་བའི་རྟེན་འབྲེལ་གྱི་ཆོས་ཐམས་ཅད་ངའི་གྲོགས་དང་། སྣང་སྟོང་ཕན་ཚུན་གཅིག་གྲོགས་གཅིག་གིས་བྱེད་ཚུལ་ལོ།། དང་པོ་ནི། 
ཤེས་རབ་ཀྱིས་ནི་ལན་སྨྲས་པ།། བདེན་པ་ཟེར་བའི་ང་རྒྱལ་ཅན།།  ཞེས་པ་ནས། [༣༩༤] ཁྱོད་ལ་དེ་རྣམས་མེད་པ་ཡིན།། བདེན་པར་འཛིན་པའི་ཉེས་པས་ལན།། [༤༠༨] 

ཞེས་པའི་བར་དང་།  གཉིས་པ་སྣང་སྟོང་ཕན་ཚུན་གཅིག་གྲོགས་གཅིག་གིས་བྱེད་ཚུལ་ནི། 
སྣང་བ་བརྟེན་ནས་སྐྱེས་པ་འདིས།། སྣང་བ་བདེན་གྲུབ་མཐའ་དེ་དང༌།། ཞེས་པ་ནས། [༤༠༨] སྦྱིན་བདག་རྣམས་ལ་མཆོད་དོ་གྱིས།། སངས་ཆུང་མཉམ་པོར་རྒྱ་བར་ཤོག ། [༤༥༡] 

ཅེས་པའི་བར་ཏེ། ལྷ་རྣམས་བག་མེད་དང་། ལྷ་མ་ཡིན་ཕྲག་དོག་དང་། དུད་འགྲོ་གཅིག་ལ་གཅིག་ཟ་དང་། ཡི་དྭགས་བཀྲེན་ཞིང་ཕོངས་པ་དང་། དམྱལ་བ་ཚ་གྲང་དང་། མི་རྣམས་ཟ་ཉལ་འགྲོ་འདུག་གི་བྱ་བས་གཡེངས་པ་སོགས་མདོར་ན་ལུས་ཀྱི་སྒུལ་སྐྱོད་ངག་གི་སྨྲ་བརྗོད་ཉོན་མོངས་བརྒྱད་ཁྲི་

བཞི་སྟོང་སོགས་ཕྱི་ནང་གི་དངོས་པོ་ཐམས་ཅད་རང་རང་གི་རྒྱུ་དང་རྐྱེན་ལས་སྐྱེས་པ་དང་ཕན་ཚུན་རྟེན་འབྲེལ་ལྟོས་ནས་གྲུབ་པ་དེ་རྣམས་ཤེས་རབ་ང་ཡི་གྲོགས་དང་། ང་ཡང་དེ་རྣམས་ཀྱི་གྲོགས་སུ་འགྱུར་བས་གཅིག་དྲིན་གཅིག་ལ་ཆེ་བ་ཡིན་ཅིང་། བདེན་འཛིན་ཁྱོད་ནི་གཅིག་པུ་མ་གཏོགས་ཁྱོད་ལ་དེ་རྣམས་མེད་ཅིང་དེ་གང་ཡིན་སྙམ་ན། བདེན་པར་འཛིན་པའི་ཉེས་པས་ལན་པ་ཡིན་ནོ། །འོ་དེ་ལྟ་བུའི་རིགས་དྲུག་སོ་སོའ་ིབྱ་གཞག་ལ་སོགས་པའི་ཕྱི་ནང་གི་དངོས་པོ་ཐམས་ཅད་རྟེན་འབྱུང་དུ་གྲུབ། རྟེན་འབྱུང་དུ་གྲུབ་པས་རང་བཞིན་གྱིས་གྲུབ་པའི་ཕྱི་ནང་གི་དངོས་པོ་མེད་པར་གྲུབ་ལ། དེ་ལྟར་ཕྱི་ནང་གི་དངོས་པོ་ཐམས་ཅད་རྟེན་འབྱུང་དུ་གྲུབ་པ་དེའི་ཕྱིར། རྐྱེན་ནམ་ཆ་ཤས་ཚགས་པ་ལ་བརྟེན་ནས་འབྱུང་བ་མ་ཡིན་པའི་ཆོས་ཅུང་ཟད་ཀྱང་ཡོད་པ་མ་ཡིན་པས། རང་བཞིན་གྱིས་མི་སྟོང་པའི་ཆོས་ཀྱང་ཅུང་ཟད་ཡོད་པ་མ་ཡིན་ཏེ། རྩ་ཤེ་ལས། གང་ཕྱིར་རྟེན་འབྱུང་མ་ཡིན་པའི། །ཆོས་འགའ་ཡོད་པ་མ་ཡིན་པ། །དེ་ཕྱིར་སྟོང་པ་མ་ཡིན་པའི། །ཆོས་འགའ་ཡོད་པ་མ་ཡིན་ནོ༑ ༑ཞེས་གསུངས། དེས་ན་དངོས་པོ་ཐམས་ཅད་རང་གི་གདགས་གཞི་ལ་བརྟེན་ནས་བློས་བཏགས་པ་ཙམ་དུ་ངེས་ཙམ་ནས། དངོས་པོ་ཐམས་ཅད་བློས་བཏགས་པ་ཙམ་ལས་མེད་པར་ངེས་ཤེས་ལྷང་ལྷང་འདྲོངས་པ་ཞིག་བྱུང་ན་དེ་ལ་རྟེན་འབྱུང་སྟོང་པའི་དོན་དུ་ཤར་བ་དང་། དངོས་པོ་ཐམས་ཅད་རང་གི་གདགས་གཞི་ལ་བརྟེན་ནས་བློ་འཁྲུལ་བས་བཏགས་པ་ཙམ་ལས་མེད་པར་ངེས་ཙམ་ཉིད་ནས་དངོས་པོ་ཐམས་ཅད་བློ་འཁྲུལ་བས་གཏགས་པ་ཙམ་དུ་ངེས་ན་དེ་ལ་སྟོང་པ་རྟེན་འབྱུང་གི་དོན་དུ་ཤར་བ་ཞེས་ཟེར་རོ། ། 

ཡང་བློ་འཁྲུལ་བས་བཏགས་པ་ཙམ་ལ་རྒྱུ་འབྲས་དང་བྱ་བྱེད་འཐད་པར་མཐོང་བའི་ངེས་པ་འདྲོངས་ཙམ་ཉིད་ནས་ཐམས་ཅད་བློ་འཁྲུལ་བས་གཏགས་པ་ཙམ་ལས་མེད་པར་ངེས་པ་འདྲོངས་པ་ཞིག་བྱུང་ན། དེ་ལ་སྣང་བས་ཡོད་མཐའ་སེལ་བ་དང་། ཡང་དངོས་པོ་ཐམས་ཅད་བློ་འཁྲུལ་བས་བཏགས་པ་ཙམ་ལས་མེད་པར་ངེས་པ་འདྲོངས་པ་ལ་བརྟེན་ནས་བློ་འཁྲུལ་བས་བཏགས་པ་ཙམ་ལ་རྒྱུ་འབྲས་དང་བྱ་བྱེད་འཐད་པར་མཐོང་ནས་ངེས་ཤེས་ཤུགས་ཆེན་འདྲེན་ནུས་པ་དེ་ལ་སྟོང་པས་མེད་མཐའ་སེལ་བ་ཞེས་ཟེར་རོ། །དེ་ལྟར་ཡིན་ཀྱང་བདེན་འཛིན་ཁྱོད་ནི།  
ཡིད་ལ་ཅི་ཡང་མི་བསམ་པར།། [༣༩༠] བསྒོམས་པས་ཏིང་འཛིན་འཕྲལ་མང་སྐྱེ།།137 

ཞེས་སོགས་ཡུལ་ཅིར་ཡང་མ་གྲུབ་པ་ལ་བློས་ཅིར་ཡང་མི་འཛིན་པར་བཞག་པས་ཏིང་ངེ་འཛིན་སྐྱེ་བ་ཡིན་ཞེས་པ་འདི་ནི་ཧྭ་ཤང་གི་ལུགས་འཁྲུལ་མེད་ཡིན་ཅིང་། འདི་ཧྭ་ཤང་གི་ལུགས་འཁྲུལ་མེད་མ་ཡིན་ན། ཧྭ་ཤང་གི་ལུགས་འཁྲུལ་མེད་གཞན་ཅི་ཡོད། སྔོན་སློབ་དཔོན་ཀ་མཱ་ལ་ཤི་ལ་དང་ཧྭ་ཤང་གཉིས་བརྩད་ནས་རྩོད་པ་ཆོས་ཕྱོགས་སུ་ཞི་བའི་ཚ། ཆོས་རྒྱལ་ཁྲི་སྲོང་ལྡེ་བཙན་གྱིས་ད་ཕྱིན་ཆད་ངའི་ཡུལ་འདིར་ལྟ་བ་ཀླུ་སྒྲུབ་ཀྱི་ལུགས་སུ་གྱིས༑ ཧྭ་ཤང་གི་ལུགས་འཛིན་པ་བྱུང་ན་ཆད་པས་གཅད་པར་བྱའོ། །ཞེས་བཀའ་ཁྲིམས་བཅས་པ་ཡིན་པར་འདུག་སྟེ། ད་ཆོས་རྒྱལ་གཤེགས་ཆོས་བློན་རྣམས་མ་བཞུགས་པ་འདིས་ཁྱོད་ཁྱེ་ལ་ཐར་རྒྱུ་ཡིན་འདུག་པས་ད་དུང་

ཁྱོད་རང་ལུགས་ངན་དེ་བཟུང་ཞིག  །ཡང་ཁྱོད་ཀྱིས། 
འདི་ཕྱི་གཉིས་ཀ་མེད་པ་ཡི།། བསྒོམ་གྱིས་འབྲས་བུ་སངས་རྒྱས་ཐོབ།།138 [༣༩༡] 

ཅེས་བཤད་འདུག་པས་འདི་ཕྱི་གཉིས་མེད་པ་དང་སྐྱེ་བ་སྔ་ཕྱི་མེད་པར་ཁས་ལེན་མཁན་ཁྱོད་དང་རྒྱང་འཕེན་གཉིས་ཡིན་འདུག །དེ་ཡིན་མིན་ཁྱོད་རང་བློ་གཟུ་བོར་ཞོག་ལ་བསམ་ནོ་ཐོངས་དང་ཧ་གོ་ཡོང་། དེ་ལྟར་ན་ཁྱེད་དང་རྒྱང་འཕེན་གཉིས་སྐྱེ་བ་སྔ་ཕྱི་མེད་པ་ཁས་ལེན་པར་མཚུངས་མོད༑ ཁྱད་པར་གཏན་ནས་མེད་པ་ནི་མ་ཡིན་ཏེ། རྒྱང་འཕེན་གྱིས་མངོན་སུམ་གྱིས་མ་མཐོང་ན་མེད་དགོས་པར་འདོད་ཀྱང་མངོན་སུམ་གྱིས་མཐོང་བའི་དོན་ཐམས་ཅད་ཁས་ལེན་ལ། ཁྱོད་ནི་མངོན་སུམ་གྱིས་མཐོང་བཞིན་པའི་མི་ལ་སྐྱེ་རྒ་ན་འཆི་མེད་ཟེར་བ་དང་ལྷ་མི་གཅིག་ཏུ་གྲུབ་པ་ཡིན་ཟེར་བ་སོགས་མི་ཟེར་དགུ་ཟེར་ཟེར་འདུག་པས་རྒྱང་འཕེན་ལས་ཀྱང་ཐ་ཆད་པ་ཞིག་ཡིན་འདུག་གོ །སྔར་ཁྱོད་ཀྱིས། 
དེ་ཡང་འཇིག་རྟེན་རྒྱང་འཕེན་པ།། [༡༧༦] འདི་ག་གཅིག་པུ་མ་གཏོགས་པའི།། སྐྱེ་བ་སྔ་ཕྱི་ཁས་མི་ལེན།། ཐར་དང་དཀོན་མཆོག་གསུམ་སོགས་མེད།། སྤྱོད་པ་པ་ཡིས་ཕྱི་མ་ཡི།། [༡༧༧] བདག་ཡོད་ཙམ་ཞིག་ཁས་ལེན་ཀྱང༌།། 

ཐར་དང་ཐམས་ཅད་མཁྱེན་པ་མེད།། གྲངས་ཅན་ལ་སོགས་གཞན་རྣམས་ཀྱིས།། ཐར་པ་འདོད་ཀྱང་རྣམ་མཁྱེན་མེད།། [༡༧༨] རྟག་པས་འབྲས་བུ་སྐྱེ་བར་འདོད།། 
ཅེས་སོགས་ཀྱིས་ཁྱོད་རང་དང་ལྟ་སྤྱོད་མཐུན་པའི་གྲོགས་མུ་སྟེགས་རྣམས་ཀྱིས་འདོད་ཚུལ་བརྗོད་འདུག་ཀྱང་དེ་ཙམ་མ་གཏོགས་རྣམ་དབྱེ་རྒྱས་པར་བརྗོད་རྒྱུ་མེད་པ་ངས་ཧ་གོ །འདིར་མུ་སྟེགས་དེ་དག་གི་རྣམ་དབྱེ་བརྗོད་ནས་བཅད་དང་མཐུན་ཞིང་འབྲེལ་ཆགས་པས་ཅུང་ཟད་ཅིག་ཁོ་བོས་བཤད་པར་བྱ་ཡི་ཁྱོད་རང་རྣ་བའི་བུ་ག་ཕྱེ་ལ་ཉོན་ཅིག །རྒྱང་འཕེན་པ་ཞེས་པ་ནི་སྔོན་དྲང་སྲོང་འཇིག་རྟེན་མིག་ཅེས་བྱ་བ་ཞིག་གིས། ཆད་པར་སྨྲ་བའི་གཞུང་ལུགས་འབུམ་ཕྲག་གཅིག་བརྩམས་པ་ལས་རྒྱང་འཕེན་པའི་གྲུབ་མཐའ་འཛིན་པ་རྣམས་བྱུང་ཞིང་། དེ་ནི་སྐྱེ་བ་སྔ་ཕྱི་མེད་པར་འདོད་ཅིང་། ཚ་འདི་འབའ་ཞིག་ལ་ཅི་འདོད་བྱེད་དུ་གཞུག་པར་བྱེད་པས་ན་འདི་ལ་ཚུ་རོལ་མཛས་པ་བ་ཞེས་བརྗོད་པ་དང་། ཤི་བའི་ཚ་རྣམ་ཤེས་རྒྱུན་ཆད་པར་སྨྲ་བས་ཆད་པར་སྨྲ་བ་དང་། ལས་རྒྱུ་འབྲས་མེད་པར་ལྟ་བས་མེད་པར་སྨྲ་བ་དང་། ཡང་དག་པའི་ལྟ་བ་ལས་རིང་དུ་སོང་བས་ན་རྒྱང་འཕེན་པ་ཞེས་བརྗོད་པ་ཡིན་ནོ། །གྲངས་ཅན་པ་ཞེས་བྱ་བ་ནི། སྔོན་དྲང་སྲོང་སེར་སྐྱ་ཞེས་བྱ་བ་ཞིག་གིས་རྣམ་རྟོག་གིས་བཏགས་པའི་གྲུབ་མཐའི་རྣམ་གཞག་མང་དུ་བྱས་པ་ལས་བྱུང་ཞིང་། འདི་བྲམ་ཟེ་སེར་སྐྱའི་སློབ་མ་ཡིན་པས་སེར་སྐྱ་པ་ཞེས་ཀྱང་བྱ་ཞིང་། དེ་ཉིད་ཉི་ཤུ་རྩ་ལྔའི་གྲངས་ངེས་སྨྲ་ཞིང་གྲངས་དེའི་

མཚན་ཉིད་ཡོངས་སུ་ཤེས་པ་ལས་གྲོལ་བར་འདོད་པས་ན་གྲངས་ཅན་པ་ཞེས་བྱའོ། །སྤྱོད་པ་པ་ཞེས་པ་ནི་རང་རྒྱུད་ཀྱི་དྲི་མ་ཟད་པ་ན་སེམས་ཀྱང་ཟད་པ་དང་ཐར་པ་དང་ཐམས་ཅད་མཁྱེན་པ་ཁས་མི་ལེན་པ་ཞིག་ཡོད་ཅིང་། གཅེར་བུ་པ་ཞེས་པ་ནི། དབང་ཕྱུག་གིས་བྱིན་གྱིས་བརླབས་པའི་དྲང་སྲོང་མཆོད་འོས་ཞེས་བྱ་བ་ཞིག་གི་རྗེས་སུ་འབྲང་བ་ཡིན་ལ། མུ་སྟེགས་འདི་ནི་ཕྱི་རོལ་དུ་རྒྱུ་བའི་ཚ་གོས་མེད་པར་གཅེར་བུར་འགྲོ་བས་ན་གཅེར་བུ་པ་ཞེས་མིང་དུ་ཆགས་ཤིང་། གཞན་ཡང་ཕྱོགས་ཀྱི་གོས་ཅན་དང་། ནམ་མཁའི་གོས་ཅན་དང་། མེ་ལྔ་བསྟེན་པ་སོགས་དཀའ་ཐུབ་ཀྱིས་ལུས་གདུངས་པར་བྱས་པའི་མཐུས་སྔོན་གྱི་ལས་ཀྱི་སྡིག་པ་ཟད་པར་འདོད་པས་ཟད་པ་པ་དང་། སྐྱེས་བུའི་སྲོག་བདག་ཏུ་སྨྲ་བས་འཚ་བ་པ་དང་། གསང་བ་མི་སྦ་བར་འགྲོ་བས་འཛམ་མེད་པ་དང་། ལུས་ལ་ཐལ་བ་བསྐུས་ཏེ་འགྲོ་བས་ཐལ་བ་པ་དང་། ཕྱོགས་ཀུན་ཏུ་མྱུལ་བས་ན་ཀུན་ཏུ་རྒྱུ་ཞེས་མིང་དུ་ཆགས་སོ།   །དེ་དག་ལ་སོགས་པ་མང་དུ་ཡོད་ཀྱང་སློབ་དཔོན་རིན་པོ་ཆེ་པདྨ་འབྱུང་གནས་ཀྱི་ཐུགས་རྗེས། ངེད་བོད་གངས་ཅན་པ་རྣམས་ཀྱིས་ནི་ལྟ་བ་ངན་པ་ལ་གནས་པའི་མུ་སྟེགས་དེ་དག་གི་མིང་ཙམ་ཐོས་པ་ལས་དེ་དག་དང་འགྲོགས་འདྲིས་ནམ་ཡང་བྱེད་དགོས་མི་འདུག་ཅིང་། ཁྱོད་ནི་བྱུས་མེད་བྱུས་དོགས་རྣོན་པོའ་ིཕེར་རྒྱས་ཁམས་གསུམ་གྱི་སེམས་ཅན་ཐམས་ཅད་ལ་ཁྱབ་དགོས་པས་ལྟ་བ་ངན་པའི་མུ་སྟེགས་དེ་དག་དང་ཡང་འགྲོགས་ལ་སེམས་ཅན་མང་པོ་ངན་སོང་ལ་ཁྲིད་ཅིག ། དྲུག་པ་རིགས་དྲུག་སོ་སོའ་ིརྒྱུད་ལ་གཉིས་ཀར་ཡོད་མེད་ལ་རྩོད་པ་

ལ་གཉིས། བདེན་འཛིན་གྱི་འདོད་པ་བརྗོད་པ་དང་། ཤེས་རབ་ཀྱིས་དེ་ལ་ལན་འདེབས་ཚུལ་ལོ། །དང་པོ་ལ་གཉིས། བདེན་འཛིན་གྱིས་འགྲོ་བ་རིགས་དྲུག་གི་རྒྱུད་ལ་ཁོ་རང་ཡོད་ཅིང་ཤེས་རབ་མེད་ཚུལ་བརྗོད་པ་དང་། མདོ་སྔགས་གཉིས་ཀའི་ལྟ་བ་སྐྱོང་ལུགས་ལ་རྩོད་པའོ།། དང་པོ་ནི། 
བདེན་འཛིན་གྱིས་ནི་ལན་སྨྲས་པ།། ཁྱོད་ཀྱིས་ང་ལ་འགལ་འདུ་ནི།། ཞེས་པ་ནས། [༤༥༡] བཅོལ་བའི་ངོ་ལ་བྱས་པ་ཙམ།། ཨ་ཅང་ཅི་ཟེར་བལྟས་པ་ཡིན།། [༤༨༥] 

ཞེས་པའི་བར་དང་།  གཉིས་པ་མདོ་སྔགས་གཉིས་ཀའི་ལྟ་བ་སྐྱོང་ལུགས་ལ་རྩོད་པ་ནི། 
བདེན་པར་གྲུབ་པའི་ངེས་ཤེས་ཀྱི།། ངེས་ངོ་སྣང་ངོ་གཉིས་ཀ་ལ།། ཞེས་པ་ནས། [༤༨༥] བདེན་གྲུབ་རྡུལ་ཙམ་མེད་པ་ལ།། ཡོད་པ་ལྟར་དུ་མ་འཛིན་ཅིག ། [༥༩༨] 

ཅེས་པའི་བར་ཏེ། འདི་རྣམས་ཀྱི་དོན་ཡང་ཡིག་ཚགས་ཆུང་ཁྱད་ཤེས་རབ་ཀྱིས་ལན་འདེབས་སྐབས་ཆབས་ཅིག་ཏུ་བརྗོད་པར་བྱའོ།། གཉིས་པ་ཤེས་རབ་ཀྱིས་དེ་ལ་ལན་འདེབས་ཚུལ་ནི། 
ཤེས་རབ་ཀྱིས་ནི་ལན་སྨྲས་པ།། 

ཆོས་སྐུར་ང་རྒྱལ་འཇོག་པ་ལ།། ཞེས་པ་ནས། [༥༩༨] འདི་འདྲའི་ཚུལ་ནི་གཅིག་ཤེས་ན།། དེ་བཞིན་ཀུན་ལ་བསྒྲེས་མཛད་ཨང༌།། [༦༣༠] 
ཞེས་པའི་བར་ཏེ། དེ་ཡང་ཁྱོད་ཀྱིས་དགོས་མེད་ཀྱི་རྩོད་པ་མང་པོ་ལྡབས་ཀྱིན་བྱས་འདུག་པ་འདི་རྣམས་ལ་ལན་གོང་དུ་བརྗོད་པ་རྣམས་ཀྱིས་མི་ཐུས་པ་139མི་འདུག་ཀྱང་། ཁྱོད་ཧ་ཅང་མགོ་འཁོར་བ་ཡིན་ཚད་འདུག་པས་བསྒྲིམས་ཏེ་ཉོན་ཅིག །ངེད་ཀྱིས་སྤྱི་ལྡོག་ནས་བདེན་འཛིན་དང་ང་མེད་པར་ཁས་བླངས་པ་མ་ཡིན་གྱི། ངར་འཛིན་ལྷན་སྐྱེས་ཀྱི་འཛིན་སྟངས་ཀྱི་ཡུལ་དུ་གྱུར་པའི་ང་རང་བཞིན་གྱིས་གྲུབ་པ་མེད་པར་ཁས་བླངས་པ་ལ། ཁྱོད་ལ་ནི་ང་རང་བཞིན་གྱིས་གྲུབ་པ་མེད་ན་ང་མེད་པར་འགྱུར་རོ་སྙམ་པའི་ལོག་རྟོག་སྐྱེས་པ་ཡིན་འདུག་སྟེ། དེའི་རྟགས་སུ། 

རི་བོང་རྭ་ཡི་སྐས་ལེགས་ལ།། ཡོད་ཆོས་ལྟོས་བཞག་སུ་ཡིས་བྱེད།། [༤༥༣] རུས་སྦལ་སྤུ་ཡི་གོས་འཇམ་ལ།། ལེགས་ཉེས་ལྟོས་བཞག་སུ་ཡིས་བྱེད།། 
ཅེས་སོགས་དང། 

ང་ཉིད་མེད་པར་གྱུར་པ་ནི།།140 [༤༥༦] 
ཞེས་པ་དང། 

བྱེད་ན་ང་མེད་འགལ་བས་ན།། [༤༦༨] ང་མེད་ཁྱོད་ལ་དངོས་འགལ་ལོ།། 
ཞེས་པ་ལན་མང་དུ་སྨྲས་འདུག་པས་སོ། །ལོག་རྟོག་དེ་ནི་རང་བཞིན་གྱིས་མེད་པ་དང་སྤྱིར་མེད་པ་གཉིས་ཀྱི་ཁྱད་པར་མ་ཕྱེ་བར་རང་བཞིན་གྱིས་མེད་པའི་དོན་སྤྱིར་མེད་པའི་དོན་དུ་བཟུང་བས་ལན་པ་ཡིན་ཏེ། འཇིག་རྟེན་ལས་འདས་པར་བསྟོད་པ་ལས། རྟེན་ཅིང་འབྲེལ་འབྱུང་གང་ཡིན་པ༑ ༑དེ་ཉིད་ཁྱོད་ནི་སྟོང་པར་བཞེད། །ཅེས་ཆོས་ཐམས་ཅད་རང་དབང་དུ་མེད་པ་དང་རང་བཞིན་གྱིས་སྟོང་པའི་སྟོང་ཉིད་དེ་གནས་ལུགས་མཐར་ཐུག་དང་། ཐེག་པ་གསུམ་པོ་གང་གི་ཐར་པ་ཐོབ་པ་ལ་ཡང་དེ་ལྟ་བུའི་སྟོང་ཉིད་རྟོགས་ནས་སྒོམ་དགོས་སོ་ཞེས་གསུངས་པ་ལ། དེ་འདྲའི་སྟོང་ཉིད་གནས་ལུགས་མཐར་ཐུག་མ་ཡིན་པ་དང་། ཆོས་ཐམས་ཅད་རང་བཞིན་གྱིས་སྟོང་པ་མ་ཡིན་པར་འདོད་པ་དེ་ནི་ཐར་པའི་སྲོག་རྩ་གཅོད་པའི་ལོག་རྟོག་མི་བཟད་པ་ཡིན་ཏེ། ཆོས་ཐམས་ཅད་རང་བཞིན་གྱིས་སྟོང་པའི་སྟོང་ཉིད་འདི་ཀླུ་སྒྲུབ་ཡབ་སྲས་དང་ཆོས་ཀྱི་རྒྱལ་པོ་ཙང་ཁ་པ་ཆེན་པོ་ཡབ་སྲས་ཀྱི་ལུགས་ལ་གནས་ལུགས་མཐར་ཐུག་དང་འདི་ལས་ལྷག་པའི་གནས་ལུགས་མཐར་ཐུག་བཞག་ཏུ་མེད་ཅིང་། དེའི་རྒྱུ་མཚན་ཡང་། མགོན་པོ་ཀླུ་སྒྲུབ་ཀྱིས། དངོས་པོ་རང་དབང་ཡོད་མིན་ཞེས། །མཉམ་མེད་ཁྱེད་ཀྱིས་སེང་གེའི་སྒྲས། །ཀུན་རྟོག་ཐམས་ཅད་སྤངས་པའི་ཕྱིར། །སྟོང་ཉིད་བདུད་རྩི་སྟོན་མཛད་ན། །ཞེས་སངས་རྒྱས་བཅོམ་ལྡན་འདས་ཀྱིས་ཆོས་ཀུན་རང་བཞིན་གྱིས་སྟོང་པའི་སྟོང་ཉིད་ཟབ་མོ་སྟོན་པའི་སེང་གེའི་སྒྲ་

ཆེན་པོ་འཇིག་རྟེན་གསུམ་དུ་བསྒྲགས་སོ་ཞེས་སངས་རྒྱས་ཀྱི་ཆེ་བ་བརྗོད་པར་གསུངས་པ་དང་། རྩ་ཤེ་ལས་ཀྱང་། རྟེན་ཅིང་འབྲེལ་བར་འབྱུང་བ་གང་། །དེ་ཉིད་སྟོང་པ་ཉིད་དུ་བཤད། །དེ་ནི་བརྟེན་ནས་གདགས་པ་སྟེ། །དེ་ཉིད་དབུ་མའི་ལམ་ཡིན་ནོ། །ཞེས་རྟེན་འབྱུང་གི་ཆོས་ཐམས་ཅད་རང་བཞིན་གྱིས་སྟོང་པར་གསུངས་པ་དང་། ཟླ་བའི་ཞབས་ཀྱིས་ཀྱང་། སློབ་དཔོན་ཀླུ་སྒྲུབ་ཞབས་ཀྱི་ལམ་ལས་ནི། །ཕྱི་རོལ་གྱུར་ལ་ཞི་བའི་ཐབས་མེད་དོ༑ ༑དེ་དག་ཀུན་རྫོབ་དེ་ཉིད་བདེན་ལས་ཉམས། །དེ་ལས་ཉམས་པས་ཐར་པ་འགྲུབ་ཡོད་མིན། །ཞེས་དང་། སྤྱོད་འཇུག་ལས་ཀྱང་། གང་ཕྱིར་ལུང་ལས་ལམ་འདི་ནི། །མེད་པར་བྱང་ཆུབ་མེད་པར་གསུངས། །ཞེས་གསུངས་ཤིང་། ཆོས་ཀྱི་རྒྱལ་པོ་ཙང་ཁ་པ་ཆེན་པོས་ཀྱང་། གནས་ལུགས་རྟོགས་པའི་ཤེས་རབ་མི་ལྡན་ན། །ངེས་འབྱུང་བྱང་ཆུབ་སེམས་ལ་གོམས་བྱས་ཀྱང་། །སྲིད་པའི་རྩ་བ་བཅད་པར་མི་ནུས་པས། །དེ་ཕྱིར་རྟེན་འབྲེལ་རྟོགས་པའི་ཐབས་ལ་འབད། །ཅེས་གསུངས་ཤིང་། རྗེ་བློ་བཟང་ཆོས་ཀྱི་རྒྱལ་མཚན་རང་ཉིད་ཀྱིས་ཀྱང་། གོང་དུ་དྲངས་པའི། མདོར་ན་ཀླུ་སྒྲུབ་ཡབ་སྲས་ཀྱི༑ ༑ཞེས་སོགས་རྣམས་གསུངས་པ་ཡིན་པས་མཁས་གྲུབ་མཚན་ལྡན་ཐམས་ཅད་ཀྱིས་དགོངས་པ་གཅིག་དང་དབྱངས་གཅིག་གིས་བསྒྲགས་པའི་དོན་འདི་ལ་ཡིད་མ་ཆེས་ན་ཁྱོད་ལ་འགྲོ་ས་གཅིག་ལས་མེད་དོ། །དེའི་ཕྱིར་སྔོན་གྱི་མཁས་པ་དག་གིས། རི་དྭགས་རྒྱལ་པོ་ནགས་མཐར་དུར་སྒྲ་འབྱིན༑ ༑ཝ་སྐྱེས་གྲོང་མཐར་གནས་ནས་ལྟ་ངན་སྒྲོག །མཁས་པ་རིགས་པའི་གནམ་ལྕགས་ཐོག་ལྟར་འཕེན། །བླུན་པོ་ལྟག་ཆོད་དུ་མ་མདེའུ་མེད་

འཕེན༑ ༑ཞེས་བཤད་པ་ལྟར། ཤེས་རབ་ཁོ་བོ་ནི་སངས་རྒྱས་ཀྱི་རྗེས་སུ་འབྲང་ནས་ཆོས་ཐམས་ཅད་རང་བཞིན་གྱིས་སྟོང་པའི་སྟོང་ཉིད་དེ་གནས་ལུགས་ཟབ་མོ་མཐར་ཐུག་ཡིན་ནོ་ཞེས་སེང་གེའི་སྒྲ་ཆེན་པོ་འཇིག་རྟེན་དུ་སྒྲོག་པར་བྱེད་ལ། ཁྱོད་ནི་རང་བཞིན་གྱིས་མེད་ན་སྤྱིར་མེད་དགོས་སོ་ཞེས་པ་དང་། རང་བཞིན་གྱིས་ཡོད་ན་སྤྱིར་ཡོད་དགོས་སོ་ཞེས་པའི་ལྟ་ངན་གྱི་ཝ་སྐད་སྒྲོག་པ་ལ་ཆེས་རིངས་པར་གྱུར་ཏོ། །དེས་ན་ཆོས་ཐམས་ཅད་རང་བཞིན་གྱིས་སྟོང་པའི་སྟོང་ཉིད་ལ་མངོན་སུམ་གྱིས་མཉམ་པར་བཞག་པའི་མཉམ་གཞག་ཡེ་ཤེས་ཀྱིས་གཟིགས་ངོར་ཆོས་ཐམས་ཅད་མེད་པའམ་མ་མཐོང་བ་དེ་ཆོས་ཐམས་ཅད་ཀྱི་གནས་ལུགས་ཟབ་མོ་མཐོང་བའམ་རྟོགས་པའི་དོན་དུ་འཇོག་པ་ཡིན་ཏེ། ཆོས་ཐམས་ཅད་རིགས་པས་བརྟགས་ཤིང་དཔྱད་པའི་ཚ་ན་མེད་པར་སྒོམ་པ་ཤེར་ཕྱིན་ཟབ་མོའ ་ིདོན་སྒོམ་པ་ཡིན་ནོ། །དེའི་ཕྱིར་མདོ་སྡུད་པ་ལས། གང་ཚ་འདུས་བྱས་འདུས་མ་བྱས་དང་དཀར་ནག་ཆོས། །ཤེས་རབ་རྣམ་པར་བཤིག་ན་རྡུལ་ཙམ་མི་དམིགས་ཆེ། །འཇིག་རྟེན་དག་ན་ཤེས་རབ་ཕ་རོལ་ཕྱིན་གྲངས་འགྲོ། །ཞེས་གསུངས་སོ།། 
འགྲོ་བ་དྲུག་པོ་ཐམས་ཅད་ཀྱི།། [༤༥༧] རྒྱུད་ལ་གཙ་བོར་ང་ཡོད་པས།། དུག་གསུམ་དབང་དུ་གྱུར་ནས་ནི།། མི་དགེ་བཅུ་ལ་ཉམས་ལེན་བྱེད།། མཚམས་མེད་ལྔ་ལ་141གཙ་བོར་འདོན།། [༤༥༨] 

སྐྱེ་རྒ་ན་འཆིའི་འཁོར་ལོ་བསྐོར།། དེ་ནི་འཇིག་རྟེན་སོ་ནམ་ཡིན།། 
ཞེས་སོགས་དང། 

གཞན་ཡང་མཁས་ནས་བྱིས་པའི་བར།། རྩོམ་པ་པོ་ལ་བརྟགས་ནས་ནི།།142 བརྩམས་པའི་བརྗོད་བྱ་མི་རྟོག་ཅིང༌།། རྩོམ་པ་པོ་ལ་རྟོག་པར་བྱེད།། [༤༩༣] རྩོམ་པ་པོ་ནི་དངོས་ངན་ན།། བརྩམས་དོན་བརྗོད་བྱ་ཅི་ཟབ་ཀྱང༌།། དངོས་ངན་ཁྱི་ཕག་བཞིན་བོར་ལྟར།། དེ་མཐུན་བརྗོད་བྱ་ཟབ་ཀྱང་འབོར།། [༤༩༤] 
ཞེས་སོགས་དང། 

མཁས་ནས་གནག་རྫི་མོ་བར་གྱི།། སྐྱ་སེར་ཕལ་ཆེར་བླ་མ་ལ།། འབུལ་བ་ཞབས་ཏོག་བྱས་ནས་སུ།། [༥༠༧] དོན་དུ་གཉེར་བྱ་ཟབ་དོན་ཞུས།། ཞུས་ཀྱང་གདབ་ལན་མ་བྱུང་ན།། བཟང་པོར་མ་མཐོང་དད་ལོག་བསྒོམ།། 
ཞེས་སོགས་དང། 

ཆོས་པར་རློམ་པ་ལ་ལས་ནི།། [༥༡༡] ཆོས་ནི་གཞན་ལས་གལ་ཆེ་སྐད།། རང་གིས་ཅུང་ཟད་ཉམས་ལེན་ཚ།། རྟགས་མཚན་སྤུ་ཙམ་བྱུང་བ་ལའང༌།། རང་ཉིད་བཟང་པོར་རློམ་པ་དང༌།། [༥༡༢] གཞན་དག་རྣམས་ལ་ཐོས་སྒྲོག་བྱེད།། བསྟོད་ར་ཅུང་ཟད་བྱུང་བ་ལ།། ང་རྒྱལ་ཁམས་གསུམ་གང་བར་བསྒོམ།། 
ཞེས་སོགས་ཆོས་བརྒྱད་དཀར་ནག་ཁྲ་གསུམ་གྱི་ལས་མང་དུ་བྱེད་ཚུལ་སྨྲས་འདུག་ཀྱང་། བཞི་བརྒྱ་པ་ལས། ཁྲོ་ཡང་འབྱུང་པོས་བཟུང་བ་ལ༑ ༑སྨན་པ་འཁྲུག་པ་མིན་དེ་ལྟར། །ཐུབ་པ་ཉོན་མོངས་དག་གཟིགས་ཀྱི། ། ཉོན་མོངས་དང་འབྲེལ་གང་ཟག་མིན། །ཞེས་གསུངས་པ་ལྟར། འདི་དག་སེམས་ཅན་རྣམས་ཀྱི་སྐྱོན་མ་ཡིན་གྱི་བདག་འཛིན་ཁྱོད་རང་སེམས་ཅན་རྣམས་ཀྱི་རྒྱུད་ལ་ཞུགས་ནས་བསྐུལ་བའི་སྐྱོན་ཡིན་ཅིང་། དེ་ཡང་སེམས་ཅན་ལ་ལའི་རྒྱུད་ལ་དངོས་སུ་ཞུགས། ལ་ལར་འཇབ། ལ་ལར་ཡིབ་པ་སོགས་གཡོ་ཐབས་སྣ་ཚགས་ཀྱི་སྒོ་ནས་བསྐུལ་བའི་རྐྱེན་གྱིས་སེམས་ཅན་རྣམས་ལ་རང་དབང་མ་བྱུང་བ་ཡིན། མི་ཟེར་དགུ་ཟེར་མི་བྱེད་དགུ་བྱེད་ཐམས་ཅད་ཁྱོད་རང་གིས་བྱས་ནས་སེམས་ཅན་རྣམས་ལ་ཁག་ངན་སྐུར་བ་འདི་ཤ་ཟན་གྱི་སྤྱང་ཀི་རི་ལ་རྒྱབ་ནས་ཆུ་འཐུང་གི་ཝ་མོ་གལ་ལ་བཅུག་པ་ཟེར་བ་དེ་ཡིན་འདུག །སེམས་ཅན་རང་རང་གི་ངོས་ནས་བདེ་བ་

འདོད་ཅིང་སྡུག་བསྔལ་མི་འདོད་པ་ཤ་སྟག་ཡིན་པས་རང་དབང་བྱུང་ན་བདེ་བའི་རྒྱུ་དགེ་བ་སྒྲུབ་པ་དང་། སྡུག་བསྔལ་གྱི་རྒྱུ་སྡིག་པ་སྤོང་བ་མ་གཏོགས་སྡིག་པ་མི་དགེ་བ་དངོས་སུ་ག་ལ་བྱེད། ལྷག་པར་མི་དགེ་བ་བཅུ་ལ་ཉམས་ལེན་དང་མཚམས་མེད་ལྔ་ལ་གཙར་འདོན་མི་བྱེད་པའི་རྒྱུ་མཚན་འདི་དག་ཉེས་དམིགས་ཤིན་ཏུ་ཆེ་བས་ཡིན། ཉེས་དམིགས་ཅུང་ཟད་གཅིག་ཁོ་བོས་བཤད་པར་བྱ་ཡི་ཁྱོད་རང་ཉོན་ཅིག །མི་དགེ་བ་བཅུ་པོ་རེ་རེ་ལའང་རྣམ་སྨིན་གྱི་འབྲས་བུ། མྱོང་བ་རྒྱུ་མཐུན་གྱི་འབྲས་བུ། བྱེད་པ་རྒྱུ་མཐུན་གྱི་འབྲས་བུ། བདག་པོའ་ིའབྲས་བུ་སྟེ་བཞི་བཞིར་ཡོད། དང་པོ་ནི། མི་དགེ་བ་
བཅུ་ཆེན་པོ་རེ་རེས་དམྱལ་བར་སྐྱེ། འབྲིང་བཅུ་པོ་རེ་རེས་ཡི་དྭགས། ཆུང་
ངུ་བཅུ་པོ་རེ་རེས་དུད་འགྲོར་སྐྱེ། གཉིས་པ་མྱོང་བ་རྒྱུ་མཐུན་གྱི་འབྲས་བུ་ནི་རིམ་པ་བཞིན། སྲོག་གཅོད་ཀྱིས་ངན་འགྲོ་ནས་མིར་སྐྱེས་ཀྱང་ཚ་ཐུང་། མ་བྱིན་ལེན་གྱིས་ལོངས་སྤྱོད་ཀྱིས་ཕོངས་པ་དང་། ལོག་གཡེམ་གྱིས་ཆུང་མ་མི་བསྲུན་པར་འགྱུར། བརྫུན་གྱིས་སྐུར་བ་མང་། ཕྲ་མས་མཛའ་བོ་དང་འབྱེ་བ་དང་། ཚིག་རྩུབ་ཀྱིས་ཡིད་དུ་མི་འོང་བའི་སྒྲ་ཐོས། ངག་བཀྱལ་པས་གཞན་གྱིས་ཚིག་མི་ཉན། ཡིད་ཀྱིས་མི་དགེ་བ་གསུམ་གྱིས་ཆགས་སྡང་རྨོངས་གསུམ་ཤས་ཆེ་བར་འགྱུར་རོ། །གསུམ་པ་བྱེད་པ་རྒྱུ་མཐུན་གྱི་འབྲས་བུ་ནི། སྲོག་གཅོད་སོགས་མི་དགེ་བ་བཅུ་པོ་དེ་དག་ལ་ངམ་ངམ་ཤུགས་ཀྱིས་འཇུག་པར་འགྱུར་རོ། །བཞི་པ་བདག་པོའ་ིའབྲས་བུ་ནི། སྲོག་གཅོད་པའི་ནི་ཕྱིའི་འཇིག་རྟེན་གྱི་བཟའ་བཏུང་དང་སྨན་དང་འབྲས་བུ་སོགས་མཐུ་ཆུང་ངོ་། །མ་བྱིན་ལེན་གྱི་ནི་ཐན་པ་དང་ཆར་ཆེས་པ་དང་

འབྲས་བུ་ཉུང་བར་འགྱུར་རོ། །ལོག་གཡེམ་གྱི་ནི་འདམ་རྫབ་དང་ལྗན་ལྗིན་མང་བ་དང་ཉམས་མི་དགའ་བའོ། །རྫུན་དུ་སྨྲ་བའི་ནི་ཞིང་ལས་དང་གྲུ་སྤྱོད་པའི་ལས་ཀྱི་མཐའ་རྒྱས་པར་མི་འགྱུར་བའོ། །ཕྲ་མའི་ནི་ས་ཕྱོགས་འབར་འབུར་དང་མཐོ་དམན་དང་བགྲོད་དཀའ་བའོ། །ཚིག་རྩུབ་པོའ་ིནི་ས་ཕྱོགས་སྡོང་དུམ་དང་ཚར་མ་དང་རྡོ་དང་གསེག་མ་དང་གྱོ་མོ་མང་བའོ། །ངག་བཀྱལ་པའི་ནི་འབྲས་བུའི་ལྗོན་ཤིང་ལ་འབྲས་བུ་མི་ཆགས་པ་དང་དུས་མ་ཡིན་པར་ཡང་འབྲས་བུ་ཆགས་པའོ། །བརྣབ་སེམས་ཀྱི་ནི་ཕུན་ཚགས་ཐམས་ཅད་ལོ་དང་ཟླ་བ་དང་ཞག་རེ་རེར་ཡང་ཉམས་པའོ། །གནོད་སེམས་ཀྱི་ནི་ཡམས་དང་གནོད་པ་དང་ནད་འགོ་བ་དང་། འཁྲུག་པ་དང་ཕ་རོལ་གྱི་དམག་ཚགས་ལས་འཁྲུག་ལོང་མང་བའོ། །ལོག་ལྟའི་ནི་སྣོད་ཀྱི་འཇིག་རྟེན་ན་འབྱུང་ཁུངས་མཆོག་ནུབ་པ་སོགས་སོ། །མཚམས་མེད་ལྔ་ནི་ཕ་བསད་པ༑ མ་བསད་པ། དགྲ་བཅོམ་པ་བསད་པ། དགེ་འདུན་གྱི་དབྱེན་བྱས་པ། དེ་བཞིན་གཤེགས་པ་ལ་ངན་སེམས་ཀྱིས་ཁྲག་ཕྱུང་བ་ལྔ་སྟེ། དེ་དག་གང་ཡང་རུང་བ་གཅིག་བྱས་ནས་མ་བཤགས་ན་ཚ་འདིའི་སྣང་བ་ནུབ་འཕྲལ་བར་དོའ ་ིསྲིད་པ་མི་མྱོང་ཞིང་སྐྱེ་གནས་གཞན་གྱི་བར་མཚམས་མེད་པར་དམྱལ་བར་འཕེན་པར་བྱེད་པས་རྒྱུ་མཚན་དེ་དག་གི་ཕྱིར་ངེད་ཆོས་སྒོར་ཞུགས་པ་རྣམས་ལས་དེ་དག་ལ་ནམ་ཡང་མི་འཇུག་པ་ཡིན་ནོ།། 
དེ་ནི་འཇིག་རྟེན་སོ་ནམ་ཡིན།། [༤༥༩] 

ཞེས་སྨྲས་འདུག་པ་དེ་འདྲའི་སོ་ནམ་བྱེད་མཁན་ཁྱོད་རང་དང་འདྲ་

བའི་སྐྱེ་བོ་རྨོངས་པ་ལུག་ལྟ་བུ་ཚ་རེད། འདིར་གོ་བདེ་བའི་ཕྱིར་དུ་མ་བྱིན་པར་ལེན་པའི་སྐྱོན་དང་། །མ་བྱིན་ལེན་སྤངས་པའི་ཚུལ་ཁྲིམས་ཀྱི་ཡོན་ཏན་མདོར་བསྡུས་བཤད་ན་དེས་ཆོས་དང་འགལ་བའི་ཉེས་སྤྱོད་མཐའ་དག་གི་སྐྱོན་ཡོན་ལ་རིག་པ་སྦྱོར་ནུས་པས་ཁོ་བོས་ཅུང་ཟད་ཅིག་བཤད་པར་བྱ་ཡི༑ ཁྱོད་རང་ཉོན་ཅིག །དེ་ལ་མ་བྱིན་པར་ལེན་པའི་སྐྱོན་ནི། ཚ་འདིར་སྐྱེ་བོ་གཞན་གྱིས་སྨོད་པའི་གནས་སུ་འགྱུར་ཞིང་། རྒྱལ་ཁྲིམས་ཀྱི་ཆད་པ་མྱོང་བ་དང་། ཕྱི་མར་རྣམ་སྨིན་གྱི་འབྲས་བུ་ངན་སོང་གསུམ་དུ་སྐྱེས་ཏེ་བཟོད་དཀའ་བའི་སྡུག་བསྔལ་མྱོང་དགོས་པ་དང་། བརྒྱ་ལ་ངན་སོང་ནས་ཐར་ཏེ་བདེ་འགྲོའ ་ིརྟེན་ཐོབ་ཀྱང་སྔར་མ་བྱིན་ལེན་བྱས་པའི་བྱེད་པ་རྒྱུ་མཐུན་གྱི་འབྲས་བུ་མ་བྱིན་ལེན་ལ་དཀའ་བར་འགྱུར་བ་དང་། མྱོང་བ་རྒྱུ་མཐུན་གྱི་འབྲས་བུ་ལོངས་སྤྱོད་ཀྱིས་ཕོངས་པས་དབུལ་བར་འགྱུར་ཞིང་། ལོངས་སྤྱོད་ཅུང་ཟད་རྙེད་ཀྱང་རང་དབང་དུ་སྤྱད་དུ་མེད་པར་གཞན་དང་ཐུན་མོང་བར་འགྱུར་བ་དང་། མ་བྱིན་ལེན་བྱས་པའི་བདག་པོའ་ིའབྲས་བུ་རང་གང་དུ་གནས་པའི་འཇིག་རྟེན་དེར་ཞིང་ལ་ལོ་ཏོག་མི་འབྱུང་ཞིང་ཚང་བྱས་ཀྱང་ཁེ་སྤོགས་མི་ཐོན་པ་དང་། འབྲས་བུའི་ཤིང་ལ་འབྲས་བུ་མི་ཆགས་པ་དང་། ཅུང་ཟད་རེ་ཆགས་ཀྱང་འབྲས་བུ་ཉུང་བ་དང་། འབྲས་བུ་མི་གྲུང་བ་དང་། འབྲས་བུ་ལོང་བ་དང་། ཆར་ཆེས་པ་དང་། ཐན་པ་ཆེས་པས་འབྲས་བུ་མཐར་མ་ཕྱིན་པ་སོགས་མི་འདོད་པ་ཤ་སྟག་འབྱུང་བ་སོགས་ཉེས་དམིགས་མཐའ་ཡས་པ་འབྱུང་བར་གསུངས། མ་བྱིན་ལེན་སྤངས་པའི་ཚུལ་ཁྲིམས་རྣམ་པར་དག་པ་ལ་རྒྱལ་བ་སྲས་དང་བཅས་པ་རྣམས་ཀྱིས་དུས་རྟག་ཏུ་

བསྔགས་པ་དང་། འགྲོ་བ་ལྷ་དང་བཅས་པའི་ཕྱག་དང་མཆོད་པའི་གནས་སུ་འགྱུར་བ་དང་། གང་བསམ་པ་ཐམས་ཅད་ཡིད་བཞིན་དུ་འགྲུབ་པ་དང་། ཚ་འཕོས་ནས་ཀྱང་བདེ་འགྲོའ་ིརྟེན་ཁྱད་པར་ཅན་ཐོབ་པ་སོགས་རྣམ་སྨིན་དང་རྒྱུ་མཐུན་དང་བདག་པོའ ་ིའབྲས་བུ་ཡིད་དུ་འོང་བ་ཁྱད་པར་ཅན་སྔར་མ་བྱིན་ལེན་གྱི་འབྲས་བུ་བཤད་པ་དེ་དག་ལས་སྡོག་སྟེ་ཕུན་སུམ་ཚགས་པར་འབྱུང་བ་སོགས་ཕན་ཡོན་མཐའ་ཡས་པ་འབྱུང་བར་གསུངས་སོ། །དེའི་ཕྱིར་མཁས་པ་རྣམས་སྲོག་གི་ཕྱིར་ཡང་མ་བྱིན་ལེན་སོགས་ཚུལ་ཁྲིམས་དང་འགལ་བའི་ལས་ནམ་ཡང་མི་བྱའོ་ཞེས་དམ་བཅའ་མཛད་ཚུལ་སྟོན་པ་ལ༑ སྐྱེས་རབས་ལས། ལྷ་དབང་ཕྱིར་ཡང་ངོ་ཚ་བོར་ནས་ནི། །ཡིད་ལ་ཆོས་དང་འགལ་བར་བྱེད་པ་ལས། །གྱོ་མོའ ་ིསྣོད་ཐོགས་གོས་ངན་གྱོན་ནས་ནི༑ ༑དགྲ་ཡི་ཁྱིམ་ནས་འབྱོར་པ་སློང་ཡང་བླ། །ཞེས་གསུངས་སོ།། 
འགྲོ་བ་དྲུག་པོ་ཀུན་ལ་ནི།། ཤེས་རབ་མེད་བཞིན་ཡོད་པར་བསྒོམ།། [༤༦༡] 

ཞེས་སོགས་སྨྲས་འདུག་པ་འགྲོ་དྲུག་གི་སེམས་ཅན་རྣམས་ལ་ཤེས་རབ་མེད་ཟེར་རྒྱུ་ཨེ་ཡིན། དེ་ཡིན་ན་དེ་དག་ལ་སེམས་བྱུང་ཡང་མེད་པར་འགྱུར་རོ། །དེ་མེད་ན་འགྲོ་དྲུག་གི་སེམས་ཅན་རྣམས་ལ་སེམས་དང་སེམས་བྱུང་གཉིས་ཀ་མེད་པར་འགྱུར་རོ། །དེ་ལྟར་ན་སེམས་དང་སེམས་བྱུང་གཉིས་ཀ་མེད་པའི་སེམས་ཅན་དེ་འདྲ་ངོ་མཚར་ཆེའོ། །གཞན་ཡང་འགྲོ་དྲུག་གི་སེམས་ཅན་རྣམས་ཀྱི་རྒྱུད་ལ་ཤེས་རབ་ཡོད་དེ། དེ་དག་གི་

རྒྱུད་ལ་ཤེས་རབ་ཉོན་མོངས་ཅན་ཡོད་དོ། །དེ་ཡོད་དེ་དེ་དག་གི་རྒྱུད་ལ། དམིགས་པ་རང་རྒྱུད་ཀྱི་ང་ལ་དམིགས་ནས་རྣམ་པ་བདེན་པར་འཛིན་པའི་ཤེས་རབ་ཉོན་མོངས་ཅན་ཡོད་དོ། །དེ་ཡོད་དེ། དེ་དག་གི་རྒྱུད་ལ་དེ་འདྲའི་བདེན་འཛིན་ཡོད་དོ། །དེ་ཡོད་དེ། དམིགས་པ་རང་རྒྱུད་ཀྱི་ང་ལ་དམིགས་ནས་རྣམ་པ་བདེན་པར་འཛིན་པའི་བློ་དེ་བདེན་འཛིན་དུ་ཁྱོད་ཀྱིས་ཁས་བླངས་ཏེ། 
ངའོ་སྙམ་པའི་བློ་དེས་ནི།། དམིགས་པ་ང་ལ་དམིགས་ནས་ནི།། རྣམ་པ་བདེན་པར་གྲུབ་པར་འཛིན།། [༡༣༩] དེ་ལྟར་འཛིན་པ་143བདེན་འཛིན་ཡིན།། 

ཞེས་སྨྲས་པ་བརྗེད་དམ་བློ་གཟུ་བོར་ཞོག་ལ་སོམ་ཞིག །སྨྲ་རྒྱུ་གཏན་ཁེལ་སྨྲས་པ་ཡིན་དེ་དུས་ང་རང་ཆ་ལེ་ཆོ་ལེ་བྱས་པ་རེད་སྙམ་ན། འོ་ན་ངེད་ལ་ཕྱག་གསུམ་འཚལ་ལ་དགོངས་དག་ཕུལ་ཞིག །ཡང་། 
རྗེས་ཐོབ་ཆོས་རྣམས་སྣང་བ་ནི།། [༤༨༨] བདེན་པར་སྣང་ལས་འོས་ཅི་ཡོད།། དེ་ཙམ་མ་ཟད་ས་བཅུ་ཡི།། རྒྱུན་མཐའ་ཚུན་དུ་བདེན་སྣང་ཡོད།། ཤེས་སྒྲིབ་ཟེར་བའི་མིང་དུ་བཏགས།། [༤༨༩] ང་ཉིད་ཡོད་པ་དེ་ཡིས་ཤེས།། 

ཞེས་བརྗོད་འདུག་པ། འོ་ན་རྒྱུན་མཐའི་ཡེ་ཤེས་ལ་གནས་པའི་གང་ཟག་གི་རྒྱུད་ལ་བདེན་སྣང་ཡོད་དམ། དེ་ཡོད་ན། དེ་འདྲའི་གང་ཟག་གི་རྒྱུད་ལ་ཀུན་རྫོབ་ཀྱི་ཆོས་རྣམས་བདེན་པར་སྣང་བའི་བློ་ཡང་ཡོད་དམ། དེ་ཡོད་ན༑ དག་ས་ལ་གནས་པའི་བྱང་སེམས་མཉམ་གཞག་པའི་རྒྱུད་ལ་ཀུན་རྫོབ་ཀྱི་ཆོས་རྣམས་བདེན་པར་སྣང་བའི་བློ་ཡོད་དགོས་ལ། དེ་ཡོད་ན། འཇུག་འགྲེལ་ལས། དེ་ཡང་ཉན་ཐོས་དང་རང་སངས་རྒྱས་དང་བྱང་ཆུབ་སེམས་དཔའ་ཉོན་མོངས་པ་ཅན་གྱི་མ་རིག་པ་སྤངས་པ་ཞེས་པའི་དོན། རྗེ་ཙང་ཁ་པ་ཆེན་པོས་ཉན་རང་དགྲ་བཅོམ་པ་དང་དག་ས་ལ་གནས་པའི་བྱང་སེམས་རྣམས་ལ་བདེན་པར་འཛིན་པ་མེད་ཀྱང་། དེ་རྣམས་ལ་རྗེས་ཐོབ་ཏུ་ཀུན་རྫོབ་ཀྱི་ཆོས་རྣམས་བདེན་པར་སྣང་བ་ཙམ་ཡོད་པའི་རྒྱུ་མཚན་གྱིས་ཡིན། ཞེས་གསུངས་པ་འདི་ལ་དོན་མེད་པར་འགྱུར་རོ། །དེ་འགྱུར་ཏེ། དེ་རྣམས་ལ་རྗེས་ཐོབ་ཏུ་ཀུན་རྫོབ་ཀྱི་ཆོས་རྣམས་བདེན་པར་སྣང་བ་ཙམ་ཡོད་ཅེས་དམིགས་ཀྱི་བཀར་ནས་གསུངས་པ་ལ་བརྟེན་ནས་དེ་རྣམས་མཉམ་གཞག་ལ་གནས་པའི་དུས་སུ་ཀུན་རྫོབ་ཀྱི་ཆོས་རྣམས་བདེན་པར་སྣང་བ་མེད་པ་དོན་གྱིས་ཐོབ་བོ། །དེ་ལྟར་གསུངས་ཀྱང་། དག་ས་ལ་གནས་པའི་བྱང་སེམས་རྣམས་མཉམ་གཞག་ལ་གནས་པའི་དུས་སུ་ཀུན་རྫོབ་ཀྱི་ཆོས་རྣམས་བདེན་པར་སྣང་བ་ཡོད་དོ་ཞེ་ན། འོ་ན་ཆོས་ཉིད་ལ་མངོན་སུམ་གྱིས་མཉམ་པར་བཞག་པའི་བྱང་སེམས་མཉམ་གཞག་པ་ལ་ཀུན་རྫོབ་ཀྱི་ཆོས་རྣམས་སྣང་བར་འགྱུར་རོ། །དེ་སྣང་ན་ཆོས་ཉིད་ལ་མངོན་སུམ་གྱིས་མཉམ་པར་བཞག་པའི་བྱང་སེམས་མཉམ་གཞག་པ་ལ་གཟུགས་ནས་རྣམ་མཁྱེན་

གྱི་བར་གྱི་ཆོས་རྣམས་སྣང་བར་འགྱུར་རོ། །དེ་སྣང་ན་ཆོས་ཉིད་ལ་མངོན་སུམ་གྱིས་མཉམ་པར་བཞག་པའི་བྱང་སེམས་མཉམ་གཞག་པའི་མཉམ་གཞག་ཡེ་ཤེས་ཀྱིས་གཟིགས་ངོར་གཟུགས་ནས་རྣམ་མཁྱེན་གྱི་བར་གྱི་ཆོས་ཐམས་ཅད་ཡོད་པར་འགྱུར་རོ། །དེ་ཡོད་ན་ཤེས་རབ་སྙིང་པོ་ལས། ཤཱ་རིའི་བུ་དེ་ལྟ་བས་ན་སྟོང་པ་ཉིད་ལ་གཟུགས་མེད། ཚར་བ་མེད། ཅེས་སོགས་ཀྱི་དོན་ཆོས་ཉིད་ལ་མཉམ་པར་བཞག་པའི་བྱང་སེམས་མཉམ་གཞག་པའི་མཉམ་གཞག་ཡེ་ཤེས་ཀྱིས་གཟིགས་ངོར་གཟུགས་ནས་རྣམ་མཁྱེན་གྱི་བར་གྱི་ཆོས་རྣམས་མེད་པའི་དོན་དུ་གསུངས་པ་ཡིན་ནོ། །དེ་ནས༑ 
ཤེས་སྒྲིབ་ཟེར་བའི་མིང་དུ་བཏགས།། [༤༨༩] ང་ཉིད་ཡོད་པ་དེ་ཡིས་ཤེས།། 

ཞེས་པ་འདི་ལ་བསམ་ན་བདེན་འཛིན་ཤེས་སྒྲིབ་ཡིན་ཟེར་རྒྱུ་ཡིན་ཚད་འདུག་སྟེ། དེ་ནི་གྲུབ་མཐའ་གོང་འོག་གི་ཁྱད་པར་མ་ཕྱེ་བ་ཡིན་ཏེ། བདེན་འཛིན་ཤེས་སྒྲིབ་ཡིན་ན་མཐོང་སྤང་ཤེས་སྒྲིབ་ཡོད་དགོས་རྒྱུ་ལ། འཇུག་པ་རྩ་འགྲེལ་རྣམས་སུ། མཐོང་སྤང་ཤེས་སྒྲིབ་ཡོད་པ་དང་། བདེན་འཛིན་ཤེས་སྒྲིབ་ཡིན་པའི་བཤད་པ་ཟུར་ཙམ་ཡང་མ་གསུངས་ཏེ། མཐོང་སྤང་ཤེས་སྒྲིབ་ཡོད་ན་ས་བདུན་པ་མན་ཆད་དུ་རང་གི་ངོས་སྐལ་གྱི་སྤང་བྱར་གྱུར་པའི་ཤེས་སྒྲིབ་ཡོད་དགོས་རྒྱུ་ལ། དེ་འདྲ་གཏན་ནས་མེད་དེ། ས་བདུན་པ་མན་ཆད་དུ་ཉོན་སྒྲིབ་སྤོང་བ་མ་གཏོགས་ཤེས་སྒྲིབ་དངོས་སུ་སྤོང་

རྒྱུ་མེད་ཅིང་། ས་བརྒྱད་པ་ཐོབ་པ་དང་ཤེས་སྒྲིབ་སྤོང་བའི་འགོ་རྩོམ་པ་དུས་མཉམ་པ་ཡིན་ཏེ། རྗེ་ཙང་ཁ་པ་ཆེན་པོས། འཇུག་པའི་རྣམ་བཤད་ཆེན་མོར༑ ཉོན་མོངས་ཐམས་ཅད་མ་ཟད་ཀྱི་བར་དུ་ཤེས་སྒྲིབ་མི་སྤོང་བའི་ཕྱིར། ཤེས་སྒྲིབ་ནི་དག་པ་ས་གསུམ་གྱི་སྐབས་སུ་སྤོང་ངོ་། །ཞེས་གསུངས། དེ་ལྟར་ན་མཐོང་སྤང་ཤེས་སྒྲིབ་ཡོད་པ་དང་། བདེན་འཛིན་ཤེས་སྒྲིབ་ཏུ་འདོད་པའི་ཁྱོད་ཀྱི་ལོག་རྟོག་དེ། ཆོས་ཀྱི་རྒྱལ་པོ་ཙང་ཁ་པ་ཆེན་པོའ ་ིརྡོ་རྗེའི་བཀའ་གསེར་གྱི་རི་ལྟ་བུ་འདིའི་འོག་ཏུ་ནོན་ནས་ནམ་ཡང་ལྡང་བའི་སྐབས་མེད་དོ། །དེས་ན་སྐབས་འདིར་བདེན་འཛིན་ཤེས་སྒྲིབ་ཏུ་ཁས་ལེན་དུ་མི་རུང་ཞིང་། བདེན་འཛིན་ཉོན་སྒྲིབ་ཏུ་འཇོག་དགོས་ཏེ། སྟོང་ཉིད་བདུན་ཅུ་པ་ལས༑ རྒྱུ་དང་རྐྱེན་ལས་སྐྱེས་དངོས་རྣམས། །ཡང་དག་པར་ནི་རྟོག་པ་གང་། །དེ་ནི་སྟོན་པས་མ་རིག་གསུངས། །དེ་ལས་ཡན་ལག་བཅུ་གཉིས་འབྱུང་། །ཞེས་རྒྱུ་རྐྱེན་ལས་སྐྱེས་པའི་དངོས་པོ་རྣམས་བདེན་གྲུབ་ཏུ་འཛིན་པ་སྟོན་པས་འཁོར་བའི་རྩ་བར་གྱུར་པའི་མ་རིག་པར་གསུངས་ལ། བདེན་འཛིན་དེ་ལས་ཁོ་རང་གི་རིགས་འདྲ་ཕྱི་མའི་ཆོས་ཀྱི་བདག་འཛིན་དང་། གང་ཟག་བདེན་པར་འཛིན་པའི་མ་རིག་པ་ལ་སོགས་པའི་ཡན་ལག་ལྷག་མ་བཅུ་གཉིས་འབྱུང་བར་གསུངས་སོ། །དེ་ལ་སོགས་པ་བདེན་འཛིན་ཉོན་སྒྲིབ་ཏུ་དངོས་སུ་སྟོན་པའི་གཞུང་ཀླུ་སྒྲུབ་ཡབ་སྲས་དང་། ཆོས་ཀྱི་རྒྱལ་པོ་ཙང་ཁ་པ་ཆེན་པོ་ཡབ་སྲས་ཀྱི་གསུང་ནས་ཁོ་བོ་ལ་བརྒྱ་ཕྲག་ཙམ་སྨྲ་རྒྱུ་ཡོད་ཀྱང་ད་རེས་ཡི་གེས་འཇིགས་ནས་མ་སྤྲོས་སོ།། 
གཞན་ཡང་མཁས་ནས་བྱིས་པའི་བར།། 

རྩོམ་པ་པོ་མི་ལ་བརྟགས་ནས།། བརྩམས་པའི་བརྗོད་བྱ་མི་རྟོག་ཅིང༌།། རྩོམ་པ་པོ་ལ་རྟོག་པར་བྱེད།། [༤༩༣] རྩོམ་པ་པོ་ནི་དངོས་ངན་ན།། བརྩམས་དོན་བརྗོད་བྱ་ཅི་ཟབ་ཀྱང༌།། དངོས་ངན་ཁྱི་ཕག་བཞིན་བོར་ལྟར།། དེ་མཐུན་བརྗོད་བྱ་ཟབ་ཀྱང་འབོར།། [༤༩༤] 
ཞེས་སོགས་ལ་འདི་ལྟར་སྨྲ་བར་བྱ་སྟེ། རྩོམ་པ་པོ་ཉམ་ཆུང་ཞིང་དངོས་ངན་ན་དེས་རྒྱལ་བའི་བཀའ་དང་དེའི་དགོངས་འགྲེལ་དང་མཐུན་པའི་ལེགས་བཤད་དྲི་མ་མེད་པ་ཞིག་བརྩམས་ཀྱང་དེའི་བརྗོད་བྱ་ལ་མི་ལྟ་བར་ཁྱི་ལུད་བཞིན་དུ་བོར་བར་བྱེད་ཅིང་། རྩོམ་པ་པོ་ཆེ་ཆེ་མཐོ་མཐོ་རྔམ་རྔམ་དཀྱིལ་ཟུར་སློབ་དཔོན་དང་དེ་འདྲ་བ་འགའ་ཞིག་གིས་རྒྱལ་བའི་བཀའ་དང་དེའི་དགོངས་འགྲེལ་དང་མི་མཐུན་པར་རང་བཟོ་འབའ་ཞིག་བྱས་པ་ལའང་མན་ངག་མཆོག་ཏུ་འཛིན་པར་བྱེད་པ་དེང་གི་དུས་འབྱུང་བ་ནི་རྒྱལ་པོ་ཀྲི་ཀྲིའི་རྨི་ལྟས་བཅུའི་ནང་གི་ཙན་དན་དང་ཤིང་ཕལ་པ་མཉམ་པར་མཐོང་བ་དེའི་དོན་ཐོག་ཏུ་བབས་པ་ཡིན་ནོ། །འདི་ལ་གཟིགས་ནས་རྗེ་ཐམས་ཅད་མཁྱེན་པ་ཙང་ཁ་པ་ཆེན་པོས་རྒྱལ་བའི་བཀའ་དང་དགོངས་འགྲེལ་ཚད་ལྡན་རྣམས་ལ་གཙིགས་པོ་ཆེར་བཟུང་ནས་སྐུ་དང་སྲོག་ལའང་ལྟོས་པ་མེད་པར་ཤིང་རྟ་ཆེན་པོའ ་ིལམ་སྲོལ་རྣམས་འཚལ་བར་མཛད་ཅིང་། བོད་ཀྱི་མན་ངག་ཟབ་ཟབ་པོར་གྲགས་པ་རྒྱལ་བའི་བཀའ་དང་བསྟུན་ན་རོ་འཁུར་བ་

ལྟར་རྒྱབ་སྣོལ་དུ་འགྲོ་བ་དག་ལ་ཡིད་བརྟན་མ་མཛད་པར། མགོན་པོ་འཇམ་པའི་དབྱངས་ལ་རྒྱལ་བའི་དགོངས་པ་འགྲེལ་པ་ལ་རྣམ་པ་ཀུན་ནས་ཚད་མར་གྱུར་པ་མགོན་པོ་ཀླུ་སྒྲུབ་ཀྱི་དགོངས་པ་འཚལ་བ་ལ་གཞུང་གང་དང་གང་ལ་བརྟེན་ན་ལེགས་ཞེས་ཞུས་པས། མགོན་པོ་འཇམ་པའི་དབྱངས་ཀྱིས་ཀླུ་སྒྲུབ་ཀྱི་དགོངས་པ་འཚལ་པ་ལ་སློབ་དཔོན་ཟླ་བ་གྲགས་པ་ནི་སྟེང་ཕྱོགས་ཀྱི་འཇིག་རྟེན་གྱི་ཁམས་ཤིག་ནས་ཞིང་འདིར་ཀླུ་སྒྲུབ་ཀྱི་ལུགས་བཟང་སྤེལ་བའི་སླད་དུ་བསམ་བཞིན་དུ་སྐྱེ་བ་བཞེས་པ་ཡིན་པས། མདོ་སྔགས་གང་གི་ཐད་ལ་ཡང་འཁྲུལ་བ་ཕྲ་མོ་ཙམ་ཡང་མེད་པས་རྣམ་པ་ཀུན་ནས་ཚད་མར་བཟུང་དུ་རུང་ཞེས་གསུངས་པ་ན། རྗེ་ཙང་ཁ་པ་ཆེན་པོས་ཀྱང་དེ་བཞིན་ཐུགས་ལ་བརྣགས་ཏེ་སློབ་དཔོན་ཟླ་བ་གྲགས་པའི་གཞུང་རྣམས་ལ་བརྟེན་ནས་མགོན་པོ་ཀླུ་སྒྲུབ་ཀྱི་དགོངས་པ་འཚལ་བ་གཙ་བོར་མཛད་པས། ཐུབ་བསྟན་ཡོངས་རྫོགས་ཀྱི་གནས་ལ་འཁྲུལ་བ་ཕྲ་མོ་ཙམ་ཡང་མེད་པར་མཐའ་དག་པར་ཐུགས་ལ་འཁྲུངས་པས་ན། ངེད་ཅག་ནི་གང་བྱུང་ལ་མི་ལྟོས་པར་ཆོས་ཀྱི་རྒྱལ་པོ་ཙང་ཁ་པ་ཆེན་པོའ་ིརྗེས་སུ་འབྲང་བ་ཡིན་ནོ།། 
ཤེས་རབ་མེད་པའི་མཁས་པ་འགའ།། [༥༠༤] བླ་མས་ཤར་ལ་ནུབ་ཡིན་ཟེར།། དེ་འདྲའི་ཟབ་དོན་ཕོག་པ་ན།། དེ་ག་བདེན་པར་བཟུང་ནས་ནི།། ཡིན་ན་མ་ཡིན་མ་གཏོགས་པ།། [༥༠༥] 

གཞན་གྱི་ཟབ་དོན་ཅི་བཟང་ཡང༌།། བསྒོམ་པ་ལྟ་ཞོག་ཀློག་མི་བྱེད།། དེ་ཡི་རྒྱུད་ལ་144ང་ཡོད་པས།། ཁྱོད་ལ་འགལ་འདུར་བྱུང་ན་ཡང༌།། [༥༠༦] ང་ཡི་འཕྲིན་ལས་རྒྱས་པ་ཡིན།། མཁས་ནས་གནག་རྫི་མོ་བར་གྱི།། སྐྱ་སེར་ཕལ་ཆེར་བླ་མ་ལ།། འབུལ་བ་ཞབས་ཏོག་བྱས་ནས་སུ།། [༥༠༧] དོན་དུ་གཉེར་བྱ་ཟབ་དོན་ཞུས།། ཞུས་ཀྱང་གདབ་ལན་145མ་བྱུང་ན།། བཟང་པོར་མ་མཐོང་དད་ལོག་བསྒོམ།། ཁ་ལ་ཆོས་ཞུས་ལྟར་བྱས་ཀྱང༌།། [༥༠༨] དོན་དུ་སེམས་ལ་ནོར་འདོད་ཞུགས།། དེ་ཡང་ང་ཡིས་བྱས་པ་ཡིན།། དེས་ཀྱང་ཁྱོད་ལ་འགལ་འདུར་བྱུང༌།། ཅི་ཕྱིར་ང་མེད་ཟེར་བ་འགལ།། [༥༠༩] ལ་ལ་བླ་མར་གུས་གུས་བྱེད།། འདོད་ཆོས་ཟབ་དགུ་བྱུང་ལགས་ཀྱང༌།། ཇ་བཞུར་སུན་གཅིག་མ་བྱུང་ན།། 
ལྟེབ་སྟེ་ལོག་ནས་ལོག་ལྟ་བསྒོམ།། [༥༡༠] 

དེ་དོན་འབྲས་བུ་དམྱལ་བར་འཕེན།། དེ་ཡང་ང་ཡིས་བྱས་པས་ན།། ཁྱོད་ཀྱིས་ང་མེད་ཟེར་བ་འགལ།། 
ཞེས་པ་ལ་འདི་སྐད་སྨྲ་བར་བྱ་སྟེ། སེམས་ཅན་མང་པོས་གཡོ་སྒྱུ་ཟོལ་སོགས་སྣ་ཚགས་ཀྱི་སྒོ་ནས་བླ་མ་ལ་དབུ་སྐོར་འབུལ་རྒྱུ་དང་དེ་དོན་འབྲས་བུ་དམྱལ་བར་འཕེན་རྒྱུ་ང་ཡིས་བྱས་པ་ཡིན་ཞེས་སེམས་ཅན་མང་པོའ ་ིརོགས་ལམ་བྱས་པ་ཡིན་ཤས་ཆེ་སྟེ། ཁྱེད་ཀྱིས་སེམས་ཅན་རྣམས་མགོ་འདོན་མི་དགོས། སྙིགས་མའི་སྐྱེ་བོ་ངེད་རྣམས་བླ་མ་ལ་མགོ་སྐོར་བ་དང་ལོག་ལྟ་བསྒོམ་པ་སོགས་ལ་ཁྱོད་ལས་རིག་པ་བརྒྱ་འགྱུར་གྱི་རྣོ་རྒྱུ་རེད༑ ཁྱེད་ཀྱིས་སེམས་ཅན་རྣམས་མགོ་འདོན་རྒྱུ་ཧ་ཧ་རང་གི་ཞྭ་མོ་མི་ཐེག་པ་ལ་མིའི་རྨོག་གྱོན་རྒྱུ་ཞོགས་རོགས་བྱིས།146 ངེད་རྣམ་གྲོལ་ཐར་པའི་གོ་འཕང་དོན་དུ་གཉེར་བ་རྣམས་བླ་མ་ལ་སངས་རྒྱས་དངོས་ཀྱི་འདུ་ཤེས་བཞག་ནས་ཅི་གསུང་ཐམས་ཅད་ཚམ་ཚམ་མེད་པར་སྒྲུབ་པ་སོགས་ནི་རང་ལ་གནས་སྐབས་དང་མཐར་ཐུག་གི་ཕན་བདེ་མ་ལུས་པ་འབྱུང་བའི་སྒོ་དང་། ཐེག་པ་ཆེ་ཆུང་གི་ཡོན་ཏན་ཐམས་ཅད་དང་། མཆོག་དང་ཐུན་མོང་གི་དངོས་གྲུབ་ཐམས་ཅད་ཀྱི་རྩ་བ་ཡིན་པ་རྒྱུད་དང་གྲུབ་ཆེན་གྱི་གཞུང་རྣམས་སུ་ཡང་དང་ཡང་དུ་གསུངས་ཤིང་བསྔགས་པ་རྣམས་ལ་ཡིད་ཆེས་ཀྱི་ངེས་པ་དྲངས་ཏེ་སྐྱིད་སྡུག་ལེགས་ཉེས་ཅི་བྱུང་ཡང་བླ་མ་ལ་བློ་གཏད་ནས་སྡོད་པ་དང་། སེམས་དང་བས་ཀུན་ནས་བསླངས་ཏེ་འབུལ་བ་ཞབས་ཏོག་སོགས་བླ་མ་མཉེས་པའི་ཐབས་ལ་གང་བརྩོན་བྱེད་པ་ཡིན་ཏེ། རྒྱུད་

ལས༑ འདིར་མང་སྨོས་པ་ཅི་ཞིག་དགོས། །བླ་མ་དགྱེས་བྱེད་གང་ཡིན་བྱ། ། མི་མཉེས་བྱེད་ཀུན་སྤང་བ་ནི། །དེ་དང་དེ་ལ་འབད་དེ་བརྟག །དངོས་གྲུབ་སློབ་དཔོན་རྗེས་འབྲང་ཞེས། །རྡོ་རྗེ་འཛིན་པ་ཉིད་གསུང་བར། །ཤེས་ནས་དངོས་པོ་ཐམས་ཅད་ཀྱིས། །བླ་མ་ཡོངས་སུ་མཉེས་པར་བྱ། །ཞེས་གསུངས་པ་ལྟར་རོ།། 
དཔྱད་མཚམས་འཇོག་མཚམས་མ་ཤེས་ན།། འདི་ཡང་མགོ་བོ་འཁོར་བའི་རྒྱུ།། ཧ་ཅང་དཔྱད་པ་དག་དྲགས་ན།། [༥༥༠] དེ་ཡང་སྐྱོན་དུ་འགྱུར་བ་ཡིན།། དཔྱད་པ་མེད་ན་དེ་བས་སྐྱོན།། 

ཞེས་སོགས་ཀྱི་ལན་ནི། མགོ་བོ་འཁོར་གྱི་དོགས་ནས་དང་པོར་གསུང་རབ་ཀྱི་གནད་ཕྱིན་ཅི་མ་ལོག་པར་རྟོགས་པའི་དགེ་བའི་བཤེས་གཉེན་མཁས་པ་ཚུལ་བཞིན་དུ་བསྟེན་ནས་ཟབ་མོའ་ིམན་ངག་ཉན། དེར་མ་ཟད་དབུ་མའི་གཞུང་ལུགས་རྣམས་ལ་ཚིག་གི་རྩོད་པ་ལྷུར་ལེན་པ་ཙམ་མ་ཡིན་པར་རང་གི་རྒྱུད་སྟེང་དུ་བསྐོར་ནས་ཐོས་བསམ་སྒོམ་གསུམ་ལ་བརྩོན་པར་བྱས་པའི་ལག་རྗེས་སྟོན་རྒྱུ་ཡོད་པ་ལ་བརྟེན་ནས་མིང་ལ་ ཤེས་རབ་ཐོགས་པ་ཡིན། ལག་རྗེས་ག་འདྲ་ཡོད་སྙམ་ན། སྒོམ་པའི་སྐབས་གང་ཟག་གི་ཕུང་པོ་ལྔ་རེ་རེ་བ་གང་ཟག་ཡིན་ནམ་གང་ཟག་གི་ཕུང་པོ་ལྔ་ཚགས་པ་གང་ཟག་ཡིན་ནམ། དེ་ལས་དོན་གཞན་དུ་གྱུར་པའི་གང་ཟག་ཡོད་དམ་

སྙམ་དུ་དཔྱད་པ་ན། གང་ཟག་རྙེད་རྒྱུ་ཅུང་ཟད་ཀྱང་མེད་ཅིང་། དེ་ལྟར་མ་རྙེད་པ་དེ་གང་ཟག་གཏན་ནས་མེད་པའི་དོན་དུ་མ་གོ་བར་གང་ཟག་བདེན་པར་མེད་པའི་དོན་དུ་གོ་ཞིང་། དེ་ལྟར་བཙལ་བས་མ་རྙེད་པ་ན་མ་རྙེད་པ་དེའི་ངང་ལ་རྩེ་གཅིག་ཏུ་བཞག་ནས་འཛིན་སྟངས་ཤུགས་ཆུང་དུ་སོང་ན་བློའ་ིཟུར་ཞིག་གིས་སྔར་ལྟར་དཔྱད་ནས་འཛིན་སྟངས་ཀྱི་ཤུགས་གསོས་པ་ན་དཔྱད་ཅིང་དཔྱད་མཐར་ཡང་ཅུང་ཟད་མཉམ་པར་འཇོག་པ་ཡིན་གྱི། བཏགས་དོན་བཙལ་ནས་མ་རྙེད་པ་ན་ད་དུང་དེའི་སྟེང་དུ་རང་བཞིན་གྱིས་གྲུབ་པ་མེད་སྙམ་པའི་དགག་བྱའི་ཁྱད་པར་བསྣན་ནས་སྒོམ་པ་མ་ཡིན་ཏེ། མཁས་གྲུབ་ཐམས་ཅད་མཁྱེན་པས། དེས་ན་གང་ཟག་དང་ཆོས་གང་ཡིན་ཡང་ཡུལ་སྟེང་ན་གྲུབ་ཚུལ་ཇི་ལྟར་འདུག །དོན་དམ་དཔྱོད་པའི་རིགས་པ་ཡང་དག་གིས་བཙལ་བ་ན་མཐར་གང་དུའང་མ་གྲུབ་པའམ། ཡུལ་སྟེང་ན་རྙེད་རྒྱུ་ཅུང་ཟད་ཀྱང་མེད་པའི་ངེས་པ་ལྷང་གིས་སྐྱེས་པ་དེ་ཁའི་རྒྱུན་སྐྱོང་བ་ཡིན་གྱི། དེ་ལྟར་བཙལ་བས་ཅུང་ཟད་ཀྱང་རྙེད་རྒྱུ་མེད་པ་ངེས་པ་ཙམ་གྱིས་མི་ཆོག་པར། ད་དུང་དེའི་སྟེང་དུ་བདེན་པར་གྲུབ་པ་མེད་སྙམ་དུ་ལན་རེ་རེ་ཞིང་སླར་ཡང་དགག་བྱའི་ཁྱད་པར་ངེས་པར་སྦྱར་ནས་སྐྱོང་དགོས་སྙམ་ན། དོན་དམ་དཔྱོད་བྱེད་ཀྱི་རིགས་པས་བཙལ་བས་མ་རྙེད་པ་དེ་བདེན་པར་མེད་པའི་དོན་དུ་མ་གོ་བར། དོན་དམ་དཔྱོད་བྱེད་ཀྱི་རིགས་པས་བཙལ་བ་ན་མ་རྙེད་པའི་ཚ་དེ་ལྟར་བཙལ་བས་མི་འདུག་གོ་སྙམ་དུ་འཛིན་པ་ཆད་ལྟར་སོང་གི་དོགས་ན་ནི། དོན་དམ་དཔྱོད་པའི་རིགས་པས་བཙལ་བ་ན་མ་རྙེད་པ་དེ་གཏན་མེད་ཀྱི་དོན་དུ་འཛིན་པ་ཞེ་ཕུགས་སུ་

འཚངས་འདུག་པས་ལྟ་བའི་གོལ་ས་ཤིན་ཏུ་ཆེ་བ་ལ་གནས་པའོ། །ཞེས་གསུངས་སོ། །ཁོ་ན་རེ། ལྟ་བ་བསྒོམ་པའི་སྐབས་སྟོང་ཉིད་དམིགས་ཡུལ་དུ་རྩེ་གཅིག་ཏུ་བྱས་ནས་བསྒོམས་པ་མ་གཏོགས་དཔྱད་པ་མང་པོ་བྱས་ན་སྐྱོན་དུ་འགྱུར་བ་མ་ཡིན་ནམ་ཞེ་ན། མ་ཡིན་ཏེ། སྟོང་ཉིད་ལ་རྩེ་གཅིག་ཏུ་དམིགས་ནས་བསྒོམས་པ་དེ་སྟོང་ཉིད་ལ་དམིགས་པའི་ཞི་གནས་སྒོམ་ཚུལ་ཙམ་ཡིན་གྱི། འཁོར་བའི་རྩ་བར་གྱུར་པའི་བདེན་འཛིན་མ་རིག་པ་སྤོང་བ་ལ་སྟོང་ཉིད་ཀྱི་དོན་ལ་སོ་སོར་རྟོག་པའི་ཤེས་རབ་ཀྱིས་ཡང་ཡང་དཔྱད་པའི་སྟོབས་ཀྱིས་དྲངས་པའི་ལྷག་མཐོང་གི་སྤོང་དགོས་པ་ཡིན་ནོ། །ཁྱད་པར་དུ་སོ་སྐྱེ་ལས་དང་པོ་བས་ལྟ་བ་ཐོག་མར་སྐྱོང་བའི་སྐབས་རིགས་ཤེས་རྗེས་དཔག་གིས་བདག་མེད་བསྒོམ་པ་ཡིན་ལ། དེའི་ཚ་བདག་མེད་པའི་རྒྱུ་མཚན་ཡང་ཡང་བསམ་པའི་དཔྱད་པ་མ་བྱས་ན། རིགས་ཤེས་དེས་དྲངས་པའི་བདག་མེད་ངེས་པའི་ངེས་ཤེས་ཤུགས་ཅན་མི་སྐྱེ་ཞིང་། དེ་མ་སྐྱེས་ན་བདག་མེད་ལ་དམིགས་པའི་བསྒོམ་བྱུང་སྐྱེ་བ་མི་སྲིད། དེ་མ་སྐྱེས་ན་བདག་
མེད་མངོན་དུ་འགྱུར་བ་མི་སྲིད་དེ། དཔེར་ན་མི་རྟག་པ་དང་། ལས་འབྲས་
དང་འཁོར་བའི་ཉེས་དམིགས། བྱམས་སྙིང་རྗེ་བྱང་ཆུབ་ཀྱི་སེམས་སོགས་བསྒོམ་པའི་ཚ། བདག་ནི་འཆིའོ་སྙམ་པ་ཙམ་གྱི་འཛིན་སྟངས་གཅིག་ཁོ་ན་བཟུང་བས་མི་ཆོག་པར་བདག་ངེས་པར་འཆི། མྱུར་དུ་འཆི་ནམ་འཆི་ལ་ངེས་པ་མེད་པའི་རྒྱུ་མཚན་ཞིབ་ཏུ་བསམས་དགོས་པ་བཞིན་ཡིན་ཏེ། ལྷག་མཐོང་ཆེན་མོ་ལས། ལུང་དང་རིགས་པས་སྒོ་དུ་མ་ནས་དཔྱོད་པ་ནི་བདག་མེད་པའི་དོན་མ་རྟོགས་པ་རྟོགས་པའི་དོན་དུ་ཡིན་ལ། ལྟ་བ་ཡང་རྙེད་ཟིན་

པས་བསྒོམ་པའི་ཚ་མི་དགོས་སོ་སྙམ་ན། དེ་ལྟ་ན་མཐོང་ལམ་དུ་བདག་མེད་པ་མངོན་སུམ་དུ་རྟོགས་པ་ཡིན་པས། དེ་ནས་མཐོང་ཟིན་པ་དེ་བསྒོམ་པ་དོན་མེད་པར་འགྱུར་རོ། །གལ་ཏེ་དེ་ནི་བསྒོམས་དགོས་ཏེ་སྒོམ་སྤང་རྣམས་གོམས་པས་སྤོང་གི །མཐོང་བ་ཙམ་གྱིས་མི་སྤོང་ངོ་སྙམ་ན། མཚུངས་ཏེ་འདིར་ཡང་སྔར་ཐོས་བསམ་གྱིས་གཏན་ལ་ཕབ་པས་ངེས་ཟིན་ཀྱང་གཏན་ལ་འབེབས་པ་ལ་གོམས་པར་བྱེད་དགོས་པའི་ཕྱིར་ཏེ། ཇི་ཙམ་གཏན་ལ་འབེབས་པ་དེ་གོམས་པར་བྱས་པ་དེ་ཙམ་དུ་ངེས་པ་ཤུགས་དྲག་པ་དང་རྒྱུན་རིང་བ་དང་རྣམ་པ་གསལ་བ་དང་བརྟན་པར་འགྱུར་བ་སོགས་སུ་མཐོང་བའི་ཕྱིར་རོ། །དེས་ན་རྣམ་འགྲེལ་ལས། ངེས་པ་དང་ནི་སྒྲོ་འདོགས་ཡིད༑ ༑གནོད་བྱ་གནོད་བྱེད་ངོ་བོའ ་ིཕྱིར། །ཞེས་གསུངས་པ་ལྟར། དེ་གཉིས་གནོད་བྱ་གནོད་བྱེད་ཡིན་པས་ངེས་པ་ཇི་ལྟར་བརྟན་པ་དང་ཤུགས་དྲག་པ་སོགས་སུ་སོང་བ་དེ་ཙམ་དུ་སྒྲོ་འདོགས་ལ་གནོད་པས་འདིར་ཡང་རང་བཞིན་མེད་པའི་ངེས་པ་ཇེ་འཕེལ་དུ་བཏང་དགོས་ལ། དེ་ཡང་གནོད་བྱེད་དང་སྒྲུབ་བྱེད་དུ་མའི་སྒོ་ནས་བསམ་དགོས་པའི་ཕྱིར་རོ། །དེ་ལྟ་མ་ཡིན་ན་མི་རྟག་པ་དང་ལས་འབྲས་དང་འཁོར་བའི་ཉེས་དམིགས་དང་བྱང་ཆུབ་ཀྱི་སེམས་དང་། བྱམས་པ་དང་སྙིང་རྗེ་སོགས་ལའང་དེ་དག་གི་གོ་བ་རྙེད་ནས་མི་དཔྱོད་པར་བདག་ནི་འཆིའོ་སྙམ་པ་ཙམ་གྱི་འཛིན་སྟངས་ཁོ་ན་བཟུང་ནས་བསྐྱང་དགོས་པར་འགྱུར་ཏེ། རྒྱུ་མཚན་ཀུན་ནས་མཚུངས་པའི་ཕྱིར་རོ། །དེས་ན་ངེས་པ་རྣམ་དག་འདྲེན་པ་ལ་ནི་བདག་ནི་འཆིའོ་སྙམ་པ་དང་། སེམས་ཅན་གྱི ་ད ོན ་དུ་སངས་རྒྱས་ཐ ོབ་པར་བྱའ ོ ་སྙམ་པ་



149     རིགས་དྲུག་གི་རྒྱུད་ལ་གཉིས་ཀར་ཡོད་མེད་ལ་རྩོད་པ།               149 

 

དང་། སེམས་ཅན་སྙིང་རེ་རྗེ་སྙམ་པ་ཙམ་ལ་སོགས་པ་དམ་བཅའ་ཙམ་རེས་མི་ཆོག་གི །རྒྱུ་མཚན་སྒོ་དུ་མ་ནས་བསམས་དགོས་པ་བཞིན་དུ། རང་བཞིན་མེད་པའི་ངེས་པ་བརྟན་པ་དང་ཤུགས་དྲག་པ་སོགས་ཀྱང་དམ་བཅའ་ཙམ་ཞིག་བཟུང་བས་མི་ཆོག་གི་གནོད་བྱེད་དང་སྒྲུབ་བྱེད་སྒོ་དུ་མ་ནས་བསམས་དགོས་ཏེ། སྐྱེས་བུ་ཆུང་ངུའི་སྐབས་སུ་ཡང་དང་ཡང་དུ་བཤད་ཟིན་ཏོ། །ཞེས་གསུངས་སོ།། 
སྭ་བྷཱ་ཝ་ཡི་སྔགས་དོན་ནི།། ཆོས་རྣམས་ཀུན་གྱི་རང་བཞིན་ནི།། [༥༥༢] རྣམ་པར་དག་པའི་བདག་ཉིད་དེ།། ངའོ་ཞེས་པའི་ང་རྒྱལ་ནི།། བསྒོམ་པ་147ཀུན་གྱིས་འཇོག་བྱེད་ན།། ང་རྒྱལ་འཇོག་མཚམས་གང་དུ་བྱེད།། [༥༥༣] ཆོས་རྣམས་རང་བཞིན་རྣམ་དག་ལ།། མཉམ་པར་བཞག་པའི་བཞག་ངོ་དེར།། ང་རྒྱལ་ཡོད་མེད་ཇི་ལྟར་བྱེད།། 
ཡོད་ན་དེ་ནི་ཀུན་རྫོབ་ཡིན།། [༥༥༤] དེ་ནི་ང་ཡི་ང་རྒྱལ་ཡིན།། 

ཞེས་སོགས་ལ། སྭ་བྷཱ་ཝའི་སྔགས་དོན་ནི། གཟུང་འཛིན་གྱིས་བསྡུས་པའི་ཆོས་ཐམས་ཅད་རང་བཞིན་གྱིས་རྣམ་པར་དག་པའི་བདག་ཉིད་

དེ་ངའོ་ཞེས་པ་དང་། ཤཱུནྱ་ཏཱའི་སྔགས་དོན་ནི། ཡུལ་སྟོང་པ་ཉིད་དང་ཡུལ་ཅན་བདེ་བ་ཆེན་པོའ་ིཡེ་ཤེས་གཉིས་དབྱེར་མི་ཕྱེད་པའི་བདག་ཉིད་དེ་ངའོ་ཞེས་པ་ཡིན་པས་འཆི་བ་ཆོས་སྐུའི་ལམ་འཁྱེར་སྐབས་སྔགས་དོན་ལྟར་རྒྱལ་བའི་ཐུགས་བདེ་སྟོང་གཉིས་སུ་མེད་པའི་ཡེ་ཤེས་ཆོས་ཀྱི་སྐུ་དེ་ངའོ་སྙམ་དུ་ཆོས་སྐུ་ལ་ང་རྒྱལ་འཇོག་པ་ཡིན། དེ་ཡང་རྗེས་གཞིག་གི་སྡུད་རིམ་གྱི་སྒོ་ནས་རགས་པ་ཉེར་ལྔའི་ཐིམ་རིམ་དང་རྣམ་པ་མཐུན་པར་ཐ་མལ་གྱི་སྣང་བ་བསྡུས་ཏེ་བདེན་འཛིན་གྱི་འཛིན་སྟངས་ཀྱི་ཡུལ་བཀག་པའི་མེད་དགག་སྟོངས་སངས་148འབའ་ཞིག་ངེས་ཤེས་ཀྱི་ཡུལ་དུ་བཟུང་སྟེ་སྔགས་གཉིས་བརྗོད་པའི་སྒོ་ནས་འོད་གསལ་ཆོས་སྐུ་ལ་ང་རྒྱལ་བཞག་སྟེ་ཅི་ནུས་སུ་བསྒོམ་པ་ཡིན་ནོ། །དེའི་ཚ་ང་རྒྱལ་དང་སྟོང་པ་དབྱེར་མེད་དུ་འདྲེས་ནས་ངེས་ངོར་ཀུན་རྫོབ་ཀྱི་སྣང་བ་ཐམས་ཅད་འགག་ཟིན་པས་ང་རྒྱལ་ཀུན་རྫོབ་ཀྱི་ཆ་ཡིན་ཞེས་ཁོ་བོ་མི་སྨྲའོ། །ཁྱེད་ལྟར་ན། 
ང་རྒྱལ་སྟོང་པར་སོང་ཟེར་ན།། ང་རྒྱལ་སུ་ཡིས་འཛིན་པར་བྱེད།། སྟོང་པ་ང་རྒྱལ་དུ་སོང་ན།། ཡང་ན་སྟོང་པ་མེད་པ་ཡིན།། [༥༥༧] ཡང་ན་ང་རྒྱལ་མེད་པ་ཡིན།། 

ཞེས་སོགས་བརྗོད་ལུགས་འདིས་སྟོང་པ་དེ་ལ་གཏན་ནས་མེད་པ་ཞིག་དང་ང་རྒྱལ་འཛིན་མཁན་དེ་བཞིན་ལག་གི་ས་རྣམ་པ་ཅན་སྲ་ཞིང་

མཁྲེགས་པ་ལྟ་བུ་ཞིག་དགོས་ཉམས་འདུག་ཀྱང་། ཁོ་བོ་ཅག་ཆོས་ཐམས་ཅད་མིང་ཙམ་བརྡ་ཙམ་རྟོག་པས་བཏགས་ཙམ་དུ་འཇོག་པ་མ་གཏོགས་རང་ངོས་ནས་གྲུབ་པ་རྡུལ་ཙམ་ཡང་མེད་པར་འདོད་པ་ལ་དེ་འདྲའི་གུ་དོག་པོ་བྱེད་མི་དགོས་པར་བློ་གྲོས་ནམ་མཁའ་ལྟར་ཡངས་ཤིང་རྒྱ་ཆེར་ཡོད་དོ༑ ༑ཁྱོད་ནི་ཆོས་ཀུན་བདེན་གྲུབ་དུ་ཨ་འཐས་སུ་ཞེན་པའི་དབང་གིས་མུན་ཁུང་གི་ཁྲོད་དུ་ལུས་པ་ལྟ་བུ་དེ་བྱུང་བ་ཡིན་ནོ།། 
སྟོང་པ་མེད་པར་གྱུར་ན་ནི།། སྟོང་པའི་མཉམ་གཞག་གང་དུ་བསྒོམ།། ང་རྒྱལ་མེད་པར་གྱུར་ན་ནི།། [༥༥༨] སྟོང་ལ་ང་རྒྱལ་སུ་ཡིས་འཛིན།། གཉིས་ཀ་ཡོད་པས་འདྲེས་ཟེར་ན།།149 སྒྱུ་མ་ལྟ་བུའི་དོན་ཡིན་གྱི།། 
སྟོང་པའི་མཉམ་གཞག་ག་ལ་ཡིན།། [༥༥༩] 

ཞེས་སོགས་ཁྱོད་ཀྱིས་ཁས་ལེན་འདི་དག་ནི་བོད་སྔ་རབས་པ་མང་པོས་ཡོད་མིན་མེད་མིན་གྱི་ལྟ་བ་ཁས་ལེན་པ་དེ་དག་དང་མཚུངས་པ་ཞིག་འདུག་གོ །ཇི་ལྟར་མཚུངས་སྙམ་ན། སྔ་རབས་པ་མང་པོས། ཡེ་ཤེས་སྙིང་པོ་ཀུན་ལས་བཏུས་ལས། ཡོད་མིན་མེད་མིན་གཉིས་ཀ་མིན། །གཉིས་ཀའི་བདག་ཉིད་མིན་པའང་མིན། མཐའ་བཞི་རྣམ་པར་གྲོལ་བ་ཡི། །དེ་ཉིད་དབུ་མ་པ་ཡིས་རིག །ཅེས་པ་དང་། རྩ་ཤེ་ལས་གལ་ཏེ་སྟོང་མིན་ཅུང་ཟད་ཡོད། ། 

སྟོང་པ་ཅུང་ཟད་ཡོད་པར་འགྱུར། །མི་སྟོང་ཅུང་ཟད་ཡོད་མིན་ན། །སྟོང་པ་ཡོད་པར་ག་ལ་འགྱུར། །ཞེས་སོགས་ཀྱི་ཚིག་ཟིན་ཙམ་ལ་འཁྲུལ་ནས། ཆོས་ཐམས་ཅད་ཡོད་པ་ཡང་མ་ཡིན། མེད་པ་ཡང་མ་ཡིན། ཡོད་མེད་གཉིས་ཀ་ཡང་མ་ཡིན། ཡོད་མེད་གཉིས་ཀ་མ་ཡིན་པ་ཡང་མ་ཡིན། ཞེས་པ་དང་། ཡང་ཡོད་པ་ཡང་བདེན་པར་མེད། མེད་པ་ཡང་བདེན་པར་མེད། གཉིས་ཀ་ཡང་བདེན་པར་མེད། གཉིས་ཀ་མ་ཡིན་པ་ཡང་བདེན་པར་མེད་ཅེས་ཁས་བླངས་འདུག་པ་དེ་དག་དང་ཆ་མཚུངས་པ་ཞིག་གོ །གཞུང་འདི་དག་གི་དོན་རྗེ་ཙང་ཁ་པ་ཆེན་པོའ་ིདགོངས་པ་འཁྲུལ་མེད་དེ་ཁོ་བོས་བཤད་པར་བྱ་ཡིས། ཁྱོད་རང་ཉོན་ཅིག །གོང་གིས་ཁས་ལེན་དེ་དག་ནི་དགག་བྱ་ལ་དོན་དམ་གྱི་ཁྱད་པར་མ་སྦྱར་བའི་སྐྱོན་ཡིན་པས། དེས་ན་ཡོད་མིན་ཞེས་པ་ཆོས་ཐམས་ཅད་དོན་དམ་དུ་ཡོད་པ་མ་ཡིན་ཞེས་པའི་དོན་དང་། མེད་མིན་ཞེས་པ་ཆོས་ཐམས་ཅད་གཏན་ནས་མེད་པ་མ་ཡིན་ཞེས་པ་དང་། གཉིས་ཀ་མིན་ཞེས་པ་ཆོས་ཐམས་ཅད་ཡོད་མེད་གཉིས་ཀ་མ་ཡིན་ཞེས་པ་དང་། གཉིས་ཀའི་བདག་ཉིད་མིན་པའང་མིན་ཞེས་པ་ཆོས་ཐམས་ཅད་ཡོད་མེད་གང་རུང་མ་ཡིན་པ་མ་ཡིན་ཞེས་པའི་དོན་ཡིན་ཅིང་། དེ་བཞིན་དུ་རྩ་ཤེའི་གཞུང་དེའི་དོན་ཡང་། བདེན་པས་སྟོང་པ་མིན་པའི་ཆོས་ཅུང་ཟད་ཅིག་ཡོད་ན་ཡང་། སྟོང་ཉིད་བདེན་པར་གྲུབ་པ་ཅིག་ཡོད་དགོས་རྒྱུ་ལ། སྟོང་ཉིད་བདེན་པར་གྲུབ་པ་ཅུང་ཟད་ཀྱང་ཡོད་པ་མ་ཡིན་ཏེ། བདེན་པས་མི་སྟོང་པའི་ཆོས་ཅུང་ཟད་ཀྱང་མེད་དོ། །ཞེས་པའི་དོན་ནོ། །བློ་གཟུ་བོར་ཞོག་ལ་དོན་དེ་དག་ལ་སོམས་ཤིག་དང་ཁྱོད་ཀྱི་བློ་དམར་ཀོས་གཏུམ་པ་ལྟ་བུ་དེ་ལྷོད་ཤིག་

གིས་འགྲོ་བར་ངེས་སོ།། 
སྔགས་ལ་གཏད་སོ་མེད་150པ་ནི།། དེ་བས་ཀྱང་ནི་ངོ་མཚར་ཆེ།། [༥༧༤] 

ཞེས་སྨྲ་བ་ཧམ་པ་ཆེན་པོ་ཡིན་ཏེ། སྔགས་ལ་གཏད་སོ་མེད་འདུག་ཟེར་བ་ཆོས་སྤོང་གི་ལས་ཚབས་པོ་ཆེ་གསོག་པ་ཡིན་པས་དེ་འདྲ་སུས་ཟེར་གྱིན་འདུག །མདོ་སྔགས་གཉིས་ཀའི་སྐབས་སུ་སྒོམ་བྱའི་སྟོང་ཉིད་ལ་ཁྱད་པར་གང་ཡང་མེད་པར་སྔགས་ཀྱི་སྐབས་སུ་ཡང་ཆོས་ཐམས་ཅད་རང་བཞིན་གྱིས་སྟོང་པའི་སྟོང་ཉིད་སྒོམ་བྱའི་གཙ་བོར་བྱེད་དགོས་ཀྱི། དེ་མ་བྱས་ན་ཐར་པ་དངོས་སུ་ཐོབ་བྱེད་ཀྱི་ཐབས་གཞན་མེད་དེ། བཞི་བརྒྱ་པ་ལས༑ ཞི་སྒོ་གཉིས་པ་མེད་པ་དང་། །ལྟ་བ་ངན་རྣམས་འཇིག་བྱེད་ཅིང་། ། སངས་རྒྱས་རྣམས་ཀྱི་ཡུལ་གྱུར་ལ། །བདག་མེད་ཅེས་ནི་བྱ་བར་བརྗོད། ། ཅེས་པའི་འགྲེལ་པ་ཟླ་བའི་ཞབས་ཀྱིས་མཛད་པ་ལས། དེ་ཉིད་ཀྱི་ཕྱིར་རང་བཞིན་མེད་པའི་མཚན་ཉིད་ཅན་གྱི་བདག་མེད་པ་འདི་ནི་ཞི་བའི་སྒོ་གཉིས་པ་མེད་པར་འགྱུར་ཏེ། མྱ་ངན་ལས་འདས་པའི་གྲོང་ཁྱེར་དུ་འཇུག་པར་བྱ་བ་ལ་འདི་གཅིག་པུ་ཁོ་ན་ཟླ་མེད་པའི་སྒོ་ཡིན་ནོ། །ཞེས་ཐལ་འགྱུར་བའི་གཞུང་ནས་བཤད་པའི་ཆོས་ཐམས་ཅད་རང་བཞིན་གྱིས་སྟོང་པའི་སྟོང་ཉིད་རྟོགས་པའི་ལྟ་བ་ཞི་སྒོ་གཉིས་མེད་ཀྱི་ལམ་དུ་གསུངས་པ་ཡིན་ནོ། །ཁྱེད་ལྟར་ན་གསང་སྔགས་ཀྱི་ལམ་སྒོམ་པའི་སྐབས། སྭ་བྷཱ་ཝ་དང་ཤཱུནྱ་ཏཱའི་སྔགས་དོན་བསམ་པའི་ཚ་ཆོས་སྐུ་ལ་ང་རྒྱལ་འཇོག་དགོས་པར་གསུངས་

པ་མི་འཐད་པར་འགྱུར་ཞིང་། ཡང་བསྐྱེད་རིམ་སྒོམ་པའི་སྐབས་ང་རྡོ་རྗེ་འཆང་ངོ་སྙམ་དུ་བསྒོམ་པ་ཡང་འགོག་དགོས་པར་འདུག་པས། ཁྱེད་བསྐྱེད་རིམ་བསྒོམ་པའི་ཚ་ལྷའི་ང་རྒྱལ་དང་གསལ་སྣང་དོར་ནས་ཅི་ཡང་ཡིད་ལ་མ་བྱས་པར་སྡོད་ཀྱིན་ཡོད་དམ་ག་འདྲ་བྱེད་ཀྱིན་ཡོད། ད་ང་ལ་ཉོན་ལ་གསང་སྔགས་ཀྱི་ལམ་སྒོམ་པའི་ཚ་ཆོས་སྐུ་དང་ལྷ་ལ་ང་རྒྱལ་འཇོག་མི་དགོས་མ་ཟེར་ཞིག ། གསུམ་པ་དོན་བསྡུ་བ་ལ་གཉིས། བདག་འཛིན་གྱི་འདོད་པ་བརྗོད་པ་དང་། ཤེས་རབ་ཀྱིས་དེ་ལ་ལན་འདེབས་ཚུལ་ལོ། །དང་པོ་ལ་གསུམ། མཉམ་གཞག་གི་ངོར་ང་ཡོད་ན་རྟག་མཐར་ལྷུང་ཚུལ། དེ་མེད་ན་ཆད་མཐར་ལྷུང་ཚུལ། ཐོས་པ་མེད་པའི་སྒོམ་ཆེན་གྱིས་ལྟ་བ་སྒོམ་ལུགས་ཀྱི་དཔེ་བརྗོད་པའོ།། དང་པོ་ནི། 
བདེན་འཛིན་གྱིས་ནི་ལན་སྨྲས་པ།། [༦༣༠] ཁྱོད་དང་ཚིག་ཕྲེང་མཁས་པ་འགའ།། ཐ་སྙད་ལབས་ཚ་འགྲིག་འགྲིག་འདྲ།། མཉམ་གཞག་དོན་ལ་འཇོག་ཁ་རང༌།། ཚིག་སྐྱོན་ཚུན་ཆད་སྤོང་ཁ་མོ།། [༦༣༡] མཉམ་པར་བཞག་པའི་ངོ་དེར་ནི།། ཁྱོད་དང་མཁས་པ་སྒོམ་ཆེན་འགའ།།151 ཅི་སྒོམ་འདི་སྒོམ་མེད་པ་དང༌།། 

ཅི་ཟེར་འདི་ཟེར་མེད་པ་དང༌།། [༦༣༢] གར་འགྲོ་འདིར་འགྲོའ་ི152གཏོལ་མེད་ཅིང༌།། བདེན་པར་མེད་དང་གཏན་མེད་གཉིས།། ངོ་དེར་དབྱེ་བ་འབྱེད་མི་ཐུབ།། དེ་འབྱེད་ཐུབ་པར་མ་གྱུར་ན།། [༦༣༣] ཡོད་དང་བདེན་པར་ཡོད་པ་གཉིས།། ངོ་དེར་དབྱེ་བ་མི་ཕྱེད་པས།། མཐའ་གཉིས་ལ་ནི་གནས་པ་ཡིན།། དེ་ཡང་ང་ཡི་ཤེས་འདོད་དོ།། [༦༣༤] ངོ་དེར་དབྱེ་བ་མ་ཕྱེད་ན།། ཐ་སྙད་ལ་ཕྱེ་ཕན་པ་མེད།། ངོ་དེར་དབྱེ་བ་མ་ཕྱེད་པས།། མགོ་བོ་འཁོར་ཚད་དེ་རུ་འཁོར།། [༦༣༥] ངོ་དེར་དབྱེ་བ་འབྱེད་ཟེར་ན།། འདི་དག་ལ་ནི་ལན་ཐོབ་ཅིག ། ང་ནི་བདེན་པར་མེད་པ་ལ།། མཉམ་པར་བཞག་པའི་བཞག་ངོ་དེར།། [༦༣༦] ང་ནི་བདེན་པར་མེད་ལགས་ཀྱང༌།། སྟོང་གཞི་ཆོས་ཅན་ང་དེ་ནི།། བཞག་ངོ་དེ་ན་153ཡོད་དམ་མེད།། 

ཡོད་ན་ང་ཉིད་ཡོད་པས་ན།། [༦༣༧] རྟག་པའི་མཐར་ནི་མ་ལྷུང་ངམ།། ང་མེད་བསྒོམ་པའི་དོན་ཅི་ཡོད།། མཉམ་གཞག་ངོ་ན་མེད་མོད་ཀྱང༌།། མཉམ་གཞག་དུས་སུ་ཡོད་ཟེར་ན།། [༦༣༨] ཡོད་པ་དེར་ནི་ང་ཡོད་པས།། དེ་ནི་ང་ཡི་མཉམ་གཞག་ཡིན།། ང་མེད་བསྒོམ་པར་ག་ལ་འགྱུར།། 
ཞེས་པ་སྟེ། བདེན་འཛིན་གྱིས་ནི་ལན་འདི་སྐད་ཅེས་སྨྲས་པ། ཤེས་རབ་ཁྱོད་དང་ཚིག་ཕྲེང་སྨྲ་བ་ལ་མཁས་པའི་སྐྱེ་བོ་འགའ་ཞིག་ཐ་སྙད་ལབས་ཚ་སྟེ་གཞན་དང་རྩོད་པའི་སྐབས་འདྲ་འདྲ་འགྲིག་འགྲིག་མང་པོ་བརྗོད་ཀྱང་མཉམ་གཞག་དོན་ལ་འཇོག་ཁ་རང་དུ་ཚིག་སྐྱོན་ཕྲ་མོ་ཚུན་ཆད་སྤོང་ཁ་མོ་སྟེ་སྤོང་ཁུལ་གྱིས་བདག་མེད་ལ་མཉམ་པར་བཞག་པའི་ངོ་དེར་ནི། ཤེས་རབ་ཁྱོད་དང་ཚིག་ལ་མཁས་པར་གྲགས་པའི་སྒོམ་ཆེན་འགའ་ཞིག་ཅི་ཡང་ཡིད་ལ་མི་བྱེད་པར་འཇོག་པ་ཡིན་ཞེས་པ་སོགས་ཅི་སྒོམ་འདི་སྒོམ་མེད་པ་དང་། ང་བདེན་པར་མེད་ཀྱང་བློ་ལ་སྣང་བ་ཙམ་གྱི་ང་གཅིག་ཡོད་ཟེར་བ་སོགས་ཅི་ཟེར་འདི་ཟེར་མེད་པ་དང་། གྲུབ་མཐའ་གོང་འོག་གི་སྐབས་མ་ཕྱེ་བར་གར་འགྲོ་འདི་འགྲོའ ་ིགཏོལ་མེད་ཅིང་། ང་བདེན་པར་མེད་པ་དང་ང་གཏན་མེད་གཉིས་མཉམ་གཞག་གི་ངོ་དེར་དབྱེ་བ་འབྱེད་ཐུབ་པར་མ་གྱུར་པ་ན་ང་སྤྱིར་ཡོད་པ་དང་ང་བདེན་པར་ཡོད་པ་གཉིས་ཀྱང་ངོ་དེར་དབྱེ་བ་མི་

ཕྱེད་པས་རྟག་མཐའ་དང་ཆད་མཐའ་གཉིས་ལ་གནས་པ་ཡིན་འདུག་པས་དེ་ཡང་བདེན་འཛིན་ང་ཡི་གནས་ཚུལ་དང་སྣང་ཚུལ་ཤེས་འདོད་དོ། །མཉམ་གཞག་གི་ངོ་དེར་དབྱེ་བ་མ་ཕྱེད་ན་ཐ་སྙད་ལ་དབྱེ་བ་ཇི་ཙམ་ཕྱེ་ཡང་ཕན་པ་མེད་ཅིང་མཉམ་གཞག་གི་ངོ་དེར་དབྱེ་བ་མ་ཕྱེ་བའི་དབང་གིས་སྒོམ་ཆེན་མགོ་བོ་འཁོར་ཚད་དེ་རུ་འཁོར་བ་ཡིན་ནོ། །མཉམ་གཞག་གི་ངོ་དེར་དབྱེ་བ་འབྱེད་པ་ཡིན་ཟེར་ན་ཚིག་འདི་དག་ལ་ནི་ལན་ཐོབ་ཅིག །བདེན་འཛིན་ང་ནི་བདེན་པར་མེད་པ་ལ་མཉམ་པར་བཞག་པའི་བཞག་ངོ་དེར་བདེན་འཛིན་ང་ནི་བདེན་པར་མེད་ལགས་ཀྱང་། སྟོང་གཞི་ཆོས་ཅན་གྱི་ང་དེ་ནི་མཉམ་གཞག་གི་ངོ་དེ་ན་ཡོད་དམ་མེད། ཡོད་ན་བདེན་འཛིན་ང་ཉིད་ཡོད་པ་ཡིན་པས་ན་མཉམ་གཞག་པ་དེ་རྟག་མཐར་ནི་མ་ལྷུང་ངམ་བདེན་འཛིན་པ་མེད་པར་བསྒོམ་པའི་དོན་ཅི་ཞིག་ཡོད། ཡང་མཉམ་གཞག་གི་ངོ་དེ་ན་མེད་མོད་ཀྱང་མཉམ་གཞག་གི་དུས་སུ་ཡོད་ཟེར་ན་ཡོད་པ་དེར་ནི་ང་ཡོད་པས་དེ་ནི་ང་ཡི་མཉམ་གཞག་ལས་མ་འདས་པ་ཡིན་པས་བདེན་འཛིན་ང་མེད་བསྒོམ་པར་ག་ལ་འགྱུར་ཏེ་མི་འགྱུར་རོ། །ཞེས་པའོ།། གཉིས་པ་མཉམ་གཞག་གི་ངོར་ང་མེད་ན་ཆད་མཐར་ལྷུང་ཚུལ་ནི། 
མཉམ་གཞག་དུས་དེར་མེད་ཟེར་ན།། [༦༣༩] ཆད་པའི་མཐར་ནི་མ་ལྷུང་ངམ།།154 སུ་ཞིག་བདེན་པར་མེད་པར་བསྒོམ།། སྟོང་གཞི་མེད་པའི་སྟོང་པ་དེ།། ཅི་འདྲ་བ་ཅིག་ཁྱོད་ཀྱིས་སྨྲོས།། [༦༤༠]  

ང་ནི་སྟོང་པར་དག་ཟིན་ནས།། ཡོད་ཀྱང་དབྱེ་བ་མི་ཐུབ་ན།། དབྱེ་བ་མེད་ཀྱང་ང་དེ་ནི།། ཡོད་པ་གང་འདྲར་ཡོད་ཀྱང་ནི།། [༦༤༡] དེ་ཡོད་ས་རུ་ང་ཡོད་པས།། ང་མེད་བསྒོམ་པར་ག་ལ་འགྱུར།། དེ་ག་ང་ཡི་མཉམ་གཞག་ནི།། ཡིན་པ་ཁྱོད་ཀྱིས་མ་ཤེས་པར།། [༦༤༢] བསྒོམས་པས་155ཆོས་སྐུ་ཐོབ་ལ་རེ།། དེ་འདྲའི་རྒྱུ་འབྲས་ཡ་མཚན་ཅན།། ཁྱོད་ཀྱིས་ཤེས་ན་ང་ལས་ནི།། ཁྱོད་རང་རང་མ་རིག་ཏུ་འདུག ། [༦༤༣] དེ་ལྟ་ཡིན་ན་རྣམ་རྟོག་ནི།། ཆོས་སྐུ་ཡིན་པ་ཅིས་མི་འཐད།། སེམས་ཅན་ཐམས་ཅད་ཐོག་མེད་ནས།། འབད་མེད་ཅི་ཕྱིར་གྲོལ་མི་འགྱུར།། [༦༤༤] དེ་འདྲ་དེ་ཡང་ང་ཡི་གྲོགས།། 
ཞེས་པ་སྟེ། མཉམ་གཞག་གི་དུས་དེར་སྟོང་གཞི་ཆོས་ཅན་གྱི་ང་མེད་ཟེར་ན་མཉམ་གཞག་པ་དེ་ཆད་པ་མཐར་ནི་མ་ལྷུང་ངམ། ང་མེད་ན་སུ་ཞིག་བདེན་པར་མེད་པར་བསྒོམ། སྟོང་གཞི་མེད་པའི་སྟོང་པ་དེ་ཅི་འདྲ་བ་སྟེ་ག་

འདྲ་ཅིག་ཡོད་ཁྱོད་ཀྱིས་སྨྲོས་ཤིག །ང་ནི་དོན་དམ་པར་སྟོང་པར་དག་ཟིན་ནས་ཐ་སྙད་ཙམ་དུ་ཡོད་ཀྱང་མཉམ་གཞག་གི་དུས་སུ་ཡོད་མེད་ཀྱི་དབྱེ་བ་འབྱེད་མི་ཐུབ་ན་དེར་དབྱེ་བ་མེད་ཀྱང་ང་དེ་ནི་མཉམ་གཞག་གི་ངོ་དང་དུས་སུ་ཡོད་པ་ག་འདྲར་ཡོད་ཀྱང་ནི། དེ་ཡོད་ས་རུ་ང་ཡོད་པ་ཡིན་པས་ང་མེད་བསྒོམ་པར་ག་ལ་འགྱུར་ཏེ་མི་འགྱུར་བ་དེ་ག་བདེན་འཛིན་ང་ཡི་མཉམ་གཞག་ཡིན་པ་ཤེས་རབ་ཁྱོད་ཀྱིས་མ་ཤེས་པར་བདེན་འཛིན་བསྒོམས་པས་ཆོས་སྐུ་ཐོབ་ལ་ཏེ་ཐོབ་ཏུ་རེ་བ་དེ་འདྲའི་རྒྱུ་འབྲས་ཡ་མཚན་ཅན་ནོ། །ང་ལ་ཁྱོད་ཀྱིས་མ་རིག་པ་ཟེར་བ་མ་གཏོགས་ཤེས་ན་ང་ལས་ནི་ཤེས་རབ་ཁྱོད་རང་མ་རིག་པ་རང་དུ་འདུག་གོ །བདེན་འཛིན་བསྒོམས་པས་ཆོས་སྐུ་ཐོབ་པར་འགྱུར་བ་དེ་ལྟ་ཡིན་ན་རྣམ་རྟོག་ཆོས་སྐུ་ཡིན་པ་ཅིས་མི་འཐད་དེ། རྣམ་རྟོག་ཇི་ཙམ་མང་བ་ཙམ་གྱིས་ཆོས་སྐུ་མང་བར་འགྱུར་རོ་ཞེས་སྨྲ་བ་ཡང་དོན་ལ་གནས་ཤིང་འཁོར་བའི་སེམས་ཅན་ཐམས་ཅད་ཐོག་མེད་ནས་འབད་མེད་དུ་ཅིའི་ཕྱིར་གྲོལ་བར་མི་འགྱུར། དེ་འདྲ་བའི་མཉམ་གཞག་དེ་ཡང་བདེན་འཛིན་ང་ཡི་གྲོགས་སོ་ཞེས་པའོ།། གསུམ་པ་ཐོས་པ་མེད་པའི་སྒོམ་ཆེན་གྱིས་ལྟ་བ་སྒོམ་ལུགས་ཀྱི་དཔེ་བརྗོད་པ་ནི། 
ད་ལྟའི་བསྒོམ་པ་ཕལ་མོ་ཆེ།། སྒོམ་ལུགས་དེ་ལྟར་བྱེད་པ་ནི།། ཤིང་གི་དཀྱིལ་གྱི་སྲིན་བུ་ཡིས།། [༦༤༥] དཀྱིལ་དུ་ཞུགས་ནས་ཤིང་ཟ་ལྟར།། 

ཁ་ལ་ང་མེད་བསྒོམ་མོ་ཟེར།། བསྒོམ་བྱའི་དཀྱིལ་དུ་ང་བཅུག་ནས།། བསྒོམས་པས་156ང་ཉིད་འཕེལ་བ་ཡིན།། [༦༤༦] འདི་ཚུལ་157མ་ཐིངས་བསྒོམ་པ་ངལ།། 
ཞེས་པ་སྟེ། གཞུང་ལུགས་ལ་མ་སྦྱངས་ཤིང་བླ་མའི་མན་ངག་དང་མི་ལྡན་པའི་ད་ལྟའི་སྒོམ་ཆེན་ཕལ་ཆེར་གྱིས་སྔར་གྱི་སྒོམ་ལུགས་དེ་ལྟར་བྱེད་པ་ནི། དཔེར་ན་ཤིང་གི་དཀྱིལ་གྱི་སྲིན་བུས་ཤིང་གི་དཀྱིལ་དུ་ཞུགས་ནས་ཤིང་དེ་ཟ་བ་ལྟར་ཁ་ལ་ང་མེད་པར་བསྒོམ་མོ་ཟེར་ཀྱང་བསྒོམ་བྱའི་དཀྱིལ་ཏེ་དམིགས་ཡུལ་དུ་ང་བཅུག་ནས་བསྒོམས་པས་བདེན་འཛིན་ང་ཉིད་གོང་དུ་འཕེལ་བ་ཡིན་ཅིང་། འདི་ཚུལ་མ་ཐིངས་པར་ཇི་ཙམ་བསྒོམ་པ་ལ་འབད་ཀྱང་ངལ་བ་འབྲས་བུ་མེད་པར་འགྱུར་རོ། །ཞེས་པའོ།། གཉིས་པ་ཤེས་རབ་ཀྱིས་དེ་ལ་ལན་འདེབས་ཚུལ་ལ་ལྔ། མཉམ་གཞག་གི་ངོ་ན་ང་མེད་ཀྱང་ཆད་མཐར་མི་ལྷུང་བ་དཔེ་དང་བཅས་ཏེ་བཤད་པ༑ མཉམ་གཞག་གི་དུས་སུ་ང་ཡོད་པ་ལ་བརྟེན་ནས་བདེན་འཛིན་འཇོམས་ཚུལ༑ དེ་གཉིས་ཀྱི་སྐབས་ང་ཡོད་མེད་ཀྱི་ཁྱད་པར་གྱིས་མེད་མཐའ་དང་ཡོད་མཐའ་སེལ་ཚུལ། བདེན་འཛིན་ལ་མ་རིག་པའི་སྒྲ་བཤད་ཚང་ཚུལ། རྫུན་གྱིས་རང་གཞན་བསླུ་བས་རྟག་ཏུ་བདེན་ཚིག་སྨྲོས་དགོས་པའི་རྒྱུ་མཚན་བཤད་པའོ།། དང་པོ་ནི། 

ཤེས་རབ་ཀྱིས་ནི་ལན་སྨྲས་པ།། བུད་མེད་ཁྲམ་མོའ་ིཁ་ཐག་བཞིན།། ཅལ་ཅོལ་མང་ཡང་དོན་གོ་ཆུང༌།། [༦༤༧] རྨོངས་ཆེན་ཁྱོད་ནི་ང་རྒྱལ་གྱི།། རྩོམ་མིའི་བཟོ་ཏ་བལྟ་བལྟ་དང༌།། ཚིག་སྐྱོན་ཅི་འདུག་བལྟ་བ་དང༌།། སྡེབ་སྦྱོར་ལེགས་ཉེས་བལྟ་བལྟ་བས།། [༦༤༨] ཟབ་དོན་ལེགས་པར་སྨྲས་ལགས་ཀྱང༌།། ཁྱོད་ལ་དོན་དུ་འགྱུར་བ་དཀའ།། ཁྱོད་ལ་དཀའ་ཡང་རང་ཉིད་ནི།། དོགས་པ་གཅོད་པའི་གཞི་ཙམ་ཡིན།། [༦༤༩] གཞན་དུའང་མངོན་ཐོགས་ཡོད་བསམ་མེད།། ཁྱོད་རང་ལན་ཅིག་འདེབས་སྙམ་ན།། གཞན་སྐྱོན་རྟོག་པའི་བློ་སྤངས་ནས།། ལེགས་པར་ཉོན་ལ་བསམ་བློ་ཐོང༌།། [༦༥༠] བུད་ཤིང་ལ་ནི་མེ་འབར་ཚ།། འབར་གྱིན་རང་གིས་མཉམ་གཞག་ངོར།། ཤིང་དེ་སྣང་བར་མ་གྱུར་མོད།། འབར་བའི་མཉམ་གཞག་རང་དུས་སུ།། [༦༥༡] ཤིང་དེ་ཡོད་པས་མེ་འབར་མོད།། 

མེད་ན་མེ་ནི་གང་ལ་འབར།། འབར་ཞིང་ཆེས་ཆེར་འབར་བ་དེ།། གོམས་ཤིང་བརྟན་པར་གྱུར་པའི་མཐར།། [༦༥༢] ཤིང་དེ་ཚིག་ནས་བརླག་པ་ལྟར།། དེ་བཞིན་བདེན་འཛིན་བུད་ཤིང་ལ།། ཤེས་རབ་འོད་ཀྱི་མེ་འབར་བའི།། འབར་ཞིང་རང་གི་མཉམ་གཞག་ངོར།། [༦༥༣] བདེན་འཛིན་བུད་ཤིང་མི་སྣང་བ།། མེད་པར་སྣང་བ་ག་ལ་ཡིན།། མཉམ་གཞག་ངོ་ན་མེད་པ་དེ།། བདེན་པར་མེད་པའི་དོན་ཡིན་གྱི།། [༦༥༤] ཆད་མཐར་ལྷུང་བ་ག་ལ་ཟེར།། ཐ་སྙད་དུ་ཡང་མེད་པ་ནི།། ཆད་པའི་མཐར་ལྷུང་ཞེས་བྱའོ།། 
ཞེས་པ་སྟེ། ཤེས་རབ་ཀྱིས་ནི་ལན་སྨྲས་པ། བདེན་འཛིན་ཁྱོད་ཀྱིས་གང་སྨྲས་པ་དེ་དག་བུད་མེད་ཁྲམ་མོའ་ིཁ་ཐག་བཞིན་དུ་ཅལ་ཅོལ་མང་ཡང་སྙིང་པོ་ཡོད་པའི་གཏམ་གཅིག་ཀྱང་མེད་པས་དོན་གོ་ཆུང་ཞིང་། དེ་ཡང་འདི་ལྟར་རྨོངས་ཆེན་ཁྱོད་ནི་རང་མཁས་པར་རློམ་པའི་ང་རྒྱལ་གྱི་རྩོམ་མི་བཟོ་ཏ་བལྟ་བལྟ་དང་ཚིག་སྐྱོན་ཅི་འདུག་བལྟ་བ་དང་སྡེབ་སྦྱོར་ལེགས་ཉེས་ཇི་འདྲ་འདུག་བལྟ་བལྟ་བ་ལས། བརྩམས་པའི་གཞུང་གི་བརྗོད་བྱ་ཟབ་དོན་

ལེགས་པར་སྨྲས་ནས་ཕུན་སུམ་ཚགས་པ་ཡོད་ལགས་ཀྱང་རྨོངས་པ་ཁྱོད་ལ་དོན་དུ་འགྱུར་བ་དཀའ་ཞིང་། ཁྱོད་ལ་དོན་དུ་འགྱུར་བ་དཀའ་ན་ཡང་རང་ཉིད་ཀྱིས་ནི་དོགས་པ་གཅོད་པའི་གཞི་ཙམ་ཡིན་ནོ། །སྐབས་གཞན་དུའང་མངོན་ཐོགས་པ་ཡོད་བསམ་པ་མེད་རུང་ཁྱོད་རང་ལན་ཅིག་འདེབས་སྙམ་ན༑ གང་ཟག་གཞན་གྱི་སྐྱོན་རྟོག་པའི་བློ་ངན་སྤངས་ནས་བཤད་པ་འདི་དག་ལེགས་པར་ཉོན་ལ་བསམ་བློ་སྙིང་ནས་ཐོང་ལ་ལན་ཐོབ་ཅིག །བུད་ཤིང་ལ་ནི་མེ་འབར་བའི་ཚ་འབར་གྱིན་རང་གི་མཉམ་གཞག་དེའི་ངོར་བུད་ ཤིང་དེ་ནི་སྣང་བར་མ་གྱུར་པ་སྟེ་མི་སྣང་བ་ཡིན་མོད། མེ་དེ་འབར་བའི་མཉམ་གཞག་རང་དུས་སུ་ནི་བུད་ཤིང་དེ་ཡོད་པས་མེ་འབར་བ་ཡིན་མོད་བུད་ཤིང་དེ་མེད་ན་མེ་ནི་གང་ལ་འབར་ཞིང་ཆེས་ཆེར་འབར་བ་དེ་གོམས་ཤིང་བརྟན་པའི་མཐར་བུད་ཤིང་དེ་ཚིག་ནས་བརླག་པའམ་ཐལ་བར་འགྱུར་བ་ལྟར། དཔེ་དེ་བཞིན་དུ་བདེན་པར་འཛིན་པའི་བུད་ཤིང་ལ་བདེན་མེད་རྟོགས་པའི་ཤེས་རབ་འོད་ཀྱི་མེ་འབར་བའི་འབར་ཞིང་རང་གིས་མཉམ་གཞག་གི་ངོར་བདེན་འཛིན་གྱི་བུད་ཤིང་མི་སྣང་བ་ཡིན་ཅིང་སྤྱིར་བདེན་འཛིན་མེད་པར་སྣང་བ་ག་ལ་ཡིན། བདེན་མེད་ལ་མཉམ་པར་བཞག་པའི་མཉམ་གཞག་གི་དོན་བདེན་འཛིན་མེད་པ་དེ་བདེན་འཛིན་བདེན་པར་མེད་པའི་དོན་ཡིན་གྱི་སྤྱིར་བདེན་འཛིན་མེད་པའི་དོན་མ་ཡིན་པས་དེ་ལ་ཆད་མཐར་ལྷུང་བ་ག་ལ་ཟེར་ཏེ་མི་ཟེར་རོ། །བདེན་འཛིན་ཐ་སྙད་དུ་ཡང་མེད་པར་འདོད་པ་དེ་ལ་ཆད་པའི་མཐར་ལྷུང་བ་ཞེས་བྱའོ།། གཉིས་པ་མཉམ་གཞག་གི་དུས་སུ་ང་ཡོད་པ་ལ་བརྟེན་ནས་བདེན་

འཛིན་འཇོམས་ཚུལ་ནི། 
མཉམ་གཞག་ངོ་ན་མི་སྣང་ཡང༌།། [༦༥༥] མཉམ་གཞག་དུས་སུ་ཡོད་པ་ལ།། ཤེས་རབ་འོད་ཀྱི་མེ་དེ་ནི།། འབར་གྱི་དེ་ལས་གཞན་དུ་ན།། ཇི་ཙམ་འབར་ཡང་འདི་དུས་ཀྱི།། [༦༥༦] བདེན་འཛིན་བུད་ཤིང་ག་ལ་ཚིག ། ཁོ་རང་158ཚིག་སར་ཁོ་རང་ལས།། འབར་གྱི་གཞན་དུ་མ་ཡིན་ནོ།། གལ་ཏེ་ཚིག་གོ་ཞེ་ན་ནི།། [༦༥༧] འདྲེ་ནི་ཤར་དང་ཡ་སྟགས་ནུབ།། རྐུན་མ་སྤང་ལ་རྗེས་གཅོད་ནགས།། དེ་འདྲའི་རྒྱུ་འབྲས་ཡ་མཚན་ཅན།། 

ཞེས་པ་སྟེ། བདེན་མེད་ལ་མཉམ་པར་བཞག་པའི་མཉམ་གཞག་གི་ངོ་ན་བདེན་འཛིན་མི་སྣང་ཡང་མཉམ་གཞག་གི་དུས་སུ་ཡོད་པ་ལ་བརྟེན་ནས་བདེན་མེད་རྟོགས་པའི་ཤེས་རབ་འོད་ཀྱི་མེ་དེ་འབར་གྱི་མཉམ་གཞག་གི་དུས་དེ་ལས་གཞན་དུ་ན་ཇི་ཙམ་འབར་ཡང་མཉམ་གཞག་འདི་དུས་ཀྱི་བདེན་འཛིན་བུད་ཤིང་ག་ལ་ཚིག་སྟེ་མི་ཚིག་ཅིང་། བུད་ཤིང་ཁོ་རང་ཚིག་སར་བུད་ཤིང་ཁོ་རང་ལས་མེ་འབར་གྱི་གཞན་དུ་མ་ཡིན་ནོ། །གལ་ཏེ་

མཉམ་གཞག་གི་དུས་དེ་ལས་གཞན་དུ་མེ་འབར་བས་མཉམ་གཞག་འདི་དུས་ཀྱི་བུད་ཤིང་ཚིག་གོ་ཞེ་ན་ནི། འོ་ན་གནོད་པའི་འདྲེ་ཤར་དུ་གནས་པ་ལ་ཡ་སྟགས་ཏེ་གླུད་ནུབ་ཏུ་བསྐྱེལ་བ་དང་རྐུན་མ་སྤང་ལ་སོང་བའི་རྗེས་གཅོད་ནགས་ལ་བྱེད་པ་དང་འདྲ་བའི་དེ་འདྲའི་རྒྱུ་འབྲས་ཤིན་ཏུ་ཡ་མཚན་ཅན་ཞིག་བྱུང་ཞེས་པའོ།། གསུམ་པ་དེ་གཉིས་ཀྱི་སྐབས་ང་ཡོད་མེད་ཀྱི་ཁྱད་པར་གྱིས་མེད་མཐའ་དང་ཡོད་མཐའ་སེལ་ཚུལ་ནི། 
དཔེ་དོན་གཉིས་ཀྱིས་གོ་ནུས་ཀྱང༌།། [༦༥༨] གལ་པོ་ཆེ་ལ་159ཡང་སྐྱོར་ན།། ང་ནི་བདེན་པར་མེད་པ་ལ།། མཉམ་པར་བཞག་པའི་བཞག་ངོ་དེར།། ང་ནི་མི་སྣང་བ་ཡིན་ཀྱང༌།། [༦༥༩] རྟག་མཐར་ལྷུང་བར་མི་འགྱུར་ཞིང༌།། འདི་ཡིས་མེད་མཐའ་སེལ་བ་ཡིན།། ཅི་ཕྱིར་སྟོང་གཞི་ཆོས་ཅན་གྱི།། ང་ནི་ཡོད་པས་ང་མེད་ཀྱི།། [༦༦༠] མཐའ་ནི་ཨེ་སེལ་ཁྱོད་རང་ལྟོས།། གཞག་དུས་ང་ནི་ཡོད་པས་ན།།160 ཡོད་བཞིན་དེ་ག་བདེན་མེད་དུ།། བསྒོམ་གྱི་གཞན་དུ་མ་ཡིན་ནོ།། [༦༦༡] 

དེ་ཡིས་རྟག་མཐར་ལྷུང་བ་སེལ།། 
ཞེས་པ་སྟེ། གོང་དུ་བཤད་པའི་དཔེ་དོན་གཉིས་ཀྱིས་གོ་ནུས་ཀྱང་ད་དུང་གལ་པོ་ཆེ་ལ་ཡང་སྐྱོར་ན། བདེན་འཛིན་གྱི་དམིགས་ཡུལ་ང་ནི་བདེན་པར་མེད་པ་མཉམ་པར་བཞག་པའི་བཞག་ངོ་དེར་བདེན་འཛིན་གྱི་དམིགས་ཡུལ་ང་ནི་མི་སྣང་བ་ཡིན་ཀྱང་རྟག་མཐར་ལྷུང་བར་མི་འགྱུར་ཞིང་། བདེན་མེད་ལ་མཉམ་པར་བཞག་པའི་མཉམ་གཞག་གི་ངོར་བདེན་འཛིན་མི་སྣང་བ་བདེན་འཛིན་བདེན་པར་མེད་པའི་དོན་ཡིན་པས་འདིས་བདེན་འཛིན་སྤྱིར་མེད་པའི་མེད་མཐའ་སེལ་བ་ཡིན་ཅིང་ཅི་ཕྱིར་སྟོང་གཞི་ཆོས་ཅན་གྱི་ང་ནི་ཡོད་པས་ང་གཏན་མེད་ཀྱི་མེད་མཐའ་ནི་ཨེ་སེལ་ཁྱོད་རང་ལྟོས་ཤིག ། མཉམ་པར་བཞག་དུས་ང་ནི་ཡོད་པས་ན་ཡོད་བཞིན་པ་དེ་ག་བདེན་མེད་དུ་བསྒོམ་པ་ཡིན་གྱི་གཞན་དུ་མ་ཡིན་ནོ། །མཉམ་གཞག་གི་དུས་སུ་བདེན་འཛིན་ཡོད་ཚུལ་ཡང་མིང་ཙམ་དང་བརྡ་ཙམ་དང་རྟོག་པས་ཕར་བཏགས་པ་ཙམ་དུ་ཡོད་པའི་དོན་ཡིན་གྱི་དོན་དེས་བདེན་འཛིན་བདེན་གྲུབ་ཏུ་འཛིན་པའི་རྟག་མཐར་ལྷུང་བའམ་བདེན་པར་ཡོད་པའི་ཡོད་མཐའ་སེལ་བ་ཡིན། ཞེས་པའོ།། བཞི་པ་བདེན་འཛིན་ལ་མ་རིག་པའི་སྒྲ་བཤད་ཚང་ཚུལ་ནི། 

དེ་ག་བདེན་མེད་བསྒོམ་པ་ལ།། ཤིང་སྲིན་དཔེ་ཡི་མཚུངས་པ་འཁྲུལ།། དེ་ག་བདེན་མེད་མི་བསྒོམ་པར།། [༦༦༢] 

འཇོག་ན་ཤིང་སྲིན་མཚུངས་པ་ཡིན།། མཉམ་གཞག་དུས་སུ་ང་མེད་ན།། སུ་ཞིག་བདེན་པར་མེད་པར་བསྒོམ།། སྟོང་གཞི་མེད་པའི་སྟོང་པ་དེ།། [༦༦༣] ཅི་འདྲ་བ་ཅིག་ཁྱོད་ཀྱིས་སྨྲོས།། འཁོར་གསུམ་བྱུང་ལ་ངོ་ཚ་མེད།། གོང་འོག་འགལ་ལ་ཁྲེལ་གཞུང་མེད།། གཏི་མུག་རང་མ་རིག་གི་ནི།། [༦༦༤] སྒྲ་བཤད་དོན་དུ་ཚང་ངོ་ཨང༌།། 
ཞེས་པ་སྟེ། དམིགས་ཡུལ་གྱི་ང་དེ་ག་བདེན་པར་མེད་པར་བསྒོམ་པ་ལ་ཤིང་སྲིན་གྱིས་ཤིང་ཟ་བའི་དཔེ་དེ་མཚུངས་པ་འཁྲུལ་བ་སྟེ་དཔེ་དོན་མི་མཚུངས་ཤིང་། ང་དེ་ག་བདེན་མེད་དུ་མི་བསྒོམ་པར་བདེན་གྲུབ་ཏུ་འཇོག་ན་ཤིང་གི་སྲིན་བུས་ཤིང་ཟ་བའི་དཔེ་དེ་མཚུངས་པ་ཡིན་ལ། ང་བདེན་མེད་ལ་མཉམ་པར་བཞག་པའི་དུས་སུ་ང་དེ་མེད་ན་སུ་ཞིག་བདེན་པར་མེད་པར་བསྒོམ་སྟོང་གཞི་ཆོས་ཅན་མེད་པའི་སྟོང་པ་དེ་ཅི་འདྲ་བ་ཞིག་ཡོད་ཁྱོད་ཀྱིས་སྨྲོས་ཤིག །འཁོར་གསུམ་བྱུང་བ་དང་གོང་འོག་སྟེ་ཁས་བླངས་སྔ་ཕྱི་འགལ་བ་ལ་ངོས་ལེན་གཏན་ནས་མི་བྱེད་པ་འདི་ནི་ངོ་ཚ་དང་ཁྲེལ་གཞུང་གང་ཡང་མེད་པ་ཡིན་འདུག་པས་དོན་དུ་གཏི་མུག་རང་དང་མ་རིག་པ་ཞེས་པའི་སྒྲ་བཤད་ཐམས་ཅད་ལྷག་ཆད་མེད་པར་བདེན་འཛིན་ཁྱོད་ལ་ཚང་ངོ་ཨང་ཞེས་པའོ།། 



168                             རྣམ་བཤད་བདག་འཛིན་མཐར་སྐྲོད།                     168                       

 

ལྔ་པ་རྫུན་གྱིས་རང་གཞན་བསླུ་བས་རྟག་ཏུ་བདེན་ཚིག་སྨྲོས་དགོས་པའི་རྒྱུ་མཚན་བཤད་པ་ནི། 
ཁོ་བོ་བདེན་པའི་ཚིག་སྨྲ་ཡི།། ཁྱོད་ཀྱི་རྫུན་ཚིག་སླུ་ཆོས་འདི།། རང་གཞན་མགོ་བོ་འཁོར་བའི་རྒྱུ།། [༦༦༥] རྫུན་པ་སྤོངས་ལ་བདེན་པ་སྨྲོས།། ཡངས་པའི་རྒྱལ་ཁམས་ཉི་ཤར་འདྲ།། 

ཞེས་པ་སྟེ། ཤེས་རབ་ཁོ་བོ་ནི་རྒྱལ་བ་སྲས་དང་བཅས་པའི་རྗེས་སུ་ཞུགས་ནས་ཆོས་དང་མཐུན་པའི་བདེན་པའི་ཚིག་ཤ་སྟག་སྨྲས་ནས་མཁའ་མཉམ་སེམས་ཅན་གྱི་དོན་བསྒྲུབ་པར་བྱ་ཡི། བདེན་འཛིན་ཁྱོད་ཀྱིས་རྫུན་ཚིག་ཁས་བླངས་སྔ་ཕྱི་འགལ་བ་དང་རང་ཚིག་དངོས་ཤུགས་འགལ་བ་ལ་སོགས་པའི་སླུ་ཆོས་འདི་དག་གིས་མཁས་པ་རིག་གནས་དུ་མ་ལ་སྦྱངས་ཤིང་ཤིང་རྟ་ཆེན་པོ་ཀླུ་སྒྲུབ་ཡབ་སྲས་དང་རྗེ་ཙང་ཁ་པ་ཆེན་པོས་བཀྲལ་བའི་ལམ་སྲོལ་འདིར་བཞུགས་པ་རྣམས་ལ་ཅི་བྱར་ཡོད་ཀྱང་། བླུན་པོ་རིག་པ་མི་ཤེས་པ་མང་པོ་མགོ་བོ་འཁོར་ནས་རང་གཞན་འཕུང་ལ་སྦྱོར་རྒྱུ་ལས་མ་འདས་པར་མ་ཟད་ཁྱོད་རང་ཡང་རྫུན་ཚིག་སྨྲས་པའི་ཉེས་པས་ངེས་པར་ངན་འགྲོར་འགྲོ་བས་ད་ནས་བཟུང་སྟེ་རྫུན་པ་སྤོངས་ལ་བདེན་པ་ཁོ་ནའི་ཚིག་སྨྲོས་ཤིག །དེ་ལྟར་སྨྲས་ན་ཡངས་པའི་རྒྱལ་ཁམས་སུ་ཉི་མ་ཤར་ནས་རྩི་ཤིང་ནགས་ཚལ་དང་ལོ་ཏོག་ལ་སོགས་པ་རྒྱས་ཏེ་སྐྱེ་དགུའི་དོན་འགྲུབ་

པ་དང་འདྲ་བར་རང་གཞན་ཐམས་ཅད་ཀྱི་དོན་འགྲུབ་པར་འགྱུར་རོ་ཞེས་པའོ༑༑ གསུམ་པ་བཤད་པ་མཐར་ཕྱིན་པའི་བྱ་བ་ལ་གཉིས། ཁེངས་སྐྱུང་ཞིང་སྤྲོ་བ་བསྐྱེད་ཕྱིར་གཞུང་བརྩམས་པ་ལ་ནོངས་པ་བཟོད་གསོལ་དང་། བརྩམས་པ་མཐར་ཕྱིན་པའི་ཚུལ་དངོས་སོ།། དང་པོ་ནི། 
སྦལ་ཆུང་ལྷ་རྡོར་ཇི་བཞིན་དུ།། ཀུན་དགའ་བློ་གྲོས་འཕེལ་ཕྱིར་ཡིན།། [༦༦༦] མཁས་པས་ཁྲེལ་བར་དགོངས་ན་ཡང༌།། བཟོད་པ་གནས་ལུགས་ངང་161དུ་བཞེས།། བདག་ལ་སྡིག་མེད་མཛད་དུ་གསོལ། [༦༦༧] 

ཞེས་པ་སྟེ། རྩོམ་པ་པོ་རང་གི་བློ་གྲོས་ཁྲོན་པའི་སྦལ་ཆུང་ལྟ་བུ་གསུང་རབ་རྒྱ་ཆེན་མ་མཐོང་བ་དེས་བརྩམས་པའི་གཞུང་འདི་ཉིད་ལྷ་རྡོར་ཏེ་ལྷ་རྡོ་ལྷར་མངོན་པའམ་ཐོ་བོ་མ་རི་མངོན་པ་ཇི་བཞིན་དུ་དཔྱོད་ལྡན་ཀུན་གྱིས་དགོངས་ནས་ཐུགས་ལ་དགའ་བ་བསྐྱེད་པའི་ཕྱིར་དང་། རང་གི་བློ་གྲོས་ཀྱང་གོང་དུ་འཕེལ་བའི་ཕྱིར་དུ་བརྩམས་པ་འདི་ལ་ཤེས་བྱ་རིག་པའི་གནས་མཐའ་དག་ལ་མཁས་པའི་ཕ་རོལ་ཏུ་སོན་པས་ཐུགས་ཁྲེལ་བར་དགོངས་ནའང་བཟོད་པ་གནས་ལུགས་སྟོང་པའི་ངང་དུ་བཞེས་ནས་བདག་ལ་ཉེས་པར་བཤད་པའི་སྡིག་པ་མེད་པ་སྟེ་སྡིག་པ་མི་འབྱུང་བར་མཛད་དུ་

གསོལ་ཞེས་པའོ།། གཉིས་པ་བརྩམས་པ་མཐར་ཕྱིན་པའི་ཚུལ་དངོས་ནི། 
ཅེས་པ་འདི་ཡང་བཙུན་པ་བློ་བཟང་ཆོས་ཀྱི་རྒྱལ་མཚན་གྱིས་སྨྲས་པ་དགེ་ལེགས་སུ་གྱུར་ཅིག །  

ཅེས་པ་སྟེ། དེ་ཡང་སྒོ་གསུམ་ཉེས་སྤྱོད་མཐའ་དག་ལ་སྡོམ་པས་ན་བཙུན་པ། རྗེ་རྒྱལ་བ་གཉིས་པ་བློ་བཟང་གྲགས་པའི་བསྟན་པའི་མཛས་རྒྱན་དུ་གྱུར་ཅིང་གླང་མིག་པ་ཆོས་ཀྱི་རྒྱལ་མཚན་གྱིས་མཚན་དང་མཐུན་པས་ན་བློ་བཟང་ཆོས་ཀྱི་རྒྱལ་མཚན་ཞེས་གྲགས་པ་དེས་སྨྲས་པའི་བསྟན་བཅོས་འདི་འགྲོ་བ་ལྷ་དང་བཅས་པ་ཐམས་ཅད་ལ་གནས་སྐབས་མངོན་མཐོའ་ིརྒྱུ་དགེ་བ་བཅུ་དང་། མཐར་ཐུག་ངེས་ལེགས་ཐར་པ་དང་ཐམས་ཅད་མཁྱེན་པ་འབྱུང་གནས་སུ་གྱུར་ཅིག་ཅེས་ཤིས་པ་བརྗོད་པའོ། །དེ་ལྟར་ཤེས་རབ་ཁོ་བོས་གསུང་རབ་དགོངས་འགྲེལ་དང་བཅས་པ་སྤྱི་དང་། ཁྱད་པར་དུ་མགོན་པོ་ཀླུ་སྒྲུབ་ཡབ་སྲས་དང་ཆོས་ཀྱི་རྒྱལ་པོ་ཙང་ཁ་པ་ཆེན་པོ་ཡབ་སྲས་ཀྱི་དགོངས་བཞེད་ཇི་ལྟ་བ་བཞིན་གྱི་གཞི་ལམ་འབྲས་བུའི་ཕྱག་ཆེན་གྱི་སྒྲ་དབྱངས་འཇིག་རྟེན་དུ་བསྒྲགས་པ་ན། མགྲིན་བཟང་གི་རྣ་ཁུང་དུ་གསེར་ཕྱེ་བླུག་པ་བཞིན་དུ་ཅུང་ཟད་ཀྱང་དང་དུ་མི་ལེན་པར་མ་ཟད། ཁོ་རང་དང་མཐུན་པའི་སེམས་ཅན་མང་པོའ་ིརྒྱུད་ལ་ཞུགས་ནས་ལས་ངན་པ་སྣ་ཚགས་ལ་སྦྱོར་ཞིང་། གསུང་རབ་ཀྱི་དོན་དང་རང་མི་མཐུན་པ་རྒྱུ་མཚན་དུ་བྱས་ཏེ། དོན་ཕྱོགས་ཙམ་ཡང་མ་གོ་བཞིན་དུ་མཁས་པ་རྣམས་དང་དེ་དག་གི་ལེགས་བཤད་ལ་སྐུར་བ་སྣ་ཚགས་བཏབ་ཅིང་། ཁྱད་པར་དུ་

སངས་རྒྱས་ཀྱི་ས་ན་མཉམ་རྗེས་དང་ཐལ་འགྱུར་བའི་ལྟ་བ་མེད་ཟེར་བ་དང་། མཁས་བཙུན་བཟང་གསུམ་འཛམ་པའི་དགེ་བའི་བཤེས་གཉེན་རྣམས་ཀྱིས་ལྟོ་ཕྱིར་ཆོས་ཚང་ཞིང་། ཆོས་ར་བོར་ནས་གྲོང་ཡུལ་འགྲིམ་པ་དང་། སྡོམ་པ་བོར་ནས་བག་མ་ལེན་གྱིན་འདུག་ཟེར་བ་སོགས་ཁྱེད་ཤེས་རྒྱ་དང་མཐོང་རྒྱ་ཆེ་ན་ཡང་། དེ་འདྲའི་སྐུར་ཞུས་རྣམ་པར་མི་འཚམ་པ་ཧ་ཅང་རང་དྲགས་པའི་རྐྱེན་གྱིས་ཚིག་ངན་སྣ་ཚགས་སྨྲས་པ་དེ་དག་ལ་གསུང་རབ་དང་མཐུན་པའི་ལན་རྣམ་པར་དག་པ་རེ་འདེབས་པ་དང་མཉམ་དུ༑ རྐྱེན་དང་མཚམས་པར་ཚར་མི་གཅོད། ཅེས་གསུངས་པ་ལྟར། སྐབས་ལ་ལར་ཚིག་རྩུབ་ཕྲན་བུ་རེ་ཁ་ནས་ཐོན་སོང་ཡང་ཡིན་པ་ལ་ཡིན་ཚུལ་དང་མིན་པ་ལ་མིན་ཚུལ་གྱི་དྲང་གཏམ་འབའ་ཞིག་བརྗོད་པ་མ་གཏོགས་མཐོ་བ་ལ་ཕྲག་དོག་དང་དམའ་བ་ལ་བརྙས་ཆོས་བྱེད་འདོད་སོགས་ཀྱི་ཀུན་སློང་ངན་པའི་རིགས་ནི་གཏན་ནས་མེད་ངེས་ལགས་སོ། །སྨྲས་པ། རྒྱ་ཆེན་ཆོས་ཀྱི་སྤྲོས་པ་ཀུན་མཁྱེན་ཀྱང་། །སྤྲོས་བྲལ་ཆོས་དབྱིངས་ངང་དུ་རྟག་གཟིམས་པའི༑ བློ་བཟང་ཆོས་ཀྱི་རྒྱལ་མཚན་འཛིན་པ་དེས། །ད་དུང་ཆོས་སྐུའི་བར་དུ་འགྲོ་འདི་སྐྱོངས། །གང་གི་ཞལ་གདམས་བདུད་རྩིར་སྤྱད་པ་ལས། །དགྲ་བོ་བདག་འཛིན་འགོང་པོའ ་ིམཚང་རིག་ནས། །རང་སེམས་སྤྲོས་བྲལ་གཉུག་མའི་ངོ་བོ་མཇལ། །བསམ་བཞིན་བློ་བཟང་ཆོས་ཀྱི་རྒྱལ་མཚན་དྲན༑ ༑སྲིད་དང་ཞི་བའི་ཆོས་ཀུན་རང་ངོས་ནས། །སྟོང་པར་རྟོགས་པའི་ཤེས་རབ་འདྲེན་བྱེད་ཀྱིས། །ལས་འབྲས་ནམ་ཡང་བསླུ་བ་མེད་པར་མཐོང་། །ད་ནི་ཆད་པའི་གཡང་ལ་ཉམ་ང་མེད། །རྟེན་ནས་འབྱུང་བའི་ཆོས་

རྣམས་རང་བློ་ལ། །སྣང་ཙམ་ཉིད་ནས་སྒྱུ་མའི་རོལ་པར་མཐོང་། །མཐོང་བ་ཙམ་གྱིས་ཨ་འཐས་འཆིང་བ་ཞིག །རྒྱུ་མཚན་དེ་ཡིས་རྟག་པའི་མཐའ་ལས་གྲོལ༑ ༑མི་འདོད་ཉེས་བརྒྱའི་ཡལ་འདབ་འབྱུང་བའི་གཞི། །བདག་འཛིན་ལྗོན་པའི་རྩ་བ་དྲུངས་འབྱིན་པའི། །ཤེས་རབ་རལ་གྲི་འོད་བརྒྱའི་སྣང་བ་ཅན༑ ༑སྙིགས་མའི་རྒུད་མུན་འཇོམས་པའི་དཔལ་དུ་གྲུབ། །འདི་སྣང་ཆོས་བརྒྱད་ནམ་མཁའི་ཏ་མ་ལ། །རིང་དུ་བསྐྲད་པའི་ལེགས་བྱས་ཀུན་གསལ་གྱི༑ ༑དབྱིངས་སུ་འཕགས་པའི་ཟབ་དོན་འོད་དཀར་ཅན། །ཐར་འདོད་ཉོན་མོངས་ཚ་གདུང་སེལ་བྱེད་ཡིན། །སྐྱེས་སྦྱངས་མ་ལ་ཡ་ཡི་དགའ་ཚལ་དུ། ། ཤེས་རབ་ལག་འགྲོའ ་ིསྙིང་པོའ ་ིལྗོན་པ་ལས། །རྒྱལ་ཡུམ་ཤེར་ཕྱིན་དགོངས་དོན་དྲི་བསུང་གིས། །གཟུར་གནས་སྐྱེ་བོའ་ིཡིད་རབ་འཕྲོག་གམ་སྙམ༑ ༑ལེགས་ཉེས་རྣམ་པར་འབྱེད་པའི་ཤེས་རབ་ཀྱི། །བཟོ་བོས་བསྐྲུན་པའི་ལེགས་བཤད་མ་ཀུ་ར། །ཡང་དག་ལྟ་ལས་ཕྱིར་ཕྱོགས་གཡའ་བྲལ་འདིར༑ ༑མཐའ་བྲལ་ལྟ་བ་མཛས་མའི་བཞིན་རས་གསལ། །འོན་ཀྱང་གཞུང་ཆེན་བལྟ་བའི་རྣམ་དཔྱོད་ཀྱི། །མིག་བྲལ་བློ་ཆུང་བདག་གིས་རྩོམ་བྱེད་པ། ། བྱི་བས་གཉིས་འཐུང་དབང་པོའ་ིཁལ་ཁྱེར་དང་། །མཚུངས་ཕྱིར་ནོངས་པ་གང་མཆིས་མཁས་ལ་བཤགས། །རྒྱལ་བའི་དགོངས་པ་ཀླུ་སྒྲུབ་ཡབ་སྲས་ཀྱིས༑ ༑གསལ་བར་མཛད་པའི་མདོ་སྔགས་ལམ་གྱི་ལུས། །ཡོངས་སུ་རྫོགས་པ་ཀུན་མཁྱེན་ཙང་ཁ་པའི། །རིང་ལུགས་དབྱར་མཚ་ཇི་བཞིན་འཕེལ་བར་ཤོག །གསུང་རབ་དགོངས་འགྲེལ་ཆུ་འཛིན་ཕུང་པོ་ལས། ། ལེགས་བཤད་འདོད་པ་འཇོ་བའི་གྲུ་ཆར་རྒྱུན། །རབ་དཀར་ཤོག་བུའི་ཞིང་

སར་ལེགས་བབས་འདིས། །བསྟན་འགྲོའ ་ིཕན་བདེའི་ལོ་ཏོག་རྒྱས་པར་ཤོག  །།ཅེས་གཞི་ལམ་འབྲས་བུའི་ཕྱག་ཆེན་ངོས་འཛིན་གྱི་དོན་རྣམ་པར་བཤད་པ་བདག་འཛིན་
མཐར་སྐྲོད་ཅེས་བྱ་བ་འདི་ནི་ ཤེས་བྱ་རིག་པའི་གནས་སྨྲ་བ་ལ་སྤོབས་པ་ཐོགས་པ་མེད་པ་སྐུ་ཞབས་དྲུང་ཡིག་ཆེན་མོ་ངག་དབང་ཆོས་འབྱོར་ལགས་ཀྱིས་བསྐུལ་བ་ལ་བརྟེན་ནས། ༸དགེ་སློང་བློ་བཟང་སྦྱིན་པས་འདིའི་འགྲེལ་པ་མཁས་གྲུབ་གོང་མས་མཛད་པ་མ་མཐོང་ཡང་དབུ་མའི་མཐའ་དཔྱོད་དང་སྤྱི་དོན་ལ་གཞི་བྱས་ཏེ་དབེན་གནས་དགའ་ལྡན་ཆོས་གླིང་དུ་བྲིས་ནས་ཕུལ་བའོ།། །།དགེ་ལེགས་འཕེལ།། 

དཔར་བྱང་སྨོན་ཚིག  
༈  རྣམ་གྲོལ་ཞི་བའི་རྒྱ་མཚར་རོ་གཅིག་ཏུ།། 
 གཞོལ་བའི་མཐའ་ཡས་ཆོས་ཚུལ་དལ་འབབ་ཀླུང༌།། 
  ཚིག་གི་གཟེགས་མ་རེས་ཀྱང་དུག་གསུམ་གྱི།། 
   དྲི་མ་ཡོངས་འཁྲུད་ལེགས་བཤད་བདུད་རྩི་འདི།། 
      དཔར་དུ་བསྐྲུན་པའི་རྣམ་དཀར་ཕུང་པོའ ་ིམཐུས།། 
   ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ།། 
  གདངས་ཏེ་རྒྱུད་ལྔའི་འགྲོ་བ་མ་ལུས་པ།། 
 ངེས་ལེགས་ནོར་བུའི་མཛད་ལ་དབང་འབྱོར་ཤོག ། 
 ཅེས་པ་འདི ་ཡང་དེང་དུས་ཡིད་སྲུབས་ཀྱིས་རྒྱུད་བརླམས་པའི ་ཀླ་ཀློའ ི་སྡིག་སྤྱོད་མི ་བཟད་པས་གངས་ལྗོངས་ཆོས་ལྡན་གྱི ་ཞིང ་དུ་ཐུབ་པའི ་བསྟན་པ་རིན་པོ ་ཆེ ་ཉིན ་མོའ ི་སྣང ་བ ་ལྟར་གསལ་བ་དེ ་ནི ་མིང ་གི ་ལྷག་མ་ཙམ་དུ་ཉམས་ཉེས་པར་བྱས།  ཕྱོགས་དང་ཕྱོགས་ན་རྡུལ་ཕྲན་གྱི ་མཚན་ཆ་སོགས་གདུག་པའི ་གནོད ་འཚ ་གྱ་གྱུའི ་སྦྱོར་བ་ནི ་ཉིན ་རེ ་བཞིན ་དུ ་དར་བ་སོགས་སྒོ ་ཀུན་ནས་ལྔ་བདོའ ི་རྒུད་ཚགས་མཚ ་ལྟར་བརྡོལ་བ་འདི ་དག་ལྷག་མེད་དུ་ཞི ་ཞིང ་ ། བྱང་ཕྱོགས་བོད་ཁ་བ་ཅན་དུ་བསྟན་པའི ་མེ ་རོ ་སླར་ཡང་སྔར་བཞིན་གསོས་ཏེ ་རྒྱ་གར་འཕགས་པའི ་ལྗོངས་འདིར་ཡང་ཐུབ་པའི ་བཞེད་དགོངས་དྲི ་མ ་མེད ་པ ་དར་རྒྱས་སུ་སྤེལ ་སླད་དང།  འཛམ་གླིང ་ཡངས་པའི ་ཁྱོན ་ལ ་འཚ ་མེད ་ཞི ་བའི ་ལམ་སྟོན ་རྣམ་འདྲེན ་ཤཱཀྱ་སེངྒེའི ་རིང ་ལུགས་སྒོ ་ཀུན་ནས་རྒྱས་པ་སོགས་འཕྲལ་ཡུན་ལེགས་ཚགས་དུ་མའི ་ཆེད་དུ་དམིགས། ནང་བསྟན་གྲུབ་མཐའ་རིས་མེད་ཀྱི ་གསུང་རབ་དག་དཔར་དུ་སྐྲུན་དང་བསྐྲུན་འགྱུར་གང་ལའང་སྦྱར་ཆོག་པའི ་དགེ ་བསྔོའ ི་སྨོན ་ཚིག་ཏུ་ཤཱཀྱའི ་ དགེ ་ སྦྱོ ང ་ ཆོ ས ་ སྨྲ ་ བ ་ ངག ་ དབང ་ བློ ་ བ ཟ ང ་ བསྟན ་ འཛི ན ་རྒྱ ་ མཚ ས ་སྦྱར ་བའོ ༑ ༑ ༈ ། །སྤྱི ་ལོ ་༢༠༡༤་ལོར་བཤད་སྒྲུབ་ཟུང་འབྲེལ་དཔར་སྐྲུན་ལྷན་ཚགས་ཀྱིས་དཔར་གཞི ་གསར་དུ་བསྐྲུན་པ་དགེའོ ། །   སརྦཾ ་མངྒལཾ། 

 ཞུ་སྒྲིག་པའི་མཆན། 
མཛད་པ་པོ་ངོས་འཛིན་སྐབས་ཀྱི་མཆན། 
1 བཀྲས་ལྷུན་དཀྱིལ་ཟུར་བློ་བཟང་སྦྱིན་པ་དཔལ་བཟང་པོའ་ིརྣམ་ཐར་མདོར་བསྡུས་པ་འདི་ནི་བོད་ལྗོངས་མི་དམངས་དཔེ་སྐྲུན་ཁང་གིས་དེབ་གཟུགས་སུ་བསྐྲུན་པའི་གངས་ལྗོངས་ལོ་རྒྱུས་ཐོག་གི་གྲངས་ཅན་མི་སྣ་ཞེས་བྱ་བའི་ལོ་རྒྱུས་ཕྱོགས་བསྒྲིགས་ཤོག་གྲངས་ ༩༢༠ ལ་ཡོད་པ་ལྟར་བཀོད། 
2 བཀྲས་ལྷུན་དཀྱིལ་ཟུར་བློ་བཟང་སྦྱིན་པའི་གསུང་འབུམ། བཀྲ་ཤིས་ལྷུན་པོ་དཔལ་འབྱོར་ལྷུན་པོའ ་ིདཔར་མ། སྤྱི་ལོ་ ༡༩༧༩ སླར་ཡང་དི་ལི་ལ་དཔར་དུ་བསྐྲུན་པ། པོད་གསུམ་པ། གཞུང་མཚན་བློ་བཟང་སྦྱིན་པ་དཔལ་བཟང་པོའ་ིརྣམ་ཐར་སྐལ་ལྡན་ཡིད་ཀྱི་དགའ་སྟོན་ཞེས་བྱ་བ། ཤོག་གྲངས་༣༧༧ ནས ༤༧༢ བར། 
3 གུ་གེ་ཡོངས་འཛིན་བློ་བཟང་བསྟན་འཛིན་རྒྱ་མཚ་ནི། སྤྱི་ལོ་༡༧༤༨ གཙང་གཡས་རུ་སྐུ་འཁྲུངས་ནས་དགུང་ལོ་དགུ་ཡིན་དུས་མཁན་ཆེན་ཡེ་ཤེས་རྒྱལ་མཚན་གྱི་སྐུ་མདུན་དུ་རབ་ཏུ་བྱུང་སྟེ། བཀྲས་ལྷུན་དཀྱིལ་ཁང་གྲྭ་ཚང་གི་ཆོས་སྒོར་ཞུགས། ཚད་མའི་སྐོར་སྦྱངས་མཐར་ཕྱིན་མཛད་དེ་བཀའ་བཅུའི་མིང་བཏགས་བཞེས། དགུང་ལོ་ཉེར་བརྒྱད་ལོན་ནས་(སྤྱི་ལོ་༡༧༧༥)￼པཎ་ཆེན་བློ་བཟང་དཔལ་ལྡན་ཡེ་ཤེས་ཀྱི་དྲུང་དགེ་སློང་གི་སྡོམ་པ་མནོས། དེ་ནས་ལོ་ངོ་བཅུ་བཞི་ཙམ་གྱི་རིང་ལ་དཔལ་འབྱོར་ལྷུན་པོའ་ིརི་ཁྲོད་སོགས་དབེན་གནས་སུ་སྒྲུབ་པ་ཉམས་ལེན་གཙ་བོར་མཛད། རྒྱལ་བའི་གསུང་རབ་དགོངས་འགྲེལ་དང་བཅས་པར་གོ་རྟོགས་མཐར་ཕྱིན་མཛད། དགུང་ལོ་ཞེ་ལྔ་པ་(སྤྱི་ལོ་༡༧༩༢)དཀྱིལ་འཁོར་གྲྭ་ཚང་གི་སློབ་དཔོན་དུ་གྱུར། དགུང་ལོ་ཞེ་བརྒྱད་པ་(སྤྱི་ལོ་༡༧༩༥)རྒྱུད་པ་གྲྭ་ཚང་གི་སློབ་དཔོན་དུ་བསྐོས་པས། དམ་པའི་ཆོས་ཀྱི་སྦྱིན་པ་ཚད་མེད་བསྩལ། དགུང་ལོ་ཞེ་དགུ་པར་￼པཎ་ཆེན་བློ་བཟང་བསྟན་པའི་ཉི་མའི་ཡོངས་འཛིན་མཛད། དེ་ནས་བཟུང་གུ་གེ་ཡོངས་འཛིན་ཞེས་པའི་མཚན་ཐོབ། རྗེ་འདིས་དགེ་ལྡན་བཀའ་བརྒྱུད་རིན་པོ་ཆེའི་བཀའ་སྲོལ་ཕྱག་རྒྱ་ཆེན་པོ་རྩ་འགྲེལ་རྣམས་ཀྱི་འགྲེལ་བཤད་མཆོག་ཐུན་དངོས་གྲུབ་ཀྱི་བང་མཛད། སློབ་དཔོན་དཔའ་བོས་མཛད་པའི་སྐྱེ་རབས་སོ་བཞི་པའི་འགྲེལ་བཤད་དད་པའི་རིན་ཆེན་འདྲེན་པའི་ཤིང་རྟ། རྗེ་རང་ཉིད་ཀྱི་གསན་ཡིག་ནོར་བུ་ཕྲེང་བ། བྱང་ཆུབ་ལམ་གྱི་རིམ་པའི་དམར་ཁྲིད་ཐེག་ཆེན་ལམ་གྱི་འཇུག་ངོགས་ཞེས་པ་སོགས་པོད་ལྔ་ལྷག་མཛད། དགུང་ལོ་དྲུག་ཅུ་རེ་དྲུག་(སྤྱི་ལོ་༡༨༡༣)དགོངས་པ་ཆོས་དབྱིངས་སུ་ཐིམ། ཞེས་བོད་ལྗོངས་མི་དམངས་དཔེ་སྐྲུན་ཁང་གིས་དེབ་གཟུགས་སུ་བསྐྲུན་པའི་གངས་ལྗོངས་ལོ་རྒྱུས་ཐོག་གི ་གྲངས་ཅན་མི ་སྣ་ཞེས་བྱ་བའི་ལོ ་རྒྱུས་ཕྱོགས་བསྒྲིགས་ཤོག་གྲངས་ ༨༢༡ ལ་ཡོད་པ་ལྟར་བཀོད། 
 བདག་འཛིན་གཤགས་འདེབས་རྩ་བའི་སྐབས་ཀྱི་མཆན། 
4 <<བླ་མ་གུ་རུ་དེ་བ་དང་རྣམ་བཤད>> རང་      <<བཀྲས་ལྷུན་དང་ཀྲུང་གོ་བོད་རིག>> རིང་ 

5 <<རྩ་བ་>> དེ་ཉིད་     <<རྣམ་བཤད་>> དེ་ནི་ 

21 <<བླ་མ་གུ་རུ་དེ་བ་>> གཉིད་      <<བཀྲས་ལྷུན་>> གཉིད་    <<ཀྲུང་གོ་བོད་རིག>> ཉིད་ 
22 <<བླ་མ་གུ་རུ་དེ་བ་>> སེལ་བ་     <<བཀྲས་ལྷུན་>> སལ་བ་  <<ཀྲུང་གོ་བོད་རིག>> སལ་བ་ 
23 <<བླ་མ་གུ་རུ་དེ་བ་>> སེམས་འདི་     <<བཀྲས་ལྷུན་>> སེམས་ཉིད་ <<ཀྲུང་གོ་བོད་རིག>> སེམས་ཉིད་ 
24 <<བླ་མ་གུ་རུ་དེ་བ་>> མཐོན་པའི་     <<བཀྲས་ལྷུན་>> མཐོན་པོའ་ི <<ཀྲུང་གོ་བོད་རིག>> མཐོན་པོའ་ི 
   <<རྒྱུད་སྟོད་>> མཐོན་པོའ་ི 
25 <<བླ་མ་གུ་རུ་དེ་བ་>> སྒྲོན་མེ་     <<བཀྲས་ལྷུན་>> སྒྲོན་མ་      <<ཀྲུང་གོ་བོད་རིག>> སྒྲོན་མེ་ 
26 <<བླ་མ་གུ་རུ་དེ་བ་>> མཛད།     <<བཀྲས་ལྷུན་>> མཇོད།      <<ཀྲུང་གོ་བོད་རིག>> མཛད། 
27 <<རྩ་བ་>> འགྲོ་བའི་   <<རྣམ་བཤད་>> གར་འགྲོའ་ི 
28 <<རྩ་བ་>> ཞུགས་པ་   <<རྣམ་བཤད་>> ཞུགས་པར་ 
29 <<བླ་མ་གུ་རུ་དེ་བ་>> ད་ལྟར་      <<བཀྲས་ལྷུན་>> དེ་ལྟར་      <<ཀྲུང་གོ་བོད་རིག>> དེ་ལྟར་ 
30 <<བླ་མ་གུ་རུ་དེ་བ་>> དྲ་བར་ཚུད་     <<བཀྲས་ལྷུན་>> དྲ་བར་ཆུད་ <<ཀྲུང་གོ་བོད་རིག>> དྲ་བར་ཆུད་ 

31 <<བླ་མ་གུ་རུ་དེ་བ་>> གཏགས་     <<བཀྲས་ལྷུན་>> ཏགས་    <<ཀྲུང་གོ་བོད་རིག>> ཏགས་ 
   <<རྒྱུད་སྟོད་>> བཏགས་ 
32 <<བླ་མ་གུ་རུ་དེ་བ་>> ཆེ།       <<བཀྲས་ལྷུན་>> ཆ།       <<ཀྲུང་གོ་བོད་རིག>> ཆེ། 
33 <<བླ་མ་གུ་རུ་དེ་བ་>> ཁ་པོ་      <<བཀྲས་ལྷུན་>> ཁ་པོ་     <<ཀྲུང་གོ་བོད་རིག>> ཁ་བོ་ 
34 <<རྩ་བ་>> བདེན་པ   <<རྣམ་བཤད་>> འཛིན་པ་ 
35 <<བླ་མ་གུ་རུ་དེ་བ་>> མ་ཁེགས་པས།     <<བཀྲས་ལྷུན་>> མི་ཁེགས་པས། <<ཀྲུང་གོ་བོད་རིག>> མི་ཁེགས་པས། 
36 <<བླ་མ་གུ་རུ་དེ་བ་>> འབེམ་ནི་     <<བཀྲས་ལྷུན་>> འབེམ་ནི་  <<ཀྲུང་གོ་བོད་རིག>> འབེན་ནི་ 
37 <<བླ་མ་གུ་རུ་དེ་བ་>> འབེམ་     <<བཀྲས་ལྷུན་>> འབེམ་  <<ཀྲུང་གོ་བོད་རིག>> འབེན་ 
38 <<བླ་མ་གུ་རུ་དེ་བ་>> མ་ཤེས་པར། <<བཀྲས་ལྷུན་>> མི་ཤེས་པར། <<ཀྲུང་གོ་བོད་རིག>> མི་ཤེས་པར། 
39 <<བླ་མ་གུ་རུ་དེ་བ་>> ཟེར་ཅེ་ན།     <<བཀྲས་ལྷུན་>> ཟེར་ཅི་ན།  <<ཀྲུང་གོ་བོད་རིག>> ཟེར་ཞེ་ན། 
40 <<བླ་མ་གུ་རུ་དེ་བ་>> ལགས།     <<བཀྲས་ལྷུན་>> ལེགས།    <<ཀྲུང་གོ་བོད་རིག>> ལེགས། 
41 <<བླ་མ་གུ་རུ་དེ་བ་>> གྲུབ་མཐར་     <<བཀྲས་ལྷུན་>> གྲུབ་མཐར་ <<ཀྲུང་གོ་བོད་རིག>> གྲུབ་མཐའ་ 
42 <<བླ་མ་གུ་རུ་དེ་བ་>> བསྒོམ་པར་     <<བཀྲས་ལྷུན་>> བསྒོམ་པར་ <<ཀྲུང་གོ་བོད་རིག>> བསྒོམ་པ་ 
43 <<བླ་མ་གུ་རུ་དེ་བ་>> དེས་ཀྱང་     <<བཀྲས་ལྷུན་>> དེས་ཀྱང་  <<ཀྲུང་གོ་བོད་རིག>> ངེས་ཀྱང་ 
44 <<བླ་མ་གུ་རུ་དེ་བ་>> བསྐལ་མེད་     <<བཀྲས་ལྷུན་>> བསྐལ་མང་  <<ཀྲུང་གོ་བོད་རིག>> བསྐལ་མང་ 
45 <<བླ་མ་གུ་རུ་དེ་བ་>> གྱི།      <<བཀྲས་ལྷུན་>> གྱི།  <<ཀྲུང་གོ་བོད་རིག>> ཀྱི། 
46 <<བླ་མ་གུ་རུ་དེ་བ་>> ང་ཡི་      <<བཀྲས་ལྷུན་>> ང་ཡི་      <<ཀྲུང་གོ་བོད་རིག>> དེ་ཡི་ 
47 <<བླ་མ་གུ་རུ་དེ་བ་>> བཟོད་པ་     <<བཀྲས་ལྷུན་>> བཟད་པ་      <<ཀྲུང་གོ་བོད་རིག>> བཟད་པ་ 
48 <<རྩ་བ་>> སྐྱར་   <<རྣམ་བཤད་>> བསྐྱུར་ 
49 <<བླ་མ་གུ་རུ་དེ་བ་>> བོར་      <<བཀྲས་ལྷུན་>> བོར་       <<ཀྲུང་གོ་བོད་རིག>> པོར་ 
50 <<བླ་མ་གུ་རུ་དེ་བ་>> མ་ཐོབ་ན།     <<བཀྲས་ལྷུན་>> མ་ཐོབ་ན། <<ཀྲུང་གོ་བོད་རིག>> མ་ཐོབ་ནི། 
51 <<བླ་མ་གུ་རུ་དེ་བ་>> ཆོས་མང་     <<བཀྲས་ལྷུན་>> ཆེས་མང་  <<ཀྲུང་གོ་བོད་རིག>> ཆེས་མང་ 
52 <<བླ་མ་གུ་རུ་དེ་བ་>> ཐེར་ཟུག      <<བཀྲས་ལྷུན་>> ཐར་ཟུག      <<ཀྲུང་གོ་བོད་རིག>> ཐར་ཟུག 
53 <<བླ་མ་གུ་རུ་དེ་བ་>> ཆོས་ཅིག     <<བཀྲས་ལྷུན་>> ཆོས་ཅིག  <<ཀྲུང་གོ་བོད་རིག>> ཆོས་ཤིག 
54 <<བླ་མ་གུ་རུ་དེ་བ་>> ཐེར་ཟུག     <<བཀྲས་ལྷུན་>> ཐེར་ཟག      <<ཀྲུང་གོ་བོད་རིག>> ཐེར་ཟག 
55 <<བླ་མ་གུ་རུ་དེ་བ་>> བློ་བུར་དུ།     <<བཀྲས་ལྷུན་>> བློ་བུར་དུ། <<ཀྲུང་གོ་བོད་རིག>> གློ་བུར་དུ། 
56 <<བླ་མ་གུ་རུ་དེ་བ་>> ཅིག      <<བཀྲས་ལྷུན་>> ཅིག    <<ཀྲུང་གོ་བོད་རིག>> ཤིག 

57 <<བླ་མ་གུ་རུ་དེ་བ་>> ངེས། །དེས་ན་     <<ཀྲུང་གོ་བོད་རིག>> དེས། །དེས་ནི་ (བཀྲས་ལྷུན་དཔེ་གཟུགས་སུ་ཚིག་རྐང་ཕྱི་མར་དེས་ན་ཞེས་བྱུང་ཡང་། ཚིག་རྐང་སྔ་མའི་སྐབས་སུ་ངེས་སམ་དེས་གང་བྱུང་མིན་མི་གསལ་) 
58 <<བླ་མ་གུ་རུ་དེ་བ་>> འགྱུར་མེད་     <<བཀྲས་ལྷུན་>> འགྱུར་མང་ <<ཀྲུང་གོ་བོད་རིག>> འགྱུར་མང་ 
59 <<བླ་མ་གུ་རུ་དེ་བ་>> ཐེག་ཟུག     <<བཀྲས་ལྷུན་>> ཐག་ཟུག  <<ཀྲུང་གོ་བོད་རིག>> ཐག་ཟུག 
   <<རྒྱུད་སྟོད་>> ཐེར་ཟུག     
60 <<བླ་མ་གུ་རུ་དེ་བ་>> ངག      <<ཀྲུང་གོ་བོད་རིག>> དག (བཀྲས་ལྷུན་དཔེ་གཟུགས་སུ་ངག་གམ་དག་གང་ཡིན་མི་གསལ་) 
61 <<བླ་མ་གུ་རུ་དེ་བ་>> ལོད་པ།    <<ཀྲུང་གོ་བོད་རིག>> ལོང་པ། (བཀྲས་ལྷུན་དཔེ་གཟུགས་སུ་ལོང་ངམ་ལོད་གང་ཡིན་མི་གསལ་) 
62 <<བླ་མ་གུ་རུ་དེ་བ་>> མི་ཐུབ་པོ།     <<བཀྲས་ལྷུན་>> མི་ཐུབ་པོ། <<ཀྲུང་གོ་བོད་རིག>> མི་ཐུབ་བོ། 
63 <<བླ་མ་གུ་རུ་དེ་བ་>> སུ་དང་     <<ཀྲུང་གོ་བོད་རིག>> སུ་ངར་  (བཀྲས་ལྷུན་དཔེ་གཟུགས་སུ་དང་ངམ་ངར་རམ་དར་རམ་གང་ཡིན་མི་གསལ་) 
64 <<བླ་མ་གུ་རུ་དེ་བ་>> ངེས་ན་     <<བཀྲས་ལྷུན་>> དེས་ན་  <<ཀྲུང་གོ་བོད་རིག>> དེས་ན་ 
65 <<བླ་མ་གུ་རུ་དེ་བ་>> ཆོད་པ་     <<བཀྲས་ལྷུན་>> ཆད་པ་      <<ཀྲུང་གོ་བོད་རིག>> ཆད་པ་ 
66 <<བླ་མ་གུ་རུ་དེ་བ་>> དབའ་ལོ་     <<བཀྲས་ལྷུན་>> དབའ་ལོ་      <<ཀྲུང་གོ་བོད་རིག>> དཔའ་ལོ་ 
67 <<བླ་མ་གུ་རུ་དེ་བ་>> སོག      <<བཀྲས་ལྷུན་>> སོག  <<ཀྲུང་གོ་བོད་རིག>> སོག 
   <<རྒྱུད་སྟོད་>> བསོག     
68 <<བླ་མ་གུ་རུ་དེ་བ་>> ཐང་ཆད་པས་     <<བཀྲས་ལྷུན་>> ཐང་ཆད་ལས་ <<ཀྲུང་གོ་བོད་རིག>> ཐང་ཆད་ལས་ 
69 <<བླ་མ་གུ་རུ་དེ་བ་>> ཡོང་བའི་     <<བཀྲས་ལྷུན་>> ཡོང་བའི་      <<ཀྲུང་གོ་བོད་རིག>> ཡོད་པའི་ 
70 <<བླ་མ་གུ་རུ་དེ་བ་>> འཕྲལ་དུ་     <<བཀྲས་ལྷུན་>> འཔྲལ་དུ་      <<ཀྲུང་གོ་བོད་རིག>> འཕྲལ་དུ་ 
71 <<བླ་མ་གུ་རུ་དེ་བ་>> གོ་རིམས་     <<བཀྲས་ལྷུན་>> གོ་རིམས་   <<ཀྲུང་གོ་བོད་རིག>> གོ་རིམ་ 
72 <<བླ་མ་གུ་རུ་དེ་བ་>> གོ་རིམས་     <<བཀྲས་ལྷུན་>> གོ་རིམས་  <<ཀྲུང་གོ་བོད་རིག>> གོ་རིམ་ 
73 <<བླ་མ་གུ་རུ་དེ་བ་>> སྐང་ལག     <<བཀྲས་ལྷུན་>> རྐང་ལག  <<ཀྲུང་གོ་བོད་རིག>> རྐང་ལག 
74 <<བླ་མ་གུ་རུ་དེ་བ་>> སྔན་མའི་     <<བཀྲས་ལྷུན་>> སྔོན་མའི་  <<ཀྲུང་གོ་བོད་རིག>> སྔོན་མའི་ 
75 <<བླ་མ་གུ་རུ་དེ་བ་>> སྔན་མ་     <<བཀྲས་ལྷུན་>> སྔོན་མ་  <<ཀྲུང་གོ་བོད་རིག>> སྔོན་མ་ 
76 <<བླ་མ་གུ་རུ་དེ་བ་>> ཉམས་འོག་ཆུད་    <<བཀྲས་ལྷུན་>> ཉམས་འོག་ཚུད་  <<ཀྲུང་གོ་བོད་རིག>> ཉམས་འོག་ཚུད་ 
77 <<བླ་མ་གུ་རུ་དེ་བ་>> དགས་     <<བཀྲས་ལྷུན་>> དགས་  <<ཀྲུང་གོ་བོད་རིག>> དགས་ 
   <<རྒྱུད་སྟོད་>> དགོས་     
78 <<བླ་མ་གུ་རུ་དེ་བ་>> དེས།     <<ཀྲུང་གོ་བོད་རིག>> ངེས། (བཀྲས་ལྷུན་དཔེ་གཟུགས་སུ་དེས་སམ་ངེས་ཡིན་མིན་མི་གསལ་) 
79 <<བླ་མ་གུ་རུ་དེ་བ་>> ཞེས་      <<བཀྲས་ལྷུན་>> ཞེས་  <<ཀྲུང་གོ་བོད་རིག>> ཅེས་ 

80 <<བླ་མ་གུ་རུ་དེ་བ་>> བློ་ན་      <<བཀྲས་ལྷུན་>> བློ་ནི་      <<ཀྲུང་གོ་བོད་རིག>> བློ་ནི་ 
81 <<བླ་མ་གུ་རུ་དེ་བ་>> ནམ།      <<བཀྲས་ལྷུན་>> ནམ།      <<ཀྲུང་གོ་བོད་རིག>> ནས། 
82 <<བླ་མ་གུ་རུ་དེ་བ་>> དེ་ཡང་     <<བཀྲས་ལྷུན་>> ང་ཡང་      <<ཀྲུང་གོ་བོད་རིག>> ང་ཡང་ 
83 <<བླ་མ་གུ་རུ་དེ་བ་>> སྣང་བས་     <<བཀྲས་ལྷུན་>> སྣང་བས་      <<ཀྲུང་གོ་བོད་རིག>> སྣང་པས་ 
84 <<བླ་མ་གུ་རུ་དེ་བ་>> བཞིན་པོར་     <<བཀྲས་ལྷུན་>> བཞིན་བོར་   <<ཀྲུང་གོ་བོད་རིག>> བཞིན་བོར་ 
85 <<བླ་མ་གུ་རུ་དེ་བ་>> ཅི་ཆར་     <<བཀྲས་ལྷུན་>> ཅི་ཚར་      <<ཀྲུང་གོ་བོད་རིག>> ཅི་ཚར་ 
   <<རྒྱུད་སྟོད་>> ཅི་ཚར་ 
86 <<བླ་མ་གུ་རུ་དེ་བ་>> དེ་ཡི་      <<བཀྲས་ལྷུན་>> ང་ཡི་      <<ཀྲུང་གོ་བོད་རིག>> ང་ཡི་ 
87 <<བླ་མ་གུ་རུ་དེ་བ་>> ང་ཡི་      <<བཀྲས་ལྷུན་>> ང་ཡི་      <<ཀྲུང་གོ་བོད་རིག>> དེ་ཡི་ 
88 <<བླ་མ་གུ་རུ་དེ་བ་>> བློ་གཞན་     <<བཀྲས་ལྷུན་>> བློ་གཞིན་     <<ཀྲུང་གོ་བོད་རིག>> བློ་གཞིན་ 
89 <<བླ་མ་གུ་རུ་དེ་བ་>> དང་དུ་      <<བཀྲས་ལྷུན་>> དང་དུ་      <<ཀྲུང་གོ་བོད་རིག>> ངང་དུ་ 
   <<རྒྱུད་སྟོད་>> ངང་དུ་ 
90 <<བླ་མ་གུ་རུ་དེ་བ་>> རྒྱས་པ་     <<བཀྲས་ལྷུན་>> རྒྱས་པ་  <<ཀྲུང་གོ་བོད་རིག>> རྒྱས་པ་ 
   <<རྒྱུད་སྟོད་>> རྒྱས་ས་     
91 <<བླ་མ་གུ་རུ་དེ་བ་>> བྱེད་པ་     <<བཀྲས་ལྷུན་>> བྱད་པ་     <<ཀྲུང་གོ་བོད་རིག>> བྱེད་པ་ 
92 <<བླ་མ་གུ་རུ་དེ་བ་>> དེས་      <<བཀྲས་ལྷུན་>> དེས་      <<ཀྲུང་གོ་བོད་རིག>> ངེས་ 
93 <<བླ་མ་གུ་རུ་དེ་བ་>> སྐྱོང་མཁན་     <<བཀྲས་ལྷུན་>> སྐྱང་མཁན་    <<ཀྲུང་གོ་བོད་རིག>> སྐྱང་མཁན་ 
94 <<བླ་མ་གུ་རུ་དེ་བ་>> ཞེ་      <<བཀྲས་ལྷུན་>> ཞེ་      <<ཀྲུང་གོ་བོད་རིག>> ཅེ་ 
95 <<བླ་མ་གུ་རུ་དེ་བ་>> ཧྲིལ་པོར་     <<བཀྲས་ལྷུན་>> ཧྲིལ་པོར་  <<ཀྲུང་གོ་བོད་རིག>> ཧྲིལ་བོར་ 
96 <<བླ་མ་གུ་རུ་དེ་བ་>> འཇིག      <<བཀྲས་ལྷུན་>> འཇོག      <<ཀྲུང་གོ་བོད་རིག>> འཇོག 
   <<རྒྱུད་སྟོད་>> འཇོག 
97 <<རྩ་བ་>> བསྒོམ་པ་   <<རྣམ་བཤད་>> བསྒོམས་པ་ 
98 <<རྩ་བ་>> ཡོད་པས་   <<རྣམ་བཤད་>> ཡོད་པའི་ 
99 <<བླ་མ་གུ་རུ་དེ་བ་>> དེས་      <<བཀྲས་ལྷུན་>> དེས་      <<ཀྲུང་གོ་བོད་རིག>> ངེས་ 
100 <<བླ་མ་གུ་རུ་དེ་བ་>> གཉེན་པོ་     <<བཀྲས་ལྷུན་>> གཉེན་པོ་      <<ཀྲུང་གོ་བོད་རིག>> གཉན་པོ་ 
101 <<བླ་མ་གུ་རུ་དེ་བ་>> ཅིག      <<བཀྲས་ལྷུན་>> ཅིག       <<ཀྲུང་གོ་བོད་རིག>> ཞིག 
102 <<བླ་མ་གུ་རུ་དེ་བ་>> ཐེང་      <<བཀྲས་ལྷུན་>> ཐེང་       <<ཀྲུང་གོ་བོད་རིག>> ཐེངས་ 

                                                                                             <<རྒྱུད་སྟོད་>> ཐེངས་ 
103 <<བླ་མ་གུ་རུ་དེ་བ་>> ཅིག      <<བཀྲས་ལྷུན་>> ཅིག       <<ཀྲུང་གོ་བོད་རིག>> ཤིག 
104 <<བླ་མ་གུ་རུ་དེ་བ་>> ཅིག      <<བཀྲས་ལྷུན་>> ཅིག       <<ཀྲུང་གོ་བོད་རིག>> ཤིག 
105 <<བླ་མ་གུ་རུ་དེ་བ་>> གསལ་བར་     <<བཀྲས་ལྷུན་>> གསལ་ངར་ <<ཀྲུང་གོ་བོད་རིག>> གསལ་ངར་ 
106 <<བླ་མ་གུ་རུ་དེ་བ་>> ལས་      <<བཀྲས་ལྷུན་>> པས་      <<ཀྲུང་གོ་བོད་རིག>> པས་ 
107 <<བླ་མ་གུ་རུ་དེ་བ་>> ཇ་ཆེར་      <<བཀྲས་ལྷུན་>> ཇ་ཆེར་      <<ཀྲུང་གོ་བོད་རིག>> ཇ་ཆེར་ 
    <<རྒྱུད་སྟོད་>> ཇེ་ཆེར་ 
108 <<བླ་མ་གུ་རུ་དེ་བ་>> བཙངས་ཞེན་     <<བཀྲས་ལྷུན་>> བཙངས་ཞན་ <<ཀྲུང་གོ་བོད་རིག>> བཙངས་ཞན་ 
109 <<བླ་མ་གུ་རུ་དེ་བ་>> སྤང་       <<བཀྲས་ལྷུན་>> སྤོང་       <<ཀྲུང་གོ་བོད་རིག>> སྤོང་ 
    <<རྒྱུད་སྟོད་>> སྤོང་ 
110 <<བླ་མ་གུ་རུ་དེ་བ་>> འདིའི་      <<བཀྲས་ལྷུན་>> འདིར་      <<ཀྲུང་གོ་བོད་རིག>> འདིར 
111 <<བླ་མ་གུ་རུ་དེ་བ་>> དེ་ནི་      <<བཀྲས་ལྷུན་>> དེ་ན་      <<ཀྲུང་གོ་བོད་རིག>> དེ་ན་ 
    <<རྒྱུད་སྟོད་>> དེ་ན་ 
112 <<བླ་མ་གུ་རུ་དེ་བ་དང་ཀྲུང་གོ་བོད་རིག་པའི་རྩ་བ>> ད་        <<རྣམ་བཤད་>> ང་  (བཀྲས་ལྷུན་དཔེ་

གཟུགས་སུ་ངའམ་ད་ཡིན་མིན་མི་གསལ་) 
113 <<བླ་མ་གུ་རུ་དེ་བ་>> བདེན་མེད་    <<བཀྲས་ལྷུན་>> བདེན་མིང་ <<ཀྲུང་གོ་བོད་རིག>> བདེན་མིང་ 
114 <<བླ་མ་གུ་རུ་དེ་བ་>> མང་       <<བཀྲས་ལྷུན་>> མེད་        <<ཀྲུང་གོ་བོད་རིག>> མེད་ 
    <<རྒྱུད་སྟོད་>> མེད་ 
115 <<བླ་མ་གུ་རུ་དེ་བ་>> ཁོང་གྱི་     <<བཀྲས་ལྷུན་>> ཁྱོད་ཀྱི་      <<ཀྲུང་གོ་བོད་རིག>> ཁྱོད་ཀྱི་ 
    <<རྒྱུད་སྟོད་>> ཁྱོད་ཀྱི་ 
116 <<བླ་མ་གུ་རུ་དེ་བ་>> དང་      <<ཀྲུང་གོ་བོད་རིག>> ངང་   <<རྣམ་བཤད་>> ངང་    
      <<རྒྱུད་སྟོད་>> ངང་    (བཀྲས་ལྷུན་དཔེ་གཟུགས་སུ་དང་ངང་ཡིན་མིན་མི་གསལ་) 
  རྣམ་བཤད་བདག་འཛིན་མཐར་སྐྲོད་སྐབས་ཀྱི་མཆན། 
117 <<རྩ་བ་>> དེ་ཉིད་              <<རྣམ་བཤད་>> དེ་ནི་ 
118 འདིར་•དགྲ་བཅོམ་པའི་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
119 འདིར་•མཚམས་སྦྱར་བ་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 



183 ཞུ་སྒྲིག་པའི་མཆན།                                   183 

 

                                                                                         
120 འདིར་•ཁོ་བོས་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
121 འདིར་•སྐྱོང་ཚུལ་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
122 <<རྩ་བ་>> ངེད་དང་འགལ་བས་   <<རྣམ་བཤད་>> ང་དང་འགལ་བས་ 
123 འདིར་•ཁོ་བོས་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
124 <<རྩ་བ་>> བོང་བུ་ཞོན་    <<རྣམ་བཤད་>> བོང་བུ་བཞོན་ 
125 <<རྩ་བ་>> མེ་ལོང་དང།།         <<རྣམ་བཤད་>> མེ་ལོང་ལ།། 
126 <<རྩ་བ་>> འགྲོ་བའི་              <<རྣམ་བཤད་>> གར་འགྲོའ་ི 
127 <<རྩ་བ་>> སྐྱར་               <<རྣམ་བཤད་>> བསྐྱུར་ 
128 <<རྩ་བ་>> ཞུགས་པ་              <<རྣམ་བཤད་>> ཞུགས་པར་ 
129 <<རྩ་བ་>> ང་ཉིད་               <<རྣམ་བཤད་>> རང་ཉིད་ 
130 འདིར་•བཟོད་པ་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
131 <<རྩ་བ་>> རྒྱལ་བ་ཀུན་         <<རྣམ་བཤད་>> རྒྱལ་བ་རྣམས་ 
132 <<རྩ་བ་>> ཚགས་ལས་སྐྱེ།།           <<རྣམ་བཤད་>> ཚགས་ལས་ཀྱང་།། 
133 འདིར་•ཞོགས་རོགས་གྱིས་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
134 འདིར་•མ་ཐོས་པའི་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
135 འདིར་•ལུས་ནས་སྦྲིད་དེ་འགྱེལ་ནས་དྲན་མེད་དུ་བརྒྱལ་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
136 <<བླ་མ་གུ་རུ་དེ་བའི་རྩ་བ་>> ཡིད་ཐང་ཆད་པས་ <<རྣམ་བཤད་>> ཡིད་ཐང་ཆད་ལས་ 
137 <<རྩ་བ་>> མང་སྐྱེ།།              <<རྣམ་བཤད་>> མར་སྐྱེ།། 
138 <<རྩ་བ་>> སངས་རྒྱས་འཐོབ།།       <<རྣམ་བཤད་>> སངས་རྒྱས་ཐོབ།། 
139 འདིར་•མི་ཐོས་པ་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
140 <<རྩ་བ་>> གྱུར་ན་ནི།།           <<རྣམ་བཤད་>> གྱུར་པ་ནི།། 
141 <<རྩ་བ་>> མཚམས་མེད་ལྔ་ལ་       <<རྣམ་བཤད་>> མཚམས་མེད་ལ་ལ་ 
142 <<རྩ་བ་>> མི་ལ་བརྟགས་ནས།།     <<རྣམ་བཤད་>> ལ་བརྟགས་ནས་ནི།། 
143 <<རྩ་བ་>> བདེན་པ་            <<རྣམ་བཤད་>> འཛིན་པ་ 
144 <<རྩ་བ་>> དེ་ཡི་རྒྱུད་ལའང་   <<རྣམ་བཤད་>> དེ་ཡི་རྒྱུད་ལ་ 
145 <<རྩ་བ་>> གདབ་ལན་    <<རྣམ་བཤད་>> གརྡབ་ལན་ 
146 འདིར་•ཞོགས་རོགས་གྱིས།•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 



184        ཤེས་རབ་དང་བདག་འཛིན་གཉིས་ཀྱི་གཤགས་འདེབས་འགྲེལ་པ་དང་བཅས་པ།      184 

 

                                                                                         
147 <<རྩ་བ་>> བསྒོམ་པ་              <<རྣམ་བཤད་>> བསྒོམས་པ་ 
148 འདིར་•སྟོང་སང་•ཞེས་པ་ལྟ་བུ་ཡིན་ནམ་སྙམ་ཡང་མ་དཔེར་ཇི་ལྟར་བཀོད་པ་དེ་བཞིན་དུ་འདིར་ཡང་བཀོད་ཡོད། 
149 <<རྩ་བ་>> ཡོད་པས་འདྲེས་ཟེར་ན།།    <<རྣམ་བཤད་>> ཡོད་པའི་འདྲེས་ཟེར་ན།། 
150 <<རྩ་བ་>> མེད་    <<རྣམ་བཤད་>> མད་ 
151 <<རྩ་བ་>> བསྒོམ་ཆེན་འགའ།།   <<རྣམ་བཤད་>> སྒོམ་ཆེན་འགའ།། 
152 <<བླ་མ་གུ་རུ་དེ་བའི་རྩ་བ་>> འདིའི་འགྲོའ་ི <<རྣམ་བཤད་>> འདིར་འགྲོའ་ི 
153 <<བླ་མ་གུ་རུ་དེ་བའི་རྩ་བ་>> བཞག་ངོ་དེ་ནི་ <<རྣམ་བཤད་>> བཞག་ངོ་དེ་ན་ 
154 <<རྩ་བ་>> མ་ལྷུང་ངམ།།   <<རྣམ་བཤད་>> མི་ལྷུང་ངམ།། 
155 <<རྩ་བ་>> བསྒོམ་པས་   <<རྣམ་བཤད་>> བསྒོམས་པས་ 
156 <<རྩ་བ་>> བསྒོམས་པས་   <<རྣམ་བཤད་>> སྒོམས་པས་ 
157 <<རྩ་བ་>> འདི་ཚུལ་    <<རྣམ་བཤད་>> དེ་ཚུལ་ 
158 <<རྩ་བ་>> འཚིག །ཁོང་རང་    <<རྣམ་བཤད་>> ཚིག །ཁོ་རང་ 
159 <<རྩ་བ་>> གལ་པོ་ཆེ་ཡི་   <<རྣམ་བཤད་>> གལ་པོ་ཆེ་ལ་ 
160 <<རྩ་བ་>> ཡོད་པས་ན།།   <<རྣམ་བཤད་>> ཡོད་པས་ནི།། 
161 <<བླ་མ་གུ་རུ་དེ་བའི་རྩ་བ་>> དང་  <<ཀྲུང་གོ་བོད་རིག་པའི་རྩ་བ་>> ངང་     <<རྣམ་བཤད་>> ངང་ 



185 ཞུ་སྒྲིག་པའི་གསལ་བཤད།                            185 

ཞུ་སྒྲིག་པའི་གསལ་བཤད། 
 ༄༅། །རྩ་བ་ལ་དཔེ ་བསྡུར་གྱིས་ཞུ་དག་བྱས་ཚུལ་ནི། དི ་ལི ་ལ་སོག་པོ ་བླ་མ་གུ་རུ་དེ ་བའི ་དཔར་སྐྲུན་ཁང་གིས་སྤྱི ་ལོ ་༡༩༧༣་ལོར་དཔར་དུ་བསྐྲུན་པའི་￼པཎ་ཆེན་གྱི་གསུང་འབུམ་པོད་ལྔ་པ་ན་དཔར་མ་དེ ་མ་དཔེར་བཅོལ་བའི ་སྟེང་དཔེ ་བསྡུར་བྱས་སའི ་དཔེ ་གཞན་གསུམ་དང་ཞིབ་བསྡུར་བྱས་ཏེ ་རྩ་བའི ་ཚིག་གི ་ཁྱད་པར་ཅི ་བྱུང་ལ་ཞུ་སྒྲིག་པའི ་མཆན་དུ་གསལ། དཔར་མ་སོ ་སོའ ི་བསྡུས་མིང་ནི། 

༡༽ <<བླ་མ་གུ་རུ་དེ ་བ་>>ཞེས་པ་ནི ་གོང ་དུ་ངོས་བཟུང་བའི ་བླ་མ་གུ་རུ་དེ ་བའི ་དཔར་སྐྲུན་ཁང་གིས་སྤྱི ་ལོ ་༡༩༧༣་ལོར་དཔར་དུ ་བསྐྲུན་པའི ་￼པཎ་ཆེན ་གྱི ་གསུང་འབུམ་པོད ་ལྔ ་པ ་ན ་དཔར་མ་དེ་ལ་ཟེར། 
༢༽  <<བཀྲས་ལྷུན་>>ཞེས་པ་ནི ་བོད ་བཀྲ་ཤིས་ལྷུན་པོའ ི་དཔར་ཁང་གིས་སྤྱི ་ལོ ་༡༩༩༥་ཡས་མས་ལོར་དཔེ ་གཟུགས་སུ་བསྐྲུན་པའི་￼པཎ་ཆེན་བློ ་བཟང་ཆོས་རྒྱན་གྱི་གསུང་འབུམ་ཅ་པར་ཡོད་པའི ་བདག་འཛིན་གཤགས་འདེབས་ཀྱི་རྩ་བའི ་དཔེ ་གཟུགས་དེ་ལ་ཟེར། 

 ༣༽ <<ཀྲུང་གོ ་བོད་རིག་>>ཅེས་པ་ནི ་རྒྱ་ནག་རྒྱལ་ས་པེ ་

ཅིན་དུ་ཀྲུང་གོའ ་ིབོད་རིག་པ་དཔེ་སྐྲུན་ཁང་གིས་སྤྱི་ལོ་༢༠༠༩་ལོར་དེབ ་གཟུགས་སུ་བསྐྲུན་པའི ་￼པཎ་ཆེན ་བློ ་བཟང་ཆོས་རྒྱན་གྱི ་གསུང་འབུམ་པོད་ལྔ་པར་ཡོད་པའི་བདག་འཛིན་གཤགས་འདེབས་ཀྱི་དཔར་མ་དེ་ལ་ཟེར། 
 ༤༽ <<རྒྱུད་སྟོད་>>ཅེས་པ་ནི ་དྷ་སའི ་ཕྱོགས་སུ་རྒྱུད་སྟོད་དཔེ ་མཛད་ཁང་གིས་སྤྱི ་ལོ ་༢༠༡༤་ལོར་དེབ་གཟུགས་སུ་བསྐྲུན་པའི་ཕྱག་ཆེན་སྐོར་གྱི་ཕྱོགས་བསྒྲིགས་སུ་བཀོད་པའི་བདག་འཛིན་གཤགས་འདེབས་ཀྱི་དཔར་མ་དེ་ལ་ཟེར། (དཔར་འདི ་ཉིད ་མ་དཔེ ་ཆ་ཚང་
བ་དང་བསྡུར་སྐབས་མ་བྱུང་ཡང་དོགས་པའི ་རིགས་རྣམས་བསྡུར་ཏེ ་ཚིག་གི ་ཁྱད་པར་འགའ་ཞིག་བཀོད་པ་ཙམ་དུ་ཟད།) 
 

  གཉིས་པ་རྣམ་བཤད་ལ་ཞུ་དག་བྱས་ཚུལ་ནི ། བསྡུར་སའི ་དཔར་མ་གཞན་ལ་བཙལ་ཡང་མ་རྙེད ་པས་དི ་ལི ་ལ་དཔར་སྐྲུན་ཞུས་པའི ་དཔར་མ་འདི ་རང་ལ་གཞིར་བྱས་ཏེ ་ཞིབ ་ཏུ ་དཔྱད་ཚ ་སྐབས་བབས་ཀྱི ་ནང ་དོན ་གོ ་དཀའ་བའི ་ཚིག ་རྣམས་རང་སོར ་འཇོག་ཀྱང་ཞུ་སྒྲིག་པའི ་མཆན་སྐབས་སུ་དཔྱད་གཞིའི ་ཚིག་གང་ཞིག་བཀོད་ནས་འདི་ཡིན་ནམ་སྙམ་ཞེས་བྲིས་ཡོད། དཔེར་ན། འདིར་
”སྟོངས་སངས།• །ཞེས་བྱུང་ཡང་། མཆན་དུ། ”སྟོང་སང་•ཞེས་པ་ཡིན་ནམ་སྙམ། ཞེས་པ་ལྟ་བུ་བཀོད་ཡོད། དེའི་ཚུལ་དུ་ནི་དགོན་པ་ལ་བཞུགས་པའི་གཞུང་ཆེན་དང་རིག་གནས་ཐོག་ལ་རྒྱུས་མངའ་བའི་མཁས་པ་དུ་མ་ལ་བཀའ་འདྲི་ཞུས་ཏེ་གང་གཟབ་བྱས་པ་ཡིན་གྱི། གོ་དཀའ་བའི་ཚིག་ཅི་བྱུང་



187 ཞུ་སྒྲིག་པའི་གསལ་བཤད།                            187 

ཡང་ཐད་ཀར་བཅོས་པ་ཞིག་མིན།  རྣམ་བཤད་དུ་བདག་འཛིན་གཤགས་འདེབས་ཀྱི ་རྩ་ཚིག་རྣམས་གོང་དུ་ངོས་ཟིན་པའི ་དཔར་མ་ཁག་བཞི ་ལ་བསྡུར་ས་ཡོད་པས་དེ ་རྣམས་ཀྱི ་ཚིག ་མི ་འདྲ ་བ ་རྣམས་ཞུ་སྒྲིག ་པའི ་མཆན་དུ ་བཀོད༑ སྐབས་འདིར་ཡང་དཔར་མ་སོ་སོའ ་ིབསྡུས་མིང་ནི། 
 ༡༽  <<རྣམ ་བཤད ་>>ཅེས ་པ ་ནི ་ ད ི ་ལི ་ལ ་ཆོས ་འཕེལ ་ལེགས་ལྡན་གྱི ་དཔར་སྐྲུན་ལྷན་ཚ གས་ཟེར ་བ ་ཞིག ་གིས་སྤྱི་ལོ་༡༩༧༩་ལོར་སླར་ཡང་དེབ་གཟུགས་སུ་བསྐྲུན་པའི་དཀྱིལ་ཟུར་བློ་བཟང་སྦྱིན་པའི་གསུང་འབུམ་པོད་གསུམ་པའི་ནང་གཞི་ལམ་འབྲས་བུའི་ཕྱག་ཆེན་གྱི་དོན་རྣམ་པར་བཤད་པ་བདག་འཛིན་མཐར་སྐྲོད་ཅེས་བྱ་བ་འདི་ལ་ཟེར༑ 
 ༢༽ <<རྩ་བ་>>ཞེས་པ་ནི། གོང་དུ་བཤད་པའི་རྩ་བའི་དཔར་མ་བཞི་ཀ་ལ་ཟེར། རྣམ་བཤད་དུ་བཀོད་པའི་རྩ་ཚིག་དང་རྩ་བའི་དཔར་མ་གཅིག་གམ་གཉིས་སམ་གསུམ་ཙམ་ལ་ཁྱད་པར་ཡོད་ཚ་རྣམ་བཤད་ཀྱི་རྩ་ཚིག་དང་མི་མཐུན་པའི་རྩ་བའི་དཔར་མ་གང་ཡིན་པ་དེའི་བསྡུས་མིང་དེ་སྨོས་ནས་ཁྱད་པར་རྣམས་ཞུ་སྒྲིག་པའི་མཆན་དུ་བཀོད། 

གསུམ་པ་རྣམ་བཤད་ཀྱི ་ས་བཅད་རྩ་བ་རང་ལ་བཅུག་ཚུལ་ནི ༑ གླེང་བརྗོད་སྐབས་སུ་བཤད་པ་ལྟར་རྣམ་བཤད་དུ་བཀོད་པའི་ས་བཅད་དེ་རྩ་བའི་དོན་ཚན་སོ་སོར་གསལ་བར་ཕྱེ་ནས་དེའི་གོ་རིམ་གང་

ཡིན་པ་གོ་བདེ་པོར་འོང་བའི་ཐབས་སུ་མཐོང་བ་ལས། རྩ་བ་རང་ལ་ཐོས་བསམ་སྒོམ་གསུམ་ཇེ་འཕེལ་དུ་འགྲོ་བའི་ཆེད་ཞུ་སྒྲིག་པ་བདག་ཅག་གིས་ས་བཅད་དེ་རྣམས་ཡིག་ཆུང་དུ་རྩ་གཞུང་གི་ཚིག་མཚམས་གང་དུ་བྱུང་བ་དེར་བཀོད་ཡོད། དཔེར་ན། རྣམ་བཤད་དུ། ”གཉིས་པ་ཉོན་མོངས་པ་བརྒྱད་ཁྲི་བཞི་སྟོང་ཁོ་རང་གི་གྲོགས་ཡིན་ཚུལ་བརྗོད་པ་•ཞེས་པའི་ས་བཅད་དེ་”དེ་བས་ཁྱོད་དང་ང་གཉིས་ནི།།• ཞེས་པ་ནས། ”གཞན་རྣམས་གད་མོའ ་ིགནས་སུ་འགྱུར།• །ཞེས་པའི་བར་གྱི་རྩ་ཚིག་གིས་བཤད་པར་གསུངས་པས། རྩ་བའི་གཞུང་རང་ལ་•གཞན་རྣམས་གད་མོའ ་ི•ཞེས་སོགས་ཀྱི་འགོ་ལ་•གཉིས་པ་ཉོང་མོངས་པ་བརྒྱད་ཁྲི་བཞི་སྟོང་ཁོ་རང་གི་གྲོགས་ཡིན་ཚུལ་
བརྗོད་པ་ནི།•ཞེས་པའི་ཚིག་ཡིག་ཆུང་དུ་བཀོད་པ་བཞིན། 

བཞི ་པ ་རྩ ་འགྲེལ་གཉིས་ཀ་ལ་རྩ ་ཚིག ་གི ་ཤོ ་ལོ ་ཀའི ་ཨང་གྲངས་བཅུག་ཚུལ་ནི། རྣམ་བཤད་དུ་རྩ་བའི་ཚིག་དོན་བཀྲལ་སྐབས་རྩ་ཚིག་གང་གི་དོན་བཀྲལ་བ་བདེ་བླག་ཏུ་གོ་བའི་ཆེད་རྩ་འགྲེལ་གཉིས་ཀའི་གཞུང་ལ་ཚུལ་དང་མཐུན་པར་ཤོ་ལོ་ཀའི་ཨང་གྲངས་བཅུག་ནས་བཀོད། གཞུང་དངོས་གཞིར་མཆན་བརྟགས་རྒྱུ་དང་འབྲེལ་པའི་ཨང་གྲངས་རྣམས་དང་ཚིགས་བཅད་ཨང་གྲངས་དེ་གཉིས་ཀྱི་ཁྱད་པར་གསལ་བར་སྣང་བ་ཞིག་འོང་བ་ལ་ཕྱི་མ་དེ་རྣམས་སོ་སོའ་ིབང་སྟེགས་གཉིས་ཀྱི་ནང་དུ་བཞག 

ལྔ་པ་མཇུག་བསྡུ་བ་ནི། དེབ་འདིར་ཡི་གེ་ཆད་ལྷག་གིས་མཚན་པའི་ཡིག་ནོར་གང་འཚམ་ཞིག་བསྐྱར་བཅོས་ཞུས་ཡོད་ནའང་། སྤྱིར་ན་བདག་ཅག་ཞུ་དག་གི་ཉམས་མྱོང་ཞན་པའི་ཁར་འདི་སྐབས་ཀྱི་ལས་ཀ་གང་

Hsu) ཆོང་ཡན་ཡུན།(Chong Yan Yun) ཙང་ཚ་ཡང་(Tsong Tse Yang) ལ་སོགས་པའི་ཉེ་འབྲེལ་ལྟོས་བཅས་ཡོངས་ཀྱིས་བྱས་བསགས་སྡིག་ལྟུང་

མཐའ་དག་བྱང་ཞིང་དག་ནས། ཁ་སྦྱོར་ཡན་ལག་བདུན་དང་ལྡན་པའི་ཟུང་འཇུག་གདོད་མའི་རྒྱལ་ས་མྱུར་བ་ཉིད་དུ་ཟིན་པ་དང་།  དེབ་འདིར་ཞུ་སྒྲིག་བྱས་སྐབས་དོགས་པའི་རིགས་ལ་མཐའ་དཔྱོད་མཁན་བསམ་བློ་རྒན་ཀླུ་སྒྲུབ་དང་། གླེང་བརྗོད་སོགས་བྲིས་པ་ལ་ཞུ་དག་པ་བྲ་ཏི་བླ་སྤྲུལ་བསྟན་འཛིན་འགྱུར་མེད་རིན་པོ་ཆེ་དང་ཏྲེ་ཧོར་ལྷ་རམས་དགེ་བཤེས་ཚ་རིང་རྡོ་རྗེ་དང་།  ལྷག་པར ་དུ ་ཚ ་དང ་ལྡན ་པ ་རུ ་ཐ ེ ་ར ེམ ་ས ེ ་ཌ ེ ན ། (Ruth 

Ramsden) ཕོལ་སེ་མི་ཐེ ་དང་ཌེ་ནི་སེ་སེ་མི་ཐེ།(Paul and Denise 

Smith) བཅས་སོགས་འོག་གི་རེའུ་མིག་ཏུ་དགོད་པའི་ཞལ་འདེབས་གནང་མཁན་སྦྱིན་བདག་རྣམས་ལ་འབྲེལ་ཐོག་པའི་སྐྱེ་བོ་རྣམས་ཀྱི་ཚ་ཐོག་མ་མེད་པ་ནས་བསགས་པའི་སྡིག་སྒྲིབ་བྱང་ཞིང་དག་སྟེ།  ཆོས་མཐུན་གྱི་བྱ་བ་མཐའ་དག་ཡིད་ལ་གང་བསམ་ལྟར་འགྲུབ་པ་དང་།  འབྲེལ་ཐོགས་ཉེ་འབྲེལ་ལྟོས་བཅས་རྣམས་ས་ལམ་གྱི་བགྲོད་པ་མཐར་ཕྱིན་ནས་རྣམ་མཁྱེན་རྒྱལ་བའི་གོ་འཕང་ལ་མྱུར་དུ་རེག་པའི་སྨོན་འདུན་ཞུ་རྒྱུ་ཡིན། 
       
   བཤད་སྒྲུབ་ཟུང་འབྲེལ་དཔར་སྐྲུན་ལྷན་ཚགས་ཀྱི་དགེ་འདུན་ཐུང་མོང་ནས། བོད་རྒྱལ་ལོ་༢༡༤༡ སྤྱི་ལོ་ ༢༠༡༤ ཟླ་ ༡༢ ཚས་ ༡ ཉིན་ལ།  

Donor Contributions

Name མིང་ Donation ཞལ་འདེབས་ 
Amitabha Buddhist Centre Singapore སིང་ག་ཕོར་དུ་འོད་དཔག་མེད་ཀྱི་ཆོས་ཚགས། 1,500 SGD 

Vicki Low & family   ཝི་ཁི་ལོ་ནང་མི་དང་བཅས་པ། 1,000 SGD 
Cecilia Tsong   སེ་སི་ལི་ཡ་ཙང། 500 SGD 

Wee Geok Hua & family   ཝིའི་གེ་འོག་ཧུ་འ་ནང་མི་དང་བཅས་པ། 500 SGD 
Wee Eu Liang & family   ཝིའི་འེའུ་ལིའང་ནང་མི་དང་བཅས་པ། 500 SGD 
Yap Siew Eng & family   ཡབ་སིའུ་ཨེང་ནང་མི་དང་བཅས་པ 500 SGD 
Chu Poh Kok & family   ཆུ་ཕོ་ཁོག་ནང་མི་དང་བཅས་པ། 500 SGD 

Jason Wong, See E Cin, Lay Har & family, Mimi Gay, 
Raymond Gay, Catherine Lau, Chu Poh Kok/Chua 

Siew Hua རྗེ་སོན་ཝོང།  སི་ཨི་ཅིན།  ལེ་ཧར་ནང་མི་དང་བཅས་པ།  མི་མི་གེ  རེ་མོན་དེ་གེ  ཁེ་ཕ་རིན་ལའོ།  ཆུ་ཕོ་ཁོག  ཆུ་བ་སིའུ་ཧུ་བ་བཅས། 
14,209 INR 

Dechen Ling Press ཨ་རིར་བདེ་ཆེན་གླིང་གི་ནང་ཆོས་དཔར་སྐྲུན་ལྷན་ཚགས། 175 USD 

Tushita Meditation Centre (Dharamsala) དྷ་སར་དགའ་ལྡན་ཆོས་ཚགས། 7,500 INR 

Tan Lay Har & family   ཏན་ལེ་ཧར་ནང་མི་དང་བཅས་པ། 100 SGD 
Shane Macfarlane   ཤེ་ནེ་མག་ཕར་ལན། 80 AUD 

Anonymous མིང་མེད་པ། 75 USD 
Anonymous མིང་མེད་པ། 20 EUR 

Lai-Hing Chong   ལེ་ཧིང་ཆོང། 15 USD 

Thank You 

 
Our deepest and most heartfelt gratitude goes to all 

the kind sponsors who through their generosity have helped 
this most beneficial project come to fruition. It is only through 
their assistance that The Union of Teaching and 
Accomplishment Publishing Group has been able to make this 
rare and extremely precious text available to monks, nuns and 
lay followers of His Holiness the Dalai Lama, who has 
repeatedly underlined the critical importance of Panchen 
Lobsang Chokyi Gyaltsen’s root text for understanding in the 
profound view of emptiness in the Madhyamika Prasangika 
system from the point of view of both Sutra and Tantra. 
Through the merit of these virtuous acts of charity, we again 
humbly request this text’s readership to make strenuous 
prayers not only for the long life and accomplishment of all of 
His Holiness’ holy wishes, but also that the particular 
purposes of our kind sponsors quickly come to be realized in 
accordance with the Dharma. 
 

-The monks of The Union of Teaching and Accomplishment 
Publishing Group, 1 December, 2014 

